
1.0 ᑐᑭᓯᑎᑦᓯᕐᖓᐅᑏᑦ 

1.1 ᑐᑭᓯᑎᑦᓯᕐᖓᐅᑏᑦ 

 

1.1.1 ᐱᔾᔪᑖ 

 

ᐊᑐᐊᒐᑦ ᑖᒃᑯᓇᓃᑦᑐᑦ ᐊᑐᐊᕐᓯᔾᔪᑎᓂ ᐊᑐᕋᑦᓴᒫᓕᐊᖑᓯᒪᔪᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᑦ ᑐᓐᖓᕕᒃ 

ᑎᒥᖓᓂ (ᑐᓐᖓᕕᒃ) ᐃᖅᑲᓇᐃᔭᖅᑎᑖᓄᑦ, ᐊᐅᓚᑕᐅᔪᓄᑦ, ᐊᑭᓕᕐᓱᖅᑕᐅᔪᓄᑦ, ᖁᑉᕙᕆᐊᖅᑕᐅᔪᓄᑦ ᐊᒻᒪᓗ 

ᐱᕙᓪᓕᐊᔾᔪᑎᒃᓴᓄᑦ. ᑖᒃᑯᐊ ᐊᑐᐊᒐᑦ ᐋᖅᑭᑦᓯᒪᒍᑕᐅᕗᑦ ᑲᑎᑕᐅᓯᒪᔪᓂᒃ ᑐᓐᖓᕕᓕᐊᖑᓯᒪᔪᓂᒃ ᐊᒻᒪᓗ 

ᐊᐅᓚᑦᓯᔾᔪᑎᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑕᐅᔪᓂᒃ ᐃᑲᔫᑎᒃᓴᐅᓪᓗᑎᒃ ᑎᑭᐅᑎᖁᓪᓗᒋᑦ ᑐᓐᖓᕕᒃᑯᑦ 

ᐱᓇᓱᐊᕋᑦᓴᖏᓐᓄᑦ, ᓇᓗᓇᐃᖅᑐᕐᓯᒪᓂᖏᑎᒍᑦ ᑐᓐᖓᕕᒃᑯᑦ ᐊᑕᖐᔪᓄᑦ ᒪᓕᒐᕋᓛᖏᓐᓄᑦ ᐊᒻᒪᓗ 

ᐱᓂᐊᕐᓂᕋᐅᑎᖏᓐᓄᑦ. 

 

1.1.2 ᑐᒃᓯᕋᐅᑦ 

 

ᐊᓯᖏᓐᓄᑦ ᓴᖅᑭᐅᒪᑎᑕᐅᑉᐸᑕ ᑭᓯᐊᓂ, ᐊᑐᐊᒐᑦ ᑖᒃᑯᓇᓃᑦᑐᑦ ᐊᑐᐊᕐᓯᔾᔪᑎᓂ ᐊᑐᕋᑦᓴᒫᑦ ᑐᓐᖓᕕᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ, ᐃᓚᒋᔭᐅᓗᑎᒃ ᐊᓯᖏᓐᓄᑦ ᐱᔭᕆᐊᖃᕐᐸᑕ, ᐊᖓᔪᖅᑲᐅᑎᓃᑦᑐᓄᑦ. 

 

1.2 ᑐᑭᖏᑦ 

 

ᑖᓐᓇ ᐊᕕᑦᑐᕐᓯᒪᓂᐊᕈᓯᖓᓂ ᑎᑎᕋᕐᓯᒪᔪᑦ ᑐᑭᖏᑦ ᐊᑐᖅᑕᐅᒐᔪᑦᑐᑦ ᐅᖃᐅᓯᖅᑕᑦ ᑖᒃᑯᓇᓂ ᐊᑐᐊᕐᓯᔾᔪᑎᓂ. 

 

ᐃᖅᑲᓇᐃᔭᓚᐅᐱᓪᓚᑦᑐᖅ: ᐃᖅᑲᓇᐃᔭᖅᑎᑕᐅᔪᖅ ᖃᐅᑕᒪᖅᑕᖅᑎᐅᓪᓗᓂ ᐅᕝᕙᓗᓐᓃᑦ 

ᐅᓪᓘᑉ ᐃᓚᐃᓐᓇᖓᓂ ᐊᒻᒪᓗ ᐃᖅᑲᓇᐃᔭᖃᑦᑕᖅᑐᖅ 

ᑭᓯᐊᓂ ᐱᔭᒃᓴᖃᓕᕋᐃᒻᒪᑦ ᐊᐅᓚᑦᓯᓂᕐᒥᒃ ᓇᓗᓇᐃᕐᓯᒪᔪᓂᒃ 

ᐱᓕᕆᐊᒃᓴᓂᒃ ᐊᐅᓚᓂᐅᔪᓂᓪᓘᓐᓃᑦ. 

 

ᑲᑎᑎᑕᐅᓯᒪᓐᖏᑦᑑᒃ ᐊᐃᑉᐸᕇᒃ: 

 

ᓇᔪᖅᑎᒌᒃ ᐊᖏᕐᕋᒥ ᑐᖔᓂᐅᓐᖏᑦᑐᖅ ᐊᑕᐅᓯᖅ (1) ᐊᕐᕌᒍ. 

 

ᕿᑐᕐᖓᖓ ᑐᕚᓕᒃ: ᕿᑐᕐᖓᖅ ᐃᖅᑲᓇᐃᔭᖅᑎᒧᑦ ᓇᖕᒥᓂᕆᓪᓗᓂᐅᒃ ᐃᓚᖓ 

ᐃᖅᑲᓇᐃᔭᖅᑎᐅᑉ ᐊᐅᒃᑯᑦ, ᑲᑎᑎᑕᐅᓂᒃᑯᑦ ᐅᕝᕙᓘᓐᓃᑦ 

ᑎᒍᐊᕐᓂᒃᑯᑦ (ᒪᓕᒐᖅᑎᒍᑦ ᐃᓕᖅᑯᓯᒃᑯᓘᓐᓃᑦ) ᐊᒻᒪᓗ 

ᓇᔪᖅᑎᒋᓪᓗᓂᐅᒃ ᐊᒻᒪᓗ ᐸᐸᑦᑐᓂᐅᒃ ᐊᒻᒪᓗ 

ᒥᐊᓂᕆᓪᓗᓂᐅᒃ ᐃᖅᑲᓇᐃᔭᖅᑎᐅᑉ. 

 

ᐃᓚᒌᑦ: ᐃᓚᒋᔭᐅᓪᓗᑎᒃ ᐊᐃᑉᐸᖅ, ᕿᑐᕐᖓᖅ ᑐᕚᓕᒃ, ᐊᖓᔪᖅᑳᖅ 

ᕿᑐᕐᖓᓕᒃ, ᖃᑕᓐᖑᑎ, ᐊᓈᓇᑦᓯᐊᖅ, ᐊᑖᑕᑦᓯᐊᖅ 

ᐅᕝᕙᓘᓐᓃᑦ ᓇᖕᒥᓂᕆᓪᓗᓂᐅᒃ ᐃᓚᖓ ᓇᔪᖅᑎᖓ 

ᑕᑉᕙᓂᑦᓴᐃᓐᓇᖅ ᐊᖏᕐᕋᖓᓂ ᐃᖅᑲᓇᐃᔭᖅᑎᐅᑉ. 

 

ᐃᖅᑲᓇᐃᔭᖅᑎᒻᒪᕇᑦ 

ᖃᐅᑕᒪᖅᑕᖅᑏᑦ: 

ᐃᖅᑲᓇᐃᔭᖅᑎ ᐱᓕᕆᓐᖏᑦᑐᖅ ᐃᖅᑲᓇᐃᔭᓚᐅᐱᓪᓚᓂᕐᒥᒃ 

ᐅᕝᕙᓗᓐᓃᑦ ᐃᖅᑲᓇᐃᔭᖅᑎᑕᐅᑲᐃᓐᓇᓂᕐᒥᒃ ᐊᒻᒪᓗ 

ᐃᖅᑲᓇᐃᔭᐃᓐᓇᖃᑦᑕᕐᓂᕐᒥᒃ ᑎᑭᐅᑎᓯᒪᔪᓄᑦ 37.5 ᐃᑲᕐᕋᑦ 

ᐱᓇᓱᐊᕈᓯᕐᒥ ᑎᑭᐅᑎᓯᒪᖃᑦᑕᖅᑐᑦ. 

ᓇᖕᒥᓂᖏᑦ ᐃᓚᖏᑦ: ᐃᓚᒋᔭᐅᓪᓗᑎᒃ ᐊᐃᑉᐸᕆᔭᖓ, ᐊᒻᒪᓗ ᕿᑐᕐᖓᓕᒫᖏᑦ 

ᑐᕚᓖᑦ ᐅᑭᐅᓖᑦ 18 ᒥᑦᓯᑎᓐᓂ, ᐅᕝᕙᓘᓐᓃᑦ ᐊᔪᕈᑎᓖᑦ 

ᕿᑐᕐᖓᖏᑦ ᑐᕚᓖᑦ ᐅᑭᐅᓖᑦ 18 ᐅᖓᑖᓂ, 

ᐃᓪᓗᒥᐅᖃᑎᖏᑦ ᐊᒻᒪᓗ ᐸᖅᑭᔭᖏᑦ ᒥᐊᓂᕆᓪᓗᒋᓪᓗ 

ᐃᖅᑲᓇᐃᔭᖅᑎᐅᑉ. 

 

ᐅᓪᓘᑉ ᐃᓚᐃᓐᓇᖓᓂ 

ᐱᓕᕆᑎᑕᐅᕙᑦᑐᖅ: 

ᐃᖅᑲᓇᐃᔭᖅᑎ ᐃᖅᑲᓇᐃᔭᓚᐅᐱᓪᓚᑎᑐᐃᓐᓇᖏᑦᑐᖅ 

ᐅᕝᕙᓘᓐᓃᑦ ᐃᓱᓕᑉᕕᓕᒃ ᐃᖅᑲᓇᐃᔭᖅᑎ ᐊᒻᒪᓗ 

ᐃᖅᑲᓇᐃᔭᐃᓐᓇᖃᑦᑕᖅᑐᖅ ᒥᑦᓯᑎᓐᓂ 37.5 ᐃᑲᕐᕋᑦ 

ᐱᓇᓱᐊᕈᓯᑕᒫᒥᒃ. 

 

ᓂᕈᐊᖅᑕᐅᓯᒪᔪᒧᑦ ᐃᖅᑲᓇᐃᔭᖅᑎ: ᑭᓇᑐᐃᓐᓇᖅ ᐃᖅᑲᓇᐃᔭᖅᑎᑕᖅ ᐃᓱᓕᑦᑕᕐᕕᖃᖅᑐᓂ 

ᓂᕈᐊᖅᑕᐅᓯᒪᔪᒧᑦ ᐊᖓᔪᖅᑳᖏᓐᓃᑦᑐᒧᑦ ᑐᓐᖓᕕᒃᑯᑦ, 

ᐃᓱᓕᑉᕕᖃᖅᑐᓂ ᓂᕈᐊᖅᑕᐅᓯᒪᓂᖓᒍᑦ ᐊᖓᔪᖅᑳᖅ.    

 

ᐃᓚᖓ:  ᐃᓚᒋᔭᐅᓪᓗᑎᒃ ᐊᓈᓇ, ᐊᑖᑕ, ᐊᓂ, ᓇᔭ, ᐸᓂᒃ, ᐃᕐᓂᖅ, 

ᐊᐃᑉᐸᖅ, ᐊᑦᓴᒃ/ᐊᔭ, ᐊᖓᒃ/ᐊᒃᑲᖅ, ᓄᐊᒃ/ᐅᔪᕈ/ 

ᓄᐊᑯᓗᒃ/ᐊᓐᖓᖅ, ᐊᓈᓇᑦᓯᐊᖅ, ᐊᑖᑕᑦᓯᐊᖅ, ᐃᕐᖑᑕᖅ, 

ᕿᑐᕐᖓᑦᓴᖅ, ᐸᐸᑦᑎᔨ, ᐊᓂᒃᓴᖅ, ᓇᔭᒃᓴᖅ ᐊᒻᒪᓗ 

ᐊᓈᓇᑦᓴᖓ ᐊᑖᑕᑦᓴᖓ, ᓴᑭᒃ ᐊᖑᑦ, ᓴᑭᒃ ᐊᕐᓇᖅ ᐊᒻᒪᓗ 

ᓴᑭᐊᖓ/ᐊᐃᖓ. 

 

ᐊᐃᑉᐸᖅ: 

 

ᑖᒃᑯᓄᓐᖓᖓᔪᖅ ᒪᓕᒐᖅᑎᒍᓪᓘᓐᓃᑦ ᐱᖅᑯᓯᒃᑯᓘᓐᓃᑦ 

ᐊᐃᑉᐸᖅ. ᐃᖅᑲᓇᐃᔭᖅ ᐊᑕᐅᓯᑐᐊᒥᒃ ᐊᐃᑉᐸᖃᕈᓐᓇᖅᑐᖅ 

ᑖᒃᑯᑎᒎᓇ ᐊᑐᐊᕐᓯᔾᔪᑎᒃᑯᑦ. 

 

ᐃᖅᑲᓇᐃᔭᑲᐃᓐᓇᖅᑐᖅ: ᐃᖅᑲᓇᐃᔭᖅᑎ ᐱᓕᕆᐊᖅᑖᖅᑎᑕᖅ ᖃᐅᑕᒪᕐᑕᖅᑎᐅᓂᕐᒧᑦ, 

ᐅᕝᕙᓘᓐᓃᑦ ᐃᓚᐃᓐᓇᖓᓂᒃ ᐅᓪᓘᑉ ᓇᓗᓇᐃᕐᓯᒪᔪᒥᒃ 

ᐱᓕᕆᕕᒃᓴᖓᑕ ᐃᓱᐊᓄᑦ (ᑎᑭᐅᑎᓯᒪᓗᓂ ᐊᕐᕕᓂᓕᓐᓄᑦ 

(6) ᑕᖅᑭᓄᑦ).  

 

ᐃᖅᑲᓇᐃᔭᖅᑐᖅ ᐃᓱᓕᑦᑕᕐᕕᓕᒻᒥᒃ: ᐃᖅᑲᓇᐃᔭᖅᑎ ᐱᓕᕆᐊᖅᑖᖅᑎᑕᖅ ᖃᐅᑕᒪᕐᑕᖅᑎᐅᓂᕐᒧᑦ, 

ᐅᕝᕙᓘᓐᓃᑦ ᐃᓚᐃᓐᓇᖓᓂᒃ ᐅᓪᓘᑉ ᐊᒻᒪᓗ ᐃᖅᑲᓇᐃᔮᖅ 

ᐅᖓᑖᓅᕐᓯᒪᓗᓂ ᐊᕐᕕᓂᓖᑦ (6) ᑕᖅᑮᑦ, ᑭᓯᐊᓂ 

ᐃᓱᓕᑉᕕᖃᖅᑎᑕᐅᔪᖅ ᐃᖅᑲᓇᐃᔮᖓ. 

2.0 ᐃᖅᑲᓇᐃᔭᖅᑎᑖᕐᓂᖅ 

 

2.1 ᐃᖅᑲᓇᐃᔭᖅᑎᓴᕐᓯᐅᕐᓂᖅ 

 

2.1.1 ᐱᔾᔪᑖ 

 

• ᐃᖅᑲᓇᐃᔭᖅᑎᓴᕐᓯᐅᕐᓂᖅ ᐊᔪᓐᖏᓛᒥᒃ ᐱᓕᕆᐊᒃᓴᒧᑦ; 

• ᐃᑲᔫᑎᖃᕈᓐᓇᓂᕐᐹᒥᒃ, ᐱᕋᔭᐃᓂᒃᑯᑦ−ᐊᔾᔨᒌᓐᖏᑎᑦᓯᓂᕐᒧᑦ ᐊᒻᒪᓗ ᐋᖅᑭᑦᓯᒪᑦᓯᐊᑐᒃᑯᑦ 

ᐱᔪᒐᕐᓴᐅᑎᓂᖅ ᐊᒻᒪᓗ ᓇᓗᓇᐃᖅᑐᐃᓂᖅ ᐊᔪᓐᖏᓛᒥᒃ ᐃᖅᑲᓇᐃᔮᖅᑖᕋᓱᐊᖅᑐᓂᒃ; 

• ᐃᓕᓴᕐᓯᓂᖅ ᐊᔪᓐᖏᑐᕐᒧᐊᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐱᕚᓪᓕᕈᑎᒃᓴᓂᒃ ᐃᖅᑲᓇᐃᔮᒧᑦ 

ᐱᕙᓪᓕᐊᔾᔪᑎᒃᓴᒥᒃ; ᐊᒻᒪᓗ 

• ᑎᑭᐅᑎᒍᑎᒃᓴᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓘᓐᓈᒍᑦ ᑐᓐᖓᕕᒃᑯᓐᓂ. 

 

2.1.2 ᐱᔪᒐᕐᓴᐃᓂᖅ 

 

A. ᐱᓕᕆᒡᕕᒃᑯᑦ ᐱᔪᒐᕐᓴᐅᑏᑦ 

 

ᑐᓐᖓᕕᒃᑯᑦ ᐅᑉᐱᕈᓱᑦᑐᑦ ᐱᕚᓪᓕᑎᑦᓯᓂᕐᒥᒃ ᐊᑯᓂᐅᔪᒧᑦ−ᐋᖅᑭᑦᓯᒪᔪᒥᒃ ᐃᖅᑲᓇᐃᔮᒧᑦ ᐱᕙᓪᓕᐊᑎᑦᓯᓂᕐᒥᒃ 

ᐃᖅᑲᓇᐃᔭᖅᑎᖏᓐᓄᑦ. ᖃᐅᑕᒪᖅᑕᖅᑏᑦ ᐃᖅᑲᓇᐃᔮᒻᒪᕆᓐᓂᒃ ᐊᒻᒪᓗ ᐅᓪᓘᑉ ᐃᓚᐃᓐᓇᖓᓂ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐃᖅᑲᓇᐃᔭᖅᑎᖏᑦ ᓯᕗᓪᓕᕐᐸᐅᓂᐊᖅᑐᑦ ᐃᓱᒪᒋᔭᐅᓂᖏᑦ ᐃᓂᒃᓴᓂᒃ 

ᓴᖅᑭᖅᑐᖃᕋᐃᑉᐸᑦ ᑐᓐᖓᕕᒃᑯᓐᓂᒃ. 

 

ᖃᐅᑕᒪᖅᑕᖅᑏᑦ ᐃᖅᑲᓇᐃᔭᖅᑎᒻᒪᕇᑦ, ᐅᓪᓘᑉ ᐃᓚᐃᓐᓇᖓᓂᕐᓯᐅᑏᑦ, ᐃᖅᑲᓇᐃᔭᓚᐅᐱᓪᓚᑦᑐᑦ ᐊᒻᒪᓗ 

ᐃᖅᑲᓇᐃᔮᓖᑦ ᐃᓱᓕᑦᑕᕐᕕᓕᖏᓂᒃ ᓴᖅᑭᐅᒪᑎᑕᐅᒋᐊᓖᑦ ᐊᑕᐅᓯᕐᒥᒃ (1) ᐱᓇᓱᐊᕈᓯᕐᓂᒃ ᐱᓕᕆᒡᕕᒃᑯᑦ 

ᓴᖅᑭᖅᑕᐅᓚᐅᓐᖏᓐᓂᖓᓂ ᓯᓚᑖᓅᖓᔪᑦ ᐃᖅᑲᓇᐃᔭᖅᑎᓴᕐᓯᐅᕈᑏᑦ. 

 

ᐱᓕᕆᒡᕕᒃᑯᑦ ᑐᒃᓯᕋᖅᑐᖅ ᐊᔪᓐᖏᑦᓯᐊᕆᐊᓖᑦ ᐃᖅᑲᓇᐃᔮᒧᑦ ᓇᓗᓇᐃᔭᕐᓯᒪᔪᓕᒫᓂᒃ ᐱᓕᕆᔨᑖᕆᔭᖅ 

ᓂᕈᐊᖅᑕᐅᒍᓐᓇᖁᓪᓗᒍ. 

 

B. ᓯᓚᑖᓅᖓᔪᑦ ᐱᔪᒐᕐᓴᐅᑏᑦ 

 

ᐱᓕᕆᕖᒃᓴᖅ ᐃᖅᑲᓇᐃᔭᖅᑎᑖᓐᖏᑉᐸᑦ ᐱᓕᕆᒡᕕᒃᑯᑦ ᓴᖅᑭᐅᒪᑕᐅᓗᓂ, ᐱᔪᒐᕐᓴᐅᑦ ᒪᑐᐃᖓᒋᐊᓕᒃ 

ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᐅᖏᑦᑐᓄᑦ ᑐᓐᖓᕕᒃᑯᓐᓂ. 

 

ᑭᓇᑐᐃᓐᓇᖅ ᓄᖅᑲᖅᑎᑕᐅᓚᐅᕐᓯᒪᔪᖅ ᑐᓐᖓᕕᒃᑯᓐᓂᒃ ᐱᔾᔪᑎᖃᕐᓗᓂ ᐊᓂᒍᖅᑎᓪᓗᒋᑦ ᐊᕐᕌᒍᑦ ᑕᓪᓕᒪᑦ 

(5) ᑕᐃᒪᓐᖓᓂᒃ ᓯᓚᑖᓄᑦ ᐱᔪᒐᕐᓴᐅᑎ ᓴᖅᑭᖅᑕᐅᓯᓂᖓᓂᒃ ᐱᓇᓱᐊᕈᓐᓇᖅᑎᑕᐅᖃᑕᐅᓐᖏᑦᑐᑦ 

ᐱᔪᒐᕐᓴᐅᑎᓂᒃ. 

 

ᐊᐅᓚᑦᓯᔨᒻᒪᕆᒃ ᓴᒃᑯᐃᑎᑦᓯᒍᓐᓇᖅᑐᖅ ᓯᓚᑖᓅᖓᔪᓂᒃ ᐱᔪᒐᕐᓴᐅᑎᓂᒃ ᐊᒻᒪᓗ ᐊᖏᖃᑎᒌᒍᑎᓕᐅᕐᓗᓂ 

ᐃᖅᑲᓇᐃᔮᒧᑦ ᓯᓚᑖᓃᑦᑐᒧᑦ ᐃᖅᑲᓇᐃᔮᖅᑖᕋᓱᐊᖅᑐᒧᑦ ᑐᐊᕕᕐᓇᑎᓪᓗᒍ ᐱᓕᕆᔨᑖᕐᓂᖅ ᐃᒪᐃᑉᐸᑦ (1) 

ᓯᓚᑖᓅᖓᔪᖅ ᐱᔪᒐᕐᓴᐅᑦ ᐱᓕᕆᕕᒃᓴᒧᑦ ᑎᒍᒥᐊᖅᑕᐅᓚᐅᕐᐸᑦ 18−ᓂᒃ ᑕᖅᑭᓂᒃ; (2) ᐊᔪᓐᖏᔾᔪᑎᓕᒻᒥᒃ 

ᐃᓄᒻᒥᒃ ᐱᑕᖃᓚᐅᓐᖏᓂᖓᓄᑦ ᐃᖅᑲᓇᐃᔮᖅᑖᕋᓱᐊᖅᑐᒥᒃ ᐱᔪᒐᕐᓴᐅᑎᒧᑦ; (3) ᐱᓕᕆᐊᒃᓴᖅ 

ᓇᓗᓇᐃᕐᓯᒪᔪᒥᒃ ᖃᐅᔨᒪᓂᖃᕆᐊᖃᕐᐸᑦ ᐊᒻᒪᓗ ᐊᔪᓐᖏᔾᔪᑎᓂᒃ ᐃᓚᒋᔭᐅᓗᑎᒃ ᐊᔪᓐᖏᑐᕐᔪᐊᖑᓂᕐᒧᑦ 

ᓇᓗᓇᐃᖅᑕᐅᓯᒪᔾᔪᑎᖃᕐᐸᑦ; (4) ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓇᓗᓇᐃᕐᓯᑉᐸᑦ ᐃᓄᒻᒥᒃ 

ᐊᔪᓐᖏᔾᔪᑎᓕᒻᒥᒃ ᐊᔪᕐᓇᓂᐊᖅᑑᔮᓪᓚᕆᑉᐸᑦ ᐃᖅᑲᓇᐃᔮᖅᑖᕋᓱᐊᖅᑐᒥᒃ ᓯᓚᑖᓅᖓᔪᓂᒃ ᐱᔪᒐᕐᓴᐅᑎᓄᑦ 

ᓴᖅᑭᐅᒪᑎᑕᐅᒐᓗᐊᕐᐸᑕ; ᐊᒻᒪᓗ (5) ᑐᐊᕕᕐᓇᕐᓂᖓᓄᑦ ᐃᓐᓄᒋᐊᖃᕐᓂᖓ ᐱᓕᕆᐊᒃᓴᖅ. ᐃᖅᑲᓇᐃᔮᒧᑦ 

ᐊᖏᖃᑎᒌᒍᑏᑦ ᑎᑎᕋᖅᑕᐅᓯᒪᓂᖓᓂ ᐊᑯᓂᐅᑎᒋᒋᐊᖃᓐᖏᑦᑐᑦ ᐱᖓᓱᑦ ᐊᕐᕌᒍᑦ ᐅᖓᑖᓄᑦ. 

 

ᐊᐅᓚᑦᓯᔨᒻᒪᕆᒃ ᓴᒃᑯᐃᑎᑦᓯᒍᓐᓇᖅᑐᖅ ᓯᓚᑖᓅᖓᔪᓂᒃ ᐱᔪᒐᕐᓴᐅᑎᓂᒃ ᐊᒻᒪᓗ ᐊᖏᖃᑎᒌᒍᑎᓕᐅᕐᓗᓂ 

ᐃᖅᑲᓇᐃᔮᒧᑦ ᐃᖅᑲᓇᐃᔮᖅᑖᕋᓱᐊᖅᑐᒧᑦ ᐃᒪᐃᑉᐸᑦ (1) ᓯᓚᑖᓅᖓᔪᖅ ᐱᔪᒐᕐᓴᐅᑦ ᐱᓕᕆᐊᒃᓴᒧᑦ 

ᐅᕝᕙᓘᓐᓃᑦ ᐊᓯᐊ ᐱᓕᕆᐊᖅ ᐊᔾᔨᒌᐸᓗᑉᐸᑎᒃ ᑲᒪᔨᐅᓂᖏᑦ ᐱᓕᕆᐊᒃᓴᖏᓪᓗ ᑎᒍᒥᐊᖅᑕᐅᓯᒪᑉᐸᑕ 

ᑕᖅᑭᓂᒃ ᐊᕐᕕᓂᓕᓐᓂᒃ (6); ᐊᒻᒪᓗ (2) ᑭᓇᑐᐃᓐᓇᖅ ᑎᒃᑯᐊᖅᑕᐅᔪᖅ ᐃᖅᑲᓇᐃᔮᖅᑖᕋᓱᐊᕐᓂᕐᐸᑦ ᐊᒻᒪᓗ 

ᐊᐱᖅᓱᖅᑕᐅᓯᒪᓗᓂ ᑖᑦᓱᒧᖓ ᐱᔪᒐᕐᓴᐅᒻᒧᑦ. 

 

C. ᑕᒫᓂᒥᐅᓂᒃ ᐃᖅᑲᓇᐃᔭᖅᑎᑖᕐᓂᖅ  

 

ᐃᖅᑲᓇᐃᔭᖅᑎᓄᑦ ᐃᑲᔫᑎᒃᓴᒧᑦ (ᓲᕐᓗ, ᐊᓪᓚᑦᑎ, ᑭᐅᔨ, ᑎᑎᖅᑭᕆᔨ ᐅᕝᕙᓘᓐᓃᑦ ᐃᑲᔪᖅᑎ ᐊᓪᓚᑉᕕᖕᒥ), 

ᐃᖅᑲᓇᐃᔭᓚᐅᐱᓪᓚᑦᑐᖅ ᐅᕝᕙᓘᓐᓃᑦ ᐊᑯᓂᐅᓐᖏᑦᑐᒧᑦ ᐃᖅᑲᓇᐃᔭᖅᑐᖅ (ᒥᑦᓯᑎᓐᓄᑦ ᐊᑕᐅᓯᖅ (1) 

ᐊᕐᕌᒎ) ᓇᓗᓇᐃᖅᑕᐅᓯᒪᔪᓂ, ᐃᖅᑲᓇᐃᔭᖅᑎᑖᕐᓂᖅ ᑕᑉᕗᓐᖓᖓᑐᐃᓐᓇᓂᐊᖅᑐᖅ ᓄᓇᓕᖕᒧᑦ 

ᐊᓯᐊᓅᖅᑕᐅᓯᒪᓐᖏᓪᓗᓂ ᐃᖅᑲᓇᐃᔮᒃᓴᖃᕐᕕᐅᔪᒧᑦ. 

 

ᑐᒃᓯᕋᕐᓯᒪᔪᑦ ᐊᖏᖅᑕᐅᔭᕆᐊᓖᑦ ᓄᓇᓕᖕᓂᒃ ᐊᓯᖏᓐᓂᒃ. ᑭᓯᐊᓂ, ᐃᖅᑲᓇᐃᔮᖅᑖᕋᓱᐊᖅᑐᑦ 

ᑐᓴᖅᑎᑕᐅᓂᐊᖅᑐᑦ ᓄᒃᑎᓂᕐᒧᑦ ᐊᑭᓖᔾᔪᑎᒃᓴᖅᑕᖃᓐᖏᓐᓂᖓᓂᒃ, ᐃᖏᕐᕋᔾᔪᑎᓂᒃ ᐅᕝᕙᓘᓐᓃᑦ 

ᐊᓯᖏᓐᓅᖓᔪᓂᒃ ᐊᑭᓕᕆᐊᓕᖕᓂᒃ ᐊᑭᓕᖅᑕᐅᓂᐊᖅᑐᓂᒃ ᑐᓐᖓᕕᒃᑯᓐᓂᒃ.  

 

D. ᐃᖅᑲᓇᐃᔮᓖᑦ ᐃᓚᒌᑦ 

  

ᐃᓚᒋᔭᐅᔪᑦ ᐊᒻᒪᓗ ᐃᓚᒋᔭᐅᔪᑦ ᐃᖅᑲᓇᐃᔭᖅᑎᓄᑦ ᐃᓱᒪᒃᓴᕐᓯᐅᕈᑕᐅᒍᓐᓇᖅᑐᑦ ᐃᖅᑲᓇᐃᔮᒃᓴᓄᑦ 

ᐃᖅᑲᓇᐃᔮᖅᑕᕋᓱᐊᕐᓂᖏᓐᓄᑦ ᐊᖓᔪᖅᑳᖑᓂᖏᓐᓄᓘᓐᓃᑦ ᓴᖅᑮᓂᐊᓐᖏᑉᐸᑕ ᐃᖕᒥᒨᖓᓗᐊᕐᓂᕐᒧᑦ 

ᐊᒃᑑᒻᒪᑎᖃᕐᓂᕐᒥᒃ. 

 

E. ᐅᑭᐅᓖᑦ 16 ᒥᑦᓯᑎᓐᓂ  

 

ᑭᓇᑐᐃᓐᓇᖅ ᐅᑭᐅᓕᒃ 16 ᒥᑦᓯᑎᓐᓂ ᐃᖅᑲᓇᐃᔭᖅᑎᑕᐅᒍᓐᓇᖅᑐᖅ ᑭᓯᐊᓂ ᐊᑉᕕᐊᔾᔮᖏᑉᐸᑦ 

ᐃᓕᓐᓂᐊᕐᓂᖓᓂᒃ ᐃᓕᓐᓂᐊᕕᖕᒥ. 

 

F. ᐱᕋᔭᓯᒪᒻᒪᖔᖅ ᐸᓖᓯᒃᑯᓐᓂᒃ ᖃᐅᔨᓴᖅᑕᐅᒋᐊᖃᕐᓂᖅ  

 

ᐱᓕᕆᐊᓕᒫᑦ ᐅᑉᐱᕐᓇᕆᐊᓖᑦ ᐃᖅᑲᓇᐃᔭᖅᑎᓕᒫᑦ ᐱᓕᕆᐊᒥᓂᒃ ᐅᑉᐱᓇᑦᓯᐊᕐᓗᑎᒃ. ᐱᔭᕆᐊᖃᕐᐸᑦ, 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨ ᐱᕋᔭᓯᒪᒻᒪᖔᖅ ᐸᓖᓯᒃᑯᓐᓂᒃ ᖃᐅᔨᓴᖅᑎᑦᓯᒋᐊᓕᒃ ᐅᕝᕙᓘᓐᓃᑦ 

ᐊᖁᑦᑐᕐᓯᐅᑎᖓᓂᒃ ᐊᖅᓵᖅᑕᐅᓚᐅᕐᓯᒪᒻᒪᖔᖅ ᖃᐅᔨᓴᖅᑕᐅᒍᑎᖓ ᑐᓐᖓᕕᒃᑯᓐᓂᒃ ᐊᑭᓕᖅᑕᐅᓗᓂ 

ᑭᓯᐊᓂ ᐱᓇᓱᐊᖅᑐᖅ ᑐᓂᓯᔭᕆᐊᓕᒃ ᐊᑐᕆᐊᓕᓕᒫᓂᒃ ᐃᑲᔫᑎᒃᓴᓂᒃ. 

 

ᐱᕋᔭᓚᐅᕐᓯᒪᔪᒥᓂᐅᒋᐊᖓ ᑎᑎᕋᖅᑕᐅᓯᒪᒐᓗᐊᕐᐸᑦ ᓄᖅᑲᖅᑎᑕᐅᑐᐃᓐᓇᔾᔮᖏᑦᑐᖅ ᐃᖅᑲᓇᐃᔮᒃᓴᒥᒃ 

ᑐᓐᖓᕕᒃᑯᓐᓂ. 

 

2.1.3 ᐱᔪᒐᕐᓴᐅᑏᑦ ᓴᖅᑭᐅᒪᑎᑕᐅᔪᑦ 

  

ᐱᓕᕆᐊᒃᓴᑦ ᐃᓐᓄᑦᓯᒪᓐᖏᑦᑐᑦ ᐱᔪᒐᕐᓴᐅᑕᐅᓂᐊᖅᑐᑦ ᓴᖅᑭᐅᒪᑎᑕᐅᓗᑎᒃ ᐱᓕᕆᒡᕕᖕᒥ ᑐᓐᖓᕕᒃᑯᓐᓂ 

ᐊᑕᐅᓯᕐᒥᒃ (1) ᐱᓇᓱᐊᕈᓯᕐᒥᒃ. 



7 

 

 

Human Resources Manual - August 2023 

 

ᐃᖅᑲᓇᐃᔮᖅᑖᖅᑐᖃᓐᖏᑉᐸᑦ ᐱᓕᕆᒡᕕᒃᑯᑦ, ᐱᓕᕆᐊᒃᓴᖅ ᐱᔪᒐᕐᓴᐅᑕᐅᓂᐊᖅᑐᖅ ᓴᖅᑭᐅᑕᒪᑎᑕᐅᓗᓂ 

ᓯᓚᑖᓄᑦ ᓴᖅᑭᐅᒪᒍᓐᓇᕐᕕᓕᒫᖓᒍᑦ ᓴᖅᑭᐅᒪᓗᓂ ᓄᓇᕗᑦ ᐃᓄᖏᓐᓄᑦ ᐊᒻᒪᓗ ᐊᔪᓐᖏᔾᔪᑎᓕᓐᓄᑦ 

ᐱᓇᓱᐊᕈᓐᓇᖅᑐᓄᑦ. 

 

ᐊᐅᓚᑦᓯᔨᒻᒪᕆᒃ ᐃᒪᐃᒍᓐᓇᖅᑐᖅ, ᓱᖅᑯᐃᕐᓯᓯᒪᑦᓯᐊᕐᓗᓂ, ᐊᑐᓐᖏᑎᑦᓯᒍᓐᓇᖅᑐᖅ ᐱᓕᕆᒡᕕᖕᒥ 

ᓴᖅᑭᐅᒪᑎᑕᐅᓂᖓᓂᒃ ᑕᐃᒪᐃᖁᔨᑉᐸᑕ ᐃᖅᑲᓇᐃᔭᖅᑐᓕᕆᔨᒃᑯᑦ. 

 

2.1.4 ᓂᕈᐊᕐᓯᓂᖅ 

 

A. ᓂᕈᐊᕐᓯᓂᕐᒧᑦ ᐸᕐᓇᐅᑦ 

 

ᓂᕈᐊᕐᓯᓂᕐᒧᑦ ᒪᓕᒐᑦᓴᑦ ᐊᑐᓂᑦ ᐃᖅᑲᓇᐃᔭᖅᑎᓴᕐᓯᐅᓂᕐᒧᑦ ᐋᖅᑭᓱᖅᑕᐅᓂᐊᖅᑐᑦ ᑐᑭᒧᐊᒃᑎᑦᑎᔨᖓᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐊᖏᖅᑕᐅᓗᓂ ᑐᑭᒧᐊᒃᑎᑦᑎᔨᒧᑦ ᑲᒪᔨᐅᔪᒧᓪᓘᓐᓃᑦ 

ᐃᖅᑲᓇᐃᔭᖅᑎᓴᕐᓯᐅᕐᓂᖅ ᐊᐅᓚᔾᔭᒋᐊᖅᑕᐅᖏᓐᓂᖓᓂ. 

 

B. ᑐᒃᓯᕋᖅᑐᑦ ᖃᐅᔨᓴᖅᑕᐅᓂᖏᑦ 

 

ᑐᒃᓯᕋᐅᑏᑦ ᕿᒥᕐᕈᓇᓐᓂᐊᖅᑕᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨᐅᑉ ᐱᓯᒪᓕᕈᓂᒋᑦ ᐊᒻᒪᓗ 

ᑐᑭᒧᐊᒃᑎᑦᑎᔨ ᑲᒪᔨᐅᔪᕐᓘᓐᓃᑦ ᕿᒥᕐᕈᒋᐊᓕᒃ. ᑐᒃᓯᕋᐅᑎᓂᒃ ᕿᒥᕐᕈᓂᖅ ᓇᓗᓇᐃᖅᑕᐅᕌᓂᒃᓯᒪᔪᒃᑯᑦ 

ᓂᕈᐊᕐᓯᓂᕐᒧᑦ ᒪᓕᒐᑦᓴᓕᐊᖑᓯᒪᔪᑎᒎᖓᓂᐊᖅᑐᖅ. 

 

C. ᖃᐅᔨᓴᕈᑕᐅᓲᑦ 

 

ᐱᔭᕆᐊᖃᖅᑐᕆᔭᐅᑉᐸᑦ ᐃᖅᑲᓇᐃᔭᖅᑎᓴᕐᓯᐅᓂᕐᒥᒃ ᓇᓗᓇᐃᕐᓯᒪᔪᒥᒃ, ᖃᐅᔨᓴᕈᑏᑦ ᐋᖅᑭᓱᖅᑕᐅᓂᐊᖅᑐᑦ 

ᐊᒻᒪᓗ ᐊᐅᓚᑕᐅᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 

D. ᐊᐱᕐᓱᕐᓂᖅ 

 

ᐊᐱᕐᓱᕐᓂᕐᒧᑦ ᐱᔾᔪᑎᖓ ᑐᓴᐅᒪᔭᐅᒃᑲᓐᓂᕈᑎᒃᓴᖓᓂᒃ ᐃᖅᑲᓇᐃᔮᖅᑖᕋᓱᐊᖅᑑᑉ ᐃᓕᓐᓂᐊᕐᓂᖓᓂᒃ, 

ᐱᓕᕆᓯᒪᓂᖓᓂᒃ, ᖃᐅᔨᒪᓂᖓᓂᒃ, ᐊᔪᓐᖏᓐᓂᖏᓐᓂᒃ ᐱᔪᓐᓇᕐᓂᖏᓐᓂᒃ. 

 

ᐊᐱᕐᓱᖅᑎᖃᕆᐊᓕᒃ ᒥᑦᓯᑎᓅᖏᑦᑐᖅ ᒪᕐᕉᒃ (2): ᐱᓕᕆᒡᕕᖕᒥ ᑐᑭᒧᐊᒃᑎᑦᑎᔨ ᑲᒪᔨᐅᔪᕐᓘᓐᓃᑦ, ᐊᒻᒪᓗ 

ᑐᑭᒧᐊᒃᑎᑦᑎᔨᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᒃᑯᐊᕐᓯᒪᔭᖓᓘᓐᓃᑦ. 

 

E. ᖃᐅᔨᓴᐊᕋᑦᓴᓂᒃ ᖃᐅᔨᒋᐊᕐᕕᖃᕐᓂᖅ 

 

ᖃᐅᔨᒋᐊᕋᑦᓴᓂᒃ ᖃᐅᔨᓴᒋᐊᕐᕕᖃᕈᓐᓇᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨ ᓇᓗᓇᐃᕐᓯᒍᑎᒥᒃ 

ᑐᓴᐅᒪᔭᐅᔾᔪᑎᒃᓴᑦ ᓄᐊᑕᐅᓯᒪᔪᑦ ᓱᖅᑯᐃᖅᑕᐅᒍᑎᒃᓴᖏᓐᓂᒃ ᓂᕈᐊᕐᓯᕙᓪᓕᐊᑎᓪᓗᒋᑦ. 

 

2.1.5 ᐃᖅᑲᓇᐃᔮᒥᒃ ᒪᓂᑎᑦᓯᓂᖅ 

 

ᐃᖅᑲᓇᐃᔮᒥᒃ ᒪᓂᑎᑦᓯᒍᓐᓇᖅᑐᖅ ᐃᖅᑲᓇᐃᔮᑦᓴᑖᖅᑎᑕᐅᔪᖅ ᐊᖏᕈᑕᐅᑉᐸᑦ ᑐᑭᒧᐊᒃᑎᑦᑎᔨᖓᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᑲᒪᒋᐊᓕᖕᒥ ᐱᓕᕆᒡᕕᐅᑉ ᑐᑭᒧᐊᒃᑎᑦᑎᔨᖓᓄᑦ ᑲᒪᔨᐅᔪᒧᓪᓘᓐᓃᑦ. 

ᐃᖅᑲᓇᐃᔭᖅᑎᑖᕐᕕᒃᓴᖅ ᑭᓯᐊᓂ ᐱᓕᕆᐊᖅ ᑮᓇᐅᔭᖃᖅᑎᑕᐅᑉᐸᑦ ᐊᖏᖅᑕᐅᓯᒪᔪᓂ ᑮᓇᐅᔭᖅᑑᑎᒃᓴᓂ. 

ᐃᖅᑲᓇᐃᔭᓚᐅᐱᓪᓚᑦᑐᑦ ᐱᓕᕆᑎᑕᐅᒍᓐᓇᖅᑐᑦ ᐱᔭᒃᓴᖃᓗᐊᕐᓃᓐᓇᖓᓂ ᑮᓇᐅᔭᓕᑕᐅᓯᒪᒍᑏᑦ ᑖᑦᓱᒧᖓ 

ᐊᑐᐃᓐᓇᐅᑉᐸᑕ. 

 

2.1.6 ᐃᓕᔭᐅᑦᓴᐅᑎᒋᓂᖅ ᐃᖅᑲᓇᐃᔮᒃᓴᒧᑦ 

 

ᓈᖕᒪᓂᕐᐹᒃᑯᑦ ᐋᖅᑭᑦᓯᒪᑦᓯᖃᑦᑕᕐᓂᖓ ᑐᓐᖓᕕᒃᑯᑦ ᐱᓕᕆᔨᑖᕋᓱᐊᕐᓂᕐᒧᑦ ᐱᔪᒐᕐᓴᐅᑎᑎᑦᓯᓂᒃᑯᑦ, 

ᐃᓕᓯᑦᓴᐅᑎᒋᓂᖅ ᐃᖅᑲᓇᐃᔮᒧᑦ ᐊᑐᕋᑦᓴᐅᒻᒥᔪᖅ ᐅᑯᑎᒎᓇ: 

 

(i) ᖁᑉᕙᕆᐊᕈᑎᒃᓴᖓᓂᒃ ᐊᔪᓐᖏᔾᔪᑎᓕᒃ ᐱᓕᕆᒡᕕᒃᑯᑦ ᐃᓄᒃ ᐃᖅᑲᓇᐃᔮᖅᑖᕋᓱᐊᖅᑐᖅ 

(ᐃᖅᑲᓇᐃᔭᖅᑎᐅᕌᓂᑦᑐᖅ) ᖁᑦᓯᓂᕐᓴᒧᑦ ᐱᓕᕆᐊᒨᕐᓗᒍ; 

(ii) ᑎᒃᑯᐊᕐᓯᓗᓂ ᐱᓕᕆᒡᕕᒃᑯᓘᓐᓃᑦ ᓯᓚᑖᓂᓘᓐᓃᑦ ᐃᖅᑲᓇᐃᔮᖅᑖᕋᓱᐊᖅᑐᖅ ᑲᑎᒪᔨᐅᔪᒧᑦ 

ᐃᖅᑲᓇᐃᔭᖅᑎᐅᓂᕐᒥᒃ; 

(iii) ᑎᒃᑯᐊᕐᓯᓗᓂ ᓯᓚᑖᓃᓐᖔᖅᑐᒥᒃ ᐃᖅᑲᓇᐃᔮᖅᑖᕋᓱᐊᖅᑐᒥᒃ ᑐᐊᕕᕐᓇᑎᓪᓗᒍ ᒪᓕᓪᓗᒍ 

ᑎᑎᕋᕐᓯᒪᓂᖓᓃᑦᑐᖅ 2.1.2, ᑎᑎᕋᕐᓯᒪᓂᖓᓂ B; ᐅᕝᕙᓘᓐᓃᑦ 

(iv) ᑎᒃᑯᐊᕐᓯᓗᓂ ᐃᖅᑲᓇᐃᔮᖅᑖᕋᓱᐊᖅᑐᒥᒃ ᐊᐱᖅᓱᖅᑕᐅᕌᓂᒃᓯᒪᔪᒥᒃ ᑕᖅᑮᑦ ᐊᕐᕕᓂᓖᑦ 

ᐊᓂᒍᖅᑎᓪᓗᒋᑦ ᒪᓕᓪᓗᒍ ᑎᑎᕋᕐᓯᒪᓂᖓ 2.1.2, ᑎᑎᕋᕐᓯᒪᓂᖓᓂ B. 

 

ᐃᓕᔭᐅᑦᓴᐅᑎᒋᔪᓕᒫᑦ ᐃᖅᑲᓇᐃᔮᑦᓴᒧᑦ ᑲᔪᓯᔪᓐᓇᖅᑎᑕᐅᒍᐊᓖᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ 

ᐊᖏᕈᑕᐅᓗᑎᒃ ᐊᐅᓚᑦᓯᔨᒻᒪᕆᒻᒧᑦ. 

 

2.2 ᐃᖅᑲᓇᐃᔭᓕᓵᖅᑐᑦ ᖃᐅᔨᓴᖅᑕᐅᓂᖏᑦ 

 

2.2.1 ᐱᔾᔪᑖ 

 

• ᓱᖅᑯᐃᕐᓇᖁᓪᓗᒍ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᑖᖅᑎᑦᓯᓂᖏᓐᓂᒃ ᐊᐅᓚᑦᓯᒍᓐᓇᖅᑐᓂᒃ 

ᑐᓐᖓᕕᒃᑯᑦ ᐊᑐᕆᐊᖃᓲᖏᑎᒍᑦ; 

• ᓇᓗᓇᐃᕐᓗᒋᑦ ᐊᒻᒪᓗ ᐋᖅᑭᒋᐊᕐᓗᒋᑦ ᐱᓕᕆᔪᓐᓇᕐᓂᖓᓄᑦ ᓈᖕᒪᖏᑦᑐᑦ ᕿᓚᒥᐅᔫᒥᔪᒃᑯᑦ; 

ᐊᒻᒪᓗ 

• ᐃᑲᔪᕈᑎᖃᕐᓗᑎᒃ, ᑕᓯᐅᕐᓯᓗᑎᓪᓗ ᐊᒻᒪᓗ ᐃᑲᔪᕐᓯᒪᒍᑎᓂᒃ ᐃᖅᑲᓇᐃᔭᓕᕋᑖᓄᑦ. 

 

2.2.2 ᒪᓕᒐᑦᓴᓕᐊᖑᓯᒪᔪᑦ 

 

ᐃᖅᑲᓇᐃᔭᓕᕋᑖᖅᑐᓕᒫᑦ ᐅᕝᕙᓘᓐᓃᑦ ᐃᖅᑲᓇᐃᔮᓂᑦᑐᑦ ᖁᑉᕙᕆᐊᖅᑕᐅᔪᑦ ᐅᕝᕙᓘᓐᓃᑦ ᓇᖕᒥᓂᖅ 

ᓄᒃᑎᕈᒪᓂᕐᒧᑦ ᓄᒃᑎᖅᑐᑦ ᐊᓯᐊᓄᑦ ᐱᓕᕆᐊᒧᑦ ᖃᐅᔨᓴᖅᑕᐅᖃᑦᑕᓂᐊᖅᑐᑦ ᐱᔪᓐᓇᑦᓯᐊᕋᓗᐊᕐᒪᖔᑕ 

ᐊᕐᕕᓂᓕᓐᓂᒃ (6) ᑕᖅᑭᓂᒃ. 

 

ᐱᓕᕆᔪᓐᓇᓯᐊᕐᒪᖔᖅ ᓇᓗᓇᐃᖅᑕᐅᓂᖓ ᑕᑉᕘᓈᕐᓂᐊᖅᑐᖅ ᖃᐅᔨᒋᐊᖅᑕᐅᔫᒥᖃᑦᑕᕐᓂᖓᓂᒃ, ᐱᖓᓱᑦ 

(3) ᑕᖅᑮᑦ ᐊᒻᒪᓗ ᐊᕐᕕᓂᓖᑦ (6) ᑕᖅᑮᑦ ᓈᒐᐃᑉᐸᑕ. ᓄᓐᖑᖏᓐᓂ ᐱᖓᔪᐊᓐᓂ ᐊᕐᕕᓂᓖᓪᓗ ᑕᖅᑮᑦ 

ᐃᖅᑲᓇᐃᔭᓕᖅᑎᓪᓗᒍ, ᐊᖓᔪᖅᑳᖓᑕ ᑲᑎᖃᑎᒋᓂᐊᖅᑖ ᐃᖅᑲᓇᐃᔭᖅᑎ ᖃᐅᔨᓴᖅᑕᐅᓯᒪᓂᖓᓄᑦ 

ᐃᖅᑲᓇᐃᔭᖅᑎ ᐊᔪᓐᖏᑦᓯᐊᕋᓗᐊᕐᒪᖔᖅ ᐊᒻᒪᓗ ᓇᓗᓇᐃᕐᓯᕕᒋᓗᒍ ᓈᖕᒪᖏᑦᑐᓂᒃ ᐅᕝᕙᓘᓐᓃᑦ 

ᐱᕚᓪᓕᕈᑎᒋᒋᐊᓕᖏᓐᓂᒃ. ᐃᖅᑲᓇᐃᔭᖅᑎᑕᐅᖏᓐᓇᕐᓂᖓ ᒪᓕᓐᓂᐊᖅᑐᖅ ᐃᖅᑲᓇᐃᔭᖅᑎ 

ᓴᖅᑭᔮᖅᑎᑦᓯᓂᖓᒍᑦ ᓈᖕᒪᒋᔭᐅᓂᖓᓂᒃ ᐊᔪᓐᖏᓐᓂᕆᔭᖓᓄᑦ.  

ᓄᓐᖑᐊᓂ ᐊᕐᕕᓂᓖᑦ (6) ᑕᖅᑮᑦ, ᐊᖓᔪᖅᑳᖓ ᐃᓚᖓᓐᓂᒃ ᑖᒃᑯᓇᓐᖓᑦ ᐱᖓᓱᓂᒃ ᐃᓱᒪᕐᓱᑎᓐᓂᐊᖅᑖ 

ᐃᖅᑲᓇᐃᔭᖅᑎᐅᑉ ᐊᔪᓐᖏᓐᓂᖓᒍᑦ: 

 

(i) ᐃᖅᑲᓇᐃᔭᐃᓐᓇᕐᓗᓂ ᖃᐅᔨᓴᖅᑕᐅᒍᓐᓃᕐᓗᓂ ᐃᖅᑲᓇᐃᔭᓕᓵᕐᓂᖓᓄᑦ; 

(ii) ᐃᖅᑲᓇᐃᔭᐃᓐᓇᕐᓗᓂ ᓱᓕ ᖃᐅᔨᓴᒐᐅᓗᓂ ᐃᖅᑲᓇᐃᔭᓕᓵᕐᓂᖓᓄᑦ ᑕᖅᑭᑲᓐᓃᓐᓄᑦ 

ᒪᕐᕉᓐᓄᑦ (2); ᐅᕝᕙᓘᓐᓃᑦ 

(iii) ᓄᖅᑲᑎᓪᓗᒍ ᐃᖅᑲᓇᐃᔮᒥᒃ. 

 

ᐃᖅᑲᓇᐃᔭᖅᑎᒥᒃ ᖃᐅᔨᓴᖅᑕᐅᓂᕐᒦᑦᑐᖃᕆᐊᖃᓐᖏᓚᖅ ᐃᖅᑲᓇᐃᔭᓕᕋᑖᒧᑦ ᑕᖅᑮᑦ 8 ᐅᖓᑖᓄᑦ. 

ᓄᓐᖑᐊᓂ ᑕᖅᑮᑦ 8, ᐃᖅᑲᓇᐃᔭᖅᑎ ᓇᓗᓇᐃᕐᓯᕕᐅᒋᐊᓕᒃ ᒪᓂᒪᑎᑦᓯᕕᐅᓗᓂᓘᓐᓃᑦ ᐃᖅᑲᓇᐃᔮᒥᒃ 

ᐅᕝᕙᓘᓐᓃᑦ ᐃᖅᑲᓇᐃᔮᒥᒃ ᓄᖅᑲᖅᑎᑕᐅᓗᓂ. 

 

ᐊᐅᓚᑦᓯᔨᒻᒪᕆᒃ ᓴᒃᑯᐃᑎᑦᓯᒍᓐᓇᖅᑐᖅ ᖃᐅᔨᓴᖅᑕᐅᓂᖓᓂᒃ ᐃᖅᑲᓇᐃᔭᓕᓵᖅᑐᖅ ᐃᖅᑲᓇᐃᔮᓂᑦᑐᒧᑦ 

ᖁᑉᕙᕆᐊᖅᑕᐅᔪᒧᑦ ᐅᕝᕙᓘᓐᓃᑦ ᓇᖕᒥᓂᖅ ᐊᓯᐊᓅᕈᒪᓂᕐᒧᑦ ᐃᖅᑲᓇᐃᔮᒧᑦ ᐊᓯᐊᓅᖅᑐᖅ ᐊᐅᓚᑦᓯᔨᒻᒪᕆᒃ 

ᐅᑉᐱᕈᓱᑉᐸᑦ ᓴᒃᑯᑕᐅᔭᕆᐊᖃᕐᓂᖓᓂᒃ ᐅᕝᕙᓘᓐᓃᑦ ᐋᖅᑭᒋᐊᕆᓯᒪᓗᓂ ᖃᓄᐃᑦᑑᓂᖓᒍᑦ. 

 

ᐃᖅᑲᓇᐃᔭᓕᓵᖅᑐᑦ ᖃᐅᔨᓴᖅᑕᐅᔪᑦ ᐱᓇᓱᐊᕈᓐᓇᖅᑎᑕᐅᓐᖏᑦᑐᑦ ᐊᓯᐊᓂᒃ ᑐᓐᖓᕕᒃᑯᓐᓂ ᐱᓕᕆᐊᒃᓴᒥᒃ. 

3.0  ᐃᖅᑲᓇᐃᔭᖅᑎᐅᑉ ᐱᕙᓪᓕᐊᓂᖓ 

 

3.1 ᐃᖅᑲᓇᐃᔭᖅᑎᐅᑉ ᐃᓕᓐᓂᐊᖅᑎᑕᐅᓂᖓ 

 

3.1.1 ᐱᔾᔪᑖ 

 

• ᑕᑯᒋᐊᕈᑎᒃᓴᒥᒃ ᐃᖅᑲᓇᐃᔭᖅᑎᒧᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᑉ ᐱᓕᕆᒡᕕᐊᓂᒃ 

ᐊᒻᒪᓗ ᐱᓕᕆᐊᖓᓂᒃ; 

• ᐅᖃᖃᑎᒌᖃᑦᑕᓂᕐᒧᑦ ᑐᓐᖓᕕᒃᑯᑦ ᓂᕆᐅᒋᔭᖏᓐᓂᒃ ᐃᖅᑲᓇᐃᔭᖅᑎᒥᒃ; 

• ᐃᖅᑲᓇᐃᔭᖅᑎ ᑐᓐᖓᓱᑦᑎᑕᐅᖁᓪᓗᒍ ᐊᑲᕐᕆᔮᕐᓗᓂᓗ; ᐊᒻᒪᓗ 

• ᐃᑲᔪᖅᑕᐅᖁᓪᓗᒍ ᐃᖅᑲᓇᐃᔭᖅᑎ ᐃᓂᓪᓚᑦᓯᐊᖁᓪᓗᒍ ᐃᖅᑲᓇᐃᔭᕐᕕᖕᒧᑦ. 

 

3.1.2 ᑐᕌᒐᓂᖓ 

 

ᑖᓐᓇ ᑎᑎᕋᕐᓯᒪᓂᖓ ᑐᕌᖓᔪᖅ ᐃᖅᑲᓇᐃᔭᖅᑎᑖᖅᑲᐅᓕᒫᓄᑦ (ᐃᖅᑲᓇᐃᔭᓚᐅᐱᓪᓚᑦᑎᓅᖓᓐᖏᑦᑐᖅ), 

ᓯᕗᓕᖅᑎᓄᑦ ᐊᒻᒪᓗ ᐱᔭᕆᐊᖃᕐᐸᑦ, ᐃᖅᑲᓇᐃᔭᖅᑎᓄᑦ ᐊᓯᐊᓂᒃ ᐃᖅᑲᓇᐃᔮᖅᑖᖅᑐᓄᑦ ᑐᓐᖓᕕᒃᑯᓐᓂ. 

 

3.1.3 ᒪᓕᒐᑦᓴᓕᐊᖑᓯᒪᔪᑦ 

 

ᐃᖅᑲᓇᐃᔭᖅᑎᑖᖅᑲᐅᓕᒫᑦ ᑐᑭᓯᑎᑕᐅᒋᐊᕐᓂᖃᕐᓂᐊᖅᑐᑦ ᓱᖏᐅᓴᔭᐅᓗᑎᒃ ᓯᕗᓪᓕᕐᐹᖓᓂ ᐅᓪᓗᒥ 

ᐃᖅᑲᓇᐃᔭᕆᐊᓕᕋᑖᖅᑎᓪᓗᒍ ᑐᓐᖓᕕᒃᑯᓐᓄᑦ. ᑐᑭᓯᑎᑕᐅᒋᐊᕈᑎᓃᒋᐊᓖᑦ ᑕᒪᒃᑮᒃ ᑐᓴᕈᑎᑐᐃᓐᓇᐃᑦ 

ᑐᓐᖓᕕᒃᑯᓐᓂᒃ ᐊᒻᒪᓗ ᓇᓗᓇᐃᔭᕐᓯᒪᔪᑦ ᑐᓴᐅᒪᔾᔪᑎᒃᓴᑦ ᐱᓕᕆᒡᕕᖕᒥᒃ ᐊᒻᒪᓗ ᐱᓕᕆᕕᐅᔪᑦ 

ᐱᓕᕆᐊᒃᓴᖏᓪᓗ ᐃᖅᑲᓇᐃᔭᖅᑎᐅᑉ ᐱᓕᕆᕕᖓᓂ. 

 

ᑐᑭᓯᑎᑕᐅᒋᐊᕈᑏᑦ ᐃᖅᑲᓇᐃᔭᖅᑎᑖᖅᑲᐅᒧᑦ ᐱᓕᕆᐊᒃᓴᐅᕗᑦ ᐊᖓᔪᖅᑳᖅᑖᖓᓄᑦ. ᑐᑭᓯᑎᑕᐅᒋᐊᕈᑏᑦ 

ᓯᕗᓕᖅᑎᑖᖅᑲᐅᒧᑦ ᐱᓕᕆᐊᒃᓴᕆᔭᐅᕗᖅ ᐊᐅᓚᑦᓯᔨᒻᒪᕆᒻᒧᑦ ᐊᒻᒪᓗ ᐊᖓᔪᖅᑳᒧᑦ. ᑐᑭᓯᑎᑦᓯᒋᐊᕈᑏᑦ 

ᐊᖓᔪᖅᑳᑖᖅᑲᐅᒧᑦ ᐱᓕᕆᐊᒃᓴᐅᕗᖅ ᐊᐅᓚᑦᓯᔨᒻᒪᕆᒻᒧᑦ ᐊᒻᒪᓗ ᓯᕗᓪᓕᕐᒧᑦ ᐊᖓᔪᖅᑳᑉ−ᑐᒡᓕᐊᓄᑦ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᒡᕕᐊ ᐋᖅᑭᐅᒪᑦᓯᓂᐊᕐᐳᖅ ᑐᑭᓯᑎᑦᓯᒋᐊᕈᑕᐅᒋᐊᓕᓐᓂᒃ ᑎᑎᕋᕐᓯᒪᔪᓂᒃ 

(ᓲᕐᓗ ᑐᓐᖓᕕᒃᑯᑦ ᑎᒥᖓᑕ ᑐᕌᒐᖏᑦ, ᐊᑐᐊᒐᖏᑦ ᐱᓇᓱᐊᕋᑦᓴᖏᓪᓗ) ᐊᒻᒪᓗ ᐱᓕᕆᒡᕕᖕᓅᖃᕐᓗᒋᑦ 

ᐱᔭᕆᐊᖃᕐᐸᑦ. ᐊᑐᓂᑦ ᐱᓕᕆᒡᕖᑦ ᐱᓕᕆᐊᒃᓴᖃᕐᐳᑦ ᐸᕐᓇᓂᕐᒥᒃ ᓇᓗᓇᐃᖅᑐᕐᓯᒪᔪᓂᒃ ᑐᑭᓯᑎᑦᓯᒋᐊᕈᑎᓂᒃ 

ᐊᒃᑐᐊᔪᓂᒃ ᐱᓕᕆᐊᒃᓴᓄᑦ ᑕᑉᕙᓂ ᐱᓕᕆᒡᕕᖓᓂ. 

 

3.2 ᐃᖅᑲᓇᐃᔭᖅᑎᐅᑉ ᐱᓕᕆᓂᖓᓂᒃ ᖃᐅᔨᓴᖅᑕᐅᓂᖓ 

 

3.2.1 ᐱᔾᔪᑖ 

 

• ᐱᕚᓪᓕᕈᑎᒃᓴᓂᒃ ᐃᓘᓐᓈᒍᑦ ᐃᑲᔫᑎᖃᕈᓐᓇᕐᓂᖓᓂᒃ ᑐᓐᖓᕕᒃᑯᑦ ᐋᔩᕋᖃᑎᒌᑦᓯᐊᓂᒃᑯᑦ 

ᐱᓕᕆᒍᓐᓇᕐᓂᖓᓂᒃ, ᐃᖅᑲᓇᐃᔮᒧᑦ ᑐᕌᒐᖓᓂᒃ, ᓯᕗᒧᐊᒃᐸᓪᓕᐊᒍᓐᓇᕐᓂᖓᓂᒃ ᐊᒻᒪᓗ 

ᐱᓕᖕᒪᒃᓴᐅᑎᒋᒋᐊᓕᖏᓐᓂᒃ; ᐊᒻᒪᓗ 

• ᖃᐅᔨᓴᖅᑕᐅᓗᓂ ᐱᓕᕆᒍᓐᓇᕐᓂᖓ ᑎᒥᐅᔪᖅ ᐱᓇᓱᐊᕋᑦᓴᖏᓐᓂᒃ ᐊᒻᒪᓗ ᓴᖅᑭᐊᓂᒃᓯᒪᔪᓂᒃ 

ᐊᔪᓐᖏᓐᓂᕆᒋᐊᓂᖓᓂᒃ ᐊᐅᓚᑦᓯᒍᓐᓇᐅᑕᐅᓲᓂᒃ. 

 

3.2.2 ᑐᕌᒐᓂᖓ 

ᑖᓐᓇ ᑎᑎᕋᕐᓯᒪᓂᖓ ᑐᕌᖓᔪᖅ ᐃᖅᑲᓇᐃᔭᖅᑎᓕᒫᓄᑦ, ᑖᒃᑯᓄᓐᖓᖓᓐᖏᑦᑐᖅ ᓯᕗᓕᖅᑎᓃᑦᑐᓄᑦ ᐊᒻᒪᓗ 

ᐃᖅᑲᓇᐃᔭᓚᐅᐱᓪᓚᑐᐃᓐᓇᖅᑐᓄᑦ. 

 

3.2.3 ᒪᓕᒐᑦᓴᓕᐊᖑᓯᒪᔪᑦ 

 

ᐊᑕᐅᓯᐊᕐᓗᓂ ᐊᕐᕌᒍᒥ, ᐊᖓᔪᖅᑳᕆᔭᐅᔪᑦ ᖃᐅᔨᓴᖃᑦᑕᕆᐊᓖᑦ ᐃᖅᑲᓇᐃᔭᖅᑎ ᐊᔪᓐᖏᑦᓯᐊᕋᓗᐊᕐᒪᖔᖅ 

ᓴᖅᑭᖅᑕᐅᕌᓂᒃᓯᒪᔪᑎᒍᑦ ᐊᔪᓐᖏᓂᕐᒧᑦ ᐊᑐᖅᑕᐅᓲᓂᒃ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᒃᓴᒧᑦ ᐸᕐᓇᐅᑎᓂ. 

 

ᖃᐅᔨᓴᖅᑕᐅᓂᖓᓂ ᐱᔪᓐᓇᑦᓯᐊᕋᓗᐊᕐᒪᖔᖅ, ᐊᖓᔪᖅᑳᕆᔭᐅᔪᖅ ᐃᖅᑲᓇᐃᔭᖅᑏᓪᓗ ᐋᔩᕋᕈᓐᓇᕐᐳᑦ 

ᐃᖅᑲᓇᐃᔭᖅᑎᐅᑉ ᐊᔪᓐᖏᓐᓂᖓᓂᒃ, ᐱᕙᓪᓕᐊᒍᑎᒃᓴᖏᓐᓂᒃ, ᐃᖅᑲᓇᐃᔮᒧᑦ ᐸᕐᓇᐅᑎᓂᒃ, 

ᐃᓕᓐᓂᐊᑲᓐᓂᕆᐊᖃᕐᓂᖓᓂᒃ ᐊᒻᒪᓗ ᐊᔪᓗᐊᕐᓂᖓᓄᑦ ᐱᕚᓪᓕᕈᑎᒃᓴᓂᒃ, ᐊᒻᒪᓗ ᓇᓗᓇᐃᖅᑐᐃᓂᕐᒥᒃ 

ᐱᕚᓪᓕᕈᑎᒃᓴᖏᓐᓂᒃ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ.  

 

ᐊᖓᔪᖅᑳᕆᔭᐅᔪᖅ ᖃᐅᔨᓴᕐᔫᒥᔭᖃᑦᑕᕆᐊᖃᕐᒥᔪᖅ ᓇᓗᓇᐃᕐᓯᒪᓐᖏᑦᑑᒐᓗᐊᓂᒃ, ᑕᐃᒪᐃᒋᐊᖃᕈᓂ 

ᐅᕝᕙᓘᓐᓃᑦ ᐱᔭᕆᐊᖃᕋᓱᒋᒍᓂ, ᓲᕐᓗ ᐱᓕᕆᐊᕆᔭᖓᓂᒃ ᐱᐊᓂᒃᑎᓪᓗᒍ, ᐃᖅᑲᓇᐃᔭᕈᓐᓇᕐᓂᖓ 

ᐱᒋᐊᒃᑲᓐᓂᕆᐊᖃᖅᑑᔮᕐᐸᑦ, ᐅᕝᕙᓘᓐᓃᑦ ᓴᐱᖅᑕᐃᓐᓂᕐᒧᑦ ᐊᔪᓐᖏᑐᕐᔪᐊᖑᓂᕐᒧᑦ ᐃᓂᕐᓯᑉᐸᑦ. 

3.3 ᐱᓕᖕᒪᒃᓴᐅᑏᑦ 

  

3.3.1 ᐱᔾᔪᑖ 

 

• ᐃᑲᔫᑎᒃᓴᐅᓗᓂ ᐃᖅᑲᓇᐃᔭᖅᑎ ᐊᔪᕈᓐᓃᕐᓴᐅᑎᒃᓴᖓᓄᑦ ᐱᔪᓐᓇᕆᐊᖃᕐᓂᖓᓄᓪᓗ; 

• ᓯᕗᒧᐊᒃᐸᓪᓕᐊᒍᑎᒃᓴᖓᓂᒃ ᐃᖅᑲᓇᐃᔭᖅᑎᐅᑉ ᑐᓐᖓᕕᒃᑯᓐᓂ; ᐊᒻᒪᓗ 

• ᑎᑭᐅᑎᒍᑎᒃᓴᒥᒃ ᑐᓐᖓᕕᒃᑯᑦ ᑐᕌᒐᖓᓄᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᓇᓂᑐᐃᓐᓇᖅ 

ᑲᑐᔾᔨᖃᑎᒌᑦ ᐃᓗᐊᓐᓂ. 

 

3.3.2 ᑐᕌᖓᓂᖓ 

 

ᑖᓐᓇ ᑎᑎᕋᕐᓯᒪᓂᖓ ᑐᕌᖓᔪᖅ ᐃᖅᑲᓇᐃᔭᖅᑎᓕᒫᓄᑦ, ᑖᒃᑯᓄᓐᖓᖓᓐᖏᑦᑐᖅ ᓯᕗᓕᖅᑎᓃᑦᑐᓄᑦ ᐊᒻᒪᓗ 

ᐃᖅᑲᓇᐃᔭᓚᐅᐱᓪᓚᑐᐃᓐᓇᖅᑐᓄᑦ. 

 

3.3.3 ᒪᓕᒐᑦᓴᓕᐊᖑᓯᒪᔪᑦ 

 

ᐱᓕᖕᒪᒃᓴᐅᑎᓄᑦ ᐸᕐᓇᐅᑏᑦ ᑲᓲᒪᔪᑦ ᑐᓐᖓᕕᒃᑯᑦ ᐊᑯᓂᐅᔪᒧᑦ−ᐋᖅᑭᑦᓯᒪᔪᓄᑦ ᑐᑭᒧᐊᒍᑎᒃᓴᖏᓐᓄᑦ ᐊᒻᒪᓗ 

ᐊᐅᓚᑦᓯᓂᕐᒧᑦ ᐱᓇᓱᐊᕋᑦᓴᖏᓐᓄᑦ. ᐱᓕᕆᒡᕖᑦ ᐋᖅᑭᑦᓱᐃᖃᑦᑕᖁᔭᐅᕗᑦ ᐅᑭᐅᕋᓴᓐᓄᑦ ᐱᓕᖕᒪᒃᓴᐅᑎᒃᓴᓂᒃ 

ᐊᒻᒪᓗ ᐱᕙᓪᓕᐊᑎᑦᓯᓂᕐᒧᑦ ᐸᕐᓇᐅᑎᓂᒃ ᐊᑐᕐᓗᒋᑦ ᑐᓐᖓᕕᒃᑯᑦ ᑐᑭᒧᐊᒍᑎᒃᓴᖏᑦ ᐊᐅᓚᓂᐅᔪᓄᓪᓗ 

ᐱᓇᓱᐊᕋᑦᓴᖏᑦ. 

 

ᐱᔭᕆᐊᖃᕐᐸᑦ, ᐊᕐᕌᒍᑕᒫᑦ ᐱᓕᖕᒪᒃᓴᐃᓂᕐᒧᑦ ᐸᕐᓇᐅᑎᓕᐅᖃᑦᑕᕈᓐᓇᕐᐳᑦ ᐊᖓᔪᖅᑳᕆᔭᐅᔪᑦ ᐊᒻᒪᓗ 

ᑐᑭᒧᐊᒃᑎᑦᑎᔨᖓ ᐃᖅᑲᓇᐃᔭᖅᑐᓕᕆᔨᒃᑯᑦ. 

ᑐᓐᖓᕕᒃᑯᑦ ᐃᑲᔪᕐᓱᐃᒻᒥᔪᑦ ᐊᒥᓱᒐᓚᓐᓂᒃ ᐱᓕᖕᒪᒃᓴᐅᑎᒃᓴᓂᒃ ᑐᕌᒐᓕᖕᓂᒃ ᐱᔪᒐᕐᓇᓂᕐᓴᐅᖁᓪᓗᒍ 

ᐃᖅᑲᓇᐃᔭᕈᒪᓇᔭᖅᑐᓄᑦ ᑲᑐᔾᔨᖃᑎᒌᓂ ᐊᒻᒪᓗ ᒪᓂᒪᑎᑦᓯᕕᒋᓗᒋᑦ ᐱᓕᖕᒪᒃᓴᐅᑎᓂᒃ ᐊᒻᒪᓗ 

ᐱᕙᓪᓕᐊᔾᔪᑎᒃᓴᓂᒃ. 

 

ᐱᓇᓱᐊᕋᑦᓴᐅᖃᑕᐅᔪᓐᓇᖅᑐᑦ: 

• ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᑦ: ᒪᓂᒪᑎᑕᐅᓗᑎᒃ ᐃᖅᑲᓇᐃᔮᒃᓴᑦ 

ᐃᓕᓐᓂᐊᑲᓐᓂᖅᑐᓄᑦ, ᓯᓚᑦᑐᓴᕐᕕᖕᒥ ᐊᒻᒪᓗ ᐃᓕᓐᓂᐊᕕᔾᔪᐊᒥ ᐃᓕᓐᓂᐊᖅᑎᓄᑦ ᐊᒻᒪᓗ 

ᐃᖅᑲᓇᐃᔭᕐᓂᐊᕐᓗᑎᒃ ᐊᑯᓐᓂᖏᓐᓂ ᔫᓂ ᐊᒻᒪᓗ ᓯᑉᑎᒻᕙ. 

• ᐃᓕᓐᓂᐊᖅᑎᓂᒃ ᐃᖅᑲᓇᐃᔭᕆᐅᕐᓴᑎᑦᓯᓂᖅ: ᐊᐅᓚᔪᓐᓇᖅᑐᖅ ᐋᖅᑭᑦᓯᒪᔪᒃᑯᑦ ᐊᕐᕌᒍᓕᒫᖅ 

ᐃᓱᓕᑦᑕᕐᕕᓕᖕᓂᒃ ᐊᒻᒪᓗ ᒪᑐᐃᖓᓗᓂ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᕆᐅᕐᓴᓂᕐᒥᒃ 

ᐃᓕᓐᓂᐊᖅᑐᓄᑦ ᑲᓇᑕᒥ ᓯᓚᑦᑐᓴᕐᕕᖕᓂ, ᐃᓱᕐᕆᐅᑎᓕᕆᓂᕐᒧᑦ ᐃᓕᓐᓂᐊᕕᓐᓂ ᐊᒻᒪᓗ 

ᐃᓕᓐᓂᐊᕕᔾᔪᐊᓂ. 

• ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔭᕆᐅᕐᓴᓂᖅ ᐃᓕᓐᓂᐊᓯᓐᓈᑦ: ᒪᓂᒪᑎᑕᐅᔪᑦ ᐃᖅᑲᓇᐃᔭᕐᕕᖕᒥ 

ᐊᔪᕈᓐᓃᕐᓴᐅᑏᑦ ᑭᒃᑯᑐᐃᓐᓇᕐᓄᑦ ᐃᑲᔫᑎᖃᕈᒪᔪᓄᑦ ᖃᐅᔨᒪᓂᕐᒥᓂᒃ ᐊᔪᓐᖏᓂᕐᒥᓂᓪᓗ 

ᓇᓗᓇᐃᕐᓯᒪᔪᒥ ᐃᓕᓐᓂᐊᖅᑕᒥᓂᒃ. ᑖᓐᓇ ᐱᔾᔪᑎᓕᒃ ᐊᔪᕈᓐᓃᕈᑎᒃᓴᖏᓐᓂᒃ, ᓱᓕ 

ᐃᖅᑲᓇᐃᔭᖅᑎᐅᖏᑦᑐᑦ, ᐃᖅᑲᓇᐃᔮᒃᓴᓄᑦ ᑐᓐᖓᕕᒃᑯᓐᓂ. ᑖᓐᓇ ᐊᐅᓚᓂᕆᔭᐅᔪᖅ 

ᐊᔾᔨᒋᓐᖏᑖ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᕆᐅᕐᓴᑎᑦᓯᓂᐅᑉ ᑖᒃᑯᐊᓕ ᐃᓕᓐᓂᐊᕕᖕᒥ 

ᐃᓕᓐᓂᐊᕆᐊᒃᓴᖏᓐᓂᒃ ᓇᓗᓇᐃᖅᑕᐅᓯᒪᒋᐊᑐᓐᖏᒻᒪᑕ. 

 

ᐊᖏᖅᑕᐅᓯᒪᔪᓄᑦ ᐱᓕᖕᒪᒃᓴᐅᑎᒃᓴᓄᑦ, ᑐᓐᖓᕕᒃᑯᑦ ᐊᑭᓖᓂᐊᖅᑐᑦ ᐃᓕᓐᓂᐊᕈᑎᓄᑦ ᐊᑭᖏᓐᓂᒃ, 

ᐱᓕᖕᒪᒃᓴᐅᑎᒃᓴᓂᒃ, ᐃᖏᕐᕋᔾᔪᑎᓂᒃ ᐊᒻᒪᓗ ᑐᔪᕐᒥᕕᒃᓴᓂᒃ. 

 

ᑐᓐᖓᕕᒃᑯᑦ ᐊᑯᓂᐅᓐᖏᑦᑐᒧᑦ−ᐃᓕᖓᔪᒥᒃ ᓄᖅᑲᖓᓚᐅᐱᓪᓚᑎᑦᓯᒍᓐᓇᖅᑐᑦ ᐊᑭᓕᕐᓱᖅᑕᐅᓗᑎᒃ, ᐊᒻᒪᓗ 

ᐊᑯᓂᐅᔪᒧᑦ−ᐋᖅᑭᑦᓯᒪᔪᒥᒃ ᓄᖅᑲᖓᓂᕐᒥᒃ ᐊᑭᓕᕐᓱᖅᑕᐅᓗᑎᒃ ᐊᑭᓕᕐᓱᖅᑕᐅᖏᓪᓗᑎᓪᓘᓐᓃᑦ 

ᐊᖏᖅᑕᐅᓯᒪᔪᒧᑦ ᐱᓕᖕᒪᒃᓴᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᓄᑦ (ᑕᑯᒋᐊᕐᓗᒍ ᐃᓕᓐᓂᐊᓂᕐᒧᑦ ᓄᖅᑲᖓᓂᖅ). 

 

3.4 ᖁᑉᕙᕆᐊᕈᑏᑦ 

 

3.4.1 ᐱᔾᔪᑖ 

 

• ᐃᖅᑲᓇᐃᔭᖅᑏᑦ ᓯᕗᒧᐊᒃᐸᓪᓕᐊᒍᑎᒃᓴᓂᒃ ᐊᑐᐃᓐᓇᐅᒪᑎᑦᓯᕕᒋᓗᒋᑦ ᑐᓐᖓᕕᒃᑯᓐᓂ; 

• ᓴᖅᑭᐅᒪᑎᑦᓯᕕᒋᓗᒋᑦ ᐸᕐᓇᑕᐅᓯᒪᔪᓂᒃ ᖁᑉᕙᕆᐊᕈᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐊᔪᓐᖏᑦᑐᓄᑦ 

ᖃᐅᔨᒪᓂᓕᓐᓄᓪᓗ ᖁᑦᓯᓂᕐᓴᓂᒃ ᐃᖅᑲᓇᐃᔮᖅᑖᖁᓪᓗᒋᑦ ᐱᓕᕆᐊᒃᓴᓕᖕᓂᒃ; ᐊᒻᒪᓗ 

• ᐱᕚᓪᓕᕈᑎᒃᓴᓂᒃ ᐱᕙᓪᓕᐊᒍᑎᒃᓴᖏᓐᓂᒃ ᐃᓄᐃᑦ ᖃᐅᔨᒪᔪᕐᔪᐊᑦ ᐃᓘᓐᓈᓂ ᑐᓐᖓᕕᒃᑯᑦ. 

 

3.4.2 ᒪᓕᒐᑦᓴᓕᐊᖑᓯᒪᔪᑦ 

 

ᐱᓕᕆᐊᒃᓴᖅ ᐃᓄᐃᕈᑉᐸᑦ, ᑐᓐᖓᕕᒃᑯᑦ ᐃᖅᑲᓇᐃᔮᓂᑦᑐᓂᒃ ᐱᕕᒃᓴᖃᖅᑎᑦᓯᓂᐊᖅᑐᑦ ᐱᓇᓱᐊᕈᒪᔪᓂᒃ 

ᐃᖅᑲᓇᐃᔮᒥᒃ ᐱᓕᕆᒡᕖᓇᕐᒧᑦ ᒪᑐᐃᖓᑎᑦᓯᓗᑎᒃ. 

 

ᓴᖅᑭᔮᖅᑐᒃᑯᑦ ᐊᔪᓐᖏᓐᓂᕆᔭᖏᓐᓂᒃ, ᓇᓗᓇᐃᖅᑕᐅᔪᖃᕈᓐᓇᖅᑐᖅ ᐃᖅᑲᓇᐃᔭᕈᓐᓇᕋᔭᖅᑑᔮᖅᑐᒥᒃ 

ᐃᖅᑲᓇᐃᔮᒃᓴᓪᓗᐊᑕᕐᓂᒃ ᐱᓕᕆᐊᒃᓴᓕᖕᓂᒃ ᐊᒻᒪᓗ ᐱᓕᖕᒪᒃᓴᖅᑕᐅᓗᓂ ᑖᑦᓱᒧᖓ ᐅᕝᕙᓘᓐᓃᑦ 

ᐃᓕᔭᐅᑦᓴᐅᑎᒋᑐᐃᓐᓇᕐᓗᓂ ᐃᖅᑲᓇᐃᔮᒃᓴᒧᑦ ᑖᒃᑯᓄᖓ ᐱᓕᕆᐊᒃᓴᓄᑦ.  

 

ᐃᓚᖓ ᑐᓐᖓᕕᒃᑯᑦ ᑐᕌᒐᓪᓗᐊᑕᖓᑕ ᐱᕙᓪᓕᐊᑎᑦᓯᓂᖅ ᐃᓄᓐᓂᒃ ᖃᐅᔨᒪᔪᕐᔪᐊᓂᒃ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖅᑎᑖᖑᓂᖏᓐᓂᒃ ᑲᑐᔾᔨᖃᑎᒌᓂ ᐃᓘᓐᓈᓂ. ᖃᐅᔨᒪᔪᕐᔪᐊᑦ ᐃᓄᓐᓃᖔᓐᖏᑦᑐᑦ 

ᐃᖅᑲᓇᐃᔭᖅᑏᑦ ᐊᑐᖅᑕᐅᓚᐅᓪᓚᒋᐊᖃᓲᑦ ᐊᑐᖅᑕᐅᒻᒪᕆᒋᐊᖃᕐᓂᖏᑎᒍᑦ ᐊᒻᒪᓗ ᐃᓅᓴᓐᓂᕐᓴᐃᑦ ᐃᓄᐃᑦ 

ᒫᓐᓇ ᐱᓕᖕᒪᓴᕐᓯᒪᔪᑦ ᑕᒪᒃᑯᓇᓂ: ᒪᓕᒐᕐᓂᐊᖅᑏᑦ, ᑮᓇᐅᔭᓕᕆᔨᒻᒪᕇᑦ, ᐊᑐᐊᒐᕐᓂᒃ ᖃᐅᔨᒪᔨᑕᑦ, 

ᓄᓇᓕᕆᔩᑦ, ᐊᒻᒪᓗ ᐊᓯᖏᑦ ᐊᔪᓐᖏᑐᕐᔪᐊᑦ. 

ᐃᓄᓐᓃᖔᓐᖏᑦᑐᓕᒫᑦ ᐃᖅᑲᓇᐃᔭᖅᑏᑦ ᑐᓐᖓᕕᒃᑯᓐᓂ ᓂᕆᐅᒡᕕᐅᕗᑦ ᐃᑲᔪᕋᔭᕐᓂᖏᑦ ᐱᓕᖕᒪᒃᓴᐃᓂᕐᒥᒃ 

ᐃᓄᓐᓂᒃ ᐃᖅᑲᓇᐃᔭᖅᑎᓂᒃ, ᐃᓕᓴᐃᑲᐃᓐᓇᖃᑦᑕᕐᓗᑎᒃ ᐊᒻᒪᓗ ᐃᖅᑲᓇᐃᔮᒃᑯᑦ ᐱᓕᖕᒪᒃᓴᐃᔨᐅᓗᑎᒃ. 

ᑕᒪ13ᓇ ᑲᔪᓯᔪᓐᓇᕐᒥᔪᖅ ᐃᖅᑲᓇᐃᔮᒃᑯᑦ, ᐊᒻᒪᓗ ᓇᓗᓇᐃᖅᑕᐅᓯᒪᔪᒃᑯᑦ ᐸᕐᓇᑕᐅᓯᒪᔪᒃᑯᑦ ᐱᓕᖕᒪᒃᓴᓂᕐᒧᑦ 

ᐊᑐᕋᑦᓴᓂᒃ ᐊᒻᒪᓗ ᐃᓕᓐᓂᐊᑎᑦᓯᒋᐊᒃᑲᓐᓂᕈᑎᒃᓴᓂ.  

 

3.5 ᑐᓐᓂᖅᑯᓯᐊᑦ ᐃᓕᓴᕆᔭᐅᔾᔪᑏᓪᓗ 

 

3.5.1 ᐱᔾᔪᑖ 

 

• ᐃᓕᓴᕆᔭᐅᔾᔪᑎᒃᓴᖅ ᐃᖅᑲᓇᐃᔭᖅᑎᓂᒃ ᐊᔪᓐᖏᓯᐊᖅᑐᓂᒃ ᑐᓴᖅᑎᑦᓯᔾᔪᑕᐅᒋᐊᓕᓐᓂᒃ 

ᖃᐅᒪᔨᔭᐅᒍᑎᒃᓴᖏᓐᓂᒃ ᑲᔪᓯᐊᑎᑦᓯᑦᓯᐊᕐᓂᒪᓂᖏᓐᓄᑦ; ᐊᒻᒪᓗ 

• ᐃᑲᔪᕐᓂᖏᓐᓂᒃ ᐃᖅᑲᓇᐃᔭᕐᕕᖃᑦᓯᐊᑎᑦᓯᓂᕐᒧᑦ ᑐᓐᖓᕕᒃᑯᓐᓂ ᐃᓕᓴᕆᔭᐅᓯᒪᒍᑎᒃᓴᓂᒃ 

ᐃᖅᑲᓇᐃᔭᖅᑏᑦ ᐱᓇᓱᐊᑦᓯᐊᕐᓂᖓᓄᑦ ᐊᔪᓐᖏᓐᓂᖓᓂᓪᓗ. 

 

3.5.2 ᒪᓕᒐᑦᓴᓕᐊᖑᓯᒪᔪᑦ 

 

ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᑦᓯᐊᕐᓂᖓ ᐊᔪᓐᖏᑐᕐᔪᐊᖑᓂᖓᓘᓐᓃᑦ ᑲᔪᓯᑎᑦᓯᑦᓯᐊᖃᑦᑕᕐᓯᒪᓂᖏᓪᓗ 

ᐃᓕᓴᕆᔭᐅᒍᓐᓇᖅᑐᑦ ᐅᑯᑎᒎᓇ; 

 

• ᑐᓐᓂᖅᑯᓯᐊᖅᑎᑕᐅᓗᓂ; 

• ᐅᖃᐅᓯᒃᑯᑦ ᖁᔭᒋᔭᐅᓗᓂ ᓂᓪᓕᐊᒍᑕᐅᖃᑦᑕᕐᓗᓂ ᐃᖅᑲᓇᐃᔭᖅᑎᐅᑉ ᐊᔪᓐᖏᓂᖓ; 

• ᑎᑎᖅᑲᒃᑯᑦ ᖁᔭᒋᔭᐅᓗᓂ ᑎᑎᕋᕐᕕᐅᓗᓂ ᐃᖅᑲᓇᐃᔭᖅᑎ ᐊᖓᔪᖅᑳᖓᓘᓐᓃᑦ; 

• ᑎᑎᕋᕐᓯᒪᖃᑕᐅᓗᓂ ᖁᔭᒋᔭᐅᓂᖓ ᐃᖅᑲᓇᐃᔭᖅᑎᐅᑉ ᐱᓕᕆᔪᓐᓇᕐᓂᖓᓂᒃ 

ᖃᐅᔨᓴᖅᑕᐅᔾᔪᑎᖏᓐᓂ; ᐊᒻᒪᓗ 

• ᑎᑎᕋᖅᑕᐅᓗᓂ ᑐᖅᑯᕐᓯᒪᕕᖕᒥ ᐃᖅᑲᓇᐃᔭᖅᑎᒧᑦ ᐸᐃᑉᐹᖁᑕᐅᔪᓂ. 

 

ᐊᓯᖏᑦ ᑲᔪᓯᑎᑕᐅᓯᒪᔪᑦ ᐃᓕᓴᕆᔭᐅᔾᔪᑕᐅᔪᓐᓇᖅᑐᑦ: 

 

• ᐊᑯᓂᐊᓗᒃ ᐱᔨᑦᓯᖅᑎᐅᓯᒪᓕᕐᓂᖅ; 

• ᐃᖅᑲᓇᐃᔭᕆᐊᑦᓴᐃᓐᓇᕋᑦᑕᕐᓂᖓ; ᐅᕝᕙᓘᓐᓃᑦ 

• ᐸᖅᑭᓯᑦᓯᐊᕈᓐᓇᕐᓂᖓ ᒥᐊᓂᕐᓯᓂᕐᒥᒃ ᓲᕐᓗ ᓯᕘᕋᒐᓂ, ᑐᓂᓯᒪᑦᓯᐊᕐᓂᖓ ᓄᓇᓖᑦ 

ᐱᔨᑦᓯᕈᑎᖏᓐᓄᑦ, ᐃᑲᔪᖃᑦᑕᕐᓂᖓ ᐱᕙᓪᓕᐊᑎᑦᓯᓂᖓᓂᒃ ᐃᓄᓐᓂᒃ ᓄᓇᕗᒻᒥ, ᐊᒻᒪᓗ 

ᐃᓅᓯᖃᑦᓯᐊᑎᑦᓯᓇᓱᐊᖃᑦᑕᕐᓂᖓᓄᑦ. 

4.0 ᐱᖅᑯᓯᕆᔭᐅᔭᕆᐊᓕᒃ 

 

4.1 ᐱᓇᓱᐊᑦᓯᐊᕆᐊᖃᕐᓂᕐᒧᑦ ᓇᓗᓇᐃᒃᑯᑕᖅ 

 

4.1.1 ᐱᔾᔪᑖ 

 

ᓇᓗᓇᐃᖅᑐᕐᓯᒪᑦᓯᐊᖁᓪᓗᒋᑦ ᐊᐅᓚᑦᓯᔾᔪᑕᐅᖃᑦᑕᓲᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᓄᑦ ᐊᒻᒪᓗ 

ᐃᖅᑲᓇᐃᔭᕐᕕᑦᓴᑦᓯᐊᖑᓂᕐᓴᐅᖁᓪᓗᒍ ᐱᑦᓯᐊᖏᓐᓂᖅᑕᖃᖃᑦᑕᖏᓪᓗᓂ ᐊᑲᐅᓐᖏᓪᓕᐅᕈᑎᓂᒃ 

ᓴᖅᑮᓂᐅᓴᔪᓂᒃ ᐊᒃᑐᐃᓂᓴᔪᓂᓪᓘᓐᓃᑦ ᐃᖅᑲᓇᐃᔭᖅᑎᓂᒃ. 

 

4.1.2 ᐊᖏᕈᑎᖃᕐᓂᖅ ᓇᓗᓇᐃᒃᑯᑕᕐᓂᒃ  

 

ᐊᖏᕈᑎᒋᔭᕐᓄᑦ ᐃᖅᑲᓇᐃᔮᒥᒃ ᑐᓐᖓᕕᒃᑯᓐᓂ, ᐃᖅᑲᓇᐃᔭᖅᑏᑦ ᐊᖏᕈᑎᖃᕐᐳᑦ ᒪᓕᒐᑦᓴᓕᐊᖑᓯᒪᔪᓂᒃ 

ᐃᓕᖅᑯᓯᐅᔭᕆᐊᓕᖕᓂᒃ ᐱᑦᓯᐊᕆᐊᖃᕐᓂᒥᓪᓗ. 

 

ᐃᖅᑲᓇᐃᔭᖅᑎ ᓂᕆᐅᒋᔭᐅᕗᖅ ᐱᑦᓯᐊᓂᐊᕐᓂᖓᓂᒃ ᓱᖏᕐᓲᑕᐅᒍᓐᓇᕐᓗᓂ, ᑕᑎᒃᓴᐅᔪᓐᓇᕐᓗᓂ ᐊᒻᒪᓗ 

ᐊᔪᕈᓐᓃᕐᓯᒪᑦᓯᐊᕐᓗᓂ, ᐊᒻᒪᓗ ᒪᓕᒍᓐᓇᕐᓗᒋᑦ ᑖᒃᑯᐊ ᒪᓕᒐᑦᓴᓕᐊᖑᓯᒪᔪᑦ ᐱᑦᓯᐊᕆᐊᖃᕐᓂᕐᒧᑦ 

ᐊᐅᓚᓂᐅᔭᕆᐊᓖᑦ. 

 

4.1.3 ᐱᑦᓯᐊᕆᐊᖃᕐᓂᕐᒧᑦ ᐊᑐᖅᑕᐅᓲᑦ 

 

ᑖᒃᑯᐊ ᖃᓄᐃᓕᐅᕈᓰᑦ ᓈᖕᒪᖏᓐᓂᕋᖅᑕᐅᕗᑦ ᐊᒻᒪᓗ ᐃᓂᖅᑎᕈᑕᐅᑐᐃᓐᓇᕆᐊᓖᑦ ᐃᕐᖐᓐᓇᖅ: 

 

(i) ᐱᑦᑕᑦᓯᐊᖏᓐᓂᕐᒧᑦ ᐃᑉᐱᒍᓱᑦᓯᐊᖏᓐᓂᒧᓪᓘᓐᓃᑦ ᐅᓗᕆᐊᓇᖅᑐᒦᑎᑦᓯᒍᑎᖃᖅᑐᓂ 

ᐃᓅᓯᖏᓐᓂᒃ ᐊᑦᑕᓇᖅᑐᒦᑎᑦᓯᓂᕐᒥᓘᓐᓃᑦ ᐊᓯᒥᓂᒃ ᐃᖅᑲᓇᐃᔭᕐᕕᒦᑦᑐᓂ; 

 

(ii) ᐋᖓᔮᖅᑎᓪᓗᒍ ᐅᕝᕙᓗ ᐃᒥᖅᓯᒪᒃᐸᑦ ᐃᒥᐊᓗᖕᒥᑦ, ᓱᖅᐴᑐᕐᓗᒐᖅᓯᒪᒃᐸᑦ 

(ᐃᓚᐅᖏᑎᓪᓗᒍ ᒪᓐᓇ ᐋᓐᓂᐊᕐᓂᕐᒧᑦ ᐊᑐᖅᑕᐅᓗᓂ ᐃᖢᐊᖅᑕᐅᔨᒧᑦ 

ᐊᑐᖅᑎᑕᐅᑎᓪᓗᒍᓗ);  

 

(iii) ᐊᑐᕐᓂᖅ, ᐱᓯᒪᑦᓯᓂᖅ ᐅᕝᕙᓗ ᓂᐅᕐᕈᑎᖃᕐᓂᖅ ᓇᓪᓕᐊᑐᐃᓐᓇ ᐋᖓᔮᕐᓇᖅᑐᑦ 

ᓱᐴᖅᑐᕐᓗᒐᐃᑦ (ᐃᓚᐅᖏᑎᓪᓗᒍ ᒪᓐᓇ ᐋᓐᓂᐊᕐᓂᕐᒧᑦ ᐊᑐᖅᑕᐅᓗᓂ 

ᐃᖢᐊᖅᑕᐅᔨᒧᑦ ᐊᑐᖅᑎᑕᐅᑎᓪᓗᒍᓗ), ᐱᕋᔭᖕᓇᐅᔪᓐᓃᖅᑎᓪᓗᒋᑦ ᐋᖓᔮᕐᓇᖅᑐᑦ 

ᐅᕝᕙᓗ ᓱᕋᐃᓗᑎᒃ ᓱᐴᖅᑐᕐᓗᒐᓂᒃ ᐊᑐᖅᓯᒪᒃᐸᑕ ᐱᓕᕆᕕᖕᒥ ᐅᕝᕙᓗ ᓄᓇᕗᑦ 

ᑐᓐᖓᕕᒃ ᑎᒥᖓᑦᑕ ᐱᓕᕆᕕᐊᓐᓂ ᑕᐃᒪᐃᓕᐅᖅᑎᓪᓗᒍ; 

 

(iv) ᐊᖏᖅᑕᐅᓯᒪᓐᖏᓪᓗᓂ ᐱᓯᒪᑦᓯᓂᖅ ᐅᓗᕆᐊᓇᖅᑐᒥᒃ ᐱᖁᑎᓂᒃ ᐅᕝᕙᓘᓐᓃᑦ 

ᒪᓕᒐᖅᑎᒍᑦ ᐱᓯᒪᔭᐅᒋᐊᖃᓐᖏᑦᑐᒥᒃ ᖁᑭᐅᑎᒥᒃ, ᓱᒋᐅᑎᓂᒃ ᐅᕝᕙᓘᓐᓃᑦ ᖄᔫᓂᒃ 

ᐃᖅᑲᓇᐃᔭᕐᓗᓂ ᐅᕝᕙᓘᓐᓃᑦ ᑐᓐᖓᕕᒃᑯᑦ ᐃᓪᓗᖁᑎᖓᓂ; 

 

(v) ᐃᓚᒍᑦᓯᐅᑎᓯᒪᓂᖅ ᐱᖁᔭᑎᒍᑦ ᐱᕋᔭᓐᓂᕐᒥᒃ ᐅᕝᕙᓘᓐᓃᑦ ᓂᓐᖓᐅᒪᓂᕐᒧᑦ ᓱᒋᐊᕈᑎᓂᒃ, 

ᐅᕝᕙᓘᓐᓃᑦ ᑲᑉᐱᐊᓵᕆᓂᕐᒥᒃ ᓂᓐᖓᐅᒪᓂᕐᒧᑦ ᑭᓇᑐᐃᓐᓇᕐᒧᑦ ᐃᖅᑲᓇᐃᔭᕐᓗᓂ 

ᐅᕝᕙᓘᓐᓃᑦ ᑐᓐᖓᕕᒃᑯᑦ ᐃᓪᓗᖁᑎᖓᓂ; 

(vi) ᐊᓐᖔᖏᓐᓂᖅ ᕿᐱᓗᐊᓂᕐᓘᓐᓃᑦ ᐅᖃᐅᔾᔨᒋᐊᕈᑕᐅᔪᒥᒃ ᓈᖕᒪᑦᑐᒥᒃ, 

ᐃᖅᑲᓇᐃᔮᒨᖓᔪᒥᒃ ᑎᓕᓯᔾᔪᑎᖓᓂᒃ ᐊᖓᔪᖅᑳᖓᓂᒃ; 

 

(vii) ᓱᕋᑦᑎᕆᓂᖅ ᑐᓐᖓᕕᒃᑯᑦ ᐱᖁᑎᖏᓐᓂᒃ ᐊᖏᕈᑕᐅᒋᐊᓖᑦ ᐊᖏᕈᑕᐅᓚᐅᖅᑎᓐᓇᒋᑦ; 

 

(viii) ᐱᐅᓐᖏᑦᑐᓕᕆᓂᖅ ᓈᖕᒪᖏᑦᑐᓂᓪᓘᓐᓃᑦ ᑕᑯᑦᓴᐅᑎᑦᓯᓂᖅ ᐃᖅᑲᓇᐃᔭᕐᓗᓂ 

ᐅᕝᕙᓘᓐᓃᑦ ᑐᓐᖓᕕᒃᑯᑦ ᓇᖕᒥᓂᖁᑎᖏᓐᓂ; 

 

(ix) ᐊᑐᕐᓂᓗᓐᓂᖅ ᑐᓐᖓᕕᒃᑯᑦ ᑮᓇᐅᔭᓂᖏᓐᓂᒃ ᑐᓴᕈᑎᖏᓐᓂᓘᓐᓃᑦ, ᓯᓚᐃᕐᕆᑦᓯᓪᓗᓂ 

ᑎᒡᓕᒐᕐᓗᓂᓘᓐᓃᑦ ᑯᐊᐳᕇᓴᒃᑯᑦ ᐱᖁᑎᖏᓐᓂᒃ; 

 

(x) ᑕᑯᒥᓇᓐᖏᑦᑐᒥᒃ ᓴᖅᑭᐅᒪᑎᑦᓯᓂᖅ ᐊᒃᑐᐃᓂᖃᕐᓂᐊᖅᑐᓂᒃ ᐱᐅᒍᓐᓃᕈᑕᐅᓗᓂ 

ᑐᓐᖓᕕᒃᑯᓐᓄᑦ (ᓲᕐᓗ, ᐋᖓᔮᕐᓂᖅ ᐃᓄᒋᐊᑦᑐᓃᓪᓗᓂ); 

 

(xi) ᐱᓂᕐᓘᑎᖃᕐᓂᖅ ᐃᖅᑲᓇᐃᔭᖅᑎᐅᑉ ᐱᔪᓐᓇᐅᑎᖏᓐᓂᒃ ᑕᐃᒎᓯᐊᓂᓪᓘᓐᓃᑦ 

 

(xii) ᐸᒡᕕᓴᓪᓗᓂ ᖃᓄᑐᐃᓐᓇᖅ, ᐃᓚᒋᔭᐅᓗᓂ ᑖᒃᑯᑑᓐᖏᑦᑑᒐᓗᐊᑦ ᓄᓕᐊᕐᓂᕐᒨᖓᔪᓂᒃ 

ᐸᒡᕕᓴᒍᑎᖃᕐᓂᖅ, ᐃᖅᑲᓇᐃᔭᖅᑎᐅᖃᑎᒥᓂᒃ, ᐊᓯᖏᓐᓂᓘᓐᓃᑦ ᐃᖅᑲᓇᐃᔭᖅᑎᐅᑉ 

ᐱᓕᕆᖃᑎᖏᓐᓂᒃ ᐃᖅᑲᓇᐃᔭᖅᑐᓂ ᐱᓕᕆᐊᒥᓂᒃ; 

 

(xiii) ᓯᖁᒥᑦᓯᓂᕐᒥᒃ ᐃᖕᒥᒨᖓᓗᐊᕐᓂᕐᒥᒃ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᕐᒥᒃ; 

 

(xiv) ᓯᖁᒥᑦᓯᓂᖅ ᑲᓐᖑᓇᖅᑎᑕᐅᔪᓕᕆᒋᐊᖃᕐᓂᕐᒧᑦ ᐱᓕᕆᐊᒃᓴᒥᓂᒃ; ᐅᕝᕙᓘᓐᓃᑦ 

 

(xv) ᐸᓯᔭᒃᓴᖑᖅᑎᑕᐅᓯᒪᓗᓂ ᐱᕋᔭᓐᓂᕐᒧᑦ ᐃᖅᑲᓇᐃᔭᖅᑎᓪᓗᒍ ᑐᓐᖓᕕᒃᑯᓐᓂ. 

 

4.2 ᐃᖕᒥᒨᖓᓗᐊᕐᓂᕐᒧᑦ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᒐᖅ ᐃᖅᑲᓇᐃᔭᖅᑎᓄᑦ 

 

4.2.1  ᐱᔾᔪᑖ 

 

ᓇᓗᓇᐃᖅᑐᑕᐅᖅᓯᐊᕐᓂᖓ ᐃᖕᒥᒨᖓᓗᐊᕐᓂᕐᒧᑦ ᐊᒃᑑᒻᒪᑎᖃᕐᓂᕐᒧᑦ ᐊᑐᐊᕐᓯᔾᔪᑏᑦ ᐃᖅᑲᓇᐃᔭᖅᑎᓄᑦ 

 

4.2.2  ᑭᒡᓕᓕᐊᖑᓯᒪᔪᑦ ᐊᒃᑑᒻᒪᑎᖃᕐᓂᕐᒧᑦ  

 

ᐃᖅᑲᓇᐃᔭᖅᑎ ᐃᓚᓕᐅᑎᔭᕆᐊᖃᓐᖏᓚᖅ ᐊᐅᓚᓂᕆᔭᐅᔪᓕᒫᓂ ᐊᒃᑑᒻᒪᑎᖃᕐᓂᐊᖅᑐᓄᑦ ᐃᖕᒥᒨᖓᔪᓂᒃ 

ᓈᖕᒪᖏᓪᓕᐅᕈᑕᐅᓗᑎᒃ ᐃᖅᑲᓇᐃᔮᖓᓄᑦ ᐱᓕᕆᐊᓂᒃ ᐅᕝᕙᓘᓐᓃᑦ ᑐᓐᖓᕕᒃᑯᑦ ᐊᐅᓚᓂᖏᓐᓂ, ᐊᒻᒪᓗ 

ᓴᖅᑮᔭᕆᐊᖃᕐᐳᖅ, ᖃᐅᔨᒪᓂᓕᒫᒥᒍᑦ, ᓈᖕᒪᖏᓪᓕᐅᕈᑕᐅᓪᓚᑦᑖᕈᓐᓇᖅᑐᓂᒃ ᐅᕝᕙᓘᓐᓃᑦ 

ᓈᖕᒪᖏᓪᓕᐅᕈᑕᐅᑐᐃᓐᓇᕆᐊᓕᓐᓂᒃ ᐊᒃᑑᒻᒪᑎᖃᕐᓂᕐᒧᑦ. 

 

ᓈᖕᒪᖏᓪᓕᐅᕈᑎᖃᕐᓂᖅ ᐊᒃᑑᒻᒪᑎᖃᕐᓂᕐᒧᑦ ᐃᓕᖓᔪᖅ ᖃᓄᐃᒍᑕᐅᔪᒥᒃ ᐃᖅᑲᓇᐃᔭᖅᑎ ᓇᖕᒥᓂᖅ 

ᐱᔪᒪᓂᕐᒥᓄᑦ ᐊᒃᑑᒻᒪᑎᖃᕐᐸᑦ ᑐᓐᖓᕕᒃᑯᓐᓄᑦ ᐅᕝᕙᓘᓃᑦ ᑕᐃᒪᐃᑐᐃᓐᓇᕆᐊᖃᑦᓯᐊᕐᓂᖓᓂᒃ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᐅᑉ ᐱᓇᓱᐊᕈᓐᓇᕐᓂᖏᑦ ᐃᖅᑲᓇᐃᔮᒥᒍᑦ ᐱᓕᕆᐊᒃᓴᖏᓐᓂᒃ ᐊᒃᑐᐃᓂᐊᕐᐸᑦ ᓇᖕᒥᓂᖅ 

ᐱᔪᒪᔭᒥᓂᒃ ᐱᓇᓱᐊᖔᕐᓂᖓᓂᒃ. 

 

ᐱᔪᒪᔭᖏᑦ ᐃᖅᑲᓇᐃᔭᖅᑎᐅᑉ ᐃᓚᒋᔭᐅᓗᓂ ᐱᔪᒪᔭᐅᔪᑦᑕᐅᖅ ᐃᓚᖏᓐᓄᑦ. 

4.2.3   ᐃᖕᒥᒧᑦ ᒪᑭᒋᐊᕈᑎᒃᓴᑦ 

 

ᐃᖕᒥᒧᑦ ᒪᑭᒋᐊᕈᑎᒃᓴᓃᖃᑕᐅᔪᑦ, ᑖᒃᑯᑑᓐᖏᑦᑑᒐᓗᐊᑦ, ᑐᓐᓂᖅᑯᓯᐊᖅ, ᑮᓇᐅᔭᓕᑕᐅᓂᖅ, ᐃᑲᔪᖅᑕᐅᓂᖅ, 

ᐱᔨᑦᓯᖅᑕᐅᓂᖅ, ᐊᑭᑭᓪᓕᒋᐊᕈᔾᔭᐅᓂᖅ, ᐱᑦᓯᐊᖅᑕᐅᒍᑎᖃᕐᓂᖅ, ᑭᓱᑐᐃᓐᓇᖅ ᑮᓇᐅᔭᖅᑐᖅᑐᒥᓂᖅ, 

ᐅᕝᕙᓘᓐᓃᑦ ᐊᑭᓖᒍᑕᐅᔪᖅ ᖃᓄᐃᑦᑐᑐᐃᓐᓇᒃᑯᑦ, ᐅᕝᕙᓘᓐᓃᑦ ᐱᓕᕆᒍᔾᔭᐅᓂᒃᑯᑦ ᐊᔪᓐᖏᑐᕐᔪᐊᖑᓂᕐᒧᑦ 

ᑎᒍᓯᔾᔪᑎᖃᕐᓂᖅ.  

 

ᐊᑐᖅᑕᐅᔪᖅ ᑕᑉᕙᓂ ᑎᑎᕋᕐᓯᒪᓂᖓᓂ, ᑕᐃᒎᓯᖅ “ᐱᓕᕆᐊᖅ” ᐃᓚᒋᔭᐅᓪᓗᓂ ᐊᔪᓐᖏᑐᕐᔪᐊᖑᓂᕐᒧᑦ, 

ᑕᐅᖅᓰᒍᑎᖃᕐᓂᖅ, ᐃᖅᑲᓇᐃᔭᕐᓂᖅ ᐅᕝᕙᓘᓐᓃᑦ ᐱᓇᓱᐊᕐᓂᖅ ᖃᓄᐃᑦᑐᑐᐃᓐᓇᕐᓂᒃ ᐊᒻᒪᓗ ᐃᓚᒋᔭᐅᔪᑦ 

ᑕᑉᕗᖓ ᐊᓪᓚᕝᕕᖕᒥ ᐃᖅᑲᓇᐃᔮᒥᓘᓐᓃᑦ. 

 

ᐃᖅᑲᓇᐃᔭᖅᑎ ᐃᒪᐃᒋᐊᖃᓐᖏᓚᖅ: 

 

(i)     ᐱᓕᕆᐊᖃᕐᓗᓂ ᓴᖅᑭᕈᑕᐅᓂᐊᖅᑐᒥᒃ ᐱᐅᓐᖏᑦᑐᒥᒃ, ᑎᒍᓯᒍᑎᒋᓂᐊᖅᑐᒍ ᓇᖕᒥᓂᖅ, 

ᐱᓇᓱᐊᖃᑎᖃᕐᓗᓂ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓇᓱᐊᖃᑎᒋᔭᐅᓕᕐᓗᓂ ᑕᑉᕙᓂ 

ᐱᓕᕆᐊᒥᓂ ᑐᓐᖓᕕᒃᑯᓐᓂ; 

 

(ii) ᑐᒃᓯᕋᕐᓂᖅ ᐊᖏᕈᑎᖃᕐᓂᓘᓐᓃᑦ ᐊᑭᓕᐅᓯᐊᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔪᓯᐊᓂᒃ 

ᓇᓪᓕᐅᓂᕐᓯᐅᓂᕐᓄᑦ ᐱᓕᕆᐊᒃᓴᖏᓐᓅᖓᔪᓄᑦ, ᑖᒃᑯᓄᓐᖓᖓᓐᖏᑦᑐᓄᑦ 

ᑲᑎᑉᐸᓪᓕᐊᑎᑦᓯᓂᕐᒧᑦ ᐱᓕᕆᐊᒐᖓᓄᑦ; 

 

  (iii) ᐱᓇᓱᐊᖏᓐᓇᕐᓂᖅ ᐱᓕᕆᐊᒃᓴᓂᒃ (ᓯᓚᑖᓃᑦᑐᓂᓪᓗ ᐃᖅᑲᓇᐃᔮᓂᒃ) ᐃᖕᒥᒨᖓᔪᓂᒃ 

ᐊᒃᑑᒻᒪᑎᖃᕐᓂᐅᓴᔪᓂᒃ ᐱᔪᒐᕆᔭᒥᓂᒃ ᐊᒻᒪᓗ ᐱᔪᒐᕆᔭᖏᓐᓂᓪᓗ ᑐᓐᖓᕕᒃᑯᑦ; 

 

  (iv) ᑲᑎᒪᔨᐅᒐᓗᐊᕈᓂ ᐊᖓᔪᖅᑳᖑᒐᓗᐊᕈᓂᓘᓐᓃᑦ ᑲᒻᐸᓂᒧᑦ ᑲᑐᔾᔨᖃᑎᒌᓄᓪᓘᓐᓃᑦ 

ᑎᒍᒥᐊᖅᑐᓄᑦ, ᐱᓇᓱᐊᖃᑕᐅᔪᓄᓪᓘᓐᓃᑦ, ᑳᓐᑐᓛᓂᒃ ᐊᖏᖃᑎᒌᒍᑎᓂᓪᓘᓐᓃᑦ 

ᑐᓐᖓᕕᒃᑯᓐᓄᑦ, ᑎᒃᑯᐊᖅᑕᐅᓯᒪᕕᖓᓅᖓᓐᖏᑉᐸᑦ ᐅᕝᕙᓘᓐᓃᑦ ᑐᓐᖓᕕᒃᑯᓐᓄᑦ 

ᐱᓇᓱᐊᕆᐊᖃᖅᑎᑕᐅᑉᐸᑦ; 

 

  (v) ᑐᒃᓯᕋᕐᓂᖅ, ᐊᖏᕈᑎᖃᕐᓂᖅ ᐅᕝᕙᓘᓐᓃᑦ ᐸᐸᑦᓯᓂᖅ ᓇᖕᒥᓂᕐᒧᑦ ᐃᑲᔫᑎᒃᓴᒥᒃ, 

ᑐᕋᐃᓐᓇᕋᓗᐊᕐᐸᑦ ᑐᕋᐃᓐᓇᖏᒃᑲᓗᐊᕐᐸᓘᓐᓃᑦ ᒪᓂᔭᐅᔪᖅ ᑕᑉᕙᓐᖓᑦ, ᐅᕝᕙᓘᓐᓃᑦ 

ᓂᕆᐅᒋᓗᒍ, ᐱᓕᕆᐊᒥᒍᑦ ᐅᕝᕙᓘᓐᓃᑦ ᐊᐅᓚᑦᓯᓂᕐᒥᒍᑦ ᐃᓕᓴᕆᔭᐅᓯᒪᔪᒃᑯᑦ 

ᐱᓕᕆᐊᒃᓴᒥᓂᒃ ᐊᑐᖅᑕᐅᖁᔭᐅᓐᖏᑦᑐᓂᒃ ᐱᔮᖅᑯᒥᐅᓐᖏᑦᑐᖅ ᓴᖅᑭᐅᒪᑎᑦᓯᓂᖅ 

ᐱᔪᒐᕐᓴᐃᓂᕐᒥᒃ ᐅᕝᕙᓘᓐᓃᑦ ᖃᐅᔨᔭᐅᕙᓪᓕᕈᑎᒃᓴᓂᒃ ᑭᓱᑐᐃᓐᓇᕐᓂᒃ 

ᐊᑭᑐᓗᐊᕌᓗᓐᖏᑦᑐᓂᒃ (ᓲᕐᓗ, ᑎᑎᕋᐅᑏᑦ, ᐅᓪᓗᕐᓯᐅᑏᑦ ᐅᕝᕙᓘᓐᓃᑦ 

ᐱᑦᓯᐊᓐᖏᒍᑕᐅᓐᖏᑦᑐᑦ ᑭᓱᑐᐃᓐᓇᐃᑦ ᑐᓂᔭᐅᑐᐃᓐᓇᖅᑐᑦ ᐃᓘᓐᓇᖏᑦᑐᑦ ᐱᓕᕆᔪᓄᑦ 

ᕿᑲᕐᓇᑎᓪᓗᒍ ᐱᓇᓱᐊᖅᑐᑦ ᐄᖅᑲᕋᑦᓴᖏᑦ ᐱᓕᕆᒡᕕᖕᒥ (ᓲᕐᓗ, ᑯᑯᐃᑦ ᐴᖅᓯᒪᔪᑦ)); 

  (vi) ᐊᑭᓕᐅᓯᐊᒥᒃ ᐊᖏᕈᑎᖃᕐᓗᓂ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔫᓯᐊᓂᒃ ᑲᑎᒪᔨᐅᓂᕐᒧᑦ, 

ᓄᓇᓕᖕᓂ ᐅᕝᕙᓘᓐᓃᑦ ᐊᓯᖏᓐᓂ ᐊᐅᓚᑕᖏᓐᓂᒃ ᑐᓐᖓᕕᒃᑯᑦ ᐱᓕᕆᓐᓇᖓᓂ 

ᐱᓕᕆᓗᓂ ᑭᓯᐊᓂ ᐃᖅᑲᓇᐃᔭᖅᑎ ᓯᖁᒥᑦᓯᓂᕋᖅᑕᐅᒐᔭᓐᖏᑦᑐᖅ ᐊᓯᖏᑎᒍᑦ 

ᐊᕕᑦᑐᕐᓯᒪᓂᐅᕈᓯᖏᓐᓂ ᑖᒃᑯᓇᓂ ᑎᑎᕋᕐᓯᒪᓂᕐᓂ ᐃᑲᔫᓯᐊᒥᒃ ᐊᐅᓚᓂᐅᔪᒥᒃ 

ᐊᖏᖅᑕᐅᓯᒪᑉᐸᑦ ᓄᖅᑲᖓᓂᕐᓄᑦ ᐊᑭᓕᕐᓱᖅᑕᐅᖏᓪᓗᓂ, ᕿᑲᕆᐊᕈᑎᒥᓂᒃ 

ᕿᑲᕈᑎᖃᕐᐸᑦ, ᐃᓕᖅᑯᓯᕐᒧᑦ ᓄᖅᑲᖓᓗᓂ ᐅᕝᕙᓗᓐᓃᑦ ᕿᑲᕈᓐᓇᐅᑎᑖᕆᓯᒪᔭᒥᓂᒃ 

ᐊᑐᓗᕐᓂ ᐆᕙᑕᐃᓕᐊᒥᓂᕐᒥᓂᒃ/ᐅᓪᓗᓂᒃ. 

 4.2.4 ᑲᑎᒪᔨᐅᓂᕐᒧᑦ ᐊᐅᓚᓂᐅᔪᑦ (ᑭᓱᑐᐃᓐᓇᕐᓄᑦ) 

 

ᐱᓇᓱᐊᖃᑕᐅᓂᖅ ᑲᑎᒪᔨᐅᔪᑦ ᐊᐅᓚᑕᖏᓐᓄᑦ ᐃᓚᐅᔪᓐᓇᖅᑐᖅ. ᑲᑎᒪᔩᑦ ᐊᐅᓚᑕᖏᓐᓃᖃᑕᐅᒍᓐᓇᖅᑐᑦ 

ᐃᓚᓕᐅᑎᓂᖅ ᑲᑎᒪᔨᐅᕕᓕᖕᓄᑦ ᐃᑲᔪᕐᓱᐃᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓖᓂᖅ ᑲᑎᒪᔨᐅᓂᕐᒧᑦ ᓂᕈᐊᕋᑦᓴᒧᑦ 

ᐅᕝᕙᓘᓐᓃᑦ ᑲᑎᖕᒪᕕᓕᖕᒧᑦ. ᑭᓯᐊᓂᓕ, ᐅᑯᓂᖓ ᐊᐳᖅᑕᕐᕕᖃᖅᑎᑕᐅᕗᑦ ᐃᖅᑲᓇᐃᔭᖅᑏᑦ ᑲᑎᒪᔨᓄᑦ 

ᐱᓇᓱᐊᖃᑕᐅᓂᖏᑦ. 

 

ᐃᖅᑲᓇᐃᔭᖅᑎ ᐃᒪᐃᒋᐊᖃᓐᖏᓚᖅ: 

 

(i) ᑮᓇᐅᔭᖅᑖᖅᑎᑕᐅᒍᒪᓗᓂ ᐃᖕᒥᓅᖓᔪᓂᒃ ᓄᓇᓖᑦ, ᐊᕕᑦᑐᕐᓯᒪᓂᕐᒥ ᐅᑭᐅᖅᑕᖅᑐᒥ 

ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᒃ ᑲᑎᒪᔨᐅᔪᓂᒃ ᐅᕝᕙᓘᓐᓃᑦ ᓂᕈᐊᕋᑦᓴᓂᒃ ᑐᓐᖓᕕᒃᑯᓐᓂ 

ᐱᓕᕆᓐᓇᕐᒥ ᐱᓇᓱᐊᕐᓗᓂ; 

 

(ii) ᐱᓇᓱᐊᖃᑕᐅᓗᓂ ᓄᓇᓖᑦ, ᐊᕕᑦᑐᕐᓯᒪᓂᕐᒥ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ 

ᒐᕙᒪᑐᖃᒃᑯᓐᓂᒃ ᑲᑎᒪᔨᐅᔪᑦ ᐊᐅᓚᑕᖏᓐᓄᑦ ᑐᓐᖓᕕᒃᑯᓐᓂ ᐱᓕᕆᓐᓇᕐᒥ 

ᐱᓇᓱᐊᕐᓗᓂ; 

 

(iii) ᐊᑐᕐᓂᕐᒥᒃ ᑐᓐᖓᕕᒃᑯᑦ ᐃᓪᓗᖁᑎᖏᓐᓂᒃ, ᓱᓇᒃᑯᑖᖏᓐᓂᒃ ᐱᖁᑎᖏᓐᓂᒃ ᑲᑎᒪᔨᓄᑦ 

ᐊᐅᓚᓂᐅᔪᓕᒫᓂ, ᐅᕝᕙᓘᓐᓃᑦ ᓴᖅᑭᔮᖅᑎᑦᓯᓗᓂ ᐅᕝᕙᓘᓐᓃᑦ ᑐᓂᐅᖅᑲᐃᓗᓂ 

ᒐᕙᒪᑐᖃᒃᑯᑦ, ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ ᐅᕝᕙᓘᓐᓃᑦ ᓄᓇᓕᓐᓂ ᐱᔪᒐᕐᓴᐃᓂᕐᒧᑦ 

ᑎᑎᕋᕐᓯᒪᔪᓂ ᑐᓐᖓᕕᒃᑯᑦ ᐃᓪᓗᖁᑎᖏᓐᓂᒃ. ᑖᓐᓇ ᑐᕌᖓᓐᖏᑦᑐᖅ ᐃᖅᑲᓇᐃᔭᖅᑎᓄᑦ 

ᐊᖏᕐᕋᖃᖅᑎᑦᓯᒍᑕᐅᔪᓄᑦ. 

 

(iv) ᐱᔮᖅᑯᒻᒥ ᐊᑐᕐᓗᓂ ᐱᓕᕆᐊᒥᓂᒃ ᐊᒃᑐᐃᓂᖃᕐᓂᐊᖅᑐᒥᒃ ᓂᕈᐊᖅᑕᐅᓯᒪᔪᒧᑦ 

ᐊᐅᓚᑕᐅᔪᒧᑦ ᐊᓯᒥᓅᖓᔪᒧᑦ; 

 

(v) ᐱᔨᑦᓯᓂᕐᒥᒃ ᐃᓕᓴᕆᔭᐅᓯᒪᓗᓂ ᐃᑲᔪᖅᑎᐅᓂᕐᒥᒃ ᓂᕈᐊᕋᑦᓴᒧᑦ ᓄᓇᓕᖕᓄᑦ, 

ᐊᕕᑦᑐᕐᓯᒪᓂᕐᒥ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᓂᕈᐊᕐᓂᖓᓂ, ᐅᕝᕙᓘᓐᓃᑦ 

ᐊᖓᔪᖅᑳᓃᖃᑕᐅᓂᕐᒥᓄᑦ ᑲᑎᒪᔨᐅᕕᒋᔭᒥᓄᑦ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᕕᖕᒧᑦ 

ᑲᑐᔾᔨᖃᑎᒌᓄᑦ (ᐃᓕᓴᕆᔭᐅᓯᒪᔪᑦ ᐃᑲᔪᖅᑏᑦ ᓇᓗᓇᐃᖅᑕᐅᓯᒪᔪᑦ ᓂᕈᐊᕋᑦᓴᓕᐅᕈᑎᓂ 

ᓂᕈᐊᕋᑦᓴᒧᑦ); 

 

(vi) ᑐᓴᖅᑎᑦᓯᒍᑎᒃᑯᑦ ᖃᕿᐊᕐᓯᓗᓂ ᐊᑐᐊᒐᕐᒥᒃ ᐊᑐᖅᑕᐅᔪᒥᒃ ᑐᓴᖅᑎᑦᓯᒍᑎᓂᒃ 

ᐊᑐᐃᓐᓇᐅᖏᑦᑐᓂᒃ ᑐᓴᖅᑎᑦᓯᒍᑕᐅᓯᒪᒐᑎᒃ ᑭᒃᑯᑐᐃᓐᓇᕐᓄᑦ ᑎᒍᓯᒪᔭᒥᓂᒃ 

ᐃᑲᔫᑎᒃᓴᕆᓂᐊᕐᓗᒍ ᐱᓕᕆᐊᒥᒍᑦ ᑐᓐᖓᕕᒃᑯᓐᓂ; 

(vii) ᐱᔭᕆᐊᖃᕐᓂᖓᒍᑦ, ᓂᕈᐊᕋᑦᓴᐅᒋᐊᖃᓐᖏᓚᖅ ᒪᐃᔭᒧᑦ, ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ 

ᐅᕝᕙᓘᓐᓃᑦ ᒐᕙᒪᑐᖃᒃᑯᑦ ᓂᕈᐊᕐᓂᖏᓐᓂ ᑭᓯᐊᓂ ᐊᑭᓕᕐᓱᖅᑕᐅᖏᓪᓗᓂ 

ᓄᖅᑲᖓᓂᖓ ᐱᓯᒪᔭᐅᑉᐸᑦ. ᓄᖅᑲᖓᓂᖅ ᐊᑭᓕᖅᓱᖅᑕᐅᖏᓪᓗᓂ ᐱᒋᐊᕐᓂᐊᖅᑐᖅ 

ᐃᖅᑲᓇᐃᔭᖅᑎ ᐃᓕᓴᕆᔭᐅᓯᒪᔪᒃᑯᑦ ᓇᓗᓇᐃᕐᓯᑉᐸᑦ ᓂᕈᐊᕋᑦᓴᐅᓂᕐᒥᓂᒃ ᐅᕝᕙᓘᓐᓃᑦ 

ᓂᕈᐊᕋᑦᓴᓕᐅᕈᑎᓂᒃ ᑐᓂᓯᓯᒪᓕᕐᐸᑦ, ᓇᓕᐊᑐᐃᓐᓇᖅ ᓯᕗᓪᓕᐅᓂᖓᒍᑦ. ᓄᖅᑲᖓᓂᖅ 

ᐅᕝᕙᓘᓐᓃᑦ ᐃᖅᑲᓇᐃᔮᖓ ᐃᓱᓕᓐᓂᐊᖅᑐᖅ ᓂᕈᐊᖅᑕᐅᔪᖅ ᓇᓗᓇᐃᖅᑕᐅᑉᐸᑦ 

ᐃᓕᓴᕆᔭᐅᓯᒪᔪᒃᑯᑦ. ᑐᒃᓯᕋᐅᑏᑦ ᓄᖅᑲᖓᓂᕐᒧᑦ ᑐᓂᔭᐅᔭᕆᐊᓖᑦ ᐊᐅᓚᑦᓯᔨᒻᒪᕆᒻᒧᑦ; 

(viii) ᐱᔨᑦᓯᕐᓗᓂ ᓂᕈᐊᖅᑕᐅᓯᒪᔪᒧᑦ ᑭᒡᒐᖅᑐᐃᓂᕐᒥᒃ ᓄᓇᕗᑦ ᒪᓕᒐᓕᐅᕐᕕᖓᓂ ᐅᕝᕙᓘᓐᓃᑦ 

ᑲᓇᑕᒥ ᐱᖁᔭᓕᐅᕐᕕᔾᔪᐊᖓᓂ; ᐅᕝᕙᓘᓐᓃᑦ 

 

(ix) ᐱᔪᒐᕐᓴᐅᑎᓗᓂ, ᐅᕝᕙᓘᓐᓃᑦ ᐊᐅᓚᑦᓯᓗᓂ ᐱᓕᕆᐊᒃᓴᒥᒃ ᐃᑲᔪᕐᓱᐃᓗᓂ, ᓄᓇᓖᑦ, 

ᐅᑭᐅᖅᑕᖅᑐᒥ ᐊᕕᑦᑐᕐᓯᒪᓂᕐᒥ ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂ ᓂᕈᐊᕋᑦᓴᒥᒃ 

ᑐᓐᖓᕕᒃᑯᓐᓄᑦ ᐱᓕᕆᓐᓇᖓᓂ ᐃᖅᑲᓇᐃᔭᕐᓗᓂ. 

 

4.2.5 ᓂᕈᐊᖅᑕᐅᓯᒪᔪᑦ ᐊᐅᓚᑕᖏᑦ (ᑐᓐᖓᕕᒃᑯᑦ ᓂᕈᐊᖅᑎᑦᓯᓂᖏᑦ) 

 

ᐃᖅᑲᓇᐃᔭᖅᑎᓕᒫᑦ ᒪᓕᒋᐊᓖᑦ ᓂᕈᐊᕐᓂᕐᒧᑦ ᐃᓕᖅᑯᓯᐅᔭᕆᐊᓕᖕᓂᒃ ᐃᖅᑲᓇᐃᔭᖅᑎᓄᑦ. 

 

4.2.6 ᐊᑐᕐᓂᖅ ᑐᓐᖓᕕᒃᑯᑦ ᑐᓴᕋᑦᓴᖁᑎᖏᓐᓂᒃ ᐱᖁᑎᖏᓐᓂᓘᓐᓃᑦ 

   

ᐃᖅᑲᓇᐃᔭᖅᑎ ᐃᒪᐃᒋᐊᖃᓐᖏᓚᖅ: 

 

(i) ᐱᓕᕇᓐᓇᕐᓗᓂ ᐱᓕᕆᐊᒃᓴᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᕐᓗᓂ ᓯᓚᑖᒍᑦ ᑐᓐᖓᕕᒃᑯᑦ 

ᐊᖏᕈᑕᐅᓯᒪᓐᖏᑦᑐᒥᒃ ᐊᑐᕐᓂᕐᒥᒃ ᑐᓴᐅᒪᔾᔪᑎᓂᒃ ᑎᒍᔭᒥᓂᒃ ᐱᓕᕆᓗᓂ 

ᐃᖅᑲᓇᐃᔮᒥᒍᑦ ᑐᓐᖓᕕᒃᑯᓐᓂ; 

 

(ii) ᐱᓕᕇᓐᓇᕐᓗᓂ ᐱᓕᕆᐊᒃᓴᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᕐᓗᓂ ᓯᓚᑖᒍᑦ ᑐᓐᖓᕕᒃᑯᑦ 

ᐊᖏᕈᑕᐅᓯᒪᓐᖏᑦᑐᒥᒃ ᐊᑐᕐᓂᕐᒥᒃ ᐱᖁᑎᓂᒃ ᓱᓇᒃᑯᑖᓂᓪᓘᓐᓃᑦ 

ᓇᖕᒥᓂᖁᑎᖏᓐᓂᒃ ᐅᕝᕙᓘᓐᓃᑦ ᐊᑐᖅᑐᐊᖅᑕᖏᓐᓂᒃ ᑐᓐᖓᕕᒃᑯᑦ; 

 

(iii) ᓴᖅᑮᓂᕐᒥᒃ ᐊᑐᕐᓂᒥᓪᓘᓐᓃᑦ ᑲᓐᖑᓇᖅᑎᑕᐅᔪᓂᒃ ᑐᓴᐅᒪᔾᔪᑎᓂᒃ, ᑭᓯᐊᓂ 

ᐊᖏᖅᑕᐅᓯᒪᑉᐸᑦ, ᐅᕝᕙᓘᓐᓃᑦ ᐊᑐᕈᓐᓇᖅᑎᑕᐅᑉᐸᑦ ᑐᓐᖓᕕᒃᑯᓐᓂ ᐱᓕᕆᐊᒃᓴᒥᒍᑦ; 

ᐅᕝᕙᓘᓐᓃᑦ; 

 

(iv) ᐊᓂᑦᓯᔭᕆᐊᖃᓐᖏᓚᖅ ᑐᓐᖓᕕᒃᑯᑦ ᐱᖁᑎᖓᓂᒃ ᑎᑎᖅᑲᒃᑯᑦ ᐊᖏᕈᑕᐅᓯᒪᓐᖏᑦᑐᒥᒃ 

ᐊᖓᔪᖅᑳᒥᓄᑦ ᐱᓕᕆᐊᒃᓴᓕᒻᒧᑦ ᓇᖕᒥᓂᖁᑎᒥᒃ ᐊᐱᖅᑯᑕᐅᔪᒥᒃ. ᐃᓚᒋᔭᐅᓪᓗᑎᒃ  

ᑕᑉᕗᖓ, ᑭᓯᐊᓂ ᑖᒃᑯᑑᓐᖏᑦᑐᑦ: 

 

• ᓱᓇᒃᑯᑖᑦ, ᐱᖁᑏᑦ ᐊᒻᒪᓗ ᐃᖅᑲᓇᐃᔭᐅᑏᑦ; 

• ᓇᖕᒥᓂᖁᑎᖏᓐᓂᒃ ᑐᓐᖓᕕᒃᑯᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᓄᑦ; 

• ᖃᕆᓴᐅᔭᐃᑦ ᐃᓗᓕᑦᓴᔭᖏᓐᓂᒃ, ᓂᐱᑦᓴᔭᓂᒃ ᐊᒻᒪᓗ ᐊᓯᖏᓐᓂᒃ 

ᑐᖅᑯᖅᑕᐅᕕᐅᓯᒪᔪᓂᒃ ᑐᓴᕈᑎᓕᐊᖑᓯᒪᔪᓄᑦ; ᐅᕝᕙᓘᓐᓃᑦ 

• ᑐᓴᕈᑎᓕᐊᖑᓯᒪᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᓇᓗᓇᐃᒃᑯᑕᓕᓐᓂᒃ 

ᒪᓕᒐᖅᑎᒍᑦ ᐃᔾᔪᐊᑕᐅᔾᔭᐃᒃᑯᑏᑦ ᐅᕝᕙᓘᓐᓃᑦ ᓴᓇᓯᒪᔭᐅᔾᔪᑎᖏᓐᓄᑦ 

ᐊᓯᖏᓐᓅᖅᑕᐅᔭᕆᐊᖃᓐᖏᓐᓂᖏᓐᓂᒃ. 

 

4.2.7 ᐊᔪᖅᑎᑕᐅᓂᖅ 

 

ᑲᑎᒪᔩᑦ ᐃᒪᐃᒍᓐᓇᖅᑐᑦ, ᓱᖅᑯᐃᕐᓯᓯᒪᒍᑎᒃ, ᐊᔪᖅᑎᑦᓯᓗᑎᒃ ᓯᕗᓕᖅᑎᓂ ᐃᓚᒋᔭᐅᔪᒥᒃ 

ᒪᓕᒐᑦᓴᓕᐊᖑᓯᒪᔪᓂᒃ ᐅᕝᕙᓘᓐᓃᑦ ᒪᓕᒐᑦᓴᓕᒫᓂᒃ ᑕᑉᕙᓂ ᑎᑎᕋᕐᓯᒪᓂᖓᓂ. ᓯᕗᓕᖅᑏᑦ ᑲᑎᒪᔨᕋᓛᖏᑦ 

ᐃᒪᐃᒍᓐᓇᖅᑐᑦ, ᐊᐅᓚᑦᓯᔨᒻᒪᕆᒻᒧᑦ ᐃᓱᒪᒃᓴᕐᓯᐅᕈᑕᐅᖁᔭᐅᓂᖓᒍᑦ ᐊᒻᒪᓗ ᓱᖅᑯᐃᖅᑕᐅᓯᒪᓂᖓᒍᑦ, 

ᐊᔪᖅᑎᑦᓯᒍᓐᓇᖅᑐᑦ ᐃᖅᑲᓇᐃᔭᖅᑎᒥᒃ ᒪᓕᒐᑦᓴᓕᐊᖑᓯᒪᔪᓂᒃ ᐅᕝᕙᓘᓐᓃᑦ ᒪᓕᒐᑦᓴᓕᒫᓂᒃ ᑕᑉᕙᓂ 

ᑎᑎᕋᕐᓯᒪᓂᖓᓂ. 

 

4.3 ᑲᓐᖑᓇᖅᑎᑕᐅᔪᓂᒃ ᐱᓕᕆᒍᓐᓇᕐᓂᖅ 

 

4.3.1  ᐱᔾᔪᑖ 

 

ᑐᑭᓯᓇᑦᓯᐊᖅᑐᒥᒃ ᓇᓗᓇᐃᕐᓯᔾᔪᑎᓂᒃ ᐱᓕᕆᐊᒃᓴᓂᒃ ᑲᓐᖑᓇᖅᑎᑦᓯᓂᕐᒥᒃ ᐃᖅᑲᓇᐃᔭᖅᑎᓄᑦ. 

 

4.3.2 ᒪᓕᒐᑦᓴᓕᐊᖑᓯᒪᔪᑦ 

 

ᐱᓇᓱᐊᕐᓂᕆᔭᒥᒍᑦ ᐱᔨᑦᓯᕈᑎᓂᒃ ᑐᓐᖓᕕᒃᑯᓐᓄᑦ, ᐃᖅᑲᓇᐃᔭᖅᑏᑦ ᑎᓕᔭᐅᓂᐊᕐᐳᑦ ᓱᓕᔪᕆᔭᐅᓗᑎᒃ 

ᑲᓐᖑᓇᖅᑎᑕᐅᔪᓂᒃ ᑲᒪᒍᓐᓇᕐᓂᖏᓐᓂᒃ ᑐᓐᖓᕕᒃᑯᑦ ᐸᕐᓇᐅᑎᖏᓐᓅᖓᔪᓂᒃ, ᐊᐅᓚᓂᖏᓐᓄᑦ 

ᑐᑭᒧᐊᒍᑎᒃᓴᖏᓐᓄᓪᓗ, ᓴᖅᑭᖅᑕᐅᑉᐸᑕ ᐅᓗᕆᐊᓇᕈᓐᓇᖅᑐᒥᒃ ᑐᓐᖓᕕᒃᑯᑦ ᐱᓇᓱᐊᕈᒪᔭᖏᓐᓂᒃ. 

 

ᐃᖅᑲᓇᐃᔭᖅᑏᑦ ᐃᒪᐃᒋᐊᖃᓐᖏᓚᑦ, ᐃᖅᑲᓇᐃᔭᕐᓂᕐᒥᓂᒃ ᑭᖑᓂᐊᒍᓪᓘᓐᓃᑦ ᖃᖓᑐᐃᓐᓇᖅ, ᓴᖅᑮᓗᓂ 

ᑲᓐᖑᓇᖅᑎᑕᐅᔪᓂᒃ ᑐᓴᕈᑎᓂᒃ ᑭᒃᑯᑐᐃᓐᓇᕐᓄᑦ ᐊᓯᖏᓐᓄᑦ ᐊᖏᖅᑕᐅᓯᒪᔪᑦ ᑐᓴᖅᑎᑕᐅᖁᔭᐅᔪᑦ.  

 

ᐃᖅᑲᓇᐃᔭᖅᑏᑦ ᐃᒪᐃᒋᐊᖃᕐᐳᖅ, ᓄᖅᑲᖅᑎᑕᐅᒍᓂ ᐃᖅᑲᓇᐃᔮᒥᓂᒃ, ᐅᑎᖅᑎᑦᓯᓗᓂ ᑐᓐᖓᕕᒃᑯᓐᓄᑦ 

ᑲᓐᖑᓇᖅᑎᑕᐅᔪᓕᒫᓂᒃ ᑎᑎᕋᕐᓯᒪᔪᓂᒃ, ᐸᐃᑉᐹᓂᒃ, ᐊᒻᒪᓗ ᐊᓯᖏᓐᓂᒃ ᑭᓱᑐᐃᓐᓇᕐᓂᒃ ᐃᖅᑲᓇᐃᔭᖅᑎ 

ᐱᓯᒪᔭᖏᓐᓂᒃ ᐊᐅᓚᑕᖏᓐᓂᓘᓐᓃᑦ ᐊᒃᑐᐊᔪᓂᒃ ᑐᓐᖓᕕᒃᑯᓐᓂ ᐱᓕᕆᐊᖏᓐᓄᑦ. 

5.0 ᐊᑭᓕᕐᓱᖅᑕᐅᓂᖅ 

 

5.1 ᑮᓇᐅᔾᔭᒃᓴᐅᑏᑦ 

 

5.1.1 ᐱᔾᔪᑖ 

 

ᐃᖅᑲᓇᐃᔭᖅᑏᑦ ᐱᔪᒐᕐᓇᖅᑐᓂᒃ ᓈᖕᒪᑦᑐᓂᓪᓗ ᐊᑭᓕᕐᓱᖅᑕᐅᔾᔪᑎᒃᓴᖏᓐᓂᒃ. 

 

5.1.2 ᐊᑭᓕᕐᓱᐃᒍᑎᑦ 

 

ᑐᓐᖓᕕᒃᑯᑦ ᐊᑭᓖᖃᑦᑕᖅᑐᑦ ᐃᖅᑲᓇᐃᔭᖅᑎᒥᓂᒃ ᑮᓇᐅᔾᔭᒃᓴᐅᑎᖏᓐᓂᒃ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ. 

ᑮᓇᐅᔭᒃᑯᕕᖕᒧᑦ ᐴᖅᑕᐅᖃᑦᑕᓂᐊᖅᑐᑦ ᐊᔪᕐᓇᖏᓐᓂᖓᒍᑦ. ᐃᖅᑲᓇᐃᔭᖅᑎ ᓇᓕᖅᑲᖅᑖᖃᑦᑕᓂᐊᕐᒥᔪᖅ 

ᓇᓗᓇᐃᕐᓯᔾᔪᑎᒥᒃ ᐊᑭᓕᖅᑕᐅᔾᔪᑎᒥᓂᒃ, ᐃᑲᕐᕋᓂᒃ ᐊᑭᓕᖅᑕᐅᒍᑎᒥᓂᒃ, ᐊᒻᒪᓗ ᑮᓇᐅᔾᔭᒃᓴᐅᑎᖓᓂᒃ 

ᐊᑭᓕᖅᑕᐅᓂᖓᓄᑦ, ᓇᓗᓇᐃᖅᑐᕐᓯᒪᔪᓪᓗ ᐲᔭᖅᑕᐅᔪᑦ ᑖᒃᓯᓄᑦ, ᐊᒻᒪᓗ ᐲᔭᖅᑕᐅᓯᒪᓕᖅᑎᓪᓗᒋᑦ 

ᐃᓚᓐᖓᐅᑎᒋᐊᓖᑦ ᖃᑦᓯᓚᑦᑖᓂᒃ ᐊᑭᓕᖅᑕᐅᓂᖓᓂᒃ ᐃᖅᑲᓇᐃᔭᖅᑎ. 

 

5.1.3 ᐊᑭᑦᑐᕆᐊᕈᑏᑦ 

 

ᑮᓇᐅᔾᔭᑦᓴᐅᑎᓄᑦ ᐊᑭᑦᑐᕆᐊᕈᑏᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᓈᓴᖅᑕᐅᖃᑦᑕᓂᐊᖅᑐᑦ 

ᐊᕐᕌᒍᑕᒫᑦ, ᐃᓚᓕᐅᔾᔭᐅᓯᒪᒍᓐᓇᖅᑐᑦ ᑐᓐᖓᕕᒃᑯᓐᓂ ᐱᓕᕆᔪᓕᒫᑦ ᐃᓅᔾᔪᑎᒃᓴᓄᑦ ᐃᑲᔪᖅᑕᐅᔾᔪᑎᖏᑦ 

ᐊᒻᒪᓗ ᑮᓇᐅᔾᔭᒃᓴᐅᑎᖏᓐᓄᑦ ᐊᑭᑦᑐᕆᐊᕈᑕᐅᓯᒪᔪᑦ. 

 

ᑮᓇᐅᔾᔭᒃᓴᐅᑎᓄᑦ ᐊᑭᑦᑐᕆᐊᕈᓐᓇᕈᑕᐅᔪᑦ ᐱᐊᓂᓚᐅᖅᑎᓪᓗᒍ ᐃᖅᑲᓇᐃᔭᖅᑎ ᐊᕐᕌᒍᑕᒫᕐᓯᐅᒻᒥᒃ 

ᐱᓕᕆᔪᓐᓇᕐᓂᖓᓄᑦ ᖃᐅᔨᓴᖅᑕᐅᓂᕐᒥᒃ, ᓈᖕᒪᒋᔭᐅᓂᖓᒍᑦ (ᐱᐅᓂᕐᓴᒥᓪᓘᓐᓃᑦ) ᐃᖅᑲᓇᐃᔮᒥᓂᒃ 

ᐊᔪᓐᖏᓐᓂᖓᓄᑦ ᐊᒻᒪᓗ ᐃᓂᖅᑎᖅᑕᐅᒋᐊᑐᓚᐅᕐᓯᒪᓐᖏᑉᐸᑦ. ᐃᖅᑲᓇᐃᔭᖅᑏᑦ ᖁᑦᓯᓂᕐᐹᒦᑦᑐᑦ 

ᐱᓕᕆᐊᒥᓂ ᐅᕝᕙᓘᓐᓃᑦ ᑮᓇᐅᔾᔭᒃᓴᐅᑎᑎᒍᑦ ᐃᓱᓕᓯᒪᔪᑦ ᐊᑭᓕᖅᑕᐅᒍᓐᓇᖅᑐᑦ ᐊᑕᐅᓰᖅᑐᒥᒃ 

ᐊᖏᓈᖅᑐᒥᒃ ᑮᓇᐅᔾᔭᒃᓴᐅᑎᓄᑦ ᐊᑭᑦᑐᕆᐊᕈᑕᐅᒋᐊᖃᕐᓯᒪᔪᓂᒃ ᓇᓕᒧᓕᓐᓂᒃ 3% ᐃᖅᑲᓇᐃᔭᖅᑎᐅᑉ 

ᑮᓇᐅᔾᔭᒃᓴᐅᑎᖓᑕ ᑐᓐᖓᕕᖓᓂᒃ. 

ᐊᐅᓚᔾᔭᐃᒋᐊᕈᑏᑦ ᑮᓇᐅᔾᔭᒃᓴᐅᑎᓄᑦ ᐊᑭᑦᑐᕆᐊᖁᔨᔾᔪᑏᑦ ᐅᕝᕙᓘᓐᓃᑦ ᐊᑕᐅᓰᖅᑐᒥᒃ ᐊᖏᓈᖅᑐᒥᒃ 

ᐊᑭᓕᖅᑕᐅᖁᔨᔾᔪᑏᑦ ᑕᑉᕙᓐᖔᕆᐊᓖᑦ ᐱᓕᕆᒡᕕᐅᑉ ᑐᑭᒧᐊᒃᑎᑦᑎᔨᖓᓂᒃ ᐊᒻᒪᓗ ᐊᖏᖅᑕᐅᓯᒪᓗᓂ 

ᐊᐅᓚᑦᓯᔨᒻᒪᕆᒻᒧᑦ ᐃᓱᒪᕐᓲᑎᒋᓗᓂᐅᒃ. 

 

5.1.4 ᐃᓚᓐᖓᐅᑎᔭᕆᐊᖃᓲᑦ ᐲᔭᐃᓂᒃᑯᑦ 

 

ᑐᓐᖓᕕᒃᑯᓐᓄᑦ ᐊᑐᕆᐊᖃᖅᑎᑕᐅᔪᖅ ᒪᓕᒐᖅᑎᒍᑦ ᐃᓚᓐᖓᐅᑎᒋᐊᓖᑦ ᐲᔭᐃᓂᒃᑯᑦ ᐃᖅᑲᓇᐃᔭᖅᑎᐅᑉ 

ᑮᓇᐅᔾᔭᒃᓴᐅᑎᖓᓂᒃ ᐊᑭᓕᖅᑕᐅᓂᑕᒫᑦ ᐸᕐᓇᑕᐅᓯᒪᔪᖅ. 

 

ᐃᓚᓐᖓᐅᑎᔭᕆᐊᓕᖕᓂᒃ ᐲᔭᐃᔾᔪᑕᐅᓲᑦ ᑖᒃᓯᓄᑦ, ᐃᖅᑲᓇᐃᔮᒧᑦ ᓇᓪᓕᐅᒃᑯᒫᑦ, ᓄᓇᕗᑦ ᑮᓇᐅᔾᔭᒃᓴᐅᑎᓄᑦ 

/ᑖᒃᓯᓄᑦ ᐊᒻᒪᓗ ᐃᑲᔫᑎᓂᒃ ᑲᓇᑕᒥ ᐃᑲᔫᑎᒃᓴᓂᒃ ᐲᔭᐃᔾᔪᑕᐅᔪᓄᑦ ᐊᒻᒪᓗ ᐲᔭᖅᑕᐅᖃᑕᐅᔪᑦ ᑲᑐᔾᔨᖃᑎᒌᑦ 

ᓇᓪᓕᐅᒃᑯᒫᖏᓐᓄᑦ ᐊᑭᓖᒍᑏᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐃᑲᔫᓯᐊᒃᓴᓄᑦ ᑎᒍᔭᐅᓯᒪᔪᓄᑦ ᑐᓐᖓᕕᒃᑯᓐᓄᑦ. 

ᐊᓯᓕᒫᖏᑦ ᐃᓚᓐᖓᐅᑎᕙᑦᑐᑦ ᐲᔭᕆᐊᓕᖕᓄᑦ ᒪᓕᒐᖅᑎᒍᑦ, ᓲᕐᓗ ᑮᓇᐅᔾᔭᒃᓴᐅᑎᓂᒃ ᐃᓚᓐᖔᕆᓂᖅ 

ᐊᑭᓖᑎᑕᐅᓂᕐᒧᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ−ᐲᔭᖅᑕᐅᖁᔭᐅᔪᑦ ᓇᑦᓯᐅᑎᓯᒪᔪᑦ, ᑐᑭᓯᑎᑕᐅᓂᐊᖅᑐᖅ 

ᐃᖅᑲᓇᐃᔭᖅᑎ ᑮᓇᐅᔭᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓄᑦ ᑕᒪᒃᑯᐊ ᐲᔭᖅᑕᐅᔭᕆᐊᖃᕐᓂᖏᓐᓂᒃ. 

 

5.1.5 ᐃᓇᖐᓯᒪᓂᕐᒧᑦ ᐊᑭᓖᒍᑎᑦ  

ᐃᖅᑲᓇᐃᔭᕐᑏᑦ ᐃᓇᖐᓯᒪᑲᐃᓐᓇᕈᓐᓇᕐᓂᖏᓐᓂᒃ ᓂᕆᐅᒋᔭᐅᕗᑦ ᐃᓚᓐᓂᓚᐅᓱᖓᒃᑯᑦ 

ᐊᑭᓕᕐᓱᑕᐅᒃᑲᓂᙱᓪᓗᑎᒃ.  

 

ᖁᓛᓂ ᐃᓇᖐᓯᒪᑲᐃᓐᓇᕈᑎᒃ ᖄᖐᒃᐸᑕ ᐅᓪᓗᓂ ᐱᓕᕆᓐᓇᓂᒃ ᑕᓪᓕᒪᓂ (5), ᐃᖅᑲᓇᐃᔭᕐᑎᑦ 

ᐊᑭᓕᕐᓱᕐᑕᐅᑐᐃᓐᓇᕆᐊᖃᖅᐳᑦ 10%−ᖏᓐᓂᒃ ᑮᓇᐅᔾᔭᒃᓵᒥᑕ ᐃᓇᖐᓯᒪᓗᓂ ᐱᓕᕆᑎᓪᓗᒍ ᐊᓯᒥᑕ 

ᐃᖅᑲᓇᐃᔮᖓᓂᒃ ᐃᓇᖐᓯᒪᑲᐃᓐᓇᑐᐃᓐᓇᕐᓗᓂ. ᐃᓇᖐᓯᒪᓂᕐᒧᑦ ᐊᑭᓕᐅᑎᑦ ᐊᒻᒪ ᖃᓄᕐᓗ 

ᐊᑯᓂᐅᑎᒋᔪᖅ ᐃᓇᖐᓯᒪᓂᐊᕐᓂᖓᖅ ᓈᖕᒪᒋᔭᐅᔭᕆᐊᖃᖅᕙᐳᑦ ᐊᐅᓚᑦᓯᔨᒻᒪᕆᖕᒧᑦ ᐅᕝᕙᓗ 

ᐊᐅᓚᑦᑎᔾᔪᑎᓄᑦ ᐊᐅᓚᑦᓯᔨᒻᒪᕆᖕᒧᑦ.  

 

5.2 ᓇᓕᒧᒌᒥᒃ ᐊᑭᓕᕐᓱᖅᑕᐅᓂᖅ 

 

ᑐᓐᖓᕕᒃᑯᑦ ᐊᖏᕈᑎᖃᕐᓯᒪᒻᒪᑕ ᑐᓐᖓᕕᖃᕐᓂᕐᒥᒃ ᓇᓕᒧᒌᒥᒃ ᐊᑭᓕᕐᓱᐃᓂᕐᒥᒃ ᐱᓕᕆᐊᓄᑦ ᓇᓕᒧᒌᒥᒃ 

ᐱᖕᒪᕆᐅᓂᖓᓂᒃ ᐊᒻᒪᓗ ᓱᖅᑯᐃᕐᓯᓯᒪᓂᕐᒥᒃ ᐃᖅᑲᓇᐃᔭᖅᑏᑦ ᓇᓕᒧᒌᒥᒃ ᐊᑭᓕᕐᓱᖅᑕᐅᖃᑦᑕᕐᓂᖏᓐᓂᒃ 

ᐊᔾᔨᒌᓄᑦ, ᐊᔾᔨᒌᐸᓗᓐᓄᑦ ᐅᕝᕙᓘᓐᓃᑦ ᓇᓕᒧᒌᒐᓚᑦᑐᓄᑦ ᐱᓕᕆᐊᒃᓴᓄᑦ, ᐊᔾᔨᒌᓐᖏᑎᑕᐅᓐᖏᓪᓗᑎᒃ 

ᐊᕐᓇᐅᓂᖓᓄᑦ ᐊᖑᑕᐅᓂᖓᓄᓪᓗ. ᐊᔾᔨᒌᒐᓚᐃᑦ ᐃᖅᑲᓇᐃᔮᑦ ᑐᓐᖓᕕᖃᕆᐊᓖᑦ ᐃᖅᑲᓇᐃᔮᒃᓴᓂᒃ 

ᐱᓕᕆᐊᖃᓚᐅᕐᓂᖏᑎᒍᑦ. 

 

ᐃᖅᑲᓇᐃᔭᖅᑎ ᐅᑉᐱᕈᓱᑉᐸᑦ ᓈᖕᒪᖏᑦᑐᓕᕆᔪᖃᖃᑦᑕᕐᓂᖓᓂᒃ, ᐃᖅᑲᓇᐃᔭᖅᑎ ᐅᖃᐅᓯᖃᕆᐊᓕᒃ 

ᓈᖕᒪᖏᑦᑐᓕᔪᖃᕐᓂᖓᓂᒃ ᐊᐃᕙᔾᔪᑕᐅᓪᓗᓂ ᐋᖅᑭᓱᖅᑕᐅᓚᐅᖅᑎᓪᓗᒍ ᑖᒃᑯᓇᓃᑦᑐᖅ ᐊᑐᐊᕐᓯᔾᔪᑎᓂ. 

 

5.3 ᐊᑐᖅᑐᐊᒐᐃᑦ ᐊᒻᒪᓗ ᑐᖔᒍᑦ ᐊᑭᓕᖅᑕᐅᔾᔪᑏᑦ  

 

ᐊᑐᖅᑐᐊᒐᐃᑦ ᐊᒻᒪᓗ ᑐᖔᒍᑦ ᐊᑭᓕᖅᑕᐅᔾᔪᑏᑦ ᑐᓂᔭᐅᓂᐊᖅᑐᑦ ᒪᓕᓪᓗᒋᑦ ᑐᓐᖓᕕᒃᑯᑦ ᐊᑐᖅᑐᐊᓂᕐᒧᑦ 

ᐊᒻᒪᓗ ᑐᖔᒍᑦ ᐊᑭᓕᖅᑕᐅᓂᕐᒧᑦ ᐊᑐᐊᒐᑦ. 

6.0 ᓄᖅᑲᖓᓂᖅ ᐃᑲᔫᓯᐊᕐᓂᕐᓗ 

6.1 ᓄᖅᑲᖓᓂᖅ 

 

6.1.1 ᐱᔾᔪᑖ 

 

ᓈᖕᒪᑦᑐᒥᒃ ᐱᔪᒐᕐᓇᖅᑐᒥᓪᓗ ᓄᖅᑲᖓᕕᖃᕈᓐᓇᖁᓪᓗᒋᑦ (ᓄᖅᑲᖓᑲᐃᓐᓇᕐᓗᑎᒃ) ᐃᖅᑲᓇᐃᔭᖅᑏᑦ. 

 

6.1.2 ᑐᕌᖓᓂᖓ 

 

ᐊᓯᐊᒍᑦ ᐋᖅᑭᑦᑕᐅᓯᒪᓐᖏᑉᐸᑦ, ᑖᓐᓇ ᑎᑎᕋᕐᓯᒪᓂᖓ ᑐᕌᖓᓐᖏᑦᑐᖅ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓄᑦ 

ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑎᓄᑦ. 

 

ᑐᓐᖓᕕᒃᑯᑦ ᐃᖅᑲᓇᐃᔭᖅᑎᑦᓯᑲᐃᓐᓇᖃᑦᑕᕈᓐᓇᖅᑐᑦ ᐃᖅᑲᓇᐃᔭᖅᑎᒥᓂᕐᓂᒃ. ᐃᖅᑲᓇᐃᔭᖅᑎ 

ᐃᖅᑲᓇᐃᔮᖅᑖᖅᑎᑕᐅᒃᑲᓂᖅᑐᖅ ᑐᓐᖓᕕᒃᑯᓐᓄᑦ ᑲᑎᕐᓱᐃᓂᐊᖅᑐᖅ ᐃᑲᔫᓯᐊᒃᓴᓂᒃ ᓄᑖᖑᒍᓂ ᐊᒻᒪᓗ 

ᓯᕗᓪᓕᕐᐹᒥ ᐃᖅᑲᓇᐃᔭᖅᑎᐅᒍᓂ. 

 

ᓄᖅᑲᖓᒍᓐᓇᕐᓂᖓ ᐱᒋᐊᕐᕕᓕᒃ ᐄᑉᕈ 1 ᐃᓱᓕᑉᕕᖃᖅᑐᓂ ᒫᑦᓯ 31 ᐃᖅᑲᓇᐃᔭᖅᑎᓕᒫᓄᑦ. 

 

6.1.3 ᕿᑲᕆᐊᕐᓂᕐᒧᑦ ᓄᖅᑲᖓᓂᖅ 

 

 A. ᒪᓕᒐᑦᓴᑐᐃᓐᓇᐃᑦ 

 

ᖃᐅᑕᒪᖅᑕᖅᑏᑦ ᐊᒻᒪᓗ ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑏᑦ ᐱᔪᓐᓇᐅᑎᓖᑦ ᕿᑲᕆᐊᕐᓂᕐᒧᑦ 

ᓄᖅᑲᖓᒍᑎᓂᒃ, ᐊᒻᒪᓗ ᐱᓕᕆᒡᕕᖕᓂ ᑐᑭᒧᐊᒃᑎᑦᑎᔩᑦ/ᐊᖓᔪᖅᑳᕆᔭᐅᔪᑦ ᑐᓂᓯᓇᓱᐊᖃᑦᑕᕆᐊᓖᑦ 

ᐱᓕᕆᐊᒃᓴᓂᒃ ᐃᖅᑲᓇᐃᔭᖅᑏᑦ ᕿᑲᕆᐊᕈᓐᓇᖁᓪᓗᒋᑦ ᓄᖅᑲᖓᓗᑎᒃ ᖃᖓᒃᑯᑦ ᕿᑲᕆᐊᕈᒪᒻᒪᖔᑕ 

ᐃᓱᒪᕐᓲᑎᖃᕐᓗᑎᒃ, ᐃᓱᒪᒋᓗᒋᑦ ᐱᓕᕆᐊᒃᓴᖃᓗᐊᕐᒪᖔᑕ ᐊᒻᒪᓗ ᐊᐅᓚᓂᐅᔪᓄᑦ ᐊᖏᕈᑎᒋᓯᒪᔭᖏᓐᓂᒃ.  

 

ᐊᖏᖅᑕᐅᓂᒃᑯᑦ ᐱᓕᕆᒡᕕᖕᒥ ᑐᑭᒧᐊᒃᑎᑦᑎᔨᒧᑦ, ᐃᖅᑲᓇᐃᔭᖅᑎ ᐊᕐᕌᒍᒥ ᕿᑲᕆᐊᕈᑎᒃᓴᓕᒫᒥᓂᒃ 

ᓄᖅᑲᖓᒍᑎᖃᕈᓐᓇᖅᑐᖅ ᑮᓇᐅᔭᓕᕆᓐᓇᐅᑉ ᐊᕐᕌᒎᓕᒫᖓᓂ ᐃᖅᑲᓇᐃᔭᕐᓯᒪᑉᐸᑦ ᑐᓐᖓᕕᒃᑯᓐᓄᑦ 

ᐊᕐᕕᓂᓕᓐᓂᒃ (6) ᑕᖅᑭᓂᒃ, ᐊᒻᒪᓗ ᑲᔪᓯᑦᓯᐊᕐᓯᒪᑉᐸᑦ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᒍᑎᒥᓂᒃ. 

 

ᐃᖅᑲᓇᐃᔭᖅᑎ ᑲᔪᓯᓯᒪᓐᖏᑦᑐᖅ ᖃᐅᔨᓴᖅᑕᐅᒍᑎᓂᒃ ᐃᖅᑲᓇᐃᔭᓕᓵᖅᑐᓄᑦ ᓄᖅᑲᖓᒍᑎᒃᓴᒫᒥᓂᒃ 

ᕿᑲᕈᑎᖃᕈᓐᓇᖅᑐᖅ ᐊᕐᕌᒎᒥ ᐅᓄᕐᓂᖓᓂᒃ ᑲᑎᓯᒪᔪᓂᒃ ᐃᖅᑲᓇᐃᔭᕆᓯᕕᒋᓚᐅᖅᑕᖓᑕ ᐅᓪᓗᖓᓂᒃ. 

 

B. ᐅᓪᓗᖅ ᐊᐅᓪᓚᕕᒃᓴᖅ ᐊᒻᒪᓗ ᐅᑭᐅᒃᑯᑦ ᐃᑲᔪᖅᑕᐅᒍᑎ ᐅᓪᓗᖅ 

 

ᑐᓐᖓᕕᒃᑯᓐᓂ ᐃᖅᑲᓇᐃᔭᖅᑏᑦ ᓄᓇᖃᖅᑐᑦ ᐊᒻᒪᓗ ᐃᖅᑲᓇᐃᔭᖅᑐᑦ ᓄᓇᕗᒻᒥ ᑐᓂᔭᐅᓂᐊᖅᑐᑦ 

ᐊᑕᐅᓯᒃᑲᓂᕐᒥᒃ (1) ᐅᓪᓗᕐᒥᒃ ᐊᑭᓕᕐᓱᖅᑕᐅᓗᑎᒃ ᐊᐅᓪᓚᓂᕐᒧᑦ (“ᐊᐅᓪᓚᕐᕕᒃ ᐅᓪᓗᖅ”) ᐊᒻᒪᓗ 

ᕿᑲᕆᐊᕈᑎᒃᓴᒫᑦ ᓄᖅᑲᖓᒍᑏᑦ ᐃᑲᔪᖅᑕᐅᔾᔪᑏᑦ ᐊᑐᖅᑕᐅᑉᐸᑕ. ᑭᖑᓪᓕᕐᒨᕋᑦᓴᐅᖏᑦᑐᖅ ᑖᓐᓇ 

ᐊᐅᓪᓚᓂᕐᒧᑦ ᐅᓪᓗᖅ ᐃᑲᔫᑎ. 

 

ᑐᓐᖓᕕᒃᑯᓐᓂ ᐃᖅᑲᓇᐃᔭᖅᑏᑦ ᓄᓇᖃᖅᑐᑦ ᐊᒻᒪᓗ ᐃᖅᑲᓇᐃᔭᖅᑐᑦ ᓄᓇᕗᒻᒥ ᕿᑲᕈᑎᒃᓴᒫᒥᓂᒃ 

ᓄᖅᑲᖓᒍᑎᓖᑦ ᐊᑯᓐᓂᖏᓐᓂ ᐆᑦᑑᑉᕙ 1 ᐊᒻᒪᓗ ᒫᑦᓯ 31 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓅᖓᑐᐊᕐᐸᑦ 

ᑐᓂᔭᐅᓂᐊᖅᑐᖅ ᐊᑕᐅᓯᕐᒥᒃ (1) ᐅᑭᐅᒃᑯᑦ ᐃᑲᔪᖅᑕᐅᔾᔪᑎᒥᒃ ᓄᖅᑲᖓᓂᕐᒧᑦ ᐅᓪᓗᕐᒥᒃ ᐊᑭᓕᕐᓱᖅᑕᐅᓗᓂ 

(“ᐅᑭᐅᒃᑯᑦ ᐃᑲᔪᖅᑕᐅᔾᔪᑎ ᐅᓪᓗᖅ)” ᑕᓪᓕᒪᓂᒃ (5) ᑭᖑᓕᕇᓂᒃ ᓄᖅᑲᖓᓚᖓᑐᐊᕐᐸᑦ ᐊᕐᕌᒍᒥ 

ᕿᑲᕈᓐᓇᐅᑎᒥᓂᒃ ᐊᑐᕐᓗᓂ ᐊᑐᖔᓕᕐᓗᓂ ᑖᑦᓱᒥᖓ. ᐃᖅᑲᓇᐃᔭᖅᑎ ᑐᓂᔭᐅᔪᑦᓴᐅᖏᓪᓚᖅ ᐱᖓᓱᓂᒃ 

(3) ᐅᑭᐅᒃᑯᑦ ᐃᑲᔪᖅᑕᐅᔾᔪᑎᓂᒃ ᐅᓪᓗᕐᓂᒃ ᐊᑕᐅᓯᕐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.   

 

C. ᖃᐅᑕᒪᖅᑕᖅᑏᑦ ᐃᖅᑲᓇᐃᔭᖅᑏᑦ 

 

ᖃᐅᑕᒪᖅᑕᖅᑎᓄᑦ ᐃᖅᑲᓇᐃᔭᖅᑎᓄᑦ, ᑕᖅᑭᑕᒫᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᖅᑲᓇᐃᔭᖅᑎ 

ᑐᓂᔭᐅᑉᐸᑦ ᖁᓕᓅᖓᔪᓂᒃ (10) ᐅᓪᓗᓂᒃ ᐊᑭᓖᒍᑎᓂᒃ, ᕿᑲᕈᓐᓇᐅᑎᑖᕐᓂᐊᖅᑐᖅ ᓄᖅᑲᖓᒍᑎᒃᓴᒫᓂᒃ 

ᐅᑯᑎᒎᓇ ᓈᓴᖅᑕᐅᓯᒪᓂᖏᑎᒍᑦ: 

 

• ᐊᑕᐅᓯᕐᓗ ᓯᑕᒪᐅᓕᖓᔪᕐᓗ (1¼) ᐅᓪᓗᓂᒃ ᑕᖅᑭᑕᒫᑦ (15 ᐅᓪᓗᐃᑦ ᐊᕐᕌᒍᒥ) 

ᓯᕗᓪᓕᕐᐹᖏᓐᓂ ᒪᕐᕉᓐᓂ ᐊᕐᕌᒎᓐᓂ ᐱᓕᕇᓐᓇᕐᓂᖓᒍᑦ; 

• ᐊᑕᐅᓯᕐᓗ ᐱᖓᓲᓕᖓᔪᕐᓗ (1 2/3) ᐅᓪᓗᓂᒃ ᑕᖅᑭᑕᒫᑦ (20 ᐅᓪᓗᐃᑦ ᐊᕐᕌᒍᒥ) 

ᐊᑯᓐᓂᖏᓐᓂ ᐱᖓᔪᐊᑕ ᑕᓪᓕᒪᖓᑕᓗ ᐊᕐᕌᒍᖓᓂ ᐱᓕᕇᓐᓇᕐᓂᖓᒍᑦ; 

• ᐊᑕᐅᓯᕐᓗ 1 7/8 ᐅᓪᓗᓂᒃ ᑕᖅᑭᑕᒫᑦ (22.5 ᐅᓪᓗᐃᑦ ᐊᕐᕌᒍᒥ) ᐊᑯᓐᓂᖏᓐᓂ ᐊᕐᕕᓂᓖᑦ 

ᐊᒻᒪᓗ ᖁᓕᐅᓐᖏᒐᖅᑐᑦ ᐊᕐᕌᒍᖓᓂ ᐱᓕᕇᓐᓇᕐᓂᖓᒍᑦ; ᐊᒻᒪᓗ 

• 2 1/12 ᐅᓪᓗᓂᒃ ᑕᖅᑭᑕᒫᑦ (25 ᐅᓪᓗᐃᑦ ᐊᕐᕌᒎᒥ) ᐱᓕᕆᓯᒪᓕᖅᑎᓪᓗᒍ ᖁᓕᓂᒃ 

ᐊᕐᕌᒍᓂᒃ ᐱᓕᕇᓐᓇᕐᓂᖓᒍᑦ. 

 

D.  ᐅᑉᓘᑉ ᐃᓚᐃᓐᓈᓂ ᐊᒻᒪᓗ ᐃᖅᑲᓇᐃᔭᓚᐅᐱᓪᓚᑦᑐᑦ/ᐃᓱᓕᑦᑕᕐᕕᓖᑦ ᐃᖅᑲᓇᐃᔭᖅᑏᑦ 

 

ᐅᑉᓘᑉ ᐃᓚᐃᓐᓈᓂ ᐃᖅᑲᓇᐃᔭᖅᑏᑦ ᕿᑲᕈᓐᓇᐅᑎᑖᖃᑦᑕᖅᑐᑦ ᓄᖅᑲᖓᒍᑎᒃᓴᒫᓂᒃ, ᓈᓴᖅᑕᐅᓯᒪᓪᓗᑎᒃ 

ᐃᑲᕐᕋᓂᒃ ᐃᖅᑲᓇᐃᔭᕐᓯᒪᓂᖏᓐᓂᒃ, ᒪᓕᓪᓗᒋᑦ ᑲᑎᑉᐸᓪᓕᐊᓯᒪᔪᑦ ᓈᓴᖅᑕᐅᓯᒪᓂᖏᑎᒍᑦ 

ᓇᓗᓇᐃᖅᑕᐅᔪᓂ ᖁᓛᓂ. 

 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᖃᐃᖅᑯᔭᐅᓪᓗᑎᒃ ᐊᒻᒪᓗ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐃᖅᑲᓇᐃᔭᖅᑏᑦ 

ᕿᑲᕈᓐᓇᐅᑎᑖᖃᑦᑕᖅᑐᑦ ᓄᖅᑲᖓᒍᑎᒃᓴᒫᓂᒃ ᓈᓴᖅᑕᐅᓯᒪᔪᓂᒃ 6% ᑮᓇᐅᔾᔭᒃᓴᐅᑎᒋᓯᒪᔭᖏᓐᓂᒃ. 

 

E. ᑭᖑᓪᓕᒨᖅᑕᐅᔪᑦ 

 

ᐃᖅᑲᓇᐃᔭᖅᑏᑦ ᑭᖑᓪᓕᕐᒨᕆᔪᓐᓇᖅᑎᑕᐅᓐᖏᑦᑐᑦ ᕿᑲᕆᐊᕈᑎᒃᓴᓂᒃ ᓄᖅᑲᖓᒍᑎᒃᓴᒫᓂᒃ ᐅᖓᑖᓄᑦ 

ᓄᐊᓯᒪᔭᕆᐊᓖᑦ ᐊᑕᐅᓯᕐᒥ (1) ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᕿᑲᕈᑎᒃᓴᒫᓄᑦ ᓄᖅᑲᖓᒍᑎᒃᓴᒫᑦ 

ᐅᖓᑖᓅᖅᑐᑦ ᐊᑕᐅᓯᖅ (1) ᐊᕐᕌᒍ ᐊᑐᕐᓯᒪᓐᖏᑕᖏᑦ ᑮᓇᐅᔭᑐᐃᓐᓇᕈᖅᑎᑕᐅᓂᐊᖅᑐᑦ ᐃᓱᐊᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐊᒻᒪᓗ ᑭᖑᓂᐊᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᒡᕕᐊ ᐱᐊᓂᓚᐅᖅᑎᓪᓗᒍ 

ᓄᖅᑲᖓᒍᑎᒃᓴᒫᓂᒃ ᖃᐅᔨᓴᓚᐅᖅᑎᓪᓗᒋᑦ ᐃᖅᑲᓇᐃᔭᖅᑎᓕᒫᓄᑦ. 

 

6.1.4 ᖃᓂᒪᓂᕐᒧᑦ ᓄᖅᑲᖓᓂᖅ 

 

ᑕᖅᑭᑕᒫᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᖃᐅᑕᒪᖅᑕᖅᑏᑦ ᐃᖅᑲᓇᐃᔭᖅᑎᒻᒪᕇᑦ ᑐᓂᔭᐅᓚᐅᖅᑎᓪᓗᒋᑦ 

ᖁᓕᓅᖓᔪᓂᒃ (10) ᐅᓪᓗᓂᒃ ᐊᑭᓕᕐᓱᖅᑕᐅᓗᑎᒃ, ᓄᖅᑲᖓᒍᑎᒃᓴᒫᖅᑖᓂᐊᖅᑐᖅ ᖃᓂᒪᓂᕐᒧᑦ 1¼ ᐅᓗᓂᒃ 

ᑕᖅᑭᑕᒫᑦ. ᖃᓂᒪᓂᕐᒧᑦ ᓄᖅᑲᖓᒍᑎᒃᓴᒫᑦ ᑲᑎᑉᐸᓪᓕᐊᔾᔮᖏᑦᑐᑦ ᑕᖅᑭᒧᑦ ᐃᖅᑲᓇᐃᔭᖅᑎ ᑐᓂᔭᐅᓯᒪᑉᐸᑦ 

ᒥᑦᓯᑎᓐᓂ ᖁᓕᑦ (10) ᐅᓪᓗᐃᑦ ᐊᑭᓕᕐᓲᑎᓂᒃ. 

 

ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑎ ᕿᑲᕈᑎᒃᓴᒫᖅᑖᕐᐸᑦ ᖃᓂᒪᓂᕐᒧᑦ, ᓈᓴᖅᑕᐅᓯᒪᔪᓂᒃ 

ᐅᓄᕐᓂᖏᓐᓂᒃ ᐃᑲᕐᕋᓂᒃ ᐃᖅᑲᓇᐃᔭᕐᓯᒪᓂᖏᓐᓂᒃ, ᐊᔾᔨᖓᓂᒃ ᓈᓴᖅᑕᐅᓯᒪᓂᐊᖅᑐᖅ ᖃᐅᑕᒪᖅᑕᖅᑏᑦ 

ᐃᖅᑲᓇᐃᔭᖅᑎᒻᒪᕇᑦ. 

ᖃᓂᒪᓂᕐᒧᑦ ᓄᖅᑲᖓᒍᑎᒃᓴᒫᑦ ᐊᑐᖅᑕᐅᒍᓐᓇᖅᑐᑦ ᖃᓄᐃᓐᓂᐅᔪᒧᑦ ᓲᕐᓗ ᐋᓐᓂᐊᓂᕐᒧᑦ, ᐋᓂᕐᓯᒪᓂᕐᒧᑦ 

ᐊᒻᒪᓗ ᐃᓅᓕᓴᖅᑕᐅᒋᐊᖃᕐᓂᕐᒧᑦ ᖃᐅᔨᓴᖅᑕᐅᓂᖓᓂ ᒪᒥᓴᖅᑕᐅᓂᖓᓂᓗ. 

 

ᑭᓯᐊᓂ ᐊᓯᐊᒍᑦ ᐋᖅᑭᑦᓯᒪᔭᐅᑉᐸᑦ ᑕᑉᕙᓂ ᐊᕕᑦᑐᕐᓯᒪᓂᐊᕈᓯᖓᓂ, ᐊᖏᖅᑕᐅᓯᒪᓗᓂ ᐱᓕᕆᒡᕕᖕᒥ 

ᑐᑭᒧᐊᒃᑎᑦᑎᔨᒧᑦ, ᐃᖅᑲᓇᐃᔭᖅᑎ ᓄᖅᑲᖓᒍᑎᖃᕈᓐᓇᖅᑐᖅ ᖃᓂᒪᓂᕐᒧᑦ ᕿᑲᕈᑎᒃᓴᒫᒥᓂᒃ ᐃᓘᓐᓈᓂᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᓕᒫᖓᓄᑦ ᐃᖅᑲᓇᐃᔭᕐᓯᒪᑉᐸᑦ ᑐᓐᖓᕕᒃᑯᓐᓂ ᑕᖅᑭᓂᒃ ᐊᕐᕕᓂᓕᓐᓂᒃ (6) 

ᒥᑦᓯᑎᓐᓅᖏᑦᑐᖅ, ᐊᒻᒪᓗ ᑲᔪᓯᑦᓯᐊᕐᓯᒪᑉᐸᑦ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᕕᒃᓴᒫᒥᓂᒃ. 

 

ᐃᖅᑲᓇᐃᔭᖅᑎ ᑲᔪᓯᓯᒪᓐᖏᑦᑐᖅ ᖃᐅᔨᓴᖅᑕᐅᒍᑎᒥᓂᒃ ᐃᖅᑲᓇᐃᔭᓕᓵᖅᑐᓄᑦ ᓄᖅᑲᖓᒍᑎᒃᓴᒫᒥᓂᒃ 

ᕿᑲᕈᑎᖃᕈᓐᓇᖅᑐᖅ ᖃᓂᒪᓂᕐᒧᑦ ᓈᓴᖅᑕᐅᓯᒪᓂᖏᑎᒍᑦ ᑲᑎᓯᒪᔪᓂᒃ ᐃᖅᑲᓇᐃᔭᕆᓯᕕᒋᓚᐅᖅᑕᖓᑕ 

ᐅᓪᓗᖓᓂᒃ. 

 

ᑕᒪᒃᑯᓇᓂ ᖃᓂᒪᓂᕐᒧᑦ ᓄᖅᑲᖓᒍᑎ ᐊᖏᖅᑕᐅᓯᒪᒋᐊᖃᖅᑎᓪᓗᒍ ᑭᓯᐊᓂ ᐃᖅᑲᓇᐃᔭᖅᑎ 

ᓄᖅᑲᖓᒍᑎᒃᓴᖏᑦ ᖃᓂᒪᓂᕐᒧᑦ ᓈᖕᒪᑎᓐᓇᒋᑦ ᐅᕝᕙᓘᓐᓃᑦ ᖃᓂᒪᓂᕐᒧᑦ ᓄᖅᑲᖓᒍᑎᒃᓴᒫᖃᖅᑎᓐᓇᒍ, 

ᓄᖅᑲᖓᒍᓐᓇᖅᑐᖅ ᐅᖓᑖᓅᓐᖏᑦᑐᖅ ᖁᓕᑦ (10) ᐅᓪᓗᐃᑦ ᐃᒪᐃᑉᐸᑦ, ᐃᓱᒪᕐᓲᑎᒋᓗᓂᐅᒃ 

ᐊᐅᓚᑦᓯᔨᒻᒪᕆᐅᑉ, ᑐᓂᔭᐅᒍᓐᓇᖅᑐᖅ ᐲᔭᖅᑕᐅᓛᑐᐃᓐᓇᑎᓪᓗᒋᑦ ᓄᖅᑲᖓᒍᑎᒃᓴᒫᖏᓐᓂᒃ ᑭᖑᓂᐊᒍᑦ 

ᐃᖅᑲᓇᐃᔭᖅᑎᐅᑉ ᖃᓂᒪᓂᕐᒧᑦ ᓄᖅᑲᖓᒍᑎᒃᓴᒫᓕᐊᖏᓐᓂᒃ ᑭᖑᓪᓕᕐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

 

ᑭᓯᐊᓂ, ᐃᖅᑲᓇᐃᔮᖅ ᓄᖅᑲᖅᑎᑕᐅᓐᓂᕐᐸᑦ ᓈᖕᒪᑦᓯᓚᐅᖅᑎᓐᓇᒋᑦ ᓄᖅᑲᖓᒍᑎᒃᓴᒫᖏᑦ ᑲᑎᓯᒪᔪᑦ 

ᐊᑭᓕᕐᓱᕆᐊᓕᖏᑦ, ᐲᖅᑕᐅᓂᐊᖅᑐᑦ ᐃᓚᓐᖓᐃᒍᑕᐅᓗᓂ ᐃᖅᑲᓇᐃᔭᖅᑎᐅᑉ ᑭᖑᓪᓕᕐᐹᒥ 

ᑮᓇᐅᔾᔭᒃᓴᐅᑎᖏᓐᓂᒃ ᐊᑭᓕᕐᓱᖅᑕᐅᔾᔪᑎᓂᒃ ᐊᑭᓖᑎᑕᐅᓗᓂ ᑕᒪᐃᓐᓂᒃ ᓄᖅᑲᖓᓂᕆᓚᐅᖅᑕᖏᓐᓂᒃ 

ᓄᖅᑲᖓᒍᑎᒃᓴᒫᓕᐅᕐᓯᒪᒐᓂ. 

 

ᐊᑭᓖᑎᑕᐅᔭᕆᐊᖃᓐᖏᑦᑐᑦ ᐃᖅᑲᓇᐃᔭᖅᑎ ᖃᓂᒪᓂᕐᒧᑦ ᓄᖅᑲᖓᒍᑎᓕᐊᕆᓯᒪᔭᖏᓐᓂᒃ ᐃᖅᑲᓇᐃᔭᖅᑎ 

ᓄᖅᑲᖓᑉᐸᑦ ᖃᓂᒪᓂᕐᒧᑦ ᐅᓪᓘᑉ ᐊᑉᕚᑕ ᒥᑦᓯᑎᓐᓃᑉᐸᑦ (1/2) ᐅᓪᓗᖅ ᐊᒻᒪᓗ ᐃᖅᑲᓇᐃᔭᖅᑎ 

ᐱᓕᕆᓯᒪᓗᓂ ᑎᑭᐅᑎᓯᒪᔪᒥᒃ ᒪᕐᕉᓐᓄᑦ (2) ᐃᑲᕐᕌᓐᓄᑦ. 

 

ᖃᓂᒪᓂᕐᒧᑦ ᕿᑲᕈᑎᒃᓴᒫᑦ ᑲᑎᑉᐸᓪᓕᐊᒍᓐᓇᖅᑐᑦ ᑭᖑᓪᓕᒨᖅᑕᐅᒍᓐᓇᖅᑐᑎᒃ ᐊᕐᕌᒍᕌᖓᑦ ᑭᓯᐊᓂ 

ᐊᑭᓕᖅᑕᐅᒍᑕᐅᒍᓐᓇᖏᑦᑐᑦ ᐃᖅᑲᓇᐃᔭᖅᑎ ᓄᖅᑲᕐᐸᑦ ᑐᓐᖓᕕᒃᑯᓐᓂ. 

 

6.1.5 ᓄᖅᑲᖓᒋᐊᖃᕐᓂᕐᒧᑦ ᕿᑲᕐᓂᖅ 

 

ᑕᖅᑭᑕᒫᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᖅᑲᓇᐃᔭᖅᑎᒻᒪᕆᒃ ᖃᐅᑕᒪᖅᑕᖅᑎ ᐊᑭᓕᖅᑕᐅᑉᐸᑦ 

ᑎᑭᐅᑎᓯᒪᔪᓂᒃ ᖁᓕᓄᑦ (10) ᐅᓪᓗᓄᑦ, ᕿᑲᕈᓐᓇᐅᑎᑖᕐᓂᐊᖅᑐᖅ ᓄᖅᑲᖓᒋᐊᖃᕐᓂᕐᒧᑦ ᓈᓴᖅᑕᐅᓯᒪᔪᒥᒃ 

ᐅᓪᓘᑉ ᐊᑉᕚᓂᒃ (1/2) ᑕᖅᑭᕐᓯᐅᑎᑎᒍᑦ ᑕᖅᑭᑕᒫᑦ ᐊᑭᓕᖅᑕᐅᒍᑎᖓᓄᑦ ᑎᑭᐅᑎᓯᒪᔪᓂᒃ ᖁᓕᓄᑦ (10) 

ᐅᓪᓗᓄᑦ. 

 

ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖃᑦᑕᖅᑐᑦ ᑐᓂᔭᐅᖃᑦᑕᖅᑐᑦ ᓄᖅᑲᖓᒋᐊᖃᕐᓂᕐᒧᑦ ᕿᑲᕈᑎᒃᓴᒫᓂᒃ, 

ᓈᓴᖅᑕᐅᓯᒪᓗᑎᒃ ᐃᑲᕐᕋᓕᐊᒥᓂᖏᑦ. 

 

ᓄᖅᑲᖓᒋᐊᖃᕐᓂᕐᒧᑦ ᕿᑲᕈᑎᒃᓴᒫᑦ ᐊᑐᖅᑕᐅᒍᓐᓇᖅᑐᑦ ᐅᑯᓄᖓ ᖃᓄᐃᓐᓂᐅᔪᓄᑦ: 

 

• ᐃᖅᑲᓇᐃᔭᖅᑎ ᑲᑎᑎᑕᐅᑉᐸᑦ; 

• ᐃᓚᖓ ᓇᖕᒥᓂᖓ ᐅᕝᕙᓘᓐᓃᑦ ᐃᓚᖓ ᖃᓂᒻᒪᑉᐸᑦ (ᓄᑕᕋᖅᑖᕐᓂᖅ ᐃᓚᒋᔭᐅᓐᖏᑦᑐᖅ) 

ᐊᒻᒪᓗ ᐃᖅᑲᓇᐃᔭᖅᑎ ᒥᐊᓂᕐᓯᒋᐊᖃᓕᕐᓗᓂ ᑐᕚᕆᔭᐅᓂᕐᒥᓄᑦ ᐅᕝᕙᓘᓐᓃᑦ ᖃᓂᒪᔪᒧᑦ; 

• ᐃᓚᖓ ᓇᖕᒥᓂᖓ ᐅᕝᕙᓘᓐᓃᑦ ᐃᓚᖓ ᓄᓇᖅᑲᑎᒋᓐᖏᑕᖓ ᐃᖅᑲᓇᐃᔭᖅᑎᐅᑉ ᐊᓯᐊᓂ 

ᓄᓇᓕᖕᒥ ᓄᓇᖃᖅᑐᖅ ᖁᓚᕐᓇᖅᑐᒦᓪᓗᓂ ᖃᓂᒻᒪᑉᐸᑦ; 

• ᑕᑯᔭᐅᕕᒃᓴᖃᕐᓂᕐᒧᑦ ᐃᓕᓐᓂᐊᕕᖕᒥ ᐊᖓᔪᖅᑳᓄᑦ ᐅᕝᕙᓘᓐᓃᑦ ᑎᒍᐊᕐᓂᕐᒧᑦ ᑎᒥᐅᔪᓂ; 

• ᑲᒪᒋᐊᖃᕐᓂᕐᒧᑦ ᐱᖕᒪᕆᐅᔪᒥᒃ ᐊᖏᕐᕋᒥᓂ ᐅᕝᕙᓘᓐᓃᑦ ᐊᐃᑉᐸᕐᒥᓄᑦ ᑐᐊᕕᕐᓇᖅᑐᒥᒃ; 

ᐅᕝᕙᓘᓐᓃᑦ ᐃᓕᓐᓂᐊᕕᔾᔪᐊᒥ ᓄᖅᑲᐅᓯᕐᓂᐊᓂᕐᒧᑦ, ᐃᖅᑲᓇᐃᔭᐃᓐᓇᕐᓯᒪᒍᓂ ᐊᑕᐅᓯᕐᒥᒃ 

(1) ᐊᕐᕌᒍᒥᒃ. 

 

ᑭᓯᐊᓂ ᐊᓯᐊᒍᑦ ᐋᖅᑭᑦᓯᒪᔭᐅᑉᐸᑦ ᑕᑉᕙᓂ ᐊᕕᑦᑐᕐᓯᒪᓂᐊᕈᓯᖓᓂ, ᐊᖏᖅᑕᐅᓯᒪᓗᓂ ᐱᓕᕆᒡᕕᖕᒥ 

ᑐᑭᒧᐊᒃᑎᑦᑎᔨᒧᑦ, ᐃᖅᑲᓇᐃᔭᖅᑎ ᓄᖅᑲᖓᒍᑎᖃᕈᓐᓇᖅᑐᖅ ᓄᖅᑲᖓᒋᐊᖃᕐᓂᕐᒧᑦ ᕿᑲᕈᑎᒃᓴᒫᒥᓂᒃ 

ᐃᓘᓐᓈᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᓕᒫᖓᓄᑦ ᐃᖅᑲᓇᐃᔭᕐᓯᒪᑉᐸᑦ ᑐᓐᖓᕕᒃᑯᓐᓂ ᑕᖅᑭᓂᒃ ᐊᕐᕕᓂᓕᓐᓂᒃ 

(6) ᒥᑦᓯᑎᓐᓅᖏᑦᑐᖅ, ᐊᒻᒪᓗ ᑲᔪᓯᑦᓯᐊᕐᓯᒪᑉᐸᑦ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᕕᒃᓴᒫᒥᓂᒃ. 

 

ᐃᖅᑲᓇᐃᔭᖅᑎ ᑲᔪᓯᓯᒪᓐᖏᑦᑐᖅ ᖃᐅᔨᓴᖅᑕᐅᒍᑎᒥᓂᒃ ᐃᖅᑲᓇᐃᔭᓕᓵᖅᑐᓄᑦ ᓄᖅᑲᖓᒍᑎᒃᓴᒫᒥᓂᒃ 

ᕿᑲᕈᑎᖃᕈᓐᓇᖅᑐᖅ ᓄᖅᑲᖓᒋᐊᖃᕐᓂᕐᒧᑦ ᓈᓴᖅᑕᐅᓯᒪᓂᖏᑎᒍᑦ ᑲᑎᓯᒪᔪᓂᒃ 

ᐃᖅᑲᓇᐃᔭᕆᓯᕕᒋᓚᐅᖅᑕᖓᑕ ᐅᓪᓗᖓᓂᒃ. 

 

ᐊᐅᓚᑦᓯᔨᒻᒪᕆᒃ ᐃᒪᐃᒍᓐᓇᖅᑐᖅ, ᓱᖅᑯᐃᕐᓯᓯᒪᑦᓯᐊᕐᓗᓂ, ᕿᑲᕈᓐᓇᑎᑦᓯᒍᓐᓇᖅᑐᖅ ᓄᖅᑲᖓᒋᐊᖃᕐᓂᕐᒧᑦ 

ᑮᓇᐅᔾᔭᒃᓴᓐᖏᑦᑐᒥᒃ ᑮᓇᐅᔾᔭᓴᖅᑐᒥᓪᓘᓐᓃᑦ ᐊᓯᖏᓐᓄᑦ ᓄᖅᑲᖓᒋᐊᖃᕐᓂᕐᒧᑦ ᐊᑐᖅᑕᐅᒐᔪᐃᑦᑐᒥᒃ 

ᐱᔾᔪᑎᖃᕐᓗᓂ ᓴᖅᑭᖅᑐᒥᒃ ᐃᖅᑲᓇᐃᔭᕐᓇᑎᓪᓗᒍ. 

 

ᑕᒪᒃᑯᓇᓂ ᓄᖅᑲᖓᒋᐊᖃᕐᓂᕐᒧᑦ ᕿᑲᕈᒪᓂᕐᒧᑦ ᐊᖏᖅᑕᐅᓯᒪᒋᐊᖃᖅᑎᓪᓗᒍ ᑭᓯᐊᓂ ᐃᖅᑲᓇᐃᔭᖅᑎ 

ᓄᖅᑲᖓᒍᑎᒃᓴᖏᑦ ᕿᑲᕆᐊᖃᕐᓂᕐᒧᑦ ᓈᖕᒪᑎᓐᓇᒋᑦ ᐅᕝᕙᓘᓐᓃᑦ ᕿᑲᕆᐊᖃᕐᓂᕐᒧᑦ 

ᓄᖅᑲᖓᒍᑎᒃᓴᒫᖃᖅᑎᓐᓇᒍ, ᓄᖅᑲᖓᒍᓐᓇᖅᑐᖅ ᐅᖓᑖᓅᓐᖏᑦᑐᖅ ᐊᕐᕕᓂᓖᑦ (6) ᐅᓪᓗᐃᑦ ᐃᒪᐃᑉᐸᑦ, 

ᐃᓱᒪᕐᓲᑎᒋᓗᓂᐅᒃ ᐊᐅᓚᑦᓯᔨᒻᒪᕆᐅᑉ, ᑐᓂᔭᐅᒍᓐᓇᖅᑐᖅ ᐲᔭᖅᑕᐅᓛᑐᐃᓐᓇᑎᓪᓗᒋᑦ 

ᓄᖅᑲᖓᒍᑎᒃᓴᒫᖏᓐᓂᒃ ᑭᖑᓂᐊᒍᑦ ᐃᖅᑲᓇᐃᔭᖅᑎᐅᑉ ᕿᑲᕆᐊᖃᕐᓂᕐᒧᑦ ᓄᖅᑲᖓᒍᑎᒃᓴᒫᓕᐊᖏᓐᓂᒃ 

ᑭᖑᓪᓕᕐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  

 

ᑭᓯᐊᓂ, ᐃᖅᑲᓇᐃᔮᖅ ᓄᖅᑲᖅᑎᑕᐅᓐᓂᕐᐸᑦ ᓈᖕᒪᑦᓯᓚᐅᖅᑎᓐᓇᒋᑦ ᓄᖅᑲᖓᒍᑎᒃᓴᒫᖏᑦ ᑲᑎᖅᓱᖅᑕᑦ 

ᐊᑭᓕᕐᓱᕆᐊᓕᖏᑦ, ᐲᖅᑕᐅᓂᐊᖅᑐᑦ ᐃᓚᓐᖓᐃᒍᑕᐅᓗᓂ ᐃᖅᑲᓇᐃᔭᖅᑎᐅᑉ ᑭᖑᓪᓕᕐᐹᒥ 

ᑮᓇᐅᔾᔭᒃᓴᐅᑎᖏᓐᓂᒃ ᐊᑭᓕᕐᓱᖅᑕᐅᔾᔪᑎᓂᒃ ᐊᑭᓖᑎᑕᐅᓗᓂ ᑕᒪᐃᓐᓂᒃ ᓄᖅᑲᖓᓂᕆᓚᐅᖅᑕᖏᓐᓂᒃ 

ᓄᖅᑲᖓᒍᑎᒃᓴᒫᓕᐅᕐᓯᒪᒐᓂ. 

 

ᐃᖅᑲᓇᐃᔭᖅᑎ ᑐᓂᔭᐅᓂᐊᖅᑐᖅ ᕿᑲᕆᐊᖃᕐᓂᕐᒧᑦ ᓄᖅᑲᖓᒍᑎᒥᒃ ᐊᑭᓕᕐᓱᖅᑕᐅᓗᓂ ᑎᑭᐅᑎᓯᒪᔪᓂᒃ 

ᐊᑕᐅᓯᕐᒥᒃ (1) ᐃᖅᑲᓇᐃᔭᕐᓇᒥᒃ ᕿᑐᕐᖓᑖᕐᐸᑦ ᑎᒍᐊᕐᐸᓘᓐᓃᑦ. ᓇᓗᓇᐃᕐᓯᒪᔪᒃᑯᑦ ᕿᑲᕆᐊᖃᕐᓂᕐᒧᑦ, 

ᐊᐅᓚᑦᓯᔨᒻᒪᕆᒃ ᐃᓚᓯᒍᓐᓇᖅᑐᖅ ᑖᑦᓱᒥᖓ ᑎᑭᐅᑎᓯᒪᔪᒥᒃ ᐱᖓᓱᓂᒃ (3) ᐅᓪᓗᓂᒃ ᐃᖅᑲᓇᐃᔭᕐᓇᕐᓂᒃ. 

 

ᕿᑲᕆᐊᖃᕐᓂᕐᒧᑦ ᓄᖅᑲᖓᒍᑎᒃᓴᒫᑦ ᑲᑎᑉᐸᓪᓕᐊᒍᓐᓇᖅᑐᑦ ᑭᖑᓪᓕᒨᖅᑕᐅᒍᓐᓇᖅᑐᑎᒃ ᐊᕐᕌᒍᕌᖓᑦ ᑭᓯᐊᓂ 

ᐊᑭᓕᖅᑕᐅᒍᑕᐅᒍᓐᓇᖏᑦᑐᑦ ᐃᖅᑲᓇᐃᔭᖅᑎ ᓄᖅᑲᕐᐸᑦ ᑐᓐᖓᕕᒃᑯᓐᓂ. 

6.1.6 ᓄᖅᑲᖓᓚᐅᐱᓪᓚᓐᓂᖅ 

 

ᐃᖅᑲᓇᐃᔭᖅᑎᓕᒫᑦ ᑐᓂᐅᔪᓐᓇᖅᑐᑦ ᓄᖅᑲᖓᓚᐅᐱᓪᓚᓂᕐᒥᒃ ᐊᑭᓕᕐᓱᖅᑕᐅᓗᑎᒃ ᑎᑭᐅᑎᓯᒪᔪᓂᒃ 

ᐅᖓᑖᓅᓐᖏᑦᑐᖅ ᒪᕐᕉᒃ (2) ᐃᑲᕐᕌᒃ ᑕᐃᒪᐃᒋᐊᖃᕌᖓᑦ ᐃᖅᑲᓇᐃᔭᖅᑎ ᑕᑯᔭᐅᒋᐊᖃᕐᐸᑦ ᓘᑦᑖᒧᑦ, 

ᑭᒍᓐᓂᐊᖅᑎᒧᑦ, ᑮᓇᐅᔭᒃᑯᕕᖕᒥ ᒪᓕᒐᕐᓂᐊᖅᑎᒧᓪᓘᓐᓃᑦ ᐃᖅᑲᓇᐃᔭᕐᓇᐅᑎᓪᓗᒍ. 

 

ᐃᖅᑲᓇᐃᔭᖅᑎ ᑐᓂᔭᐅᔪᓐᓇᖅᑐᖅ ᓄᖅᑲᖓᓚᐅᐱᓪᓚᓂᕐᒥᒃ ᐊᓯᖏᓐᓂᒃ ᐱᔾᔪᑎᖃᕐᓗᓂ ᑐᐊᕕᕐᓇᖅᑐᒥᒃ 

ᐊᑐᖅᑕᐅᒐᔪᐃᑦᑐᒥᓪᓘᓐᓃᑦ ᓄᖅᑲᖓᓚᐅᐱᓪᓚᒍᑎᖃᕆᐊᖃᕐᐸᑦ. 

 

6.1.17A ᐃᖅᑲᓇᐃᔮᒥᓂᒃ ᓄᖅᑲᖓᐅᔾᔨᔭᕆᐊᖃᓕᕈᓂ ᑮᓇᐅᔾᔭᒃᓵᒃᓴᒥᓂᒃ ᓇᓪᓕᐅᒃᑯᒫᖃᕈᑎᑦ  

 

ᐃᖅᑲᓇᐃᔮᒥᓂᒃ ᓄᖅᑲᖓᐅᔾᔨᔭᕆᐊᖃᓕᕈᓂ ᑮᓇᐅᔾᔭᒃᓵᒃᓴᒥᓂᒃ ᓇᓪᓕᐅᒃᑯᒫᖃᕈᑎᑦ ᐃᖅᑲᓇᐃᔭᕐᑎᒧᑦ 

ᑕᖅᑭᓂᒃ 6-ᓂᒃ ᐅᕝᕙᓗ ᐅᑭᐅᒧᑦ ᐊᑕᐅᓯᕐᒧᑦ (1) ᐊᑭᓕᕐᓱᖅᑕᐅᓗᓂ 

ᐃᖅᑲᓇᐃᔭᙱᑲᐃᓐᓇᕈᓐᓇᕈᑕᐅᓂᐊᕐᑐᖅ ᑮᓇᐅᔾᔭᒃᓴᑎᑕᐅᓗᓂ ᑮᓇᐅᔾᔭᒃᓵᖏᓐᓂᒃ ᐱᔭᕐᑕᐅᓯᒪᔪᓂᒃ 

ᐅᑭᐅᖑᓚᐅᕐᑐᓂ. ᐱᖃᑕᐅᓂᐊᕐᓗᓂ ᓇᓪᓕᐅᒃᑯᒫᖃᓐᓂᕐᒧᑦ, ᐃᖅᑲᓇᐃᔭᕐᑎᑦ ᐊᖏᕈᑎᖃᕆᐊᖃᖅᑐᑦ 

ᓴᓂᕐᕙᐃᖃᑦᑕᓂᕐᒥᒃ ᐃᓚᖏᓐᓂᒃ ᑮᓇᐅᔾᔭᒃᓵᒥᑕ:   

 

• 20% ᐅᑭᐅᓄᑦ ᑎᓴᒪᓄᑦ (4) ᐊᕐᕌᖑᓕᒫᖅ ᓄᖅᑲᖓᐅᔾᔨᓂᐊᕐᓗᓂ ᐃᖅᑲᓇᐃᔮᒥᓂᒃ 

ᐊᑭᓕᕐᓱᖅᑕᐅᓗᓂ ᐱᔭᐃᒍᑎᒋᓯᒪᔭᖏᓐᓂᒃ (ᑕᓪᓕᒪᖓᓂ ᐅᑭᐅᒥ 80%-ᖏᓐᓂᒃ 

ᑮᓇᐅᔾᔭᒃᓵᖏᑕ), ᐅᕝᕙᓗ 

• 10% ᐅᑭᐅᓄᑦ ᑎᓴᒪᓄᑦ ᐊᒻᒪ ᐅᑭᐅᑉ ᓇᑉᐸᖓ (4 ½) ᑕᖅᑭᓂᒃ 6-ᓂᒃ 

ᓄᖃᖓᐅᔾᔨᓂᐊᕐᓗᓂ ᐃᖅᑲᓇᐃᔮᒥᓂᒃ ᐊᑭᓕᕐᓱᖅᑕᐅᓗᓂ (ᐃᒪᓐᓇ 26___%-ᖏᓐᓂᒃ 

ᑮᓇᐅᔾᔭᒃᓵᖏᑕ) 

  

ᑐᙵᕕᒃᑯᑦ ᐊᖏᕈᑎᖃᖅᐸᓂᐊᕐᐳᑦ ᐃᖅᑲᓇᐃᔭᙱᑲᐃᓐᓇᕈᒪᔾᔪᑎᓂᒃ ᐊᑭᓕᕐᓱᕐᑕᐅᓗᓂ ᐅᑭᐅᖅ 

ᑕᓪᓕᒪᖓᓂ ᐅᕝᕙᓗ ᑕᖅᑭᑦ 6 ᓈᑎᓪᓗᒋᑦ (ᒪᓕᓪᓗᒋᑦ ᖃᑦᑎᐅᓕᕐᓂᖏᑦ ᐃᖅᑲᓇᐃᔭᕐᑎᐅᑉ ᐲᔭᐃᔾᔪᑎᒥᖏᑦ 

ᑮᓇᐅᔾᔭᒃᓵᒥᓂᑦ). ᑕᐃᒪᓐᓇᓴᐃᓐᓇᖅ ᐊᓯᖏᑦᑎᑐᑦ ᐃᖅᑲᓇᔭᙱᑲᐃᓐᓇᕈᑏᑦ, ᑖᓐᓇ 

ᐃᖅᑲᓇᐃᔭᙱᑲᐃᓐᓇᓂᐅᔪᖅ ᒪᓕᓐᓂᖃᓐᓂᐊᕐᐳᖅ ᐊᐅᓚᔾᔪᑕᐅᔭᕆᐊᓖᑦ ᒪᓕᓪᓗᒋᑦ ᐊᒻᒪ 

ᑐᒃᓯᕌᕆᔭᐅᔭᕆᐊᓕᒃ ᐊᒻᒪ ᐊᖏᕐᑕᐅᓗᓂ ᓯᕗᓂᑐᖃᖓᒍᑦ. ᐃᖅᑲᓇᐃᔭᙱᑲᐃᓐᓇᕐᓂᖓ 

ᐃᖅᑲᓇᐃᔭᕐᕕᖕᒥᓄᑦ ᐅᑎᓛᕐᓂᖓᓄᑦ ᐊᖏᕈᑎᓕᐅᕐᓯᒪᔭᕆᐊᓕᒃ ᓇᓗᓇᐃᔭᐃᓯᒪᓗᓂ 

ᐱᑐᐃᓐᓇᐅᖏᒍᑎᖏᓐᓂᒃ ᐊᒻᒪᓗ ᒪᓕᒋᐊᖃᖅᑕᖏᓐᓂᒃ ᐊᖏᖅᑕᐅᒍᑎᒋᑎᓪᓗᓂᒋᑦ ᑐᙵᕕᒃᑯᓐᓂᑦ.  

 

ᓇᓪᓕᐅᒃᑯᒫᕆᓪᓗᒋᑦ ᑮᓇᐅᔾᔭᒃᓵᖓᓂᑦ ᐲᔭᖅᑕᐅᒍᑏᑦ ᑐᖅᑯᖅᑕᐅᕙᓐᓂᐊᕐᐳᑦ ᐸᐸᑕᓄᑦ 

ᕿᑐᙱᐅᖅᑎᑕᐅᓂᐊᕐᓗᑎᒃ ᐃᖅᑲᓇᐃᔭᙱᑲᐃᓐᓇᑎᓪᓗᒍ. ᑖᒃᓯᔭᕐᑎᑕᐅᒐᔭᙱᑦᑐᑦ ᑮᓯᐊᓂ 

ᐃᖅᑲᓇᐃᔭᕐᑎᒧᑦ ᑮᓇᐅᔾᔭᒃᓵᕆᔭᐅᓕᕐᐸᑕ. ᐃᖅᑲᓇᐃᔭᙱᑲᐃᓐᓇᕋᓗᐊᕐᑎᓪᓗᒍ 

ᐅᑐᖅᑲᖅᓯᐅᑎᑖᕈᑎᒃᓴᖏᓐᓄᑦ ᐊᑑᑎᖃᐃᓐᓇᕈᓐᓇᓂᐊᕐᐳᑦ.   

 

ᐱᖃᑕᐅᔪᒪᔪᑦ ᖃᖓᑐᐃᓐᓇᒃᑯᑦ ᐱᖃᑕᐅᓕᕈᓐᓇᖅᑯᑦ ᐊᕐᕌᒎᒥ. ᐃᖅᑲᓇᐃᔭᕆᐊᖃᖅᐸᑕ ᐊᐅᓚᑦᑎᔾᔪᑎᑦ 

ᐱᓪᓗᒋᑦ ᐅᕝᕙᓗ ᐱᓪᓗᐊᑲᓪᓚᖕᒥᒃ ᐊᓯᔾᔨᕈᑎᖃᖅᐸᑦ ᐃᒻᒥᓅᖓᔪᖅ ᐱᓪᓗᒍ 

ᐃᖅᑲᓇᐃᔭᙱᑲᐃᓐᓇᕐᑎᑕᐅᔪᓐᓇᕋᔭᙱᑦᑑᔮᙱᒃᐸ, ᐃᖅᑲᓇᐃᔭᕐᑎᑦ ᐃᒪᓐᓇᐃᒋᐊᖃᖅᐳᖅ: 

 

ᑭᖑᕙᕆᐊᕐᓗᓂᐅᒃ ᐃᖅᑲᓇᐃᔭᙱᑲᐃᓐᓇᓂᐊᕐᓂᓂ ᑎᑭᓪᓗᒍ ᐊᒻᒪ ᐱᖃᓯᐅᑎᓗᒍ 6-ᒋᓕᕐᑕᖓᓂ ᐅᕝᕙᓗ 

7-ᒋᓕᖅᑕᖓᓂ ᐊᕐᕌᒎᑉ, ᐅᕝᕙᓗ ᐊᓯᐊᒍᖔᖅ ᑕᒪᒃᑮᓐᓄᑦ ᓈᖕᒪᒋᔭᐅᔪᒥᒃ ᖃᖓᒃᑰᒐᔭᕐᓂᖓᓂᒃ, ᐅᕝᕙᓗ: 

ᖁᔭᓈᕐᓗᓂᐅᒃ ᐱᖃᑕᐅᓚᐅᕐᓂᓂ ᐸᕐᓇᓯᒪᒍᑎᓄᑦ ᐊᒻᒪ ᐲᔭᕐᑕᐅᓯᒪᔪᑦ ᑮᓇᐅᔾᔭᒃᓵᖏᓐᓂᒃ 

ᐅᑎᖅᑎᑕᐅᓗᑎᐅᒃ ᑕᒪᕐᒥᒃ ᐅᓄᕐᓂᖏᑦ ᓇᓪᓕᐅᒃᑯᒫᕆᓪᓗᒋᑦ ᑮᓇᐅᔾᔭᒃᓵᖓᓂᑦ ᐲᔭᖅᑕᐅᒍᑏᑦ 

ᑐᖅᑯᖅᑕᐅᓯᒪᕕᖓᓂᒃ. ᑮᓇᐅᔭᑦ ᐲᖅᑕᐅᑎᓪᓗᒋᑦ, ᐅᓄᕐᓂᓕᒫᖏᑦ ᑐᖅᑯᖅᑕᐅᓯᒪᕕᖕᒦᒃᑐᑦ 

ᐊᑭᓕᐅᑕᐅᓂᐊᕐᐳᑦ ᐃᖅᑲᓇᐃᔭᕐᑎᒧᑦ ᐅᓪᓗᑦ 60 ᓈᓇᓱᐊᕐᓂᖏᑕ ᐃᓗᐊᓂ.  

 

6.1.7 ᐃᓚᐃᕐᓂᕐᒧᑦ ᓄᖅᑲᖓᓂᖅ  

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᑐᓂᔭᐅᔪᓐᓇᖅᑐᑦ ᑕᓪᓕᒪᓄᑦ (5) ᐅᓪᓗᓂᒃ ᐃᓚᐃᕐᓂᕐᒧᑦ ᓄᖅᑲᖓᓂᕐᒥᒃ ᐊᑭᓕᕐᓱᖅᑕᐅᓗᑎᒃ 

ᐃᓗᕕᖅᑕᐅᓂᐊᖅᑎᓪᓗᒍ ᐃᓚᖓ ᓇᖕᒥᓂᕆᖓ ᐅᕝᕙᓘᓐᓃᑦ ᐃᓚᒋᔭᖓ. 

 

6.1.8 ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᓂᖅ 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᐊᖏᖅᑕᐅᓯᒪᓗᓂ ᓘᑦᑖᒧᑦ ᑕᑯᔭᐅᕕᒃᓴᓕᒃ ᓯᓚᑖᓂ ᓄᓇᖓᑕ ᑐᓂᔭᐅᔪᓐᓇᖅᑐᑦ ᓄᖅᑲᖓᓂᕐᒥᒃ 

ᐊᑭᓕᕐᓱᖅᑕᐅᓗᓂ ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᓂᕐᒥᒃ. 

 

ᓄᖅᑲᖓᓂᖓᓄᑦ ᐃᖅᑲᓇᐃᔭᖅᑎᐅᑉ ᐊᐅᓪᓚᕐᕕᓪᓚᑦᑖᖓᓂᒃ ᐋᖅᑭᑦᑕᐅᓯᒪᓂᐊᖅᑐᖅ, ᑎᑭᐅᑎᓯᒪᔪᓂᒃ 

ᐅᖓᑖᓅᓐᖏᑦᑐᖅ ᐱᖓᓱᑦ (3) ᐅᓪᓗᐃᑦ. ᓘᑦᑖᒥᒃ ᓇᓗᓇᐃᒃᑯᑕᖅᑖᕐᓯᒪᒋᐊᓕᒃ ᐊᐅᓪᓚᕆᐊᖃᕐᓂᖓᓂᒃ 

ᓄᖅᑲᖓᓂᖓᓄᑦ ᐊᑭᓕᖅᑕᐅᔾᔪᑎᒃᓴᖓᓂᒃ. 

 

6.1.9 ᓯᖓᐃᓂᕐᒧᑦ ᓄᖅᑲᖓᓂᖅ 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᓯᒪᔪᑦ ᑐᓐᖓᕕᒃᑯᓐᓄᑦ ᑎᑭᐅᑎᓯᒪᔪᓂᒃ ᐊᕐᕌᒍᒥᒃ ᐊᑕᐅᓯᕐᒥᒃ (1) ᓄᖅᑲᖓᒍᓐᓇᖅᑐᑦ 17−ᓂᒃ 

ᐱᓇᓱᐊᕈᓯᕐᓂᖅ ᐊᑭᓕᕐᓱᖅᑕᐅᓗᑎᒃ ᓯᖓᐃᓂᕐᒧᑦ ᓄᖅᑲᖓᒍᑎᖓᓂᒃ (ᐃᓚᒋᔭᐅᓗᓂ ᐅᑕᖅᑭᓂᖓ 

ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᓐᓄᑦ ᐃᑲᔫᓯᐊᒃᓴᑦ) ᓇᓗᓇᐃᖅᑐᕐᓯᒪᔪᑦ ᑖᒃᑯᐊ, ᑐᓂᓯᑉᐸᑕ 

ᑐᓐᖓᕕᒃᑯᓐᓄᑦ ᓘᑦᑖᒦᓐᖔᖅᑐᒥᒃ ᑎᑎᖅᑲᒥᒃ ᓇᓗᓇᐃᕐᓯᓯᒪᔪᒥᒃ ᓯᖓᐃᓂᖓᓄᑦ ᐊᒻᒪᓗ ᐅᓪᓗᖓᓂᒃ 

ᖃᐅᔨᒃᑲᐃᔾᔪᑎᒥᒃ ᐊᒻᒪᓗ ᐊᑯᓂᐅᑎᒋᓂᖓᓂᒃ ᓄᖅᑲᖓᓂᐊᕐᓂᖓᓂᒃ ᑎᑎᕋᕐᓯᒪᔪᒃᑯᑦ.  

 

ᐃᖅᑲᓇᐃᔭᖅᑏᑦ ᐊᑕᐅᓯᕐᒥᒃ (1) ᐅᓪᓗᒥᒃ ᓄᖅᑲᖓᒍᓐᓇᖅᑎᑕᐅᒻᒥᔪᑦ ᐃᕐᓂᕕᖓᓂ ᐱᐊᕋᖅᑖᒥᓂᒃ.  

 

ᓄᖅᑲᖓᓂᖓ ᐱᒋᐊᑲᐅᑎᒋᔪᓐᓇᖅᑐᖅ 11-ᓂᒃ ᐱᓇᓱᐊᕈᓯᕐᓂᖅ ᐱᐊᕋᑦᓴᖓᑕ ᒥᑦᓴᐅᓴᑦᑕᐅᓯᒪᔪᒥᒃ 

ᐃᓅᓕᕐᕕᒃᓴᖓᑕ ᐅᓪᓗᖓᓂᒃ, ᐊᒻᒪᓗ ᓄᖅᑲᖓᑎᑕᐅᒍᓐᓇᒻᒪᕆᑦᑐᖅ 17−ᓂᒃ ᐱᓇᓱᐊᕈᓯᕐᓂᖅ 

ᐃᕐᓂᓚᐅᖅᑎᓪᓗᒍ, ᑲᑎᓪᓗᒋᑦ 17 ᐱᓇᓱᐊᕈᓰᑦ ᐅᖓᑖᓅᕐᓯᒪᓐᖏᓚᐅᕐᐸᑕ. 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᖃᐅᔨᒃᑲᐃᔾᔪᑎᑖᖅᑎᑦᓯᔪᑦ ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓂᒃ ᐃᑲᔫᓯᐊᕐᓂᐊᓂᕐᒥᓂᒃ ᐃᑲᔪᖅᑕᐅᒍ27ᓇᖅᑐᑦ ᓇᓕᒧᖏᓐᓂᒃ 93%−ᖏᓐᓂᒃ 

ᑮᓇᐅᔾᔭᒃᓴᐅᑎᖏᓐᓂᒃ ᐅᑕᖅᑭᓂᖏᓐᓂ, ᐊᒻᒪᓗ ᐃᑲᔪᖅᑕᐅᒃᑲᓂᕐᓗᑎᒃ, ᓇᓕᒧᖏᓐᓂᒃ ᓇᓕᖅᑯᑦᓯᓯᒪᔪᓂᒃ 

ᐊᔾᔨᒌᓐᖏᔾᔪᑎᖏᓐᓂᒃ ᐃᖅᑲᓇᐃᔮᖓᑕ ᓇᓪᓕᐅᒃᑯᒫᑎᒍᑦ ᐃᑲᔫᓯᐊᖅᑖᕈᑎᖏᓐᓂᒃ ᐊᒻᒪᓗ 93% 

ᑮᓇᐅᔾᔭᒃᓴᐅᑎᖓᓂᒃ. ᐃᑲᔪᖅᑕᐅᑲᓐᓂᕈᑎᒥᓂᒃ ᐊᑭᓕᖅᑕᐅᖃᑦᑕᓂᐊᖅᑐᖅ ᐱᓇᓱᐊᕈᓰᑦ ᒪᕐᕉᒃ ᓈᒐᐃᑉᐸᑎᒃ 

ᑎᑭᐅᑎᓯᒪᔪᓂᒃ 17-ᓂᒃ ᐱᓇᓱᐊᕈᓯᕐᓂᖅ ᐃᓚᓐᖓᐅᑎᒋᓗᒍ ᐅᑕᖅᑭᖓᓂ. ᑐᒃᓯᕋᕐᐸᑦ ᐃᖅᑲᓇᐃᔭᖅᑎ, 

ᐃᑲᔪᖅᑕᐅᔾᔪᑎᖓ ᐅᑕᖅᑭᓂᖓᓄᑦ ᐊᑭᓕᖅᑕᐅᑲᐅᑎᒋᒍᓐᓇᖅᑐᖅ ᑐᓐᖓᕕᒃᑯᑦ ᐊᑭᓕᖅᓱᖅᑕᐅᓐᓇᖓᓂ 

ᓯᖓᐃᓂᕐᒧᑦ ᓄᖅᑲᖓᓂᖓ ᐱᒋᐊᓚᐅᖅᑎᓪᓗᒍ. 

ᐃᖅᑲᓇᐃᔭᖅᑏᑦ ᓯᖓᐃᓂᕐᒧᑦ ᓄᖅᑲᖓᔪᑦ ᓄᐊᑦᓯᒍᓐᓇᖏᑦᑐᑦ ᓄᖅᑲᖓᔾᔪᑎᒃᓴᓂᒃ ᐃᑲᔫᓯᐊᓂᓪᓘᓐᓃᑦ 

ᐃᓚᒋᔭᐅᓗᑎᒃ ᑖᒃᑯᑑᓐᖏᑦᑐᑦ ᕿᑲᕐᓂᕐᒧᑦ ᓄᖅᑲᖓᒍᑎ, ᖃᓂᒪᓂᕐᒧᑦ ᓄᖅᑲᖓᒍᑎ, ᓄᖅᑲᖓᒋᐊᖃᕐᓂᕐᒧᑦ 

ᓄᖅᑲᖓᒍᑎ, ᐃᓚᐃᕐᓂᕐᒧᑦ ᓄᖅᑲᖓᒍᑎ, ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎ, 

ᐃᓕᖅᑯᓯᕐᒨᖓᔪᓂᒃ ᓄᖅᑲᖓᒍᑎ, ᐃᑲᔫᓯᐊᓂᒃ ᐃᑲᔪᖅᑕᐅᔾᔪᑏᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᓂᒃ 

ᐅᕝᕙᓘᓐᓃᑦ ᕿᑲᕆᐊᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎᓂᒃ. 

 

ᓯᖓᐃᔪᖅ ᐃᖅᑲᓇᐃᔭᖅᑎ ᓇᓗᓇᐃᒃᑯᑕᖅᑖᕐᓯᒪᑉᐸᑦ ᐃᖢᐊᕐᓴᐃᔨᒥᒃ ᐅᖃᕐᓯᒪᔪᒥᒃ ᓇᓗᓇᐃᕐᓯᒪᔭᐅᓗᓂ 

ᐅᓗᕆᐊᓇᕈᓐᓇᕐᓂᖓᓂᒃ ᐃᖅᑲᓇᐃᔭᕐᕕᖓ, ᑐᓐᖓᕕᒃᑯᑦ ᐱᕕᓕᒫᒥᒍᑦ ᐊᓯᔾᔨᒐᓱᐊᕐᓂᐊᕐᐳᑦ ᐱᓕᕆᕕᐅᑉ 

ᐋᖅᑭᑦᓯᒪᓂᖓᓂᒃ ᐊᑦᑕᓇᐃᕐᓯᒋᐊᕐᓗᑎᒃ ᖃᓄᐃᓐᖏᒍᑎᒃᓴᖏᓐᓂᒃ ᐊᓈᓇᑦᓴᐅᔪᒥᒃ ᐱᐊᕋᑦᓴᖓᓂᓪᓗ. 

ᐊᔪᕐᓇᕐᐸᑦ ᐊᓯᔾᔨᕆᐊᖓ, ᓄᖅᑲᖓᑎᑕᐅᒍᓐᓇᖅᑐᖅ ᐊᑭᓕᕐᓱᖅᑕᐅᖏᓪᓗᓂ.  

 

6.1.10 ᑎᒍᐊᕐᓂᕐᒧᑦ ᓄᖅᑲᖓᓂᖅ 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᓯᒪᔪᑦ ᑐᓐᖓᕕᒃᑯᓐᓄᑦ ᑎᑭᐅᑎᓯᒪᔪᓂᒃ ᐊᑕᐅᓯᕐᒥᒃ (1) ᐊᕐᕌᒍᒥᒃ ᑐᒃᓯᕋᕈᓐᓇᖅᑐᑦ 

ᓄᖅᑲᖓᔾᔪᑎᒃᓴᒥᒃ ᐊᑭᓕᕐᓱᖅᑕᐅᓗᑎᒃ ᑎᒍᐊᕐᓂᕐᒧᑦ ᓄᖅᑲᖓᓂᕐᒥᒃ ᑎᑭᐅᑎᓯᒪᔪᓂᒃ 12-ᓂᒃ ᐱᓇᓱᐊᕈᓯᕐᓂᒃ 

(ᐃᓚᒋᔭᐅᔪᑦ ᑕᑉᕗᖓ ᐅᑕᖅᑭᓂᖓ ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᑎᒍᑦ ᐃᑲᔫᓯᐊᒃᓴᓂᒃ) 

ᑎᒍᒥᐊᕐᓂᕐᒥᓄᑦ ᐊᕐᕌᒍᖅᑖᕐᓯᒪᓐᖏᑦᑐᒥᒃ ᑎᒍᐊᕆᐊᕐᕕᖓᓂᒃ. 

 

ᐃᖅᑲᓇᐃᔭᖅᑏᑦ ᐊᑕᐅᓯᒃᑲᓂᕐᒥᒃ (1) ᐅᓪᓗᕐᒥᒃ ᓄᖅᑲᖓᒍᓐᓇᕐᒥᔪᑦ ᑎᒍᐊᕈᓂ ᓄᑕᕋᕐᒥᒃ. 

 

ᐃᖅᑲᓇᐃᔭᖅᑏᑦ ᑐᓂᓯᔭᕆᐊᓖᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓄᑦ ᑎᑎᕋᕐᓯᒪᔪᒥᒃ 

ᓇᓗᓇᐃᕐᓯᒍᑎᒥᒃ ᑎᒍᐊᕐᓂᕐᒥᓂᒃ ᐅᕝᕙᓘᓐᓃᑦ ᐱᖅᑯᓯᒃᑯᑦ ᑎᒍᐊᕈᑎᒃ ᐊᒻᒪᓗ ᐅᓪᓗᖓ ᐱᐊᕋᐅᑉ ᑎᑭᑉᕕᖓ, 

ᑎᑭᐅᑎᓯᒪᔪᓂᒃ ᓯᑕᒪᓂᒃ (4) ᐱᓇᓱᐊᕈᓯᕐᓂᒃ ᓄᖅᑲᖓᒋᐊᓚᐅᓐᖏᓂᕐᒥᓂ. 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᖃᐅᔨᒃᑲᐃᔾᔪᑎᑖᖅᑎᑦᓯᔪᑦ ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓂᒃ ᐃᑲᔫᓯᐊᕐᓂᐊᓂᕐᒥᓂᒃ ᐃᑲᔪᖅᑕᐅᒍ28ᓇᖅᑐᑦ ᓇᓕᒧᖏᓐᓂᒃ 93%−ᖏᓐᓂᒃ 

ᑮᓇᐅᔾᔭᒃᓴᐅᑎᖏᓐᓂᒃ ᐅᑕᖅᑭᓂᖏᓐᓂ, ᐊᒻᒪᓗ ᐃᑲᔪᖅᑕᐅᒃᑲᓂᕐᓗᑎᒃ, ᓇᓕᒧᖏᓐᓂᒃ ᓇᓕᖅᑯᑦᓯᓯᒪᔪᓂᒃ 

ᐊᔾᔨᒌᓐᖏᔾᔪᑎᖏᓐᓂᒃ ᐃᖅᑲᓇᐃᔮᖓᑕ ᓇᓪᓕᐅᒃᑯᒫᑎᒍᑦ ᐃᑲᔫᓯᐊᖅᑖᕈᑎᖏᓐᓂᒃ ᐊᒻᒪᓗ 93% 

ᑮᓇᐅᔾᔭᒃᓴᐅᑎᖓᓂᒃ. ᐃᑲᔪᖅᑕᐅᑲᓐᓂᕈᑎᒥᓂᒃ ᐊᑭᓕᖅᑕᐅᖃᑦᑕᓂᐊᖅᑐᖅ ᐱᓇᓱᐊᕈᓰᑦ ᒪᕐᕉᒃ ᓈᒐᐃᑉᐸᑎᒃ 

ᑎᑭᐅᑎᓯᒪᔪᓂᒃ 17-ᓂᒃ ᐱᓇᓱᐊᕈᓯᕐᓂᖅ ᐃᓚᓐᖓᐅᑎᒋᓗᒍ ᐅᑕᖅᑭᖓᓂ. ᑐᒃᓯᕋᕐᐸᑦ ᐃᖅᑲᓇᐃᔭᖅᑎ, 

ᐃᑲᔪᖅᑕᐅᔾᔪᑎᖓ ᐅᑕᖅᑭᓂᖓᓄᑦ ᐊᑭᓕᖅᑕᐅᑲᐅᑎᒋᒍᓐᓇᖅᑐᖅ ᑐᓐᖓᕕᒃᑯᑦ ᐊᑭᓕᖅᓱᖅᑕᐅᓐᓇᖓᓂ 

ᑎᒍᐊᕐᓂᕐᒧᑦ ᓄᖅᑲᖓᓂᖓ ᐱᒋᐊᓚᐅᖅᑎᓪᓗᒍ. 

 

ᐃᖅᑲᓇᐃᔭᖅᑏᑦ ᑎᒍᐊᕐᓂᕐᒧᑦ ᓄᖅᑲᖓᔪᑦ ᓄᐊᑦᓯᒍᓐᓇᖏᑦᑐᑦ ᓄᖅᑲᖓᔾᔪᑎᒃᓴᓂᒃ ᐃᑲᔫᓯᐊᓂᓪᓘᓐᓃᑦ 

ᐃᓚᒋᔭᐅᓗᑎᒃ ᑖᒃᑯᑑᓐᖏᑦᑐᑦ ᕿᑲᕐᓂᕐᒧᑦ ᓄᖅᑲᖓᒍᑎ, ᖃᓂᒪᓂᕐᒧᑦ ᓄᖅᑲᖓᒍᑎ, ᓄᖅᑲᖓᒋᐊᖃᕐᓂᕐᒧᑦ 

ᓄᖅᑲᖓᒍᑎ, ᐃᓚᐃᕐᓂᕐᒧᑦ ᓄᖅᑲᖓᒍᑎ, ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎ, 

ᐃᓕᖅᑯᓯᕐᒨᖓᔪᓂᒃ ᓄᖅᑲᖓᒍᑎ, ᐃᑲᔫᓯᐊᓂᒃ ᐃᑲᔪᖅᑕᐅᔾᔪᑏᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᓂᒃ 

ᐅᕝᕙᓘᓐᓃᑦ ᕿᑲᕆᐊᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎᓂᒃ. 

 

6.1.11 ᕿᑐᕐᖓᑖᕐᓂᕐᒧᑦ ᓄᖅᑲᖓᓂᖅ  

   

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᓯᒪᔪᑦ ᑐᓐᖓᕕᒃᑯᓐᓄᑦ ᑎᑭᐅᑎᓯᒪᔪᓂᒃ ᐊᑕᐅᓯᕐᒥᒃ (1) ᐊᕐᕌᒍᒥᒃ ᐊᒻᒪᓗ ᐸᐸᑦᓯᓯᒪᔪᖅ, 

ᐅᕝᕙᓘᓐᓃᑦ ᐸᐸᑦᑎᓂᐊᖅᑐᖅ, ᐸᖅᑭᑦᓯᓗᓂ ᑐᖅᑳᕕᐅᓗᓂᓘᓐᓃᑦ ᐊᓂᕐᖓᓛᒥᒃ (ᐃᕐᓂᐊᖑᕋᑖᖅᑐᒥᒃ 

ᑎᒍᐊᕈᓂᓘᓐᓃᑦ) ᑎᑭᐅᑎᓯᒪᔪᓂᒃ 12-ᓂᒃ ᐱᓇᓱᐊᕈᓯᕐᓂᒃ ᐊᑭᓕᕐᓱᖅᑕᐅᓗᓂ ᕿᑐᕐᖓᑖᕐᓂᕐᒧᑦ 

ᓄᖅᑲᖓᓗᓂ (ᐃᓚᒋᔭᐅᔪᑦ ᑕᑉᕗᖓ ᐅᑕᖅᑭᓂᖓ ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᑎᒍᑦ 

ᐃᑲᔫᓯᐊᒃᓴᓂᒃ) ᓇᓗᓇᐃᖅᑐᕐᓯᒪᔪᑦ ᑖᒃᑯᐊ, ᐊᒻᒪᓗ 25-ᑲᓂᕐᓂᒃ ᐱᓇᓱᐊᕈᓯᕐᓂᒃ ᕿᑐᕐᖓᑖᕐᓂᕐᒧᑦ 

ᓄᖅᑲᖓᒍᑎᒥᒃ ᐊᑭᓕᕐᓱᖅᑕᐅᓗᓂ. ᑎᒍᐊᓂᕐᐸᑦ, ᓄᑕᕋᖅ ᐊᕐᕌᒍᖅᑖᕐᓯᒪᒋᐊᖃᓐᖏᑦᑐᖅ ᑎᒍᖅᑖᖑᓂᖓᓂ. 

 

ᓄᖅᑲᖓᓂᖅ ᐱᒋᐊᕈᓐᓇᖅᑐᖅ ᐅᓪᓗᖓᓂ: 

 

• ᓄᑕᕋᖅᑖᖅᑐᖃᕐᐸᑦ; 

• ᓄᑕᕋᖅ ᐃᖅᑲᓇᐃᔭᖅᑎᐅᑉ ᐸᖅᑭᓕᕐᐸᒍ ᐸᐸᓪᓗᒍᓗ; ᐅᕝᕙᓘᓐᓃᑦ 

• ᓯᖓᐃᓂᕐᒧᑦ ᐃᓱᓕᑉᐸᑦ ᓄᖅᑲᖓᕕᒃᓴᖓ. 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᖃᐅᔨᒃᑲᐃᔾᔪᑎᑖᖅᑎᑦᓯᔪᑦ ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᓐᓂᒃ ᐃᑲᔫᓯᐊᕐᓂᐊᓂᕐᒥᓂᒃ ᐃᑲᔪᖅᑕᐅᒍ29ᓇᖅᑐᑦ ᓇᓕᒧᖏᓐᓂᒃ 93%−ᖏᓐᓂᒃ 

ᑮᓇᐅᔾᔭᒃᓴᐅᑎᖏᓐᓂᒃ ᐅᑕᖅᑭᓂᖏᓐᓂ, ᐊᒻᒪᓗ ᐃᑲᔪᖅᑕᐅᒃᑲᓂᕐᓗᑎᒃ, ᓇᓕᒧᖏᓐᓂᒃ ᓇᓕᖅᑯᑦᓯᓯᒪᔪᓂᒃ 

ᐊᔾᔨᒌᓐᖏᔾᔪᑎᖏᓐᓂᒃ ᐃᖅᑲᓇᐃᔮᖓᑕ ᓇᓪᓕᐅᒃᑯᒫᑎᒍᑦ ᐃᑲᔫᓯᐊᖅᑖᕈᑎᖏᓐᓂᒃ ᐊᒻᒪᓗ 93% 

ᑮᓇᐅᔾᔭᒃᓴᐅᑎᖓᓂᒃ. ᐃᑲᔪᖅᑕᐅᑲᓐᓂᕈᑎᒥᓂᒃ ᐊᑭᓕᖅᑕᐅᖃᑦᑕᓂᐊᖅᑐᖅ ᐱᓇᓱᐊᕈᓰᑦ ᒪᕐᕉᒃ ᓈᒐᐃᑉᐸᑎᒃ 

ᑎᑭᐅᑎᓯᒪᔪᓂᒃ 12-ᓂᒃ ᐱᓇᓱᐊᕈᓯᕐᓂᖅ ᐃᓚᓐᖓᐅᑎᒋᓗᒍ ᐅᑕᖅᑭᖓᓂ. ᑐᒃᓯᕋᕐᐸᑦ ᐃᖅᑲᓇᐃᔭᖅᑎ, 

ᐃᑲᔪᖅᑕᐅᔾᔪᑎᖓ ᐅᑕᖅᑭᓂᖓᓄᑦ ᐊᑭᓕᖅᑕᐅᑲᐅᑎᒋᒍᓐᓇᖅᑐᖅ ᑐᓐᖓᕕᒃᑯᑦ ᐊᑭᓕᖅᓱᖅᑕᐅᓐᓇᖓᓂ 

ᕿᑐᕐᖓᑖᕐᓂᕐᒧᑦ ᓄᖅᑲᖓᓂᖓ ᐱᒋᐊᓚᐅᖅᑎᓪᓗᒍ. 

 

ᐊᑭᓕᕐᓱᖅᑕᐅᒍᑎ ᐅᑕᖅᑭᓂᕐᒧᑦ ᕿᑐᕐᖓᑖᕐᓂᕐᒧᑦ ᓄᖅᑲᖓᓂᕐᒥᒃ ᐊᑭᓕᖅᓱᑕᐅᔾᔮᖏᑦᑐᖅ ᐃᖅᑲᓇᐃᔭᖅᑎᓄᑦ 

ᑕᒪᒃᑮᓐᓂᒃ ᓯᖓᐃᓂᕐᒧᑦ ᑎᒍᐊᕐᓂᒧᓪᓗ ᓄᖅᑲᖓᒍᑎᑖᕐᓯᒪᔪᖅ ᐊᒻᒪᓗ ᕿᑐᕐᖓᑖᕐᓂᕐᒧᑦ ᓄᖅᑲᖓᒍᑎᒥᒃ 

ᐃᕐᓂᑉᐸᑦ ᑎᒍᐊᕐᐸᓘᓐᓃᑦ ᑖᑦᓱᒧᖓᑦᓴᐃᓐᓇᖅ ᕿᑐᕐᖓᑖᒥᓄᑦ.  

 

ᐃᖅᑲᓇᐃᔭᖅᑏᑦ ᕿᑐᕐᖓᑖᕐᓂᕐᒧᑦ ᓄᖅᑲᖓᔪᑦ ᓄᐊᑦᓯᒍᓐᓇᖏᑦᑐᑦ ᓄᖅᑲᖓᔾᔪᑎᒃᓴᓂᒃ ᐃᑲᔫᓯᐊᓂᓪᓘᓐᓃᑦ 

ᐃᓚᒋᔭᐅᓗᑎᒃ ᑖᒃᑯᑑᓐᖏᑦᑐᑦ ᕿᑲᕐᓂᕐᒧᑦ ᓄᖅᑲᖓᒍᑎ, ᖃᓂᒪᓂᕐᒧᑦ ᓄᖅᑲᖓᒍᑎ, ᓄᖅᑲᖓᒋᐊᖃᕐᓂᕐᒧᑦ 

ᓄᖅᑲᖓᒍᑎ, ᐃᓚᐃᕐᓂᕐᒧᑦ ᓄᖅᑲᖓᒍᑎ, ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎ, 

ᐃᓕᖅᑯᓯᕐᒨᖓᔪᓂᒃ ᓄᖅᑲᖓᒍᑎ, ᐃᑲᔫᓯᐊᓂᒃ ᐃᑲᔪᖅᑕᐅᔾᔪᑏᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᓂᒃ 

ᐅᕝᕙᓘᓐᓃᑦ ᕿᑲᕆᐊᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎᓂᒃ. 

 

ᒪᕐᕉᒃ ᐃᖅᑲᓇᐃᔭᖅᑏᑦ ᐊᖓᔪᖅᑳᒃ ᕿᑐᕐᖓᑖᕐᓯᒪᔫᒃ ᑖᑦᓱᒥᖓᑦᓴᐃᓐᓇᖅ, ᑲᑎᓪᓗᒋᑦ ᕿᑐᕐᖓᑖᕐᓂᕐᒧᑦ 

ᓄᖅᑲᖓᒍᓐᓇᕐᕕᖏᒃ ᒪᕐᕉᒃ ᐃᖅᑲᓇᐃᔭᖅᑏᒃ ᑭᒡᓕᖓ 37 ᐱᓇᓱᐊᕈᓰᑦ. 

 

6.1.12 ᐃᓕᖅᑯᓯᕐᒧᑦ ᓄᖅᑲᖓᒍᑎ 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᓯᒪᔪᑦ ᑐᓐᖓᕕᒃᑯᓐᓄᑦ ᑎᑭᐅᑎᓯᒪᔪᓂᒃ ᐊᕐᕕᓂᓕᓐᓂᒃ (6) ᑕᖅᑭᓂᒃ ᐊᒻᒪᓗ 

ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᕈᑎᓂᒃ ᑲᔪᓯᑦᓯᐊᕐᓯᒪᔪᑦ ᐃᓕᖅᑯᓯᕐᒧᑦ ᓄᖅᑲᖓᒍᓐᓇᖅᑐᑦ ᐊᑭᓕᕐᓱᖅᑕᐅᓗᑎᒃ 

ᒪᕐᕉᓐᓂᒃ (2) ᐅᓪᓘᓐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᓚᐅᒍᓐᓇᖁᓪᓗᒋᑦ ᐃᓕᖅᑯᓯᕐᒨᖓᔪᒥᒃ 

ᐅᕝᕙᓘᓐᓃᑦ ᐊᓯᖏᓐᓄᑦ ᐃᖅᑲᓇᐃᔭᖅᑎᐅᑉ ᐃᓱᒪᕐᓲᑎᒋᔭᖓᓄᑦ.  

 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᖅ ᐅᕝᕙᓘᓐᓃᑦ ᖃᐅᑕᒪᖅᑕᖅᑎ ᐃᖅᑲᓇᐃᔭᖅᑎᒻᒪᕆᒃ ᐅᕝᕙᓘᓐᓃᑦ ᐅᓪᓘᑉ 

ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑎ ᑲᔪᓯᑦᓯᐊᕐᓯᒪᓐᖏᑦᑐᖅ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᒍᑎᓂᒃ 

ᐊᑕᐅᓯᕐᒥᒃ (1) ᐅᓪᓗᕐᒥᒃ ᐃᓕᖅᑯᓯᕐᒧᑦ ᓄᖅᑲᖓᒍᓐᓇᖅᑐᖅ ᐃᖅᑲᓇᐃᔭᐃᓐᓇᕐᓯᒪᑉᐸᑦ ᑐᓐᖓᕕᒃᑯᓐᓄᑦ 

ᐱᖓᓱᓂᒃ (3) ᑕᖅᑭᓂᒃ. 

ᐃᖅᑲᓇᐃᔭᖅᑎ ᐃᓕᖅᑯᓯᕐᒨᖓᔪᒥᒃ ᓄᖅᑲᖓᒍᓐᓇᖅᑐᖅ ᖃᖓᑐᐃᓐᓇᖅ ᓄᖅᑲᖓᕕᒋᔪᒪᔭᒥᓂ ᐱᓕᕆᒡᕕᐅᑉ 

ᑐᑭᒧᐊᒃᑎᑦᑎᔨᖓ ᓈᖕᒪᓴᕐᐸᑦ ᐃᖅᑲᓇᐃᔭᖅᑎ ᐃᖅᑲᓇᐃᔮᑦᓴᒥᓂᒃ ᐊᓐᖑᑎᓯᒪᓂᐊᕐᓂᖓᓂᒃ. 

 

ᐃᓕᖅᑯᓯᕐᒧᑦ ᓄᖅᑲᖓᒍᑎᑦᓴᒫᑦ ᑭᖑᓪᓕᒨᖅᑕᐅᖃᑦᑕᕈᓐᓇᖅᑐᑦ ᐊᕐᕌᒍᕌᖓᑦ ᐅᕝᕙᓘᓐᓃᑦ 

ᑮᓇᐅᔭᕈᖅᑎᑕᐅᓗᑎᒃ ᐃᓱᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᒡᕕᖓ ᐃᓂᕐᓯᑉᐸᑦ ᓄᖅᑲᖓᒍᑎᒃᓴᒫᓂᒃ ᖃᐅᔨᓴᕐᓂᕐᒥᓂᒃ ᐃᖅᑲᓇᐃᔭᖅᑎᓕᒫᓄᑦ, ᐅᕝᕙᓘᓐᓃᑦ 

ᐊᑭᓕᖅᑕᐅᒍᑎᓂᒃ ᐃᖅᑲᓇᐃᔭᖅᑎᐅᑉ ᓄᖅᑲᕐᓂᖓᓂᒃ ᑐᓐᖓᕕᒃᑯᓐᓂᒃ. ᐃᖅᑲᓇᐃᔭᖅᑎ ᓄᖅᑲᕐᐸᑦ 

ᑐᓐᖓᕕᒃᑯᓐᓂ ᐃᓱᓕᓚᐅᖅᑎᓐᓇᒍ ᑮᓇᐅᔭᓕᕆᓐᓇᐅᑉ ᐊᕐᕌᒍᖓ, ᐃᓕᖅᑯᓯᕐᒧᑦ ᓄᖅᑲᖓᒍᓐᓇᕐᓂᖓ 

ᑕᑉᕙᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᓈᓴᖅᑕᐅᓯᒪᓂᒃᑯᑦ ᑐᓂᔭᐅᓂᐊᖅᑐᖅ. 

 

6.1.13 ᓈᓚᒃᑎᓄᑦ ᖃᐅᔨᒪᔨᑕᐅᓂᕐᒧᓘᓐᓃᑦ ᐃᖅᑲᖅᑐᐃᕕᖕᒦᒋᐊᖃᖅᑎᑕᐅᓂᕐᒧᑦ ᓄᖅᑲᖓᓂᖅ 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᑏᑦ 

ᓄᖅᑲᖓᔾᔪᑎᑖᖅᑎᑕᐅᒍᓐᓇᖅᑐᑦ ᐊᑭᓕᕐᓱᖅᑕᐅᓗᑎᒃ ᓈᓚᒃᑎᓄᑦ ᖃᐅᔨᒪᔨᑕᐅᓂᕐᒧᓘᓐᓃᑦ ᑎᓕᔭᐅᓯᒪᔪᑦ 

ᐊᐅᓚᑦᓯᔨᒻᒪᕆᒃ ᐊᖏᕈᑎᖃᕐᓂᖓᒍᑦ ᑎᑎᕋᕐᓯᒪᔪᓂᒃ ᑐᒃᓯᕋᐅᑎᓂᒃ. 

 

ᐃᖅᑲᓇᐃᔭᖅᑎ ᓇᖕᒥᓂᖅ ᐊᐅᓚᑦᓯᔪᒃᓴᒫᖅ ᐊᑭᓕᕐᓱᕆᐊᓕᖕᓂᒃ ᐃᖅᑲᖅᑐᐃᕕᖕᒦᒋᐊᖃᖅᑎᑕᐅᓂᖓ 

ᐃᖅᑲᓇᐃᔭᖅᑎᐅᑉ ᑎᓕᔭᐅᔾᔪᑎᖓ ᓄᓇᖅᑲᑎᒋᔭᐅᓂᖓᓅᖓᑉᐸᑦ (ᓲᕐᓗ, ᓈᓚᒃᑎᐅᓂᕐᒧᑦ 

ᖃᐅᔨᒪᔨᑕᐅᓂᕐᒧᓘᓐᓃᑦ ᑎᓕᔭᐅᔾᔪᑎᖓ) ᐊᒻᒪᓗ ᐊᒃᑐᐊᖏᑉᐸᑦ ᑐᓐᖓᕕᒃᑯᑦ ᐱᓕᕆᐊᒃᓴᖏᓐᓄᑦ.  

 

6.1.14 ᓄᓇᓕᓐᓅᖓᔪᓄᑦ ᓄᖅᑲᖓᔾᔪᑎ 

 

ᑐᓐᖓᕕᒃᑯᑦ ᐃᓇᑦᓯᒋᐊᒃᑲᓐᓂᕐᓯᒪᒻᒪᑕ ᐊᐅᓚᑦᓯᖃᑕᐅᔪᓐᓇᖁᓪᓗᒋᑦ ᐃᖅᑲᓇᐃᔭᖅᑎᖏᑦ ᐱᔨᑦᓯᕈᑎᓄᑦ 

ᓄᓇᒥᖕᓂ, ᐊᒻᒪᓗ ᓄᓇᕗᒻᒥ. ᖃᐅᑕᒪᖅᑕᖅᑎ ᐃᖅᑲᓇᐃᔭᖅᑎᒻᒪᕆᒃ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂ 

ᐃᖅᑲᓇᐃᔭᖅᑎ ᓄᓇᓕᖕᓅᖓᔪᓂᒃ ᓄᖅᑲᖓᔾᔪᑎᑖᖅᑎᑕᐅᔪᓐᓇᖅᑐᖅ ᐊᑭᓕᕐᓱᖅᑕᐅᓗᓂ ᑎᑭᐅᑎᓯᒪᔪᓂᒃ 

ᑕᓪᓕᒪᓄᑦ (5) ᑭᖑᓕᕇᓄᑦ ᐃᖅᑲᓇᐃᔭᕐᓇᕐᓂ ᐅᓪᓗᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐱᓕᕆᒡᕕᖕᒥ 

ᑐᑭᒧᐊᒃᑎᑦᑎᔨ ᓈᖕᒪᓴᕐᐸᑦ ᐃᖅᑲᓇᐃᔭᖅᑎ ᐱᓕᕆᐊᒃᓴᒥᓂᒃ ᐊᓐᖑᑎᓯᒪᓂᐊᕐᓂᖓᓂᒃ; 

 

• ᐃᓚᒋᔭᐅᓂᕐᒧᑦ ᐊᑭᓕᕐᓱᖅᑕᐅᖏᑦᑐᓄᑦ ᓄᓇᓕᖕᓂ, ᐊᕕᑦᑐᕐᓯᒪᓂᕐᒥ, ᐅᑭᐅᖅᑕᖅᑐᒥ 

ᐊᕕᑦᑐᕐᓯᒪᓂᕐᒥ ᐅᕝᕙᓘᓐᓃᑦ ᑲᓇᑕᒥ ᓇᓪᓕᐅᓂᕐᓯᐅᓂᕐᓂ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ 

ᑐᕌᒐᑦ ᐱᕙᓪᓕᐊᑎᑦᓯᓂᕐᒨᖓᑉᐸᑕ ᑲᑎᒪᔨᐅᓂᕐᒧᑦ, ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐅᕝᕙᓘᓐᓃᑦ 

ᒪᑭᒪᑦᓯᐊᕈᑎᒃᓴᖓᓄᑦ ᓄᓇᕗᑦ; 

• ᐋᖅᑭᑦᓱᐃᓂᕐᒥᒃ ᐱᖕᒪᕆᐅᔪᒥᒃ ᓄᓇᓕᓐᓂ ᑐᐊᕕᕐᓇᖅᑐᒥ, ᐃᓚᒋᔭᐅᓗᑎᒃ ᖃᑦᑎᕆᔨᓄᑦ 

ᐃᓚᒋᔭᐅᓂᖅ ᐅᕝᕙᓘᓐᓃᑦ ᓄᓇᓕᓐᓂ ᐸᖅᓴᐃᔨᓄᑦ; ᐅᕝᕙᓘᓐᓃᑦ 

• ᐃᓚᒋᔭᐅᓂᕐᒧᑦ ᐊᑭᓕᕐᓱᖅᑕᐅᖏᓪᓗᓂ ᓄᓇᓕᖕᓂ ᑲᑎᒪᔨᓄᑦ, ᓄᓇᓕᖕᓂ ᑲᑎᒪᔩᑦ 

ᑲᑎᒪᔨᕋᓛᖏᓐᓄᑦ, ᓄᓇᓖᑦ ᐅᕝᕙᓘᓐᓃᑦ ᐊᕕᑦᑐᕐᓯᒪᓂᕐᒥ ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖅᑐᓕᕆᔨᒃᑯᓘᓐᓃᑦ ᑲᑎᒪᔨᕐᔪᐊᖏᓐᓄᑦ ᐅᕝᕙᓘᓐᓃᑦ ᓯᓚᑦᑐᓴᕐᕕᖕᒥ ᑲᑎᒪᔨᓄᑦ. 

 

ᓄᓇᓕᖕᓅᖓᔪᓂᒃ ᓄᖅᑲᖓᔾᔪᑎᖃᕐᓂᖅ ᖄᖏᐅᑎᑉᐸᑦ ᑕᓪᓕᒪᑦ (5) ᐃᖅᑲᓇᐃᔭᕐᓇᐃᑦ ᐅᓪᓗᖏᓐᓄᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑐᓂᔭᐅᒃᑲᓐᓂᕈᓐᓇᖅᑐᖅ ᑭᓯᐊᓂ ᐊᖏᖅᑕᐅᓗᓂ ᐊᐅᓚᑦᓯᔨᒻᒪᕆᒻᒧᑦ. 

 

6.1.15 ᐃᓕᓐᓂᐊᓂᕐᒧᑦ ᓄᖅᑲᖓᓂᖅ (ᐊᑭᓕᕐᓱᖅᑕᐅᓗᓂ) 

ᑐᓐᖓᕕᒃᑯᑦ ᑐᓂᓯᔪᓐᓇᖅᑐᑦ ᐃᓕᓐᓂᐊᓂᕐᒧᑦ ᓄᖅᑲᖓᓂᕐᒥᒃ ᐊᑭᓕᕐᓱᖅᑕᐅᓗᓂ ᐊᔪᕈᓐᓃᓴᕐᐸᓪᓕᐊᓂᕐᒧᑦ 

ᐱᕙᓪᓕᐊᔾᔪᑎᒃᓴᓂᒃ ᐊᒻᒪᓗ/ᐅᕝᕙᓘᓐᓃᑦ ᐱᓕᖕᒪᒃᓴᐅᑎᓂᒃ/ᐃᓕᓐᓂᐊᕈᑎᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐊᖓᔪᖅᑳᕆᔭᐅᔪᒧᑦ, ᐃᖅᑲᓇᐃᔭᖅᑎ, ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓄᑦ. 

 

ᐊᑐᐊᕐᓯᔾᔪᑏᑦ ᑖᒃᑯᐊ ᑐᕌᖓᔪᑦ ᓇᓗᓇᐃᕐᓯᓂᕐᒥᒃ ᐃᖅᑲᓇᐃᔭᖅᑎ ᑐᓂᔭᐅᓂᐊᕐᒪᖔᖅ ᐊᑭᓕᕐᓱᖅᑕᐅᓗᓂ 

ᓄᖅᑲᖓᔾᔪᑎᒥᒃ: 

 

• ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᒻᒪᕆᐅᒋᐊᓕᒃ ᖃᐅᑕᒪᖅᑕᖅᑎᐅᓗᓂ ᑐᓐᖓᕕᒃᑯᓐᓂ 

ᑎᑭᐅᑎᓯᒪᔪᒥᒃ ᐊᑕᐅᓯᕐᒥᒃ (1) ᐊᕐᕌᒍᒥᒃ ᑐᒃᓯᕋᓚᐅᓐᖏᓂᕐᒥᓂ ᓄᖅᑲᖓᒍᒪᔾᔪᑎᒥᒃ 

ᐃᓕᓐᓂᐊᕈᒪᓂᕐᒧᑦ ᐅᓪᓘᑉ ᐃᓚᐃᓐᓇᖓᓂ ᐃᓕᓐᓂᐊᖅᑕᐅᔪᒥᒃ ᐃᓕᓐᓂᐊᕋᑦᓴᒥᓪᓘᓐᓃᑦ 

ᐃᓕᓴᕆᔭᐅᓯᒪᔪᒥ ᐃᓕᓐᓂᐊᑲᓐᓂᕕᖕᒥ; 

• ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓯᒪᒋᐊᓕᒃ ᖃᐅᑕᒪᖅᑕᖅᑎᐅᓗᓂ ᑐᓐᖓᕕᒃᑯᓐᓂ ᒪᕐᕉᓐᓂᒃ (2) 

ᐊᕐᕌᒎᓐᓂᒃ ᑎᑭᐅᑎᓯᒪᔫᓐᓂᒃ ᑐᒃᓯᕋᓚᐅᓐᖏᓂᕐᒥᓂ ᓄᖅᑲᖓᔾᔪᑎᒃᓴᖅᑖᕋᓱᐊᕐᓂᕐᒥᒃ 

ᐃᓕᓐᓂᐊᖅᑎᓪᓚᕆᐅᓂᕐᒧᑦ ᐃᓕᓴᕆᔭᐅᓯᒪᔪᒥ ᐃᓕᓐᓂᐊᑲᓐᓂᕕᖕᒥ, ᑐᕌᒐᖃᕐᓗᓂ 

ᑎᒍᓯᓂᕐᒥᒃ ᐃᓕᓴᕆᔭᐅᔾᔪᑎᒥᒃ ᓇᓗᓇᐃᒃᑯᑕᒻᒪᕆᒻᒥᓘᓐᓃᑦ. 

• ᐊᔪᕈᓐᓃᕐᓴᐅᑎᖓ ᐃᖅᑲᓇᐃᔭᖅᑎᒧᑦ ᑐᓂᔭᐅᔪᖅ ᓇᓗᓇᐃᕐᓯᒪᑦᓯᐊᕆᐊᓕᒃ ᐊᒃᑐᐊᓂᖓᓂᒃ 

ᐃᖅᑲᓇᐃᔭᖓᓄᑦ ᐃᖅᑲᓇᐃᔮᖅᑖᕆᔪᒪᔭᖓᓄᓪᓘᓐᓃᑦ ᑐᓐᖓᕕᒃᑯᓐᓂ; ᐊᒻᒪᓗ 

• ᐃᖅᑲᓇᐃᔭᖅᑎ ᐊᔪᓐᖏᑦᓯᐊᕐᓂᖓᓂ ᑎᑎᕋᖅᑕᐅᓯᒪᒋᐊᓕᒃ ᐃᖅᑲᓇᐃᔮᒥᓂᒃ. 

 

ᑐᒃᓯᕋᐅᑏᑦ ᐊᑭᓕᕐᓱᖅᑕᐅᓗᓂ ᐃᓕᓐᓂᐊᓂᕐᒧᑦ ᓄᖅᑲᖓᒍᒪᓂᕐᒧᑦ ᐊᒻᒪᓗ ᐃᓕᓐᓂᐊᓂᕐᒧᑦ ᐊᑭᓖᒍᑎ 

ᑐᓂᔭᐅᓯᒪᒋᐊᓕᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓄᑦ ᑎᑭᐅᑎᓯᒪᔪᓂᒃ ᓯᑕᒪᓂᒃ (4) ᑕᖅᑭᓂᒃ 

ᑐᖔᓂ ᓄᖅᑲᖓᓂᐊᕐᓂᖓᑕ ᐅᓪᓗᖓᓂᒃ. ᑐᒃᓯᕋᐅᑏᑦ ᕿᒥᕐᕈᔭᐅᓂᐊᖅᑐᑦ ᐊᖏᖅᑕᐅᓗᑎᓪᓗ 

ᐊᐅᓚᑦᓯᔨᒻᒪᕆᒻᒧᑦ ᐃᓛᒃᑯᑦ ᑐᒃᓯᕋᐅᓯᐊᖑᓂᖏᑎᒍᑦ. 

 

ᐊᖏᖅᑕᐅᑉᐸᑦ, ᑐᓐᖓᕕᒃᑯᑦ ᐊᑭᓖᓂᐊᖅᑐᑦ ᐊᑉᕙᖏᓐᓂᒃ (50%) ᐃᖅᑲᓇᐃᔭᖅᑎ ᑮᓇᐅᔾᔭᒃᓴᐅᑎᖏᓐᓄᑦ 

ᑐᓐᖓᕕᖓᓂᒃ ᓄᖅᑲᖓᓂᓕᒪᖓᓂ. ᑐᓐᖓᕕᒃᑯᑦ ᐊᒻᒪᓗ ᐃᖅᑲᓇᐃᔭᖅᑎ ᐋᔩᕋᕈᑎᖃᕐᓂᐊᖅᑐᑦ 

ᖃᓄᐃᓕᖓᓂᐊᕐᒪᖔᑕ ᐊᑭᓕᖅᓱᖅᑕᐅᓃᑦ ᐊᒻᒪᓗ ᑎᑎᕋᕐᓗᒋᑦ ᑎᑎᕋᕐᓯᒪᔪᒃᑯᑦ ᐊᖏᖃᑎᒌᒍᑎᓄᑦ 

ᐃᖅᑲᓇᐃᔭᖅᑎᒧᑦ ᐊᑎᓕᐅᖅᑕᐅᓂᐊᖅᑐᒧᑦ. ᐊᑭᓕᕐᓲᑏᑦ ᐋᔩᕋᕈᑕᐅᒃᑲᓐᓂᖃᑦᑕᕈᓐᓇᖅᑐᑦ ᐊᕐᕌᒍᑕᒫᑦ, 

ᑲᔪᓯᓯᒪᑦᓯᐊᕐᓂᖓᒍᑦ ᐃᓂᕐᓯᓂᕐᒧᑦ ᐊᕐᕌᒍᑕᒫᑦ ᐃᓕᓐᓂᐊᕐᓂᖓᓂ. 

 

ᐃᖅᑲᓇᐃᔭᖅᑎ ᐊᑎᓕᐅᕐᓂᐊᖅᑐᖅ ᐊᖏᖃᑎᒌᒍᒻᒥᒃ ᐅᖃᕐᓯᒪᔪᒥᒃ ᐅᑎᓛᕐᓂᐊᓂᕐᒥᓂᒃ ᐃᖅᑲᓇᐃᔮᒥᓄᑦ 

ᑐᓐᖓᕕᒃᑯᓐᓂ ᓇᓕᒧᖓᓂᒃ ᓄᖅᑲᖓᓂᖓᑕ. ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓄᑦ ᐅᑎᓐᖏᑉᐸᑦ, 

ᐅᑎᖅᑎᒃᓯᔭᕆᐊᓕᒃ ᑐᓐᖓᕕᒃᑯᓐᓂᒃ ᐃᑲᔪᖅᑕᐅᔾᔪᑎᒋᓯᒪᔭᒥᓂᒃ ᓄᖅᑲᖓᑎᓪᓗᒍ. ᐃᖅᑲᓇᐃᔭᖅᑎ ᐅᑎᕐᐸᑦ 

ᐃᖅᑲᓇᐃᔮᒥᓄᑦ ᒥᑦᓯᑎᓐᓄᑦ ᓄᖅᑲᖓᒍᒪᔾᔪᑎᒋᓚᐅᖅᑕᖓᑕ ᑎᑎᕋᕐᓯᒪᔪᓂ ᐊᖏᖃᑎᒌᒍᑎᓂ, ᐅᓄᕐᓂᖓ 

ᐊᑭᓕᑦᓴᓂᑦᓯᒪᓂᖓᑕ ᑐᓐᖓᕕᒃᑯᓐᓄᑦ ᓈᓴᖅᑕᐅᓗᓂ ᐊᑭᓕᖅᑕᐅᔾᔪᑎᒋᓂᐊᖅᑖ. 

 

ᐃᖅᑲᓇᐃᔭᖅᑎ ᐅᑎᖅᑎᑦᓯᔭᕆᐊᖃᓐᖏᑦᑐᖅ ᐊᑭᓖᒍᑎᒥᓂᕐᓂᒃ ᑐᓐᖓᕕᒃᑯᓐᓄᑦ ᐃᓅᒍᓐᓃᕐᐸᑦ, ᐊᔪᕈᑎᑖᕐᐸᑦ 

ᐅᕝᕙᓘᓐᓃᑦ ᐃᖅᑲᓇᐃᔮᖓ ᐃᖅᑲᓇᐃᔭᖅᑎᐅᑉ ᓄᖅᑲᖅᑎᑕᐅᑉᐸᑦ ᓇᓗᓇᐃᕐᓯᒪᔭᐅᓐᖏᓪᓗᓂ ᐱᔾᔪᑎᖓ. 

ᐅᑎᖅᑎᑦᓯᕕᐅᒋᐊᖃᕐᓂᐊᖅᑐᖅ ᑐᓐᖓᕕᒃᑯᓐᓄᑦ ᐃᓕᓐᓂᐊᖅᑕᒥᓂᒃ, ᐃᓕᓐᓂᐊᕈᑖᓂᒃ, 

ᓇᓗᓇᐃᒃᑯᑕᖅᑖᕋᓱᐊᕈᑖᓂᒃ ᐃᓕᓴᕆᔭᐅᔾᔪᑎᑖᕋᓱᐊᕈᑖᓂᓪᓘᓐᓃᑦ ᑲᔪᓯᓐᓂᖏᑉᐸᑦ ᐃᓕᓐᓂᐊᖅᑕᒥᓂᒃ. 

 

ᐃᖅᑲᓇᐃᔭᖅᑏᑦ ᐊᑭᓖᓯᒪᖁᔭᐅᑐᐃᓐᓇᕆᐊᓖᑦ ᐃᓕᓐᓂᐊᕈᑎᒃᓴᒥᓂ ᑐᖔᒍᑦ, ᐊᒻᒪᓗ ᐅᑎᖅᑎᑕᐅᓗᓂ 

ᐊᑭᓖᒍᑎᒥᓂᖓ, ᐊᔪᓐᖏᑎᑕᐅᑉᐸᑦ, ᐃᓂᕐᓯᓚᐅᖅᑎᓪᓗᒍ ᐃᓕᓐᓂᐊᖅᑕᒥᓂᒃ. 

ᐃᖅᑲᓇᐃᔭᖅᑏ ᐃᓕᓐᓂᐊᓂᕐᒧᑦ ᓄᖅᑲᖓᔪᑦ ᐊᑭᓕᕐᓱᖅᑕᐅᓗᑎᒃ ᓄᐊᑦᓯᒍᓐᓇᖏᑦᑐᑦ ᓄᖅᑲᖓᔾᔪᑎᒃᓴᒫᓂᒃ 

ᐃᑲᔫᓯᐊᓂᓪᓘᓐᓃᑦ ᐃᓚᒋᔭᐅᓗᑎᒃ ᑖᒃᑯᑑᓐᖏᑦᑐᑦ ᕿᑲᕐᓂᕐᒧᑦ ᓄᖅᑲᖓᒍᑎ, ᖃᓂᒪᓂᕐᒧᑦ ᓄᖅᑲᖓᒍᑎ, 

ᓄᖅᑲᖓᒋᐊᖃᕐᓂᕐᒧᑦ ᓄᖅᑲᖓᒍᑎ, ᐃᓚᐃᕐᓂᕐᒧᑦ ᓄᖅᑲᖓᒍᑎ, ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ 

ᓄᖅᑲᖓᒍᑎ, ᐃᓕᖅᑯᓯᕐᒨᖓᔪᓂᒃ ᓄᖅᑲᖓᒍᑎ, ᐃᑲᔫᓯᐊᓂᒃ ᐃᑲᔪᖅᑕᐅᔾᔪᑏᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ 

ᐃᑲᔫᑎᓂᒃ ᐅᕝᕙᓘᓐᓃᑦ ᕿᑲᕆᐊᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎᓂᒃ, ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ 

ᓇᓪᓕᐅᒃᑯᒫᓂᒃ. 

 

6.1.15A ᐃᓕᓐᓂᐊᓂᕐᒧᑦ ᓄᖅᑲᖓᓂᖅ (ᐊᑭᓕᕐᓱᖅᑕᐅᓗᓂ) – ᐃᓄᒃᑐᑦ ᐃᓕᓐᓂᐊᕈᑎᒃᓴᑦ 

 

ᑐᓐᖓᕕᒃᑯᑦ−ᐊᑭᓕᕐᓯᒪᔭᖏᑦ ᐃᓄᒃᑐᑦ ᐃᓕᓐᓂᐊᕈᑎᒃᓴᑦ, ᑐᓐᖓᕕᒃᑯᑦ ᐊᑭᓖᓂᐊᕐᐳᖅ 100%−ᒧᑦ 

ᑎᑭᐅᑎᓯᒪᒍᓐᓇᖅᑐᓂᒃ ᐃᖅᑲᓇᐃᔭᖅᑎᐅᑉ ᑮᓇᐅᔾᔭᒃᓴᐅᑎᖓᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᑕᐅᓂᕐᒧᑦ 

ᐃᑲᔫᑎᒥᒃ ᓄᖅᑲᖓᓂᖓᓂ. ᐃᖅᑲᓇᐃᔭᖅᑎ ᓄᖅᑲᖓᔪᖅ ᑲᑎᕐᓱᐃᕙᓪᓕᐊᖏᓐᓇᓂᐊᕐᐳᖅ 

ᓄᖅᑲᖓᒍᑎᒃᓴᒫᓂᒃ, ᐃᑲᔫᓯᐊᒃᓴᓂᒃ ᐊᒻᒪᓗ ᖁᑉᕙᓯᓐᓂᖓᓂᒃ ᐱᓕᕆᐊᒥᒍᑦ. ᐃᖅᑲᓇᐃᔭᖅᑎ ᓄᖅᑲᖓᔪᖅ 

ᐊᖏᕈᑎᓕᐅᕐᓯᒪᒋᐊᖃᕐᒥᔪᖅ ᐃᓕᓐᓂᐊᓂᕐᒧᑦ ᓄᖅᑲᖓᓂᕐᒧᑦ ᐊᖏᖃᑎᒌᒍᑎᒥᒃ ᑐᓐᖓᕕᒃᑯᓐᓄᑦ 

ᓇᓗᓇᐃᔭᐃᔪᒥᒃ ᐱᔪᓐᓇᐅᑎᖏᓐᓂᒃ ᐱᓇᓱᐊᒐᑦᓴᖏᓐᓂᓪᓗ ᐱᓇᓱᐊᖃᑎᒌᑦᑑᒃ. ᐊᐅᓚᑦᓯᔨᒻᒪᕆᒃ 

ᓴᒃᑯᐃᒍᓐᓇᕐᐳᖅ ᐊᑐᖅᑕᐅᒋᐊᖃᓲᒥᒃ ᐱᔨᑦᓯᕈᑕᐅᖏᓐᓇᕆᐊᓕᓐᓄᑦ ᓈᖕᒪᒋᔭᒥᒍᑦ. 

 

6.1.16 ᐃᓕᓐᓂᐊᓂᕐᒧᑦ ᓄᖅᑲᖓᓂᖅ (ᐊᑭᓕᖅᓱᖅᑕᐅᖏᓪᓗᓂ) 

 

ᐊᐅᓚᑦᓯᔨᒻᒪᕆᒃ ᐊᖏᕈᑎᖃᕈᓐᓇᖅᑐᖅ ᐃᓕᓐᓂᐊᓂᕐᒧᑦ ᓄᖅᑲᖓᓂᕐᒥᒃ ᐊᑭᓕᕐᓱᑕᐅᓐᖏᓪᓗᓂ 

ᖃᐅᑕᒪᖅᑕᖅᑎᒥᒃ ᐃᖅᑲᓇᐃᔭᖅᑎᒻᒪᕆᒻᒥᒃ ᐃᓕᓐᓂᐊᕐᓂᖓ ᑐᕌᖓᓐᖏᑉᐸᑦ ᐃᖅᑲᓇᐃᔭᖅᑎᐅᑉ 

ᐃᖅᑲᓇᐃᔮᖓᓄᑦ. 

 

ᑕᐃᒫᒃ ᓄᖅᑲᖓᓂᖅ ᐃᓱᒪᒃᓴᕐᓯᐅᕈᑕᐅᓂᐊᖅᑐᖅ ᐃᖅᑲᓇᐃᔭᖅᑎ ᑐᓐᖓᕕᒃᑯᓐᓂ ᐃᖅᑲᓇᐃᔭᖅᑎᐅᓯᒪᑉᐸᑦ 

ᑎᑭᐅᑎᓯᒪᔪᒥᒃ ᐊᑕᐅᓯᕐᒥᒃ (1) ᐊᕐᕌᒍᒥᒃ ᐊᒻᒪᓗ ᓄᖅᑲᖓᓂᖓ ᐅᖓᑖᓅᔾᔮᖏᑉᐸᑦ ᐱᖓᓱᑦ (3) ᐊᕐᕌᒍᑦ. 

 

ᐃᖅᑲᓇᐃᔭᖅᑎ ᐃᓕᓐᓂᐊᓂᕐᒧᑦ ᓄᖅᑲᖓᔪᖅ ᐊᑭᓕᕐᓱᖅᑕᐅᖏᓪᓗᓂ ᓄᐊᑦᓯᒍᓐᓇᖏᑦᑐᑦ 

ᓄᖅᑲᖓᔾᔪᑎᒃᓴᒫᓂᒃ ᐃᑲᔫᓯᐊᓂᓪᓘᓐᓃᑦ ᐃᓚᒋᔭᐅᓗᑎᒃ ᑖᒃᑯᑑᓐᖏᑦᑐᑦ ᕿᑲᕐᓂᕐᒧᑦ ᓄᖅᑲᖓᒍᑎ, 

ᖃᓂᒪᓂᕐᒧᑦ ᓄᖅᑲᖓᒍᑎ, ᓄᖅᑲᖓᒋᐊᖃᕐᓂᕐᒧᑦ ᓄᖅᑲᖓᒍᑎ, ᐃᓚᐃᕐᓂᕐᒧᑦ ᓄᖅᑲᖓᒍᑎ, 

ᐋᓐᓂᐊᕐᕕᓕᐊᕆᐊᖃᕐᓂᕐᒧᑦ ᐊᐅᓪᓚᕐᓗᓂ ᓄᖅᑲᖓᒍᑎ, ᐃᓕᖅᑯᓯᕐᒨᖓᔪᓂᒃ ᓄᖅᑲᖓᒍᑎ, ᐃᑲᔫᓯᐊᓂᒃ 

ᐃᑲᔪᖅᑕᐅᔾᔪᑏᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᓂᒃ ᐅᕝᕙᓘᓐᓃᑦ ᕿᑲᕆᐊᕐᓂᕐᒧᑦ ᐊᐅᓪᓚᕐᓗᓂ 

ᓄᖅᑲᖓᒍᑎᓂᒃ, ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ ᓇᓪᓕᐅᒃᑯᒫᓂᒃ. 

 

6.1.17 ᐅᑎᖅᑎᑕᐅᓂᖅ  

 

A. ᓯᖓᐃᓂᕐᒧᑦ/ᕿᑐᕐᖓᑖᕐᓂᕐᒧᑦ/ᑎᒍᐊᕐᓂᕐᒧᑦ ᓄᖅᑲᖓᓂᖅ 

 

ᐃᖅᑲᓇᐃᔭᖅᑏᑦ ᓯᖓᐃᓂᕐᒧᑦ ᓄᖅᑲᖓᔪᑦ, ᕿᑐᕐᖓᑖᕐᓂᕐᒧᑦ ᓄᖅᑲᖓᔪᑦ ᐅᕝᕙᓘᓐᓃᑦ ᑎᒍᐊᕐᓂᕐᒧᑦ 

ᓄᖅᑲᖓᔪᑦ ᐃᖅᑲᓇᐃᔮᖓ ᖁᑉᕙᐸᓪᓕᐊᑐᐃᓐᓇᓂᐊᖅᑐᖅ ᓄᖅᑲᖓᓂᓕᒫᖓᓂ. 

 

ᐅᑎᑉᐸᑦ ᐃᖅᑲᓇᐃᔮᒥᓄᑦ, ᑕᐃᒫᒃ ᐃᖅᑲᓇᐃᔭᖅᑏᑦ ᐅᑎᖅᑎᑕᐅᓂᐊᖅᑐᑦ ᐃᖅᑲᓇᐃᔮᕆᓚᐅᖅᑕᒥᖕᓄᑦ, 

ᐅᕝᕙᓘᓐᓃᑦ ᑐᓂᔭᐅᓂᐊᖅᑐᖅ ᓇᓕᒧᒐᓚᖓᓂᒃ ᐱᓕᕆᐊᒥᒃ ᓇᓕᒧᒐᓚᓕᖕᒥᒃ ᑮᓇᐅᔾᔭᒃᓴᐅᑎᖏᓐᓂᒃ 

ᐃᑲᔫᓯᐊᕆᖃᑦᑕᓚᐅᖅᑕᖏᓐᓂᓪᓗ ᐱᓕᕆᐊᕆᓚᐅᖅᑕᖓᑕ. 

ᐃᖅᑲᓇᐃᔭᖅᑏᑦ ᑕᐃᒪᐃᑦᑐᒥᒃ ᓄᖅᑲᖓᒍᑎᓖᑦ ᑐᓴᖅᑎᑕᐅᓂᐊᖅᑐᑦ ᐋᖅᑭᒋᐊᖅᑕᐅᓯᒪᓂᐅᔪᓂᒃ 

ᐊᒃᑐᐃᓂᖃᑐᐃᓐᓇᕆᐊᓕᖕᓂᒃ ᐃᖅᑲᓇᐃᔮᖓᓂᒃ ᓄᖅᑲᖓᑎᓪᓗᒋᑦ, ᐊᒻᒪᓗ ᐱᔪᓐᓇᖅᑎᑕᐅᔪᑦ 

ᐊᓯᔾᔨᖅᑕᐅᓂᖓᓃᓐᖔᖅᑐᒥᒃ ᐊᑭᓕᕐᓱᖅᑕᐅᔾᔪᑎᖏᓐᓄᑦ ᐃᑲᔫᓯᐊᓂᓪᓗ ᐋᖅᑭᒋᐊᖅᑕᐅᓂᖓᓃᓐᖔᖅᑐᓂᒃ 

ᐅᑎᕐᐸᑕ ᑐᓐᖓᕕᒃᑯᓐᓄᑦ. 

 

ᑖᒃᑯᐊ ᐃᖅᑲᓇᐃᔭᖅᑏᑦ ᑐᓴᖅᑎᑕᐅᓂᐊᖅᑐᑦ ᐃᖅᑲᓇᐃᔮᒃᓴᓕᒫᓂᒃ ᓴᖅᑭᓚᐅᖅᑐᓂᒃ ᓄᖅᑲᖓᑎᓪᓗᒋᑦ 

ᑎᑎᕋᕐᓯᒪᔪᒃᑯᑦ ᑐᒃᓯᕋᕐᐸᑕ ᑕᒪᑦᓱᒥᖓ ᑐᓴᖅᑎᑕᐅᒍᒪᓗᑎᒃ. 

 

B. ᐃᓕᓐᓂᐊᓂᕐᒧᑦ ᓄᖅᑲᖓᓂᖅ ᐊᑭᓕᕐᓱᖅᑕᐅᓗᓂ 

 

ᐃᖅᑲᓇᐃᔭᖅᑎ ᐃᓕᓐᓂᐊᓂᕐᒧᑦ ᓄᖅᑲᖓᔪᖅ ᐊᑭᓕᕐᓱᖅᑕᐅᓗᓂ ᖁᑉᕙᐸᓪᓕᐊᖏᓐᓇᑐᐃᓐᓇᓂᐊᖅᑐᖅ 

ᐃᖅᑲᓇᐃᔮᖓ. 

 

ᐅᑎᑉᐸᑦ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᖅᑎ ᐅᑎᖅᑎᑕᐅᓂᐊᖅᑐᑦ ᐃᖅᑲᓇᐃᔮᕆᓚᐅᖅᑕᒥᖕᓄᑦ ᐅᕝᕙᓘᓐᓃᑦ 

ᑐᓂᔭᐅᓂᐊᖅᑐᖅ ᓇᓕᒧᒐᓚᖓᓂᒃ ᐱᓕᕆᐊᒥᒃ ᓇᓕᒧᒐᓚᓕᖕᒥᒃ ᑮᓇᐅᔾᔭᒃᓴᐅᑎᖏᓐᓂᒃ ᐃᑲᔫᓯᐊᓂᓪᓗ. 

 

C. ᐃᓕᓐᓂᐊᓂᕐᒧᑦ ᓄᖅᑲᖓᓂᖅ ᐊᑭᓕᕐᓱᖅᑕᐅᖏᓪᓗᓂ  

 

ᐃᖅᑲᓇᐃᔭᖅᑎ ᐃᓕᓐᓂᐊᓂᕐᒧᑦ ᓄᖅᑲᖓᔪᖅ ᐊᑭᓕᕐᓱᖅᑕᐅᖏᓪᓗᓂ ᓱᓕ ᐃᖅᑲᓇᐃᔭᖅᑎᐅᕗᖅ 

ᑐᓐᖓᕕᒃᑯᓐᓄᑦ ᑭᓯᐊᓂ ᖁᑉᕙᕆᐊᕈᑎᑖᕐᐸᓪᓕᐊᔾᔮᖏᑦᑐᖅ ᐃᖅᑲᓇᐃᔮᒥᓄᑦ ᓄᖅᑲᖓᓂᓕᒫᒥᓂ. 

 

ᐅᑎᑉᐸᑦ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᖅᑎ ᐅᑎᖅᑎᑕᐅᓐᖏᑐᐃᓐᓇᕆᐊᓕᒃ ᐃᖅᑲᓇᐃᔮᕆᓚᐅᖅᑕᒥᓄᑦ, 

ᐅᕝᕙᓘᓐᓃᑦ ᑐᓂᔭᐅᓂᐊᖅᑐᖅ ᓇᓕᒧᒐᓚᖓᓂᒃ ᐱᓕᕆᐊᒥᒃ ᓇᓕᒧᒐᓚᓕᖕᒥᒃ ᑮᓇᐅᔾᔭᒃᓴᐅᑎᖏᓐᓂᒃ 

ᐃᑲᔫᓯᐊᓂᓪᓗ. 

 

ᐃᖅᑲᓇᐃᔭᖅᑎ ᑐᒃᓯᕋᕐᐸᑦ ᑎᑎᕋᕐᓯᒪᔪᒃᑯᑦ, ᑐᓴᖅᑎᑕᐅᒋᐊᓕᒃ ᑕᒪᐃᓐᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᓚᐅᖅᑐᓂᒃ 

ᓄᖅᑲᖓᑎᓪᓗᒍ. 

 

6.1.18 ᓄᖅᑲᖓᓚᐅᕐᓗᓂ ᐃᖅᑲᓇᐃᔭᒃᑲᓐᓂᕆᐊᖃᕐᓂᖓ  

 

ᐃᖅᑲᓇᐃᔭᖅᑏᑦ ᓯᖓᐃᓂᕐᒧᑦ, ᑎᒍᐊᕐᓂᕐᒧᑦ ᐅᕝᕙᓘᓐᓃᑦ ᕿᑐᕐᖓᑖᕐᓂᕐᒧᑦ ᓄᖅᑲᖓᔪᑦ ᐊᒻᒪᓗ 

ᐃᑲᔫᓯᐊᒃᓴᑲᓐᓂᕐᓂᒃ ᐃᑲᔪᖅᑕᐅᕙᑦᑐᑦ ᑐᓐᖓᕕᒃᑯᓐᓂᒃ ᐃᖅᑲᓇᐃᔭᐃᓐᓇᕆᐊᖃᖅᑎᑕᐅᔪᑦ ᑐᓐᖓᕕᒃᑯᓐᓄᑦ 

ᐃᓅᓴᓐᓂᕐᐹᒥᒃ ᐊᕐᕕᓂᓕᓐᓂᒃ (6) ᑕᖅᑭᓂᒃ ᓄᖅᑲᖓᓂᖓ ᐃᓱᓕᑐᐊᕐᐸᑦ. 

 

ᐃᖅᑲᓇᐃᔭᖅᑎ ᐅᑎᓐᖏᑉᐸᑦ ᐃᖅᑲᓇᐃᔮᒥᓄᑦ/ᐊᑭᓕᑦᓴᓂᑦᑎᑕᐅᓂᐊᖅᑐᖅ ᑐᓐᖓᕕᒃᑯᓐᓄᑦ ᐅᓄᕐᓂᖏᓐᓂᒃ 

ᐃᑲᔪᖅᑕᐅᔾᔪᑎᒋᓚᐅᖅᑕᖏᓐᓂᒃ ᐃᑲᔫᓯᐊᒃᓴᑎᒍᑦ ᐊᒻᒪᓗ ᐊᑭᓕᑦᓴᑖᖅᑎᑕᐅᒍᑎᒋᓗᒋᑦ ᑖᒃᑯᐊ ᐅᓄᕐᓂᖏᑦ. 

ᐃᖅᑲᓇᐃᔭᖅᑎ ᐅᑎᕐᐸᑦ ᐃᖅᑲᓇᐃᔮᒥᓄᑦ ᒥᑦᓯᑎᓐᓄᑦ ᐊᕐᕕᓂᓖᑦ (6) ᑕᖅᑮᑦ, ᐊᑭᓕᑦᓴᖅᑖᕆᓯᒪᔭᖓᑕ 

ᐅᓄᕐᓂᖓ ᑐᓐᖓᕕᒃᑯᓐᓄᑦ ᓈᓴᖅᑕᐅᓗᓂ ᓇᓗᓇᐃᖅᑕᐅᓂᐊᖅᑐᖅ.  

 

ᐃᖅᑲᓇᐃᔭᕐᕕᒋᔭᐅᔪᖅ ᐊᑭᓕᑦᓴᐃᕆᐊᖃᓐᖏᑎᑕᐅᔪᖅ ᐊᒥᐊᒃᑯᖃᕐᐸᑕ ᐊᑭᓕᑦᓴᑦ ᐃᖅᑲᓇᐃᔭᖅᑎ 

ᓄᖅᑲᖅᑎᑕᐅᑉᐸᑦ ᐱᔾᔪᑎᖃᓐᖏᓪᓗᓂ ᐊᕐᕕᓂᓖᑦ (6) ᑕᖅᑮᑦ ᐅᑎᓚᐅᖅᑎᓪᓗᒍ ᐃᖅᑲᓇᐃᔮᒥᓄᑦ. 

6.1.19 ᓄᖅᑲᖓᑯᑖᓐᓂᖅ ᐊᑭᓕᕐᓱᖅᑕᐅᖏᓪᓗᓂ (ᐃᖅᑲᓇᐃᔭᕐᓗᓂ ᐊᓯᖏᓐᓄᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ) 

 

ᐃᖅᑲᓇᐃᔭᖅᑎ ᓄᖅᑲᖓᑯᑖᒍᓐᓇᖅᑎᑕᐅᔪᖅ ᐊᑭᓕᕐᓱᖅᑕᐅᖏᓪᓗᓂ ᐃᖅᑲᓇᐃᔭᕆᐊᖔᕐᓯᒪᑎᓪᓗᒍ 

ᐊᓯᖏᓐᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᐅᓚᑦᓯᔨᒻᒪᕆᒃ ᐅᑉᐱᕈᓱᑉᐸᑦ ᓄᒃᑕᕐᓂᖓ ᐃᑲᔫᑎᖃᕐᓂᐊᕐᓂᖓᓂᒃ 

ᑕᒪᒃᑮᓐᓄᑦ ᑐᓐᖓᕕᒃᑯᓐᓄᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᖅᑲᓇᐃᔭᖅᑎ ᐸᕐᓇᑕᖓᒍᑦ 

ᐃᖅᑲᓇᐃᔭᕐᕕᒋᓂᐊᖅᑕᖓᓄᑦ. 

 

ᓄᖅᑲᖓᑯᑖᓐᓂᖅ ᒥᑦᓯᑎᓐᓃᒋᐊᖃᓐᖏᑦᑐᖅ ᐊᕐᕕᓂᓖᑦ ᑕᖅᑮᑦ ᑭᓯᐊᓂ ᐊᑯᓂᐅᓂᕐᓴᐅᒍᓐᓇᖏᑦᑐᖅ ᒪᕐᕉᒃ 

ᐊᕐᕌᒎᒃ. 

 

ᐃᖅᑲᓇᐃᔭᖅᑎ ᓄᖅᑲᖓᑯᑖᓐᓂᐊᕐᐸᑦ ᐊᑭᓕᕐᓱᖅᑕᐅᖏᓪᓗᓂ ᑕᑉᕘᓇ ᑎᑎᕋᕐᓯᒪᓂᖓᒍᑦ ᓱᓕ 

ᐃᖅᑲᓇᐃᔭᖅᑎᒋᔭᐅᕗᖅ ᑐᓐᖓᕕᒃᑯᓐᓄᑦ ᑭᓯᐊᓂ ᐃᖅᑲᓇᐃᔮᖓ ᖁᑉᕙᐸᓪᓕᔾᔮᖏᑦᑐᖅ, 

ᓄᖅᑲᖓᒍᑎᒃᓴᒫᖏᑦ ᐅᕝᕙᓘᓐᓃᑦ ᐃᑲᔫᓯᐊᑦ ᓄᖅᑲᖓᓂᖓᓂ. 

ᐅᑎᑉᐸᑦ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᖅᑎ ᐅᑎᖅᑎᑕᐅᓂᐊᖅᑐᑦ ᐃᖅᑲᓇᐃᔮᕆᓚᐅᖅᑕᒥᖕᓄᑦ ᐅᕝᕙᓘᓐᓃᑦ 

ᑐᓂᔭᐅᓂᐊᖅᑐᖅ ᓇᓕᒧᒐᓚᖓᓂᒃ ᐱᓕᕆᐊᒥᒃ ᓇᓕᒧᒐᓚᓕᖕᒥᒃ ᑮᓇᐅᔾᔭᒃᓴᐅᑎᖏᓐᓂᒃ ᐃᑲᔫᓯᐊᓂᓪᓗ. 

 

ᐃᖅᑲᓇᐃᔭᖅᑎ ᖃᐅᔨᒃᑲᐃᖏᑦᑐᖅ ᐃᖅᑲᓇᐃᔭᕐᕕᖕᒧᑦ ᐃᓱᓕᑦᑎᓪᓗᒍ ᓄᖅᑲᖓᑯᑖᒍᑎᒃᓴᒫᖓ  

ᐊᑭᓕᕐᓱᖅᑕᐅᖏᓪᓗᓂ ᓇᓗᓇᐃᖅᑕᐅᓂᐊᖅᑐᖅ ᐃᓱᒪᕐᓱᖅᑐᓂ ᓄᖅᑲᕐᓂᖓᓂᒃ ᐱᓕᕆᐊᒥᓂᒃ. 

 

6.1.20 ᓄᖅᑲᖓᑯᑖᓐᓂᖅ ᐊᑭᓕᕐᓱᖅᑕᐅᖏᓪᓗᓂ (ᐃᓚᒥᓅᖓᔪᓂᒃ ᐱᔾᔪᑎᖃᕐᓗᓂ) 

 

ᐃᖅᑲᓇᐃᔭᖅᑎ ᓄᖅᑲᖓᑯᑖᒍᓐᓇᖅᑎᑕᐅᔪᖅ ᐊᑭᓕᕐᓱᖅᑕᐅᖏᓪᓗᓂ ᐃᓚᒥᓅᖓᔪᓂᒃ ᐱᔾᔪᑎᖃᕐᓗᓂ ᓲᕐᓗ 

ᐸᖅᑭᑦᓯᔭᕆᐊᖃᕐᓂᕐᒧᑦ ᐊᐃᑉᐸᕐᒥᓂᒃ, ᐊᖓᔪᖅᑳᒥᓂᒃ ᕿᑐᕐᖓᓕᖕᓂᒃ (ᐃᓚᒋᔭᐅᓗᑎᒃ ᐊᐃᑉᐸᖓᑕ 

ᐊᖓᔪᖅᑳᖏᓐᓂᒃ), ᖃᑕᓐᖑᑎᒥᓂᒃ ᕿᑐᕐᖓᒥᓂᓪᓘᓐᓃᑦ. 

 

ᓄᖅᑲᖓᑯᑖᓐᓂᖅ ᐊᑕᐅᓯᖅ ᐊᕐᕌᒍ ᒥᑦᓯᑎᓐᓃᒋᐊᓕᒃ 

 

ᐃᖅᑲᓇᐃᔭᖅᑎ ᓄᖅᑲᖓᑯᑖᓐᓂᐊᕐᐸᑦ ᐊᑭᓕᕐᓱᖅᑕᐅᖏᓪᓗᓂ ᑕᑉᕘᓇ ᑎᑎᕋᕐᓯᒪᓂᖓᒍᑦ ᓱᓕ 

ᐃᖅᑲᓇᐃᔭᖅᑎᒋᔭᐅᕗᖅ ᑐᓐᖓᕕᒃᑯᓐᓄᑦ ᑭᓯᐊᓂ ᐃᖅᑲᓇᐃᔮᖓ ᖁᑉᕙᐸᓪᓕᔾᔮᖏᑦᑐᖅ, 

ᓄᖅᑲᖓᒍᑎᒃᓴᒫᖏᑦ ᐅᕝᕙᓘᓐᓃᑦ ᐃᑲᔫᓯᐊᑦ ᓄᖅᑲᖓᓂᖓᓂ. 

 

ᐅᑎᑉᐸᑦ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᖅᑎ ᐅᑎᖅᑎᑕᐅᓂᐊᖅᑐᑦ ᐃᖅᑲᓇᐃᔮᕆᓚᐅᖅᑕᒥᖕᓄᑦ ᐅᕝᕙᓘᓐᓃᑦ 

ᑐᓂᔭᐅᓂᐊᖅᑐᖅ ᓇᓕᒧᒐᓚᖓᓂᒃ ᐱᓕᕆᐊᒥᒃ ᓇᓕᒧᒐᓚᓕᖕᒥᒃ ᑮᓇᐅᔾᔭᒃᓴᐅᑎᖏᓐᓂᒃ ᐃᑲᔫᓯᐊᓂᓪᓗ. 

 

ᐃᖅᑲᓇᐃᔭᖅᑎ ᖃᐅᔨᒃᑲᐃᖏᑦᑐᖅ ᐃᖅᑲᓇᐃᔭᕐᕕᖕᒧᑦ ᐃᓱᓕᑦᑎᓪᓗᒍ ᓄᖅᑲᖓᑯᑖᒍᑎᒃᓴᒫᖓ  

ᐊᑭᓕᕐᓱᖅᑕᐅᖏᓪᓗᓂ ᓇᓗᓇᐃᖅᑕᐅᓂᐊᖅᑐᖅ ᐃᓱᒪᕐᓱᖅᑐᓂ ᓄᖅᑲᕐᓂᖓᓂᒃ ᐱᓕᕆᐊᒥᓂᒃ. 

 

6.1.21   ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ ᓄᖅᑲᖓᓂᖅ 

 

ᑐᙵᕕᒃᑯᑦ ᐃᑉᐱᓂᖅᓴᕋᐃᒻᒪᑕ ᖃᓄᐃᑦᑐᒃᑰᑎᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᖏᑦ 

ᐋᓐᓂᖅᑎᓂᒃᑰᑎᓪᓗᒋᑦ. 

 

ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ ᓄᖅᑲᖓᒍᑎᖏᑦ ᐊᑐᕈᓐᓇᖅᑎᑕᐅᔪᑦ ᐃᑲᖅᓇᐃᔭᖅᑏᑦ ᐃᒪᐃᓕᖓᔪᒃᑯᑦ:  

 



35 

 

 

Human Resources Manual - August 2023 

ᐃᖅᑲᓇᐃᔭᑎ ᐱᓕᕆᓯᒪᑉᐸᑦ ᐊᑕᐅᓯᕐᒥᒃ ᑕᖅᑭᒥᒃ ᐱᓕᕇᓐᓇᕐᓗᓂ ᑐᙵᕕᒃᑯᓐᓂᒃ ᐊᑐᕈᓐᓇᖅᑐᖅ ᑕᓪᓕᒪᓂᒃ (5) 

ᐊᑭᓕᖅᓱᖅᑕᐅᖏᓪᓗᓂ ᐅᓪᓗᓂᒃ (ᓄᖅᑲᖓᓂᖅ ᐊᑭᓕᖅᓱᖅᑕᐅᙱᓪᓗᓂ) ᐊᒻᒪᓗ ᑎᑭᐅᑎᓯᒪᔪᓂᒃ 15-ᓂᒃ 

ᐊᑭᓕᖅᓱᖅᑕᐅᖏᓪᓗᓂ ᐱᓇᓱᐊᕈᓯᕐᓂᒃ ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ ᓄᖅᑲᖓᒍᑎᒥᒃ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ; 

ᐃᖅᑲᓇᐃᔭᖅᑎ ᐱᓕᕆᓯᒪᑉᐸᑦ ᐱᖓᓱᓂᒃ (3) ᐱᓕᕇᓐᓇᕐᓗᓂ ᑕᖅᑭᓂᒃ ᑐᙵᕕᒃᑯᓐᓂ ᐊᑐᕈᓐᓇᖅᑎᑕᐅᔪᖅ 

ᑕᓪᓕᒪᒃᑲᓂᕐᓂᒃ (5) ᐊᑭᓕᖅᓱᖅᑕᐅᓗᓂ ᐅᓪᓗᓂᒃ ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ ᓄᖅᑲᖓᒍᑎᒥᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

ᓄᖅᑲᖓᓂᖅ ᐊᑐᖅᑕᐅᒍᓐᓇᖅᑐᖅ ᐊᑕᐅᓯᕐᒥᒃ ᐅᖓᑖᓂᓘᓐᓃᑦ ᐅᑯᓂᖓ ᐱᔾᔪᑎᖃᕐᓗᓂ ᐊᒃᑐᐊᔪᓂᒃ ᐃᓚᒌᑦ 

ᐋᓐᓂᖅᑎᕆᐅᑎᓂᖏᓐᓄᑦ: 

 

(a) ᐃᑲᔪᖅᑕᐅᓇᓱᐊᕐᓗᓂ ᐃᑲᔪᖅᑕᐅᓗᓂᓘᓐᓃᑦ ᐃᖢᐊᖅᓴᐃᔨᒧᑦ ᑎᒥᒃᑯᑦ ᐃᓱᒪᒃᑯᓘᓐᓃᑦ ᐋᓐᓂᖅᓯᒪᓂᕐᒧᑦ 

ᐊᔪᕈᑎᑖᖅᓯᒪᓂᕐᒧᓘᓐᓃᑦ; 

(b) ᐃᑲᔪᖅᑕᐅᓇᓱᐊᕐᓗᓂ ᐃᑲᔪᖅᑕᐅᓗᓂᓘᓐᓃᑦ ᐋᓐᓂᑎᖅᑕᐅᕙᑦᑐᓄᑦ ᐃᑲᔪᖅᑎᐅᕙᑦᑐᓄᑦ; 

(c) ᐃᑲᔪᖅᑕᐅᓇᓱᐊᕐᓗᓂ ᐃᑲᔪᖅᑕᐅᓗᓂᓘᓐᓃᑦ ᐃᓱᒪᒃᑯᑦ ᐊᓯᖏᓐᓄᓘᓐᓃᑦ ᐊᔪᙱᑐᕐᔪᐊᓄᑦ 

ᐃᓅᓯᓕᕆᔨᓄᑦ; 

(d) ᐃᑲᔪᖅᑕᐅᓇᓱᐊᕐᓗᓂ ᐃᑲᔪᖅᑕᐅᓗᓂᓘᓐᓃᑦ ᐃᓐᓇᕐᒧᑦ ᐃᓅᓯᓕᕆᔨᒧᑦ; 

(e) ᐃᑲᔪᖅᑕᐅᓇᓱᐊᕐᓗᓂ ᐃᑲᔪᖅᑕᐅᓗᓂᓘᓐᓃᑦ ᒪᓕᒐᖅᑎᒍᑦ ᐅᕝᕙᓘᓐᓃᑦ ᒪᓕᒐᕐᓂᒃ ᑐᑭᓯᓂᐊᕐᕕᖕᓄᑦ 

ᐃᑲᔪᖅᑕᐅᓂᕐᒧᑦ, ᐃᓚᒋᔭᐅᓗᓂ ᐸᕐᓇᓐᓂᖅ ᐃᓚᒋᔭᐅᓂᕐᓘᓐᓃᑦ ᐃᓅᖃᑎᒌᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ 

ᓵᙵᑦᓯᔾᔪᑎᒃᓴᒥᒃ; 

(f) ᓄᒃᑎᑲᐃᓐᓇᕆᐊᖃᕐᓂᕐᒧᑦ ᓄᒃᑎᓚᑦᑖᓂᕐᒧᓘᓐᓃᑦ; 

(g) ᐊᓯᖏᓐᓄᑦ ᐱᔾᔪᑎᒋᔭᐅᔪᓄᑦ ᐊᒃᑐᐊᔪᓄᑦ ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ. 

 

ᐃᖅᑲᓇᐃᔭᖅᑎ ᐱᔪᓐᓇᖅᑎᑕᐅᔪᖅ ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ ᓄᖅᑲᖓᓂᕐᒥᒃ ᐊᑕᓂᐊᖅᑐᒥᒃ 

ᐃᑲᔪᕐᓂᐊᖅᑐᒥᓪᓘᓐᓃᑦ ᐃᓚᖓᓂᒃ ᐅᕝᕙᓘᓐᓃᑦ ᐃᓚᒋᔭᐅᔪᒥᒃ ᐃᓚᒌᓄᑦ ᐋᓐᓂᖅᑎᕆᐅᑎᓂᕐᒦᑦᑐᒥᒃ ᐃᑲᔪᕆᐊᖃᕈᓂ 

ᐅᕝᕙᓘᓐᓃᑦ ᒪᓕᑦᓯᒪᒋᐊᖃᕈᓂ ᑖᑦᓱᒥᖓ ᐊᑕᐅᓯᕐᒥᒃ ᐊᑕᐅᓯᐅᙱᑦᑐᒥᓪᓘᓐᓃᑦ ᐱᔾᔪᑎᖃᕐᓗᓂ ᑖᒃᑯᓇᓂ 

ᑎᑎᕋᖅᑕᐅᓯᒪᔪᓂ ᖁᓛᓂ. 

 

ᐃᖅᑲᓇᐃᔭᖅᑎ ᓄᖅᑲᖓᒍᒪᔪᖅ ᐃᓚᒌᑦ ᐋᓐᓂᖅᑎᕆᐅᑎᓂᖓᓄᑦ ᓄᖅᑲᖓᒍᑎᖃᕐᓗᓂ ᑐᓂᓯᒋᐊᓕᒃ ᖃᐅᔨᒃᑲᐃᔾᔪᑎᒥᒃ 

ᐊᖓᔪᖅᑳᒥᓄᑦ ᖃᐅᔨᒃᑲᐃᒍᓐᓇᖅᓯᑐᐊᕈᓂ ᖃᓄᐃᑦᑐᒃᑰᓂᕐᒥᓂᒃ. ᑐᙵᕕᒃᑯᑦ ᐊᐱᕆᒍᓐᓇᖅᑐᑦ ᓇᓗᓇᐃᕈᑎᒥᒃ 

ᐱᔪᒪᓗᑎᒃ ᐃᖅᑲᓇᐃᔭᖅᑎᒥᒃ ᐱᔪᓐᓇᖅᑎᑕᐅᔪᒥᒃ ᐃᓚᒌᑦ ᐋᓐᓂᖅᑎᕆᐅᑎᓂᖏᓐᓄᑦ ᓄᖅᑲᖓᒍᑎᖃᕐᓂᕐᒥᒃ. 

 

ᓄᖅᑲᖓᒍᑕᐅᔪᖅ, ᐃᑉᐱᓂᖅᓴᕋᐃᓐᓂᖏᓐᓄᑦ ᐃᓱᒪᖅᓲᑎᖃᕈᓐᓇᓂᕐᒧᓪᓗ ᐊᐅᓚᑕᐅᔪᒥᒃ ᑐᙵᕕᒃᑯᓐᓂᒃ 

ᖃᐅᔨᓇᓱᐊᖅᑎᓪᓗᒋᑦ ᓈᖕᒪᒃᑐᒥᒃ ᖃᐅᔨᒃᑲᐃᔾᔪᑎᑖᖅᑎᑕᐅᓂᕐᒥᒃ ᐊᒻᒪᓗ ᓇᓗᓇᐃᕈᑕᐅᒍᓐᓇᖅᑐᒥᒃ ᒪᓕᓪᓗᒍ ᑖᓐᓇ 

ᑎᑎᕋᖅᓯᒪᓂᖓ. 

 

6.2  ᐃᑲᔫᓯᐊᒃᓴᑦ 

 

6.2.1 ᐱᓇᓱᐊᕋᑦᓴᖅ 

 

ᓈᖕᒪᑦᑐᓂᒃ ᐱᔪᒐᕐᓇᖅᑐᓂᓪᓗ ᐃᑲᔫᓯᐊᒃᓴᖃᖅᑎᑕᐅᒍᑎᒃᓴᖏᓐᓂᒃ ᐃᖅᑲᓇᐃᔭᖅᑏᑦ. 

 

6.2.2 ᑐᕌᖓᓂᖓ 

 

ᐊᓯᐊᒍᑦ ᐋᖅᑭᑦᑕᐅᓯᒪᓐᖏᑉᐸᑦ, ᑖᓐᓇ ᑎᑎᕋᕐᓯᒪᓂᖓ ᑐᕌᖓᓐᖏᑦᑐᖅ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓄᑦ 

ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑎᓄᑦ. 

 



36 

 

 

Human Resources Manual - August 2023 

ᑐᓐᖓᕕᒃᑯᑦ ᐃᖅᑲᓇᐃᔭᖅᑎᑦᓯᑲᐃᓐᓇᖃᑦᑕᕈᓐᓇᖅᑐᑦ ᐃᖅᑲᓇᐃᔭᖅᑎᒥᓂᕐᓂᒃ. ᐃᖅᑲᓇᐃᔭᖅᑎ 

ᐃᖅᑲᓇᐃᔮᖅᑖᖅᑎᑕᐅᒃᑲᓂᖅᑐᖅ ᑐᓐᖓᕕᒃᑯᓐᓄᑦ ᑲᑎᕐᓱᐃᓂᐊᖅᑐᖅ ᐃᑲᔫᓯᐊᒃᓴᓂᒃ ᓄᑖᖑᒍᓂ ᐊᒻᒪᓗ 

ᓯᕗᓪᓕᕐᐹᒥ ᐃᖅᑲᓇᐃᔭᖅᑎᐅᒍᓂ. 

 

6.2.3  ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎ 

 

ᑭᓯᐊᓂ ᐊᓯᐊᒍᑦ ᐱᑕᖃᖅᑎᑕᐅᑉᐸᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᐊᑐᐊᒐᕐᓂ ᐃᖅᑲᓇᐃᔭᖅᑎᓄᑦ 

ᐃᓯᖅᓯᒪᔪᓄᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ, ᑐᙵᕕᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕗᒻᒥ $20,395 

ᑖᖃᑦᑕᓂᐊᖅᑐᑦ ᐊᕐᕌᒍᒧᑦ ᐃᓪᓗᒧᑦ ᐊᒻᒪᓗ ᐆᒻᒪᖅᑯᑎᓄᑦ ᐃᑲᔫᑎᓂᒃ, ᐊᒻᒪᓗ $10,197 ᐊᕐᕌᒍᒧᑦ ᐊᑭᓕᖅᓲᑎ 

ᐃᑲᔫᑎᓄᑦ. ᑲᑎᓪᓗᒋᑦ ᐃᑲᔫᑏᒃ $30,592 ᐊᕐᕌᒍᒧᑦ (ᐃᓪᓗᒧᑦ, ᐆᒻᒪᖅᑯᑎᓄᑦ ᐊᒻᒪᓗ ᐊᑭᓕᖅᓲᑎᒥᒃ 

ᐃᑲᔫᑎᒧᑦ) ᓇᓗᓇᐃᖅᑕᐅᔪᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᓂᒃ. 

 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑏᑦ ᐃᓪᓗᖏᓐᓃᖏᑦᑐᑦ ᑐᓂᔭᐅᖃᑦᑕᓂᐊᕐᒥᔪᑦ ᐃᓪᓗᒧᑦ 

ᐃᑲᔫᑎᒃᓴᑲᓐᓂᕐᒥᒃ ᐅᓄᕐᓂᓕᒻᒥᒃ ᑕᕝᕙᓂ ᑎᑎᕋᖅᓯᒪᔪᒥᒃ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᐊᑐᐊᒐᕐᓂ 

ᐊᒻᒪᓗ/ᐅᕝᕙᓘᓐᓃᑦ ᐃᓚᓕᐅᔾᔭᐅᓯᒪᔪᓂ ᐊᑐᐊᕋᑦᓴᓂ. 

 

6.2.4 ᕿᑲᕆᐊᕐᓂᕐᒧᑦ ᐃᑲᔫᑏᑦ (VTA) 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐊᒻᒪᓗ ᓇᖕᒥᓂᖏᑦ ᐃᓚᖏᑦ ᑮᓇᐅᔭᑐᐃᓐᓇᐃᑦ ᓇᓕᒧᖏᓐᓂᒃ 

ᕿᑲᕈᑎᒃᓴᒫᑖᕈᓐᓇᖅᑐᑦ ᐊᑭᑭᓐᓂᕐᐹᒥᒃ ᐅᑎᕈᑎᒌᓂᒃ ᖃᖓᑦᑕᐅᑎᓂᒃ ᐃᖅᑲᓇᐃᔭᕐᕕᖓᓂᒃ ᖃᓂᓐᓂᕐᐹᒧᑦ 

ᖃᓪᓗᓈᓂ ᓄᓇᓕᕐᔪᐊᖑᔪᒧᑦ ᐊᕕᑦᑐᕐᓯᒪᓂᖓᒍᑦ (ᐃᐊᑦᒥᓐᑕᓐ, ᐅᐃᓂᐱᒡ ᐊᒻᒪᓗ ᐋᑐᕚ ᑕᐃᒪᐃᓕᖓᔪᑦ) 

ᐅᖓᑖᓅᓐᖏᑦᑐᖅ ᐊᑕᐅᓯᐊᕐᓗᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑏᑦ VTA−ᑖᖃᑦᑕᓂᐊᖅᑐᑦ ᓈᓴᖅᑕᐅᓯᒪᔪᒃᑯᑦ ᐃᖅᑲᓇᐃᔭᕐᓯᒪᓂᖓᒍᑦ 

ᐃᑲᕐᕋᓕᐅᕈᑎᒥᓂᖏᓐᓂ. 

 

ᑐᒃᓯᕋᐅᑏᑦ VTA−ᒧᑦ ᐊᖏᖅᑕᐅᒋᐊᓖᑦ ᐃᖅᑲᓇᐃᔭᖅᑎᐅᑉ ᐊᖓᔪᖅᑳᖓᓄᑦ, ᓇᓗᓇᐃᖅᑕᐅᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓄᑦ ᐊᒻᒪᓗ ᑮᓇᐅᔭᒃᓴᓕᐊᖑᓗᑎᒃ ᒪᕐᕉᒃ (2) ᐱᓇᓱᐊᕈᓰᓐᓂᒃ 

ᑐᒃᓯᕋᓚᐅᖅᑎᓪᓗᒍ. 

 

ᐅᑯᐊ ᒪᓕᒐᑦᓴᓕᐊᖑᓯᒪᔪᑦ ᐊᒻᒪᓗ ᑭᒡᓕᓕᐊᖑᓯᒪᔪᑦ ᑐᒃᓯᕋᐅᑎᓄᑦ: 

 

(i) ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓯᒪᒋᐊᓕᒃ ᑎᑭᐅᑎᓯᒪᔪᓂᒃ ᐊᕐᕕᓂᓕᓐᓂᒃ (6) ᑕᖅᑭᓂᒃ ᐊᒻᒪᓗ 

ᑲᔪᓯᑦᓯᐊᕐᓯᒪᒋᐊᓕᒃ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᒍᑎᒥᓂᒃ VTA−ᓂᒃ 

ᑐᒃᓯᕋᓚᐅᓐᖏᓐᓂᕐᒥᓂ. 

 

(ii) VTA ᑐᓂᔭᐅᓂᐊᖅᑐᑦ ᐃᖅᑲᓇᐃᔭᖅᑎᒧᑦ, ᐊᐃᑉᐸᖓᓄᑦ ᐊᒻᒪᓗ ᐅᖓᑖᓅᓐᖏᑦᑐᖅ 

ᑕᓪᓕᒪᓄᑦ (5) ᑐᕚᕆᔭᐅᓗᓂ ᕿᑐᕐᖓᒥᓄᑦ ᐃᖅᑲᓇᐃᔭᖅᑎᐅᑉ ᓇᖕᒥᓂᕆᓗᓂᒋᑦ 

ᐃᓚᖏᓐᓄᑦ. 

 

(iii) ᑐᕚᓖᑦ ᓱᕈᓰᑦ ᕿᑐᕐᖓᕆᒋᐊᓕᖏᑦ ᐃᖅᑲᓇᐃᔭᖅᑎᐅᑉ ᐊᐅᒃᑯᑦ, ᑲᑎᑎᑕᐅᓯᒪᓂᒃᑯᑦ 

ᑎᒍᐊᕆᓗᓂᒋᓪᓘᓐᓃᑦ, ᐸᖅᑭᓗᒋᑦ ᒥᐊᓂᕆᓗᒋᓪᓗ ᐃᖅᑲᓇᐃᔭᖅᑎᐅᑉ, ᐊᒻᒪᓗ 

ᐊᖏᕐᕋᒥᐅᖃᑎᖃᕆᐊᓖᑦ ᐃᖅᑲᓇᐃᔭᖅᑎᒥᒃ ᐃᓪᓗᒥᐅᖃᑎᒋᓗᓂᒋᑦ. 

(iv) ᐃᖅᑲᓇᐃᔭᖅᑎ, ᐊᐃᑉᐸᖓᓗ ᐊᒻᒪᓗ ᕿᑐᕐᖓᖏᑦ ᑐᕚᓖᑦ ᐃᖅᑲᓇᐃᔭᖅᑎᐅᑉ 

ᓇᖕᒥᓂᕆᒋᐊᓕᖏᑦ ᐅᑭᐅᖅᑕᖅᑐᒥ ᐊᒻᒪᓗ ᓇᓗᓇᐃᖅᑕᐅᓯᒪᓂᖓᓂᒥᐅᑕᐅᒋᐊᓖᑦ  

ᑭᒡᓕᓕᐊᖑᓯᒪᔪᒥ ᑲᓇᑕᒥ ᐅᑎᖅᑐᒃᓴᔭᓕᕆᔨᒃᑯᓐᓄᑦ (CRA). 

 

(v) ᕿᑐᕐᖓᖏᑦ ᑐᕚᓖᑦ ᐅᑭᐅᖅᑖᕐᓯᒪᒋᐊᓖᑦ (1) (ᓯᕗᓪᓕᕐᐹᖓᓂ ᐅᓪᓗᖅ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ, ᓲᕐᓗ, ᓄᑕᕋᖅ ᒪᕐᕉᓐᓂᒃ ᐅᑭᐅᖅᑖᓂᐊᕐᓗᓂ ᑕᑉᕙᓂᑦᓴᐃᓐᓇᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ) ᑭᓯᐊᓂ 18 ᐅᖓᑖᓄᑦ ᐅᑭᐅᖅᑖᕐᓯᒪᒋᐊᖃᓐᖏᑦᑐᖅ 

(ᓯᕗᓪᓕᕐᐹᖓᓂ ᐅᓪᓗᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ) ᑭᓯᐊᓂ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᕐᐸᑦ ᐃᓕᓐᓂᐊᓪᓚᕆᓪᓗᓂ, ᐊᔪᓐᖏᑎᑕᐅᔪᑦ ᐅᑭᐅᖅᑖᕋᓱᐊᕐᓂᖏᓐᓂ 21-ᓂᒃ 

(ᓯᕗᓪᓕᕐᐹᖓᓂ ᐅᓪᓗᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ); ᐅᕝᕙᓘᓐᓃᑦ ᐊᔪᕈᑎᖃᕐᐸᑕ. 

ᐅᑭᐅᖃᕐᓂᖓ ᐊᑐᖅᑎᑕᐅᓐᖏᑦᑐᖅ ᐊᔪᕈᑎᓕᓐᓄᑦ ᕿᑐᕐᖓᕆᔭᐅᔪᓄᑦ ᑐᕚᓕᓐᓄᑦ 

ᐸᖅᑭᔭᖏᑦ ᒥᐊᓂᕆᓪᓗᒋ37ᓗ ᐃᖅᑲᓇᐃᔭᖅᑎᐅᑉ. 

 

(vi) VTA−ᑖᕋᓱᐊᕐᕕᓴᐅᒻᒥᔪᖅ ᕿᑐᕐᖓᕆᔭᐅᔪᓄᑦ ᑐᕚᓕᓐᓄᑦ ᐅᑭᐅᖃᕐᐸᑕ 23 ᐅᖓᑖᓂ 

(ᓯᕗᓪᓕᕐᐹᖓᓂ ᐅᓪᓗᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ) ᐊᒻᒪᓗ ᐃᓕᓐᓂᐊᑲᓐᓂᕕᖕᒥ 

ᐃᓕᓐᓂᐊᕐᐸᑕ ᐃᓕᓐᓂᐊᒻᒪᕆᓪᓗᑎᒃ ᐃᓕᓐᓂᐊᕌᓂᓚᐅᕐᓗᑎᒃ ᐃᓕᓐᓂᐊᕐᕕᐊᓗᖕᒥᒃ. 

ᕿᑐᕐᖓᕆᔭᐅᔪᑦ ᑐᕚᓖᑦ ᑕᑉᕘᓇ ᐃᓪᓗᒥᐅᖃᑎᒋᒋᐊᑐᓐᖏᑕᖏᑦ ᐃᖅᑲᓇᐃᔭᖅᑎᐅᑉ 

ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᐊᒻᒪᓗ ᓇᓗᓇᐃᖅᑕᐅᓯᒪᔪᒥ ᑭᒡᓕᓕᐊᖑᓯᒪᔪᒥ.  

 

(vii) VTA−ᑖᕐᕕᒃᓴᖅ ᑭᓯᐊᓂ ᐃᖅᑲᓇᐃᔭᖅᑎᐅᑉ ᐊᐃᑉᐸᖓ ᐊᒻᒪᓗ ᕿᑐᕐᖓᖏᑦ ᑐᕚᓖᑦ VTA-

ᑖᖃᑦᑕᖏᑉᐸᑕ ᐅᕝᕙᓘᓐᓃᑦ ᓇᓕᒧᖏᓐᓂᒃ ᐃᑲᔫᓯᐊᓂᒃ ᐊᓯᖏᓐᓂᒃ ᐱᕕᒃᓴᓂᒃ. 

 

(viii) ᐃᖅᑲᓇᐃᔭᖅᑏᑦ ᑕᑕᑎᕆᒋᐊᓖᑦ ᓇᓗᓇᐃᕐᓯᒍᑎᒥᒃ ᑎᑎᕋᕐᕕᒃᓴᒥᒃ ᓇᓗᓇᐃᕐᓯᔾᔪᑎᒥᒃ ᑖᒃᑯᐊ 

ᒪᓕᒐᑦᓴᓕᐊᖑᓯᒪᔪᑦ ᑕᑉᕙᓂ ᑎᑎᕋᕐᓯᒪᓂᖓᓂ ᓈᖕᒪᒋᐊᖏᓐᓂᒃ. 

 

VTA ᐊᑭᓕᖅᑕᐅᒍᑕᐅᕙᑦᑐᖅ ᐊᑕᐅᓯᐊᖅᑐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒻᒪᓗ ᑮᓇᐅᔭᖅᑖᕆᔭᒃᓴᖅ 

ᖃᖓᑐᐃᓐᓇᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. VTA ᑭᖑᓪᓕᒨᖅᑕᐅᒍᓐᓇᖏᑦᑐᖅ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ. 

 

ᐃᖅᑲᓇᐃᔭᖅᑎ VTA−ᑖᖅᑎᑕᐅᒍᓐᓇᖅᑐᖅ ᓈᓴᖅᑕᐅᓯᒪᔪᒃᑯᑦ ᓄᖅᑲᑉᐸᑦ ᑐᓐᖓᕕᒃᑯᓐᓂᒃ. VTA−ᒥᒃ 

ᐊᑭᓕᖅᑕᐅᑉᐸᑦ ᐃᖅᑲᓇᐃᔭᖅᑎ ᐊᒻᒪᓗ ᐃᖅᑲᓇᐃᔭᖅᑎ ᑭᖑᓂᐊᒍᑦ ᓄᖅᑲᕐᐸᑦ ᓄᖅᑲᖅᑎᑕᐅᑉᐸᓘᓐᓃᑦ 

ᑕᑉᕙᓂᑦᓴᐃᓐᓇᖅ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐊᑭᓕᖅᑕᐅᒍᑎᖓ ᐅᑎᖅᑎᑕᐅᓂᐊᖅᑐᖅ 

ᓈᓴᖅᑕᐅᓯᒪᔪᒃᑯᑦ.  

 

ᐃᖅᑲᓇᐃᔭᖅᑎ ᐱᒋᐊᖅᑐᖅ ᑐᓐᖓᕕᒃᑯᓐᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᑭᓯᐊᓂ ᐃᖅᑲᓇᐃᔭᓕᓵᖅᑐᓄᑦ 

ᖃᐅᔨᓴᖅᑕᐅᓂᖓ ᐃᓱᓕᓐᓂᐊᑎᓪᓗᒍ ᑭᖑᓪᓕᕐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ VTA−ᑖᕈᓐᓇᖅᑐᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒍᕆᓚᐅᖅᑕᖓᓂ ᓈᓴᖅᑕᐅᓯᒪᔪᒃᑯᑦ ᑲᔪᓯᑦᓯᐊᓂᕐᐸᑦ ᐃᖅᑲᓇᐃᔭᓕᓵᖅᑐᓄᑦ 

ᖃᐅᔨᓴᖅᑕᐅᓂᕐᒥᓂᒃ. 

 

6.2.5 ᐱᓇᓱᐊᖃᑎᒌᑦᑐᓄᑦ ᓇᓪᓕᐅᒃᑯᒫᑦ 

 

ᑐᓐᖓᕕᒃᑯᑦ ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᖅᑎᓄᑦ ᐱᓇᓱᐊᖃᑎᒌᑦᑐᓄᑦ ᓇᓪᓕᐅᒃᑯᒫᖃᖅᑎᑦᓯᔪᑦ: 

 

• ᐃᓅᓯᕐᒧᑦ ᓇᓪᓕᐅᒃᑯᒫᑦ 

• ᐱᕐᕈᓗᓐᓂᒃᑯᑦ ᑐᖁᔪᒧᑦ ᐊᒻᒪᓗ ᑎᒥᐅᑉ ᐊᕙᑎᖏᓐᓂ ᐃᓚᓐᖓᓂᕐᒧᑦ ᓇᓪᓕᐅᒃᑯᒫᖅ 

• ᐊᑯᓂᐅᓐᖏᑦᑐᒧᑦ−ᐃᓕᖓᔪᑦ ᐊᔪᕈᑎᓄᑦ ᓇᓪᓕᐅᒃᑯᒫᑦ 

• ᑭᒍᑎᓕᕆᔭᐅᓂᕐᒧᑦ ᓇᓪᓕᐅᒃᑯᒫᑦ 

• ᐱᕐᕈᓗᓐᓂᕐᒧᑦ ᐊᐅᓪᓚᕐᓯᒪᓗᓂ ᓇᓪᓕᐅᒃᑯᒫᑦ 

• ᖃᓂᒻᒪᓐᓂᕐᒧᑦ ᖁᓚᕐᓇᖅᑐᒦᒍᑎᖃᕐᓗᓂ ᓇᓪᓕᐅᒃᑯᒫᑦ 

 

ᐃᖅᑲᓇᐃᔭᖅᑏᑦ ᐱᕕᒃᓴᖃᖅᑎᑕᐅᔪᑦ ᐃᓚᒋᔭᐅᔪᓐᓇᓂᕐᒥᒃ ᐃᖅᑲᓇᐃᔭᖅᑎᓄᑦ−ᑮᓇᐅᔭᓕᑕᐅᓯᒪᒍᑎᓂᒃ 

ᐊᑯᓂᐅᔪᒧᑦ−ᐋᖅᑭᑦᓯᒪᔪᒥᒃ ᐊᔪᕈᑎᖃᕐᓂᕐᒧᑦ ᓇᓪᓕᐅᒃᑯᒫᒥᒃ. 

 

ᐃᖅᑲᓇᐃᔭᖅᑏᑦ ᑕᑯᒋᐊᖁᔭᐅᕗᑦ ᑕᑉᕗᓐᖓᖓᔪᓂᒃ ᐃᑲᔫᑎᒃᓴᓂᒃ ᓇᓪᓕᐅᒃᑯᒫᖃᖅᑎᑦᓯᔪᒧᑦ 

ᓇᓗᓇᐃᖅᑐᕐᓯᒪᔪᓂᒃ ᓇᓪᓕᐅᒃᑯᒫᖏᓐᓂᒃ. 

 

6.2.6 ᐱᓇᓱᐊᖃᑎᒌᑦᑐᓄᑦ ᕿᑲᖅᑎᐊᖃᕐᕕᖕᓄᑦ RRSP ᐃᑲᔫᑏᑦ 

 

ᑐᓐᖓᕕᒃᑯᑦ ᐱᓇᓱᐊᖃᑎᒌᑦᑐᓄᑦ ᕿᑲᖅᑎᐊᖃᕐᕕᖕᓂᒃ ᐃᓐᓇᐅᓂᕐᒧᑦ ᓄᖅᑲᕈᑎᑦᓴᒫᓂᒃ ᐃᖅᑲᓇᐃᔮᒥᒃ 

(RRSP) ᐋᖅᑭᑦᓱᐃᓯᒪᔪᑦ ᑖᒃᓯᓕᕆᔨᒃᑯᑦ ᐱᖁᔭᖏᑎᒍᑦ ᐃᖅᑲᓇᐃᔭᖅᑎᒻᒪᕆᓐᓄᑦ ᖃᐅᑕᒪᖅᑕᖅᑎᓄᑦ ᐊᒻᒪᓗ 

ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᔪᓐᓇᖏᑦᑐᓄᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒥᒃ 

ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᖏᓐᓄᑦ ᑎᑎᕋᕐᓯᒪᓂᖓᒍᑦ 6.2.6A, ᐊᒻᒪᓗ ᓴᓂᕐᕚᕆᔪᑦ ᐱᓇᓱᐊᖃᑎᒌᑦᑐᓄᑦ 

ᕿᑲᖅᑎᐊᖃᕐᕕᖕᒧᑦ RRSP ᓇᓕᒧᖏᓐᓂᒃ 8% ᐃᖅᑲᓇᐃᔭᖅᑎᐅᑉ ᑮᓇᐅᔾᔭᒃᓴᐅᑎᖓᑕ ᑐᓐᖓᕕᖓᓂᒃ. 

 

ᐃᖅᑲᓇᐃᔭᖅᑎ ᑖᒃᑯᓇᓃᑦᑐᓂ ᓇᓗᓇᐃᖅᑕᐅᓯᒪᔪᓂ ᕿᑲᖅᑎᐅᖃᕐᕕᖕᒨᖅᑲᐃᒍᓐᓇᐃᓕᑉᐸᑦ RRSP 

ᐅᑭᐅᒥᓄᑦ, ᑐᓐᖓᕕᒃᑯᑦ ᐃᑲᔪᕐᓂᐊᖅᑐᑦ ᐊᑭᓕᖅᑕᐅᔾᔪᑎᒃᓴᑲᓐᓂᖏᓐᓂᒃ ᓇᓕᒧᖓᓂᒃ 8% 

ᐃᖅᑲᓇᐃᔭᖅᑎᐅᑉ ᑮᓇᐅᔾᔭᒃᓴᐅᑎᖓᑕ ᑐᓐᖓᕕᖓᓂᒃ. 

 

6.2.6A ᐃᖅᑲᓇᐃᔭᖅᑎ ᐃᖅᑲᓇᐃᔮᒥᒃ ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᖓ  

 

ᐱᒋᐊᕐᓗᓂ ᔭᓐᓄᐊᓕ 1, 2017, ᑐᓐᖓᕕᒃᑯᑦ ᓴᖅᑮᓂᐊᖅᑐᑦ ᐋᖅᑭᐅᒪᑦᓯᓗᑎᓪᓗ ᐃᖅᑲᓇᐃᔭᖅᑎ 

ᐃᖅᑲᓇᐃᔮᒥᒃ ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᖓᓂᒃ ᐃᖅᑲᓇᐃᔭᖅᑎᒻᒪᕆᓐᓄᑦ ᖃᐅᑕᒪᖅᑕᖅᑎᓄᑦ ᐊᒻᒪᓗ 

ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑎᓄᑦ ᐃᑲᖅᓇᐃᔭᖅᑏᑦ ᕿᑲᖅᑎᐊᖃᖃᑦᑕᖁᓪᓗᒋᑦ ᐃᖅᑲᓇᐃᔮᒥᒃ 

ᐃᓐᓇᐅᓂᕐᒧᑦ ᓄᖅᑲᕐᐸᑕ ᐱᔭᒃᓴᒫᖏᓐᓂᒃ. 

 

ᐃᖅᑲᓇᐃᔮᒥᒃ ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᓄᑦ ᐃᑲᔫᑏᑦ ᒪᕐᕉᓕᖅᑲᖓᓂᐊᖅᑐᑦ: (1) ᐃᖅᑲᓇᐃᔭᖅᑎ 

ᐃᑲᔫᑎᖓ ᓇᓕᒧᓕᒃ 8% ᑮᓇᐅᔾᔭᒃᓴᐅᑎᖓᑕ ᑐᓐᖓᕕᖓᓂᒃ, ᐊᒻᒪᓗ (2) ᑐᓐᖓᕕᒃᑯᑦ ᓇᓕᒧᖏᓐᓂᒃ 

ᐃᑲᔫᑎᖃᕐᓗᑎᒃ 8% ᐃᖅᑲᓇᐃᔭᖅᑎᐅᑉ ᑮᓇᐅᔾᔭᒃᓴᐅᑎᖓᑕ ᑐᓐᖓᕕᖓᓂᒃ. 

 

ᐃᖅᑲᓇᐃᔭᖅᑎᑖᖅᑲᐅᑦ ᑲᔪᓯᓯᒪᓐᖏᑦᑐᑦ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᒍᑎᓂᒃ ᑐᓂᔭᐅᓂᐊᖅᑐᑦ, 

ᓄᖅᑲᕐᐸᑕ, ᐅᑎᖅᑎᑦᓯᕕᐅᓗᑎᒃ ᐃᖅᑲᓇᐃᔭᖅᑎᐅᑉ ᐲᔭᕆᐊᓐᖓᖅᑕᒥᓂᖏᓐᓂᒃ ᐃᑲᔫᑎᓂᒃ ᐃᓚᖃᕐᓗᓂ 

ᕿᑐᕐᖏᐅᕈᑕᐅᒋᐊᓕᖕᓂᒃ ᓇᓗᓇᐃᖅᑕᖏᓐᓂᒃ ᐲᔭᖅᑕᐅᔪᓄᑦ ᐊᐅᓚᑦᓯᔨᒧᑦ. 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐅᕝᕙᓘᓐᓃᑦ ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑎᑦ ᓂᕈᐊᖅᑐᑦ 

ᐱᒋᐊᖔᕈᒪᔪᑦ ᐃᖅᑲᓇᐃᔮᒥᒃ ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᓂᒃ ᔪᓚᐃ 1, 2018-ᒥ, ᑐᓐᖓᕕᒃᑯᑦ 

ᐊᐅᓚᐃᓐᓇᓂᐊᖅᑕᖏᑦ ᐱᓕᕆᖃᑎᒌᑦᑐᓄᑦ ᕿᑲᖅᑎᐊᖃᕐᕕᒃ RRSP ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᔫᓂ 30, 

2018−ᕈᕋᓱᐊᕐᓂᖓᓂ, ᐊᒻᒪᓗ ᐃᑲᔫᑏᑦ ᐲᔭᖅᑕᐅᔪᑦ ᐱᓇᓱᐊᖃᑎᒌᓄᑦ ᕿᑲᖅᑎᐊᖃᕐᕕᖕᒧᑦ RRSP 

ᓇᓕᒧᖏᓐᓂᒃ 6% ᐃᖅᑲᓇᐃᔭᖅᑎᐅᑉ ᑮᓇᐅᔾᔭᒃᓴᐅᑎᖓᑕ ᑐᓐᖓᕕᖓᓂᒃ. 

 

6.2.7 ᓄᒃᑎᕆᐊᓖᑦ ᐊᒻᒪᓗ ᓄᑦᑎᕈᑎᖏᓐᓄᑦ ᐃᑲᔫᑏᑦ 

A. ᐃᖅᑲᓇᐃᔭᕆᐊᓕᓵᖅᑐᓄᑦ 

 

ᐃᖅᑲᓇᐃᔭᖅᑎ ᐃᖅᑲᓇᐃᔮᖅᑖᖅᑎᑕᖅ ᐃᓱᓕᑦᑕᕐᕕᖃᓐᖏᑦᑐᒥᒃ ᐅᕝᕙᓘᓐᓃᑦ ᐃᓱᓕᑦᑕᕐᕕᓕᖕᒥᒃ 

ᐱᓕᕆᓂᐊᖅᑐᖅ ᐅᖓᑖᓄᑦ ᐊᑕᐅᓯᖅ (1) ᐊᕐᕌᒍ, ᐊᒻᒪᓗ ᓄᒃᑎᕆᐊᓕᒃ ᐊᓯᐊᓂᒃ ᓄᓇᓕᖕᒥᒃ ᑲᓇᑕᒥ 

ᑎᒍᓯᒍᓐᓇᖁᓪᓗᒍ ᐃᖅᑲᓇᐃᔮᒥᒃ ᑐᓐᖓᕕᒃᑯᑦ ᐊᓪᓚᑉᕕᖓᓂ (ᑖᓐᓇ “ᐃᖅᑲᓇᐃᔭᕐᕕᒃᑖᖓ”), ᑐᓐᖓᕕᒃᑯᑦ 

ᐊᑭᓖᓂᐊᖅᑐᑦ ᐅᑯᓂᖓ ᐊᑭᓕᕆᐊᓕᖕᓂᒃ: 

 

a) ᐃᖏᕐᕋᔾᔪᑎᖏᓐᓂᒃ ᑐᔪᕐᒥᔾᔪᑎᖏᓐᓂᓪᓗ ᐊᑭᓕᕐᓱᕆᐊᓕᓐᓂᒃ ᐃᖅᑲᓇᐃᔭᖅᑎ ᐊᒻᒪᓗ 

ᐃᓚᖏᑦ ᓇᖕᒥᓂᖏᑦ 7-ᓂᒃ ᐅᓪᓗᓂᒃ ᐃᑲᓇᐃᔭᕐᕕᒋᓂᐊᖅᑕᖓᓅᕐᐸᓪᓕᐊᓂᖏᓐᓂ. ᐅᓪᓗᑦ 

ᐊᐅᓪᓚᕐᕕᖏᑦ, ᓂᕆᔭᒃᓴᒫᑦ ᓱᓇᒃᑯᑖᓄᓪᓗ ᐃᑲᔫᑏᑦ ᑐᓂᔭᐅᓂᐊᖅᑐᑦ ᐃᖅᑲᓇᐃᔭᖅᑎᒧᑦ 

ᐊᒻᒪᓗ ᐃᓚᖏᓐᓄᑦ ᓇᖕᒥᓂᖏᓐᓄᑦ ᖃᐅᑕᒫᑦ ᓈᓴᖅᑕᐅᓯᒪᔪᒃᑯᑦ ᓇᓕᒧᖏᓐᓂᒃ ᑐᓐᖓᕕᒃᑯᑦ 

ᓂᕆᔾᔪᑎᒃᓴᒫᓄᑦ ᐊᑭᓖᒍᑎᒋᕙᑦᑕᖏᓐᓄᑦ ᐱᓕᕆᐊᒥᓄᑦ ᐊᐅᓪᓚᕐᓯᒪᓪᓗᑎᒃ. 

 

b) ᑎᑭᑉᐸᑕ ᐃᖅᑲᓇᐃᔭᕐᕕᒋᓂᐊᓕᖅᑕᒥᓄᑦ, ᑕᒪᕐᒥᒃ ᑐᔪᕐᒥᔾᔪᑎᓄᑦ ᐊᑭᓕᕐᓱᕆᐊᓖᑦ 

ᐃᖅᑲᓇᐃᔭᖅᑎᒧᑦ ᐊᒻᒪᓗ ᐃᓚᖏᓐᓄᑦ ᓇᖕᒥᓂᖏᓐᓄᑦ ᐊᑭᓕᖅᑕᐅᒋᐊᓖᑦ ᑐᓐᖓᕕᒃᑯᓐᓄᑦ 

ᑎᑭᐅᑎᓯᒪᔪᓂᒃ 15−ᓄᑦ ᐅᓪᓗᓄᑦ, ᐃᖅᑲᓇᐃᔭᖅᑎ ᐊᖏᕐᕋᖅᑖᕐᓂᕋᓗᐊᕐᐸᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎ ᐱᖁᑎᖏᑦ ᑎᑭᓐᓂᕋᓗᐊᕐᐸᑕ. ᑖᒃᑯᓄᖓ ᐅᓪᓗᓄᑦ ᑐᔪᕐᒥᔾᔪᑎᖏᑦ 

ᐊᑭᓕᖅᑕᐅᑎᓪᓗᒋᑦ ᑐᓐᖓᕕᒃᑯᓐᓄᑦ, ᓂᕆᔾᔪᑎᒃᓴᒫᖅᑖᖅᑎᑕᐅᓂᐊᖅᑐᑦ ᓱᓇᑐᐃᓐᓇᓄᓪᓗ 

ᐃᑲᔫᑎᓂᒃ ᐃᖅᑲᓇᐃᔭᖅᑎ ᐊᒻᒪᓗ ᐃᓚᒋᔭᖏᑦ ᓇᖕᒥᓂᖏᑦ ᐊᑐᓂᑦ ᓈᓴᖅᑕᐅᓯᒪᔪᒃᑯᑦ 

ᓇᓕᒧᖏᓐᓂᒃ ᑐᓐᖓᕕᒃᑯᑦ ᓂᕆᔾᔪᑎᒃᓴᒫᑖᕆᓲᖏᓐᓂᒃ ᐱᓕᕆᐊᒥᓄᑦ ᐊᐅᓪᓚᕋᐃᒻᒪᑕ. 

 

c) ᑐᓐᖓᕕᒃᑯᑦ ᐊᑭᓖᒋᐊᓖᑦ ᓄᒃᑎᓂᕐᒧᑦ ᓄᒃᑎᕈᑎᖏᓐᓂᒃ ᐃᓪᓗᓯᐅᑎᓄᑦ ᓱᓇᒃᑯᑖᓄᑦ ᐊᒻᒪᓗ 

ᐱᖁᑎᖏᓐᓄᑦ ᐃᖅᑲᓇᐃᔭᖅᑎᐅᑉ ᐅᑯᑎᒎᓇ: 

 

• ᐃᖅᑲᓇᐃᔭᖅᑎ ᐃᓚᓕᔭᓐᖏᑦᑐᖅ ᓇᖕᒥᓂᕆᔭᒥᓂᒃ ᐃᓚᒥᓂᒃ: ᑎᑭᐅᑎᓯᒪᔪᓂᒃ  

ᐅᖁᒪᐃᓐᓂᖏᑦ 1,814 kg (4000 ᐸᐅᓐ). 

• ᐃᖅᑲᓇᐃᔭᖅᑎ ᐃᓚᓕᔭᖅᑐᖅ ᓇᖕᒥᓂᕆᔭᒥᓂᒃ: ᑎᑭᐅᑎᓯᒪᔪᓂᒃ ᐅᖁᒪᓂᖏᑦ 

1,814 kg (4,000 ᐸᐅᓐ), ᐃᓚᖃᕐᓗᓂ 1,361 kg (3,000 ᐸᐅᓐ) ᐊᐃᑉᐸᖓᓄᑦ 

ᐅᕝᕙᓘᓐᓃᑦ ᐊᐃᑉᐸᖅᑖᕆᓯᒪᔭᖓᓄᑦ, ᐊᒻᒪᓗ 907 kg (2000 ᐸᐅᓐ) ᐃᓚᖏᓐᓄᑦ 

ᓇᖕᒥᓂᖏᓐᓄᑦ, ᑲᑎᓪᓗᒋᑦ ᑎᑭᐅᑎᓯᒪᔪᓂᒃ 6,804 kg (15,000 ᐸᐅᓐ). 

 

d) ᐊᑭᓕᕆᐊᓕᓕᒫᑦ ᐊᒃᑐᐊᔪᑦ ᓄᑦᑎᖅᑕᐅᓂᖏᓐᓄᑦ ᐱᖁᑏᑦ ᐃᓪᓗᓯᐅᑏᑦ ᐊᒻᒪᓗ 

ᐱᖁᑎᒋᔭᐅᔪᑦ ᐊᑭᓕᒐᑦᓴᓕᐊᖑᓂᐊᖅᑐᑦ ᑐᓐᖓᕕᒃᑯᓐᓄᑦ. ᐊᓯᖏᑦ ᐊᑭᓕᕆᐊᓕᖕᓄᑦ 

ᖄᖏᐅᑎᒍᑏᑦ ᐅᓄᕐᓂᖏᓐᓂᒃ ᐊᑭᓕᖅᑕᐅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑎᒧᑦ. 

 

B. ᓄᑦᑎᖅᑎᕐᓂᕐᒧᑦ ᐃᑲᔫᑏᑦ ᓄᖅᑲᖅᑎᑕᐅᔪᓄᑦ  

 

ᐃᖅᑲᓇᐃᔮᖓ ᐃᖅᑲᓇᐃᔭᖅᑎᐅᑉ ᓄᖅᑲᖅᑎᑕᐅᑉᐸᑦ ᑐᓐᖓᕕᒃᑯᓐᓂᒃ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ 

ᓄᖅᑲᕐᐸᑦ ᐃᖅᑲᓇᐃᔮᒥᓂᒃ ᑐᓐᖓᕕᒃᑯᓐᓂ, ᐊᒻᒪᓗ ᐃᖅᑲᓇᐃᔭᖅᑎ ᐅᑎᕈᒪᓐᓂᕐᐸᑦ ᐃᓂᒋᓚᐅᖅᑕᒥᓄᑦ 

ᐃᖅᑲᓇᐃᔭᖅᑎ ᓄᓇᒋᓚᐅᖅᑕᖓᓄᑦ ᓄᒃᑎᓚᐅᕋᓂ ᐃᖅᑲᓇᐃᔭᕐᕕᒋᓂᐊᓕᖅᑕᒥᓄᑦ, ᑐᓐᖓᕕᒃᑯᓐᓄᑦ 

ᐊᑭᓕᖅᑕᐅᒋᐊᓖᑦ: 

 

a) ᐃᖏᕐᕋᔾᔪᑎᓄᑦ ᐊᑭᓕᕐᓲᑏᑦ ᐊᒻᒪᓗ ᑐᔪᕐᒥᔾᔪᑎᓄᑦ ᐊᑭᓕᕐᓲᑏᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᐃᖅᑲᓇᐃᔭᖅᑎᐅᑉ ᐃᓚᖏᓐᓄᑦ ᓇᖕᒥᓂᖏᓐᓄᑦ ᑎᑭᐅᑎᓯᒪᔪᓂᒃ 7 ᐅᓪᓗᓂᒃ 



40 

 

 

Human Resources Manual - August 2023 

ᐊᐅᓪᓚᖃᑦᑕᕈᑎᖏᓐᓂᒃ, ᐊᒻᒪᓗ ᐊᐅᓪᓚᖃᑦᑕᕈᑎᖏᓐᓄᑦ ᐅᓪᓗᓄᑦ, ᓂᕆᔾᔪᑎᒃᓴᒫᑦ ᐊᒻᒪᓗ 

ᓱᓇᑐᐃᓐᓇᕐᓄᑦ ᐃᑲᔫᑏᑦ ᐃᖅᑲᓇᐃᔭᖅᑎᒧᑦ ᐊᒻᒪᓗ ᐊᑐᓂᑦ ᐃᓚᖏᓐᓄᑦ ᓇᖕᒥᓂᖏᓐᓄᑦ 

ᖃᐅᑕᒫᑦ ᓈᓴᖅᑕᐅᓯᒪᔪᒃᑯᑦ ᓇᓕᒧᖏᓐᓂᒃ ᑐᓐᖓᕕᒃᑯᑦ ᓂᕆᔾᔪᑎᒃᓴᒫᖅᑖᕆᓲᖏᓐᓂᒃ 

ᐱᓕᕆᐊᒥᓄᑦ ᐊᐅᓪᓚᕐᓯᒪᒐᐃᒻᒪᑕ. 

 

b) ᐅᐹᒥᓄᑦ ᑎᑭᑉᐸᑦ ᓄᖅᑲᖅᑎᑕᐅᔪᖅ ᐃᖅᑲᓇᐃᔭᖅᑎ ᑕᑉᕗᖓ ᐃᖅᑲᓇᐃᔭᖅᑎ 

ᓄᓇᒋᓚᐅᖅᑕᖓᓄᑦ ᓄᒃᑎᓚᐅᕋᓂ ᐃᖅᑲᓇᐃᔭᕆᐊᕐᕕᒋᓚᐅᖅᑕᒥᓄᑦ, ᑐᔪᕐᒥᔾᔪᑎᒃᓴᓄᑦ 

ᐊᑭᓕᕐᓲᖅᑕᐅᒍᓐᓃᓂᐊᖅᑐᖅ ᐊᒻᒪᓗ ᓂᕆᔾᔪᑎᒃᓴᒫᓄᑦ ᐃᑲᔫᑎᓂᒃ; 

 

c) ᐊᑭᖏᑦ ᐊᒃᑐᐊᔪᑦ ᓄᑦᑎᖅᑕᐅᓂᖏᓐᓄᑦ ᐃᓪᓗᓯᐅᑏᑦ ᓱᓇᒃᑯᑖᑦ ᐱᖁᑎᖏᓪᓗ 

ᓄᖅᑲᖅᑎᑕᐅᔫᑉ ᐃᖅᑲᓇᐃᔭᖅᑎᐅᑉ ᐅᑎᖅᑎᑕᐅᓂᖓᓄᑦ ᐃᓂᒋᓚᐅᖅᑕᖓᓄᑦ 

ᐃᖅᑲᓇᐃᔭᖅᑎ ᓄᓇᒋᓚᐅᖅᑕᖓᓄᑦ ᐃᖅᑲᓇᐃᔭᖅᑎ ᓄᓇᒋᓚᐅᖅᑕᖓᓄᑦ ᓄᒃᑎᓚᐅᕋᓂ 

ᐃᖅᑲᓇᐃᔭᕆᐊᕐᕕᒋᓚᐅᖅᑕᖓᓄᑦ ᐊᑭᓕᖅᑕᐅᒋᐊᓖᑦ ᒪᓕᓪᓗᒋᑦ ᐅᖁᒪᐃᓂᖏᓐᓂᒃ 

ᑖᒃᑯᓂᖓᑦᓴᐃᓐᓇᖅ ᑭᒡᓕᓕᐊᖑᓯᒪᔪᓂᒃ ᑐᓂᔭᐅᓯᒪᔪᓂᒃ ᐃᖅᑲᓇᐃᔭᖅᑎ ᓄᒃᑎᑎᓪᓗᒍ 

ᐃᖅᑲᓇᐃᔭᕐᕕᒋᓂᐊᓕᖅᑕᒥᓄᑦ ᐅᑯᑎᒎᓇ: 

 

i. ᑐᓐᖓᕕᒃᑯᑦ ᐊᑭᓖᒋᐊᖃᓐᖏᑦᑐᑦ ᐊᑭᓕᕆᐊᓕᖕᓂᒃ ᓄᒃᑎᖅᑕᐅᓂᖏᓐᓄᑦ 

ᐃᓪᓗᓯᐅᑎᓄᑦ ᓱᓇᒃᑯᑖᓄᑦ ᐊᒻᒪᓗ ᐱᖁᑎᖏᓐᓄᑦ ᐃᖅᑲᓇᐃᔭᖅᑎ 

ᓄᖅᑲᖅᑎᑕᐅᑉᐸᑦ ᐃᖅᑲᓇᐃᔮᒥᒃ ᑐᖔᓂ ᑲᔪᓯᓚᐅᕋᓂ ᐃᖅᑲᓇᐃᔭᓕᓵᖅᑐᑦ 

ᖃᐅᔨᓴᖅᑕᐅᓂᖓᓂᒃ; 

 

ii. ᑐᓐᖓᕕᒃᑯᑦ ᐊᑭᓖᒋᐊᓖᑦ 100% ᐊᑭᖏᓐᓂᒃ ᓄᒃᑎᖅᑕᐅᓂᖏᓐᓄᑦ ᐃᓪᓗᓯᐅᑏᑦ 

ᓱᓇᒃᑯᑖᑦ ᐊᒻᒪᓗ ᐱᖁᑎᓂᒃ ᑐᓐᖓᕕᒃᑯᑦ ᓄᖅᑲᑎᑦᓯᑉᐸᑕ ᐃᖅᑲᓇᐃᔭᖅᑎᐅᑉ 

ᐃᖅᑲᓇᐃᔮᖓᓂᒃ ᑐᖔᓂ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᓂᐅᔫᑉ.  

 

iii. ᓇᒡᓕᐊᓐᓄᑐᐃᓐᓇᖅ ᑐᓐᖓᕕᒃᑯᓐᓄᑦ ᐃᖅᑲᓇᐃᔭᖅᑎᒧᓪᓘᓐᓃᑦ ᓄᖅᑲᖅᑎᑕᐅᑉᐸᑦ 

ᐃᖅᑲᓇᐃᔮᖅ ᑲᔪᓯᑦᓯᐊᓚᐅᖅᑎᓪᓗᒍ ᐃᖅᑲᓇᐃᔭᓕᓵᖅᑐᓄᑦ ᖃᐅᔨᓴᖅᑕᐅᓂᖅ, 

ᑭᓯᐊᓂ ᑕᑉᕙᓂ ᑐᖔᓂᓘᓐᓃᑦ ᐃᖅᑲᓇᐃᔭᖅᑎ ᑲᔪᓯᓚᐅᖅᑎᓐᓇᒍ ᓯᕗᓪᓕᕐᐹᒥ 

ᐊᕐᕌᒍᐊᓂ ᐃᖅᑲᓇᐃᔮᒥᒃ ᑐᓐᖓᕕᒃᑯᓐᓂ, ᑐᓐᖓᕕᒃᑯᑦ ᐊᑭᓖᒋᐊᓖᑦ 50% 

ᐊᑭᖓᓂᒃ ᓄᒃᑎᖅᑕᐅᓂᖏᓐᓄᑦ ᐃᓪᓗᓯᐅᑏᑦ ᓱᓇᒃᑯᑖᑦ ᐊᒻᒪᓗ ᐱᖁᑏᑦ; 

 

iv. ᓇᒡᓕᐊᓐᓄᑐᐃᓐᓇᖅ ᑐᓐᖓᕕᒃᑯᓐᓄᑦ ᐃᖅᑲᓇᐃᔭᖅᑎᒧᓪᓘᓐᓃᑦ ᓄᖅᑲᖅᑎᑕᐅᑉᐸᑦ 

ᐃᖅᑲᓇᐃᔮᖅ ᑭᖑᓂᐊᒍᑦ ᐊᕐᕌᒍ ᓯᕗᓪᓕᕐᐹᒥ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓ 

ᑐᓐᖓᕕᒃᑯᓐᓂ, ᑭᓯᐊᓂ ᑐᖔᒍᑦ ᐊᐃᑉᐸᖓᑕ ᐊᕐᕌᒍ ᐃᖅᑲᓇᐃᔭᖅᑎ ᐃᖅᑲᓇᐃᔮᖓ 

ᑐᓐᖓᕕᒃᑯᓐᓂ, ᑐᓐᖓᕕᒃᑯᑦ ᐊᑭᓖᒋᐊᓖᑦ 75% ᐊᑭᖏᓐᓂᒃ ᓄᒃᑎᖅᑕᐅᓂᖏᓐᓄᑦ 

ᐃᓪᓗᓯᐅᑏᑦ ᓱᓇᒃᑯᑖᑦ ᐊᒻᒪᓗ ᐱᖁᑏᑦ; 

 

v. ᓇᓕᐊᓐᓄᑐᐃᓐᓇᖅ ᑐᓐᖓᕕᒃᑯᓐᓄᑦ ᐃᖅᑲᓇᐃᔭᖅᑎᒧᓪᓘᓐᓃᑦ ᓄᖅᑲᖅᑎᑕᐅᑉᐸᑦ 

ᐃᖅᑲᓇᐃᔮᖅ ᐊᐃᑉᐹᓂ ᐊᕐᕌᒍᒥ ᑭᖑᓂᐊᒍᓪᓘᓐᓃᑦ ᐃᖅᑲᓇᐃᔭᖅᑎᐅᑉ 

ᐃᖅᑲᓇᐃᔮᖓ ᑐᓐᖓᕕᒃᑯᓐᓂ, ᑐᓐᖓᕕᒃᑯᑦ ᐊᑭᓖᒋᐊᓖᑦ 100% ᐊᑭᖏᓐᓂᒃ 

ᓄᒃᑎᖅᑕᐅᓂᖏᓐᓄᑦ ᐃᓪᓗᓯᐅᑏᑦ ᓱᓇᒃᑯᑖᑦ ᐊᒻᒪᓗ ᐱᖁᑏᑦ; 

 

ᐃᖅᑲᓇᐃᔭᖅᑎ ᓄᖅᑲᖅᑐᖅ ᐃᖅᑲᓇᐃᔮᒥᒃ ᑐᓐᖓᕕᒃᑯᓐᓂ ᐊᑭᓕᖅᑕᐅᒋᐊᓕᒃ ᐃᑲᔫᓯᐊᒃᓴᓕᒫᓂᒃ ᑕᑉᕘᓇ 

ᐊᑐᐊᒐᒃᑯᑦ ᑕᖅᑮᑦ ᐱᖓᓱᑦ (3) ᐃᓗᐊᓂ ᓄᖅᑲᓚᐅᖅᑎᓪᓗᒍ ᐃᖅᑲᓇᐃᔮᒥᓂᒃ ᑐᓐᖓᕕᒃᑯᓐᓂ. 

7.0 ᐃᖅᑲᓇᐃᔭᕐᓇᐃᑦ ᐃᑲᕐᕋᖏᑦ 

 

7.1 ᐃᖅᑲᓇᐃᔭᕐᓇᐃᑦ ᐃᑲᕐᕋᖏᑦ 

 

7.1.1 ᐱᔾᔪᑖ 

 

• ᐱᕚᓪᓕᕈᑎᒃᓴᓂᒃ ᐱᓕᕆᕕᑦᓯᐊᕙᖕᒥᒃ ᖃᓄᐃᓐᓇᖏᑦᑐᒥᓪᓗ ᐃᖅᑲᓇᐃᔭᕐᕕᖃᕐᓂᕐᒥᒃ 

ᐊᑐᐊᕐᓯᔾᔪᑎᒃᓴᓕᐅᖅᑕᐅᓯᒪᓗᓂ ᐃᑲᕐᕋᓂᒃ ᐃᖅᑲᓇᐃᔭᕐᓇᓂᒃ, ᕿᑲᕐᓇᓂᒃ ᐊᒻᒪᓗ 

ᓄᖅᑲᖓᒍᑎᒃᓴᖏᓐᓂᒃ ᐃᖅᑲᓇᐃᔭᖅᑏᑦ; ᐊᒻᒪᓗ  

• ᐃᖅᑲᓇᐃᔭᖅᑏᑦ ᐊᑐᕋᑦᓴᓕᐅᖅᑕᐅᓯᒪᓗᑎᒃ ᑎᑭᐅᑎᓯᒪᒌᒃᑯᑎᒃᓴᑐᐃᓐᓇᕐᒥᒃ ᒪᓕᒐᖅᑎᒍᑦ 

ᐊᑐᖅᑕᐅᒋᐊᓕᖕᓂᒃ ᐊᑐᕋᑦᓴᓕᐊᖑᓯᒪᔪᓂ ᒪᓕᒐᑦᓴᓕᐊᖑᓯᒪᔪᓄᑦ ᑖᑦᓱᒧᖓ. 

 

7.1.2 ᐃᖅᑲᓇᐃᔭᕐᓇᒧᑦ ᐅᓪᓗᕆᔭᐅᓲᑦ ᐊᒻᒪᓗ ᐱᓇᓱᐊᕈᓯᕐᒥ ᐃᖅᑲᓇᐃᔭᕐᓇᐃᑦ 

 

ᑐᓐᖓᕕᒃᑯᑦ ᐱᓇᓱᐊᕈᓯᕐᒧᑦ ᐃᑲᕐᕋᕆᓲᖏᑦ 37.5, ᐊᒻᒪᓗ ᑐᓐᖓᕕᒃᑯᑦ ᐃᑲᕐᕋᓕᐅᕈᑎᒋᓲᖓ 7.5 ᐅᓪᓗᖅ. 

 

ᐃᖅᑲᓇᐃᔭᖅᑏᑦ ᐃᓛᓐᓂᓚᐅᓱᖓᖅ ᐃᖅᑲᓇᐃᔭᕆᐊᖃᖅᑎᑕᐅᓲᑦ ᐃᑲᕐᕋᓕᐅᒃᑲᓂᕐᓗᑎᒃ ᐊᐅᓚᔾᔪᓯᖏᑎᒍᑦ 

ᐱᓕᕆᐊᒃᓴᖏᓐᓄᑦ. ᑭᓯᐊᓂᓕ, ᐃᖅᑲᓇᐃᔭᖅᑎ ᐃᖅᑲᓇᐃᔭᖁᔭᐅᓐᖏᓚᑦ ᐅᖓᑖᓄᑦ ᖁᓕᑦ ᐃᑲᕐᕋᑦ ᐅᓪᓗᖅ 

ᐅᕝᕙᓘᓐᓃᑦ 48 ᐃᑲᕐᕋᑦ ᐱᓇᓱᐊᕈᓯᕐᒥ ᑭᓯᐊᓂ ᐃᖅᑲᓇᐃᔮᒃᓴᑦ ᑲᒪᒋᔭᕆᐊᖃᕐᓂᕐᐸᖏᑦ ᓂᕆᐅᓇᓐᖏᑦᑐᒥᒃ 

ᑐᐊᕕᕐᓇᖅᑐᖅᑕᖃᕐᓂᕐᐸᑦ. 

 

ᐃᖅᑲᓇᐃᔭᕐᓇᕆᔭᐅᓲᑦ ᐅᓪᓗᐃᑦ ᓇᒡᒐᔾᔭᐅᒥᒃ ᑕᓪᓕᒥᕐᒧᑦ, ᓯᕙᑖᕐᕕᒃ ᓈᑦᓯᖑᔭᓗ ᕿᑲᕐᕕᒋᓗᒋᒃ. 

 

ᒪᕐᕉᒃ (2) ᐊᑭᓕᖅᓱᖅᑕᐅᓗᓂ ᑕᖃᐃᕐᓯᕐᓈᒃ ᐅᓪᓗᒃᑯᑦ. ᑕᖃᐃᕐᓯᕐᓈᒃ 15 ᒥᓂᑦᖑᓲᒃ (ᐅᓪᓛᒃᑯᓪᓗ 

ᐅᓐᓄᓴᒃᑯᓪᓗ). ᐃᖅᑲᓇᐃᔭᖅᑎ ᐃᖅᑲᓇᐃᔭᕐᕕᖕᒦᒋᐊᖃᖅᑎᑕᐅᕗᖅ ᖃᐅᔨᓴᐅᑦ 8:30 ᐅᓪᓛᒃᑯᑦ 5-ᒧᓄᑦ 

ᐅᓐᓄᓴᒃᑯᑦ, ᐃᑲᕐᕋᒥᒃ ᐅᓪᓗᕈᒻᒥᓴᕐᕕᖃᖅᑎᑕᐅᓪᓗᑎᒃ. 

 

ᐊᖏᖅᑕᐅᓯᒪᓂᖓᒍᑦ ᐊᐅᓚᑦᓯᔨᒻᒪᕆᒻᒧᑦ, ᐊᖓᔪᖅᑳᕆᔭᐅᔪᒧᑦ ᐊᒻᒪᓗ ᐃᖅᑲᓇᐃᔭᖅᑎᒧᑦ 

ᐊᖏᕈᑕᐅᔪᓐᓇᖅᑐᖅ ᐊᓯᖔᖓᒍᑦ ᐅᕝᕙᓘᓐᓃᑦ ᐃᑲᕐᕋᖏᑦ ᐋᖅᑭᑦᑕᐅᒋᐊᕐᓯᒪᒍᓐᓇᖅᑐᑦ ᐊᑐᕆᐊᓕᖕᓄᑦ 

ᑲᔪᓯᑦᓯᐊᕈᓐᓇᕐᕕᐅᓗᓂ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑐᓐᖓᕕᒃᑯᓐᓄᑦ. 

 

7.1.3 ᐅᐸᖃᑦᑕᖏᓐᓂᖅ ᑭᖑᕙᖃᑦᑕᓂᕐᓗ  

 

ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᓐᖏᑲᐃᓐᓇᖃᑦᑕᕈᓐᓇᖅᑐᖅ ᑐᐊᕕᕐᓇᖅᑐᖃᖅᑎᓪᓗᒍ, 

ᖃᓂᒻᒪᑦᑐᖃᑲᓪᓚᑎᓪᓗᒍ, ᐅᕝᕙᓘᓐᓃᑦ ᑐᐊᕕᕐᓇᖅᑐᒧᑦ ᐃᖕᒥᓅᖓᔪᒥᒃ. 

 

ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᔾᔮᖏᓐᓂᕐᒥᓂᒃ ᖃᐅᔨᒃᑲᐃᒍᓐᓇᖏᑉᐸᑦ, ᐅᕝᕙᓘᓐᓃᑦ ᑭᖑᕙᕐᓂᐊᕈᓂ, 

ᐃᖅᑲᓇᐃᔭᖅᑎ ᖃᐅᔨᒃᑲᐃᔭᕆᐊᖃᖅᑎᑕᐅᔪᖅ ᐊᖓᔪᖅᑳᒥᓂᒃ ᑐᖔᒍᑦ ᐅᕝᕙᓘᓐᓃᑦ ᕿᓚᖕᒥᐅᓂᕐᐹᖅ 

ᐊᔪᕈᓐᓃᑐᐊᕈᓂ ᐊᖓᔪᖅᑳᒥᓂᒃ ᐋᖅᑭᑦᓯᒪᔪᒃᑯᑦ ᐃᖅᑲᓇᐃᔭᕆᐊᖔᕈᑎᒃᓴᒥᓂᒃ ᐱᔭᕆᐊᖃᕐᓂᖓᒍᑦ. 

 

ᐃᓂᖅᑎᕈᑎᑖᖅᑎᑕᐅᒍᓐᓇᖅᑐᖅ ᐅᐸᖃᑦᑕᖐᓐᓇᓗᐊᓕᕐᐸᑦ ᑭᖑᕙᓗᐊᖃᑦᑕᓕᕐᐸᓪᓗ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎ ᖃᐅᔨᒃᑲᐃᖃᑦᑕᖏᑉᐸᑦ ᐊᖓᔪᖅᑳᒥᓂᒃ, ᐅᕝᕙᓘᓐᓃᑦ ᖃᐅᔨᒃᑲᐃᒍᑎᖃᖃᑦᑕᕐᐸᑦ 

ᖃᕿᐊᕐᓇᖅᑐᒥᒃ, ᐅᐸᖃᑦᑕᖏᓐᓂᕐᒧᑦ ᑭᖑᕙᖃᑦᑕᓂᕐᒧᓪᓗ. 

7.1.4 ᐃᖅᑲᓇᐃᔭᕆᐊᖁᔭᐅᓂᖅ 

 

ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖁᔭᐅᒍᓂ ᐃᖅᑲᓇᐃᔭᕐᓇᐃᑦ ᐃᑲᕐᕋᑦ ᑭᖑᓂᐊᓂ ᕿᑲᖅᑎᓪᓗᒍᓘᓐᓃᑦ 

ᕿᑲᕐᕕᒃᓴᒥᓂ, ᐊᒻᒪᓗ ᐃᖅᑲᓇᐃᔭᕆᐊᖁᔭᐅᔾᔪᑎ ᓯᕗᕐᖓᒍᑦ ᓇᓗᓇᐃᖅᑕᒥᓂᐅᑎᓐᓇᒍ, ᐃᖅᑲᓇᐃᔭᖅᑎᐅᑉ 

ᐃᑲᕐᕋᕐᓯᐅᑎᒥᓄᑦ ᐃᓅᓴᓐᓂᕐᐹᖑᒍᓐᓇᖅᑐᖅ ᐊᑭᓕᖅᓱᖅᑕᐅᒍᑎᖓ ᓇᓕᒧᖓᓂᒃ ᓯᑕᒪᑦ (4) ᐃᑲᕐᕋᑦ 

ᐃᖅᑲᓇᐃᔮᒥᓄᑦ ᐊᑭᓕᕐᓱᖅᑕᐅᒍᑎᖓᑕ ᑐᓐᖓᕕᖓᓂᒃ ᐃᖅᑲᓇᐃᔭᕆᐊᖁᔭᐅᓂᕐᒧᑦ ᐃᖅᑲᓇᐃᔭᕆᐊᕐᐸᑦ. 

 

ᐃᖅᑲᓇᐃᔭᖅᑎ ᐃᖅᑲᓇᐃᔭᕐᐸᑦ ᐅᖓᑖᓄᑦ ᓯᑕᒪᑦ (4) ᐃᑲᕐᕋᑦ ᐃᖅᑲᓇᐃᔭᕆᐅᖁᔭᐅᓂᕐᒧᑦ 

ᐃᖅᑲᓇᐃᔭᕆᐊᖅᑎᓪᓗᒍ, ᐃᖅᑲᓇᐃᔭᖅᑎ ᐊᑭᓕᖅᑕᐅᒋᐊᓕᒃ ᐃᑲᕐᕋᓕᐅᕈᑎᑐᐃᓐᓇᖏᓐᓄᑦ.  

 

7.1.5 ᐃᖅᑲᓇᐃᔭᕆᐊᖁᔭᐅᑦᓯᖅᑐᖅ 

 

ᐃᖅᑲᓇᐃᔭᖅᑎ “ᐃᖅᑲᓇᐃᔭᕆᐊᖁᔭᐅᑦᓯᖅᑐᖅ” ᐊᑐᐃᓐᓇᐅᒪᐃᓐᓇᕆᐊᖃᕐᓗᓂ ᐅᑕᖅᑭᑎᑕᐅᔪᖅ, 

ᐃᖅᑲᓇᐃᔭᕐᓇᐃᑦ ᓯᓚᑖᒍᑦ ᐃᑲᕐᕋᖏᑕ, ᐅᐸᒍᑎᑦᓴᐅᑎᒋᒋᐊᖃᖅᑐᑦᓴᒫᖅ ᐃᖅᑲᓇᐃᔭᕆᐊᖁᔭᐅᓂᕐᒥᓂ.  

 

ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖁᔭᐅᑦᓯᓂᕐᒧᑦ ᐅᑕᖅᑭᔪᖅ ᐃᖅᑲᓇᐃᔭᕐᓇᖏᑕ ᐃᑲᕐᕋᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕐᓇᕐᒥ ᐱᓇᓱᐊᕈᓯᕐᒥ ᐃᖅᑲᓇᐃᔭᕆᐊᖁᔭᐅᑦᓯᓂᕐᒧᑦ (“ᐃᖅᑲᓇᐃᔭᕆᐊᖁᔭᐅᑦᓯᓂᕐᒧᑦ ᐊᑭᓖᒍᑎ”) 

ᓇᓕᒧᖏᓐᓂᒃ ᒪᕐᕉᒃ (2) ᐃᑲᕐᕌᒃ ᐃᖅᑲᓇᐃᔮᖓᓄᑦ ᐊᑭᓕᕐᓱᖅᑕᐅᔾᔪᑎᖓᑕ ᑐᓐᖓᕕᖓᓂ ᐃᑲᕐᕋᓕᐅᕈᑏᑦ 

7.5 ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖁᔭᐅᑦᓯᑎᓪᓗᒍ. ᐅᑕᖅᑭᓂᑕᒫᑦ ᐃᖅᑲᓇᐃᔭᕆᐊᖁᔭᐅᑦᓯᓂᕐᒧᑦ 

ᒥᑦᓯᑎᓐᓂ 437.5 ᐃᑲᕐᕋᑦ, ᐃᖅᑲᓇᐃᔭᖅᑎ ᐊᑭᓕᖅᑕᐅᒋᐊᓕᒃ ᓈᓴᖅᑕᐅᓯᒪᔪᒃᑯᑦ. ᓈᓴᖅᑕᐅᒋᐊᖃᕐᓂᖓᑕ 

ᐱᔾᔪᑖ ᐃᖅᑲᓇᐃᔭᕆᐊᖁᔭᐅᑦᓯᓂᕐᒧᑦ ᐅᑕᖅᑭᓂᖓᓄᑦ ᐊᑭᓕᖅᑕᐅᒍᑎᖓ, ᐅᓪᓗᖅ 7.5 ᐃᑲᕐᕋᑦ. 

 

ᐃᖅᑲᓇᐃᔭᕆᐊᓪᓚᑦᑖᕐᓂᖓ ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖁᔭᐅᑦᓯᓂᕐᒥᓂ ᐃᑲᕐᕋᕐᓯᐅᑎᑖᕐᓂᐊᖅᑐᖅ 

ᐆᕙᑕᐃᒥᒃ. 

 

7.1.6 ᐊᓪᓚᑉᕕᒃ ᒪᑐᓂᖓ 

 

ᐊᐅᓚᑦᓯᔨᒻᒪᕆᒃ, ᐊᐅᓚᓂᐅᔪᓂᒃ ᐊᐅᓚᑦᓯᔨ ᐅᕝᕙᓘᓐᓃᑦ ᑎᓕᓯᒪᔭᖓ ᒪᑐᓯᒍᓐᓇᖅᑐᑦ ᑐᓐᖓᕕᒃᑯᑦ 

ᐊᓪᓚᑉᕕᖏᓐᓂᒃ ᐃᖅᑲᓇᐃᔭᕐᓇᒥ ᐅᓪᓗᖅ ᐅᕝᕙᓘᓐᓃᑦ ᐃᓚᐃᓐᓇᖓᓂᒃ ᐃᖅᑲᓇᐃᔭᕐᓇᕐᒥ ᐅᓪᓗᕐᒥ 

ᓯᓚᕐᓂᓪᓗᒻᒧᑦ, ᐱᖅᑐᒧᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᖃᖅᑎᓪᓗᒍ.  

 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᓐᖏᑦᑐᑦ ᐊᓪᓚᑉᕕᒃ ᒪᑐᓂᖓᓄᑦ ᐃᖅᑲᓇᐃᔭᕆᐊᕐᓯᒪᓐᖏᓐᓂᕋᖅᑕᐅᓂᐊᖅᑐᑦ 

ᐊᑭᓕᕐᓱᖅᑕᐅᓗᑎᒃ ᐊᒻᒪᓗ ᔭᒐᐃᔾᔮᖏᑦᑐᑦ ᓄᖅᑲᖓᒍᑎᒃᓴᒫᓕᐊᕆᓯᒪᔭᒥᓂᒃ. 

 

ᐃᖅᑲᓇᐃᔭᖅᑏᑦ ᐊᖏᖅᑕᐅᓯᒪᓗᑎᒃ ᐊ43ᓪᓚᑉᕕᒃ ᒪᑐᒪᓛᕐᓂᐊᕐᓂᖓᓂᒃ ᑐᓴᖅᑎᑕᐅᓚᐅᕋᑎᒃ 

ᐊᑭᓕᖅᓱᐅᑲᓐᓂᕈᑎᖃᔾᔮᖏᑦᑐᑦ ᓄᖅᑲᖓᒍᑎᒃᓴᒫᓂᓪᓘᓐᓃᑦ ᐊᓪᓚᑉᕕᒃ ᒪᑐᓂᓯᒪᓂᖓᓄᑦ.  

 

7.2 ᕿᑲᕐᓇᐃᑦ 

 

7.2.1 ᐃᓕᓴᕆᔭᐅᓯᒫᓂᑦᑐᑦ ᕿᑲᕐᓇᐃᑦ 

 

ᐃᖅᑲᓇᐃᔭᖅᑎᓕᒫᑦ ᕿᑲᕐᕕᖃᕈᓐᓇᖅᑐᑦ ᐊᑭᓕᕐᓱᖅᑕᐅᓗᑎᒃ ᐅᑯᓇᓂ ᐅᓪᓗᓂ: (1) ᐊᕐᕌᒍᑖᓵᒥ; (2) 

ᑐᖁᑕᐅᑉᕕᐊᓂ; (3) ᓇᒡᒐᔾᔭᐅᒥ ᒪᑭᑉᕕᐊᓅᖓᔪᒥ; (4) ᑯᐃᓐ ᕕᒃᑑᕆᐊ ᐅᓪᓗᖓᓂ; (5) ᓄᓇᖃᖅᑳᕐᓯᒪᔪᑦ 

ᑲᓇᑕᓕᒫᒥ ᐅᓪᓗᖓ (ᔫᓂ 21); (6) ᑲᓇᑕᐅᑉ ᐅᓪᓗᖓᓂ; (7) ᐊᐅᒡᒍᓯ ᕿᑲᕐᓇᖓᓂ (ᐊᐅᒡᒍᓯᒥ 

ᓇᒡᒐᔾᔭᐅᒋᐊᓐᖓᖓᓂ); (8) ᐃᖅᑲᓇᐃᔭᖅᑎᓄᑦ ᕿᑲᕐᓇᖅ; (9) ᖁᔭᓕᑉᕕᒃ ᐅᓪᓗᖓ; (10) ᐃᖅᑲᐅᒪᓐᓇᖅ 

ᐅᓪᓗᖅ; (11) ᐊᓂᕝᕕᐊ/ᖁᕕᐊᓱᑉᕕᒃ; ᐊᒻᒪᓗ (12) ᐴᖅᑲᐃᕕᒃ ᐅᓪᓗᖓ.  

 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᓖᑦ ᐊᒻᒪᓗ ᑎᓕᔭᐅᓯᒪᒍᓐᓇᖅᑐᑦ ᐱᓕᕆᐊᒃᓴᖏᓐᓂᒃ ᐊᔾᔨᒋᓐᖏᑕᖏᓐᓂᒃ 

ᐃᖅᑲᓇᐃᔮᒥᒍᑦ ᐱᓕᕆᐊᒃᓴᖏᓐᓂ ᓄᓇᕗᑦ ᐅᓪᓗᖓᓂ (ᔪᓚᐃ 9). 

 

ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᑦ ᐋᑐᕚᒦᑦᑐᑦ ᓄᖅᑲᖓᒍᓐᓇᖅᑎᑕᐅᔪᑦ ᐊᑭᓕᖅᓱᖅᑕᐅᓗᑎᒃ ᐃᓚᒌᑦ 

ᐅᓪᓗᖓᓂ (ᕕᑉᕗᐊᓕ ᓇᒡᒐᔾᔭᐅᖓᑕ ᐱᖓᔪᐊᓐᓂ). 

 

ᐊᕕᑦᑐᕐᓯᒪᓂᕐᓂ ᐊᒻᒪᓗ ᓄᓇᓕᓐᓂ ᕿᑲᕐᓇᐅᑎᑕᐅᔪᑦ ᐃᓱᒪᕐᓲᑎᒋᔭᐅᔪᑦ ᐊᐅᓚᑦᓯᔨᒻᒪᕆᒻᒧᑦ. 

 

ᐃᓕᓴᕆᔭᐅᓯᒪᔪᖅ ᐊᑭᓕᕐᓱᖅᑕᐅᓗᓂ ᕿᑲᕐᓇᖅ ᐱᓇᓱᐊᕈᓯᐅᑉ ᓄᓐᖑᐊᓃᑉᐸᑦ, ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᓇᖓᓂ ᑭᖑᓪᓕᕐᒥ ᐅᓪᓗᖓᓂ ᓄᖅᑲᖓᒍᓐᓇᖅᑐᑦ. ᕿᑲᕐᓇᖅ ᓇᓪᓕᕐᓯᒪᑉᐸᑦ ᐃᖅᑲᓇᐃᔭᖅᑎ 

ᐋᖅᑭᑦᓯᒪᔭᖓᓂ ᕿᑲᕆᐊᕐᓯᒪᓂᐊᕐᓂᕐᒥᓄᑦ, ᑖᓐᓇ ᐅᓪᓗᖅ ᐃᓚᒍᑦᓯᐅᑎᓯᒪᒍᓐᓇᖅᑕᖓ ᕿᑲᕈᑎᖓᓄᑦ. 

 

7.2.2 ᐅᑉᐱᕐᓂᓕᕆᓂᕐᒧᑦ ᕿᑲᕐᕕᒃᓴᖅ 

 

ᐃᖅᑲᓇᐃᔭᖅᑎ ᓄᖅᑲᖓᒍᓐᓇᖅᑐᖅ ᐅᑉᐱᓂᕐᒨᖓᔪᒥᒃ ᕿᑲᕐᓇᕆᔭᒥᓂ. ᐊᑐᐃᓐᓇᐅᑉᐸᑦ, ᐅᓪᓗᓕᒫᖅ 

ᐊᑐᒻᒪᐃᑦᑕᖏᑦ ᓄᖅᑲᖓᒍᑎᒃᓴᒫᖏᑦ ᕿᑲᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᕿᑲᕈᑎᒃᓴᒫᖓᓂ ᐅᓪᓗᖅ 

ᐊᑐᕈᓐᓇᖅᑕᖓ ᑕᑉᕗᓐᖓᖓᔪᒧᑦ. ᑕᑉᕘᓈᕈᓐᓇᖏᑉᐸᑦ, ᐃᖅᑲᓇᐃᔭᖅᑎ ᓄᖅᑲᖓᒍᓐᓇᖅᑐᖅ ᑭᓯᐊᓂ 

ᐊᑭᓕᕐᓱᖅᑕᐅᖏᓪᓗᓂ.  

 

7.3 ᐃᑲᕐᕋᐃᑦ ᐅᖓᑖᓅᕈᑏᑦ ᐃᖅᑲᓇᐃᔭᕐᓇᕐᒧᑦ (ᐆᕙᑕᐃᒻ) ᐊᒻᒪᓗ ᐃᓱᒪᕐᓱᕐᓗᓂ ᓄᖅᑲᖓᓂᖅ 

 

ᐊᔪᕐᓇᖏᓐᓂᓕᒫᖓᒍᑦ, ᐃᖅᑲᓇᐃᔮᖅ ᐸᕐᓇᑕᐅᓯᒪᒋᐊᓕᒃ ᐊᒻᒪᓗ ᐋᖅᑭᑦᓯᒪᔭᐅᓗᓂ ᐆᕙᑕᐃᕐᓂᖅ 

ᐊᑐᖅᑕᐅᖏᔾᔪᑎᒃᓴᖓᓂᒃ. ᑭᓯᐊᓂᓕ, ᐃᓛᓐᓂᒃᑯᑦ, ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖃᖅᑎᑕᐅᒍᓐᓇᖅᑐᖅ 

ᐆᕙᑕᐃᒨᖓᔪᒥᒃ. ᐃᖅᑲᓇᐃᔭᖅᑎ ᐊᖏᖅᑕᐅᓯᒪᒋᐊᓕᒃ ᓯᕗᕐᖓᒍᑦ ᐊᖓᔪᖅᑳᒥᓄᑦ ᐃᖅᑲᓇᐃᔮᒃᓴᒧᑦ ᐊᒻᒪᓕ 

ᐊᑭᓕᖅᓱᖅᑕᐅᓗᓂ ᐆᕙᑕᐃᒥᒃ. 

 

ᐆᕙᑕᐃᒻ ᐊᑭᓕᖅᓱᖅᑕᐅᓗᓂ ᓄᖅᑲᖓᒍᑎᒋᖔᕈᓐᓇᖅᑖ ᑮᓇᐅᔭᒃᑯᑦ ᐊᑭᓕᖅᑕᐅᓐᖏᖔᕐᓗᓂ. 

 

ᐃᖅᑲᓇᐃᔭᖅᑎᒻᒪᕇᑦ ᖃᐅᑕᒪᖅᑕᖅᑏᑦ ᐃᖅᑲᓇᐃᔭᖃᑦᑕᖅᑐᑦ ᐅᖓᑖᓄᑦ 37.5 ᐃᑲᕐᕋᑦ ᐱᓇᓱᐊᕈᓯᕐᒥ 

ᐅᕝᕙᓘᓐᓃᑦ 7.5 ᐅᓪᓗᖅ ᐅᕙᑕᐃᒥᒃ ᐃᑲᕐᕋᓕᐅᖃᑦᑕᓂᐊᖅᑐᑦ. ᐆᕙᑕᐃ ᓈᓴᖅᑕᐅᖃᑦᑕᖅᑐᖅ 

ᐃᖅᑲᓇᐃᔭᖅᑎᒻᒪᕆᓐᓄᑦ ᖃᐅᑕᒪᖅᑕᖅᑎᓄᑦ ᐅᑯᑎᒎᓇ: 

 

(i). ᑎᑎᖅᑭᕆᔨᓄᑦ ᐊᒻᒪᓗ ᐊᐅᓚᑦᓯᔨᓂᒃ ᐃᑲᔪᖅᑏᑦ 

 

ᑎᑎᖅᑭᕆᔩᑦ ᐊᒻᒪᓗ ᐊᐅᓚᑦᓯᔨᓂᒃ ᐃᑲᔪᖅᑏᑦ ᐃᑲᕐᕋᓕᐅᕈᑎᖃᖃᑦᑕᓂᐊᖅᑐᑦ ᐊᒻᒪᓗ ᐊᑉᕚᓂᒃ 

ᓯᕗᓪᓕᕐᐹᖏᓐᓂ ᓯᑕᒪᓂᒃ ᐃᑲᕐᕋᓂᒃ ᐆᕙᑕᐃᒃᑯᑦ ᐃᖅᑲᓇᐃᔭᐅᑎᖏᓐᓂᒃ, ᐊᒻᒪᓗ 

ᒪᕐᕈᐃᓱᖅᑐᒥᒃ ᐃᑲᕐᕋᓕᐅᕈᑎᖃᕐᓗᑎᒃ ᑭᖑᓂᐊᒍᑦ. ᒪᕐᕈᐃᓱᖅᑐᒥᒃ ᐃᑲᕐᕋᓕᐅᖃᑦᑕᕐᓗᑎᒃ 

ᐃᓕᓴᕆᔭᐅᓯᒪᔪᓂ ᕿᑲᕐᓇᓂ. 

 

(ii). ᐊᔪᓐᖏᑐᕐᔪᐊᑦ ᐊᒻᒪᓗ ᐊᐅᓚᑦᓯᔩᑦ ᐃᖅᑲᓇᐃᔭᖅᑏᑦ 

 

ᐊᔪᓐᖏᑐᕐᔪᐊᑦ ᐊᒻᒪᓗ ᐊᐅᓚᑦᓯᔩᑦ ᐃᖅᑲᓇᐃᔭᖅᑏᑦ ᓄᖅᑲᖓᒍᓐᓇᖅᑐᑦ ᓇᓕᒧᖏᓐᓂᒃ  

ᐆᕙᑕᐃᒃᑯᑦ ᐃᖅᑲᓇᐃᔭᕐᓯᒪᓂᖓᑕ. 

 

(iii). ᐱᓕᕆᒡᕕᓐᓂ ᑐᑭᒧᐊᒃᑎᑦᑎᔩᑦ ᐅᕝᕙᓘᓐᓃᑦ ᐊᖓᔪᖅᑲᐅᑎᓃᖃᑕᐅᔪᑦ ᐃᖅᑲᓇᐃᔭᖅᑏᑦ 

 

ᐆᕙᑕᐃᓕᐅᕈᓐᓇᖏᑦᑐᑦ. 

 

ᐅᓪᓘᑉ ᐃᓚᐃᓐᓇᖓᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᕋᔪᑦᑐᖅ ᒥᑦᓯᑎᓐᓂ 7.5 ᐃᑲᕐᕋᑦ ᐅᓪᓗᖅ ᐃᖅᑲᓇᐃᔭᖅᑐᖅ 

ᐆᕙᑕᐃᒃᑯᑦ, ᐊᑭᓕᖅᑕᐅᓂᐊᖅᑐᖅ ᐃᑲᕐᕋᕐᓯᐅᑎᒋᓲᖓᓂᒃ ᑎᑭᐅᑎᓇᓱᐊᕐᓂᖓᓂ 7.5 ᐃᑲᕐᕋᑦ 

ᐃᖅᑲᓇᐃᔭᕐᓯᒪᓕᕐᐸᑦ. ᐃᑲᕐᕋᓕᐅᕈᑎᒃᑲᓐᓃᑦ ᓈᓴᖅᑕᐅᔪᑦ ᑕᐃᒫᑦᓴᐃᓐᓇᖅ ᐃᖅᑲᓇᐃᔭᖅᑎᒻᒪᕆᑦᑐᑦ 

ᖃᐅᑕᒪᖅᑕᖅᑏᑦ. 

 

ᐃᖅᑲᓇᐃᔭᖅᑎ ᐱᓕᕆᐊᒥᓄᑦ ᐊᐅᓪᓚᕐᓯᒪᔪᖅ ᐆᕙᑕᐃᓕᐅᕈᓐᓇᖏᑦᑐᖅ ᐊᐅᓪᓚᕐᓯᒪᓂᕐᒥᓄᑦ ᐱᓇᓱᐊᕈᓯᐅᑉ 

ᐅᓪᓗᖓᓂ. ᐃᖅᑲᓇᐃᔭᖅᑎ ᐆᕙᑕᐅᓕᐅᕈᓐᓇᖅᑐᖅ ᐊᐅᓪᓚᕐᓯᒪᓂᕐᒥᓄᑦ ᐱᓇᓱᐊᕈᓯᐅᑉ ᓄᓐᖑᐊᓂ. ᑖᑦᓱᒪ 

ᐱᔾᔪᑖ ᑎᑎᕋᕐᓯᒪᓂᖓᑕ, ᐱᓇᓱᐊᕈᓯᐅᑉ ᓄᓐᖑᐊᓂ ᐅᓪᓗᖅ 7.5 ᐃᑲᕐᕋᖃᑦᒪᑦ.  

 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕆᐊᖃᖅᑎᑕᐅᔪᑦ ᐊᓪᓚᑉᕕᒃ ᒪᑐᑎᓪᓗᒍ ᓯᓚᕐᓂᓗᒻᒧᑦ, ᐱᖅᑐᒧᑦ ᐅᕝᕙᓘᓐᓃᑦ 

ᐊᓯᐊᓄᑦ ᑐᐊᕕᕐᓇᖅᑐᖃᖅᑎᓪᓗᒍ ᐊᒻᒪᓗ ᐃᑲᕐᕋᓕᐅᓗᐊᕈᑎᖃᕋᔪᓲᑦ ᐆᕙᑕᐃᒥᒃ ᒪᕐᕈᐃᓱᖅᑐᒥᒃ 

ᐃᑲᕐᕋᓕᐅᕈᑎᖃᕐᓂᐊᖅᑐᖅ ᐃᖅᑲᓇᐃᔭᓚᐅᕐᓂᖓᓄᑦ. 

 

ᐆᕙᑕᐃ ᐊᑐᖅᑕᐅᒋᐊᓕᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐆᕙᑕᐃᕐᕕᒋᓚᐅᖅᑕᖓᓂ. ᐃᖅᑲᓇᐃᔭᖅᑎᓄᑦ 

ᐆᕙᑕᐃᒥᒃ ᐃᑲᕐᕋᓕᐅᕈᑎᒥᓂᖏᑦ ᑭᖑᓪᓕᒨᖅᑕᐅᒍᓐᓇᖅᑐᑦ ᐊᕐᕌᒍᒧᑦ ᑎᑭᐅᑎᓯᒪᔪᓂᒃ 75−ᓄᑦ ᐃᑲᕐᕋᓄᑦ 

ᐊᒻᒪᓗ ᐊᑭᓕᖅᑕᐅᒍᑎᒋᓂᐊᖅᑕᖏᑦ ᐆᕙᑕᐃᖏᑦ 75 ᐃᑲᕐᕋᑦ ᐅᖓᑖᓃᒍᑎᖏᑦ. ᐊᑭᓕᖅᑕᐅᒍᑎᒋᓗᓂᒋᑦ 

ᐃᓱᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᐊᓂᒃᓯᒪᓕᕐᐸᑕ ᐆᕙᑕᐃᓂᒃ 

ᖃᐅᔨᓴᖅᑕᐅᒍᑏᑦ ᐃᖅᑲᓇᐃᔭᖅᑎᓕᒫᓄᑦ. 

 

ᐱᓕᕆᒡᕕᖕᓂ ᑐᑭᒧᐊᒃᑎᑦᑎᔩᑦ ᐊᖓᔪᖅᑲᐅᑕᐅᓂᕐᓴᐃᓪᓘᓐᓃᑦ ᐆᕙᑕᐃᓕᐅᕈᓐᓇᖏᑦᑐᑦ ᑭᓯᐊᓂ 

ᑐᓂᔭᐅᔪᓐᓇᖅᑐᑦ ᑕᓪᓕᒪᓂᒃ (5) ᐃᓱᒪᕐᓲᑎᒃᓴᖏᓐᓂᒃ ᓄᖅᑲᖓᓂᕐᒧᑦ ᐅᓪᓗᓂᒃ ᐊᑭᓕᕐᓱᖅᑕᐅᓗᑎᒃ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ (ᑭᓯᐊᓂ ᐃᖅᑲᓇᐃᔮᖓᓄᑦ ᐊᖏᖃᑎᒌᒍᑎ ᐊᓯᐊᒎᖓᓐᖏᑉᐸᑦ). ᑖᓐᓇ 

ᐃᓱᒪᕐᓲᑎᒃᓴᖏᓐᓂᒃ ᓄᖅᑲᖓᒍᓐᓇᖅᑎᑕᐅᓂᖅ ᐅᓪᓗᓂ ᑭᖑᓪᓕᒨᖅᑕᐅᖃᑦᑕᕈᓐᓇᖅᑐᖅ ᐊᕐᕌᒍᕌᖓᑦ, 

ᑮᓇᐅᔭᕈᖅᑎᑕᐅᓗᓂ ᐃᓱᐊᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᐊᓂᒃᓯᒪᓕᕐᐸᑕ ᓄᖅᑲᖓᔾᔪᑎᒃᓴᒫᓕᐊᒥᓂᕐᓂᒃ ᖃᐅᔨᓴᕐᓂᕐᒥᒃ ᐃᖅᑲᓇᐃᔭᖅᑎᓕᒫᓄᑦ, ᐅᕝᕙᓘᓐᓃᑦ 

ᐊᑭᓕᖅᑕᐅᒍᑎᒋᓗᓂᒋᑦ ᐃᖅᑲᓇᐃᔭᖅᑎ ᓄᖅᑲᕐᓂᖓᓄᑦ ᑐᓐᖓᕕᒃᑯᓐᓂᒃ. 

8.0 ᐃᓂᖅᑎᕈᑏᑦ (ᓱᐊᒃᓯᒍᑏᑦ ᐋᖅᑭᒋᐊᕆᐊᓕᖕᓂᒃ) 

 

8.1 ᐃᖅᑲᓇᐃᔭᖅᑎ ᐃᓂᖅᑎᖅᑕᐅᓂᖓ 

 

8.1.1 ᐱᔾᔪᑖ 

 

• ᓴᖅᑭᐅᒪᖁᓪᓗᒍ ᐋᖅᑭᐅᒪᓗᓂ ᐃᓂᖅᑎᕆᒍᑎᒃᓴᒫᓂᒃ ᓈᖕᒪᑦᑐᒥᒃ ᑕᑉᐱᕐᓲᑕᐅᓐᖏᑦᑐᒥᓪᓗ 

ᑕᒪᒃᑮᓐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑐᓐᖓᕕᒃᑯᓐᓄᑦ; ᐊᒻᒪᓗ 

• ᐃᖅᑲᓇᐃᔭᖅᑏᑦ ᐋᖅᑭᒋᐊᖅᑕᐅᒍᓐᓇᖁᓪᓗᒋᑦ ᓈᖕᒪᖏᑦᑐᒥᒃ ᐃᓕᖅᑯᓯᖃᖅᑎᓪᓗᒋᑦ ᐊᒻᒪᓗ 

ᐊᑐᖅᑕᐅᒋᐊᖃᖅᑎᑕᖏᓐᓂᒃ ᑐᓐᖓᕕᒃᑯᑦ ᑲᔪᓯᑎᑦᓯᓯᒪᒍᑎᒃᓴᖏᓐᓂᒃ.  

 

8.1.2  ᐋᖅᑭᒋᐊᕆᔾᔪᑏᑦ ᐃᓂᖅᑎᕈᑏᑦ 

 

ᐃᖅᑲᓇᐃᔭᖅᑎ ᓯᖁᒥᑦᓯᑉᐸᑦ ᑖᑦᓱᒥᖓ ᐊᑐᐊᕐᓯᔾᔪᑎᒥ ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᖅᑕᐅᒋᐊᓕᖕᓂᒃ 

ᑐᓐᖓᕕᒃᑯᑦ ᐊᑐᐊᒐᖏᓐᓂᒃ (ᐃᓚᒋᔭᐅᓗᑎᒃ ᓈᖕᒪᖏᑦᑐᓕᓂᖅ ᐅᕝᕙᓘᓐᓃᑦ ᖁᕕᐊᒋᔭᐅᓐᖏᑦᑐᓕᕆᓂᖅ), 

ᐅᑯᑎᒎᓇ ᐋᖅᑭᒋᐊᖅᑕᐅᒍᑎᖃᕈᓐᓇᖅᑐᖅ ᐃᓂᖅᑎᕈᑎᑎᒍᑦ: 

  

• ᐅᖃᐅᓯᒃᑯᑦ ᐃᓂᖅᑎᕈᑎ; 

• ᑎᑎᕋᕐᓯᒪᔪᒃᑯᑦ ᐃᓂᖅᑎᕈᑎ; 

• ᓄᖅᑲᖓᑎᑕᐅᓚᐅᐱᓪᓚᓐᓂᖅ (ᐊᑭᓕᖅᓱᖅᑕᐅᖏᓪᓗᓂ); 

• ᐊᑉᐸᕆᐊᖅᑕᐅᓂᖅ ᐃᖅᑲᓇᐃᔮᖓᓄᑦ (ᐊᑐᓚᐅᐱᓪᓚᑦᑎᑕᐅᓗᓂ ᐅᕝᕙᓘᓐᓃᑦ 

ᑕᐃᒪᐃᖏᓐᓇᕐᓂᐊᓕᖅᑐᒥᒃ); ᐊᒻᒪᓗ/ᐅᕝᕙᓘᓐᓃᑦ 

• ᓄᖅᑲᖅᑎᑕᐅᓗᓂ ᐱᔾᔪᑎᖃᖅᑐᒥ. 

 

ᓄᖅᑲᖓᑎᑕᐅᓚᐅᐱᓪᓚᓐᓃᑦ (ᐊᑭᓕᖅᓱᖅᑕᐅᖏᓪᓗᓂ) ᓴᓐᖏᔪᕈᕐᐸᓪᓕᐊᒋᐊᓕᒃ, ᑭᓯᐊᓂ ᓈᖕᒪᒋᐊᕐᓗᓂ 

ᐱᑦᓯᐊᓐᖏᓯᒪᓂᖓᓄᑦ. ᓄᖅᑲᖓᑎᑕᐅᓚᐅᐱᓪᓚᓐᓃᑦ (ᐊᑭᓕᖅᓱᖅᑕᐅᖏᓪᓗᓂ) ᐱᓇᓱᐊᕈᓯᖅ ᐊᑕᐅᓯᖅ (1) 

ᐅᖓᑖᓅᖓᒋᐊᖃᓐᖏᑦᑐᑦ. 

 

ᐊᑉᐸᕆᐊᖅᑕᐅᓂᖅ ᐃᖅᑲᓇᐃᔮᒧᑦ ᓄᒃᑎᖅᑕᐅᓂᐅᔪᖅ ᐃᖅᑲᓇᐃᔭᖅᑎᒧᑦ ᐊᑦᓯᓂᕐᓴᒥᒃ−ᐊᑭᓕᕐᓱᖅᑕᐅᓂᕐᒧᑦ 

ᐱᓕᕆᐊᒧᑦ, ᓇᓕᐊᒃᑐᐃᓐᓇᖅ ᐃᖅᑲᓇᐃᔭᓚᐅᐱᓪᓚᓪᓗᓂ ᐅᕝᕙᓘᓐᓃᑦ ᐃᖅᑲᓇᐃᔮᕆᒻᒪᕆᓕᕐᓗᒍ. 

ᐊᑉᐸᕆᐊᖅᑕᐅᓚᐅᐱᓪᓚᓐᓂᖅ ᐃᖅᑲᓇᐃᔭᒧᑦ ᑭᒡᓕᓕᐅᖅᑕᐅᓯᒪᒍᓐᓇᖅᑐᖅ, ᐅᖓᑖᓅᖓᒋᐊᖃᓐᖏᑦᑐᖅ 

ᐊᕐᕕᓂᓖᑦ (6) ᑕᖅᑮᑦ. 

 

ᑕᐃᒪᐃᒋᐊᖃᕐᐸᑦ ᓇᓗᓇᐃᖅᑕᐅᓯᒪᓗᓂᓗ, ᑐᓐᖓᕕᒃᑯᑦ ᓄᖅᑲᑎᑦᓯᑲᐅᑎᒋᒍᓐᓇᖅᑐᑦ ᐃᖅᑲᓇᐃᔮᖓᓂᒃ 

ᐃᖅᑲᓇᐃᔭᖅᑎᐅᑉ ᐱᔾᔪᑎᖃᕐᓗᓂ, ᖃᐅᔨᒃᑲᐃᔾᔪᑎᑖᖅᑎᖏᓪᓗᒍ. 

 

8.1.3 ᓴᓐᖏᔪᕈᕐᐸᓪᓕᐊᓂᖓ ᐃᓂᖅᑎᖅᑕᐅᓂᖅ ᐋᖅᑭᒋᐊᖅᑕᐅᒍᑎᖓ 

 

ᑕᐃᒪᐃᒋᐊᖃᕌᖓᑦ, ᐅᑯᐊ ᓴᓐᖏᔪᕈᕐᐸᓪᓕᐊᑎᑦᓯᓂᕐᒧᑦ ᐃᓂᖅᑎᕈᑎᓄᑦ ᐋᖅᑭᒋᐊᖅᑕᐅᒍᑏᑦ ᒪᓕᑦᑕᐅᒋᐊᓖᑦ 

ᑭᓯᐊᓂ ᓄᖅᑲᖅᑎᑕᐅᓂᖓ ᐱᖕᒪᕆᐊᓘᓐᖏᑉᐸᑦ ᐊᒻᒪᓗ ᐋᖅᑭᒋᐊᖅᑕᐅᑦᓴᐅᑎᒋᒋᐊᖃᓐᖏᑉᐸᑦ 

ᐃᓂᖅᑎᕈᑎᒃᑯᑦ:  

 

(1). ᐅᖃᐅᓯᒃᑯᑦ ᐃᓂᖅᑎᕈᑏᑦ  

ᐊᖓᔪᖅᑳᕆᔭᐅᔪᖅ ᐋᔩᕋᖃᑎᖃᕐᓗᓂ ᐱᖕᒪᕆᐅᓂᖓᓂᒃ ᖃᓄᐃᓕᐅᕐᓂᖓᑕ ᐃᖅᑲᓇᐃᔭᖅᑎᒥᒃ 

ᐊᒻᒪᓗ ᓇᓗᓇᐃᕐᓯᓗᓂ ᐊᒃᑐᐃᓂᖓᓂᒃ ᑐᓐᖓᕕᒃᑯᓐᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᖃᑎᖏᓐᓂᒃ. 

ᐊᖓᔪᖅᑳᕆᔭᐅᔪᖅ ᑐᓴᖅᑎᑦᓯᒋᐊᖃᕐᒥᔪᖅ ᐃᖅᑲᓇᐃᔭᖅᑎᓂᒃ ᖃᓄᐃᓕᐅᓂᕐᓘᑕᐅᓕᖅᑭᑦᑖᔪᒥᒃ 

ᓈᖕᒪᖏᑦᑐᓕᓂᕐᒧᑦ ᐃᓕᖅᑯᓯᐅᓯᒪᔪᒥᒃ. 

 

(2). ᑎᑎᕋᕐᓯᒪᔪᒃᑯᑦ ᐃᓂᖅᑎᕈᑎ  

 

ᐱᑦᓯᐊᓐᖏᒍᑎᖃᒃᑲᓂᕐᐸᑦ, ᐃᖅᑲᓇᐃᔭᖅᑎ ᑎᑎᖅᑲᐅᓯᐊᖅᑎᑕᐅᓂᐊᖅᑐᖅ ᐃᓂᖅᑎᕈᑎᓂᒃ, 

ᐅᖃᕐᓯᒪᔪᓂᒃ ᐃᖅᑲᓇᐃᔭᖅᑎ ᓱᕐᕋᖏᑉᐸᑦ ᓈᖕᒪᖏᑦᑐᓕᒍᑎᒋᖃᑦᑕᖅᑕᒥᓂᒃ ᐊᑐᒃᑲᓂᕐᓗᓂ, 

ᐃᖅᑲᓇᐃᔭᖅᑎ ᓄᖅᑲᖓᑎᑕᐅᓚᐅᐱᓪᓚᒍᓐᓇᕆᐊᖓ, ᐊᑉᐸᕆᐊᖅᑕᐅᓗᓂ ᐅᕝᕙᓘᓐᓃᑦ 

ᓄᖅᑲᖅᑎᑕᐅᓗᓂ ᐱᔾᔪᑎᓕᒻᒥᒃ. ᑎᑎᕋᕐᓯᒪᔪᒃᑯᑦ ᐃᓂᖅᑎᕈᑏᑦ ᐃᓚᓕᐅᔾᔭᐅᓂᐊᖅᑐᑦ 

ᐃᖅᑲᓇᐃᔭᖅᑎᒨᖓᔪᓂᒃ ᐸᐃᑉᐹᒃᑯᕕᖕᒧᑦ. 

 

(3). ᓄᖅᑲᖓᑎᑕᐅᓚᐅᐱᓪᓚᓐᓂᖅ ᐊᑉᐸᕆᐊᖅᑕᐅᓂᕐᓘᓐᓃᑦ 

 

ᓱᕐᕋᖏᑉᐸᑦ ᓈᖕᒪᖏᑦᑐᓖᓐᓇᑐᐃᓐᓇᕐᓗᓂ ᑎᑎᖅᑲᐅᓯᐊᖅᑎᑕᐅᓚᐅᕋᓗᐊᕐᓗᓂ ᐃᓂᖅᑎᕈᑎᓂᒃ, 

ᐃᖅᑲᓇᐃᔭᖅᑎ ᓄᖅᑲᖓᑎᑕᐅᓚᐅᐱᓪᓚᒍᓐᓇᖅᑐᖅ ᐊᑭᓕᕐᓱᖅᑕᐅᖏᓪᓗᓂ ᑎᑭᐅᑎᓯᒪᔪᓂᒃ 

ᐊᑕᐅᓯᕐᒥᒃ (1) ᐱᓇᓱᐊᕈᓯᕐᒥᒃ, ᐊᑉᐸᕆᐊᖅᑕᐅᓗᓂᓘᓐᓃᑦ ᐃᖅᑲᓇᐃᔮᖓ. ᐃᖅᑲᓇᐃᔭᖅᑎ 

ᐃᓂᖅᑎᖅᑕᐅᓗᓂ ᐋᖅᑭᒋᐊᕈᑎᑖᖅᑎᑕᐅᓂᐊᕐᒥᔪᖅ ᓈᖕᒪᖏᑦᑐᓕᕆᒃᑲᓐᓂᑐᐊᕐᐸᑦ, 

ᓄᖅᑲᖅᑎᑕᐅᒍᓐᓇᕆᐊᖓ ᐱᔾᔪᑎᖃᕐᓗᓂ. 

 

 (4). ᓄᖅᑲᖅᑎᑕᐅᓂᖅ  

 

ᐱᑦᓯᐊᖐᓐᓇᕐᐸᑦ, ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓ ᓄᖅᑲᖅᑎᑕᐅᒍᓐᓇᖅᑐᖅ ᐱᔾᔪᑎᖃᕐᓗᓂ. 

 

8.2 ᐃᖅᑲᓇᐃᔭᕆᐊᙱᓐᓇᖃᑦᑕᕐᑐᖅ  

8.2.1 ᐊᑑᑎᖓ  

ᖁᓚᓐᓇᐃᖁᓪᓗᒍᑦ ᐊᕕᑕᐅᒍᑎᔪᖅ ᐃᖅᑲᓇᐃᔭᕐᑎᒧᑦ ᐱᔾᔪᑎᖃᓪᓗᑎᒃ ᒪᓕᓪᓗᒍ ᓇᓗᓇᐃᖅᑕᒍᑎᖃᖁᓪᓗᒍᑦ 

ᐃᖅᑲᓇᐃᔭᕆᐊᙲᓐᓇᓗᐊᖃᑦᑕᕐᓂᖓ ᑎᑎᖅᑲᑎᒎᖓᔪᓐᓇᓂᐊᕐᒪᑦ ᐊᒻᒪ ᑲᒪᒋᔭᐅᔾᔪᑎᖃᓪᓗᓂ 

ᐱᔾᔪᑎᖃᑦᑎᐊᓂᒃᑯᑦ ᐊᒻᒪ ᐊᔾᔨᒌᒥᒃ ᐊᒻᒪ ᓈᖕᒪᒃᑐᒥᒃ ᑕᒪᒃᑮᓐᓄᑦ ᐃᖅᑲᓇᐃᔭᕐᑎᒧᑦ ᐊᒻᒪ ᑐᙵᕕᒃᑯᓐᓄᑦ.  

8.2.2 ᑲᒪᒋᔭᐅᔪᑎᖏᑦ  

ᐱᓕᕆᕕᐅᑉ ᑐᑭᒧᐊᒃᑎᑦᑎᔨᖓ ᓇᓗᓇᐃᕆᔪᓐᓇᕐᐳᖅ ᕿᒪᐃᑐᐃᓐᓇᕐᑐᒥᒃ ᐃᖅᑲᓇᐃᔮᒥᓂᒃ ᐃᖅᑲᓇᐃᔭᕐᑎ 

ᐃᖅᑲᓇᐃᔭᕆᐊᙲᓐᓇᒐᓚᓗᐊᓕᖅᑲᖅ ᐊᖏᖅᑕᐅᓯᒪᙱᓪᓗᓂ ᐃᖅᑲᓇᐃᔭᕆᐊᙱᒃᐸᑦ ᐅᓪᓗᓂᒃ 

ᑕᓪᓕᒪᐅᓗᐊᓕᕐᑐᓂᒃ (5) ᑭᖑᓕᕇᑦᑕᓪᓗᒋᑦ ᐃᖅᑲᓇᐃᔭᕐᓇᐃᑦ ᐅᓪᓗᑦ ᐊᒻᒪ 

ᐃᖅᑲᓇᐃᔭᕆᐊᒃᑲᓂᕐᔮᔪᓐᓃᑎᓪᓗᒍ. ᑕᒪᓐᓇ ᐊᑑᑎᖃᖅᑎᑕᐅᔪᓐᓇᕐᑐ ᐊᑐᕐᓗᒋᑦ ᑲᒪᒋᔭᐅᒋᐊᓯᒪᒍᑎᖏᑦ 

ᐅᕝᕙᓗ ᑲᒪᒋᔭᐅᒋᐊᕐᓯᒪᙱᒃᑲᓗᐊᕐᐸᑦ.  

ᐅᖄᓚᓯᒪᙱᓪᓗᓂ ᐃᖅᑲᓇᐃᔭᕆᐊᕐᓯᒪᙱᓕᕐᐸᑦ ᐅᓪᓘᓐᓂᒃ ᒪᕐᕉᓐᓂᒃ (2) ᐅᕝᕙᓗ ᐅᖓᑖᓄᑦ ᐅᓪᓗᑦ 

ᑭᖑᓕᕇᖅᑕᓪᓗᒋᑦ, ᐊᖏᔪᖅᑳᖓ ᐅᖃᓪᓚᖃᑎᖃᕋᓱᐊᕆᐊᖃᖅᐳᑦ ᐅᕝᕙᓗ ᑎᑎᖅᑲᑎᒍᑦ ᑐᓴᖅᑎᑦᑎᓗᓂ 

ᐃᖅᑲᓇᐃᔭᕐᑎᒥᒃ ᖃᐅᔨᓇᓱᐊᕐᓗᓂ ᑭᓱᒥᒃ ᐱᔾᔪᑎᖃᓪᓗᓂ ᐃᖅᑲᓇᐃᔭᕆᐊᖏᒻᒪᖔᑦ ᐊᒻᒪ 

ᑐᑭᓯᕕᒋᓇᓱᐊᕐᓗᓂᐅᒃ ᐃᖅᑲᓇᐃᔭᕆᐊᓛᕐᒪᖔᑦ.  ᐅᓪᓗᓂᒃ ᑕᓪᓕᒪᓂᒃ (5) ᑭᖑᓕᕇᖅᑕᓪᓗᒋᑦ ᐅᓪᓗᑦ 

ᐃᖅᑲᓇᐃᔭᕐᓇᐃᑦ ᐃᖅᑲᓇᐃᔭᕆᐊᓚᐅᕐᓯᒪᔪᓐᓃᕐᐸᑦ ᐊᒻᒪ ᐊᖏᔪᖅᑳᖅ ᐅᖃᓛᓇᓱᒃᐸᓚᐅᕋᓗᐊᕐᓗᓂ 

ᑭᐅᔭᐅᔪᓐᓇᖏᒃᑯᓂ ᐃᖅᑲᓇᐃᔭᕐᑎᒧᑦ, ᑲᒪᒋᔭᖃᖅᑐᖅ ᑐᑭᒧᐊᒃᑎᑦᑎᔨ ᑐᓂᓯᔪᓐᓇᕐᐳᖅ 

ᑐᑭᒧᐊᒃᑎᑦᑎᔨᖓᓐᓄᑦ ᐃᖅᑲᓇᐃᔭᕐᑐᓕᕆᔨᒃᑯᑦ ᓇᓗᓇᐃᕆᓗᓂ ᕿᒪᐃᑐᐃᓐᓇᕐᓂᖓᓂᒃ ᐃᖅᑲᓇᐃᔮᒥᓂᒃ. 

ᓇᓗᓇᐃᕈᑕᐅᔪᖅ ᐱᖃᓯᐅᔾᔨᓯᒪᓗᓂ ᑎᑎᕋᖅᓯᒪᔪᓂᒃ ᖃᖓᒃᑯᑦ ᐃᖅᑲᓇᐃᔭᕐᑎᒥᒃ 

ᖃᐅᔨᒃᑲᐃᒐᓱᐊᕐᓯᒪᓂᒥᓂᖏᓐᓂᒃ.  

ᐱᓯᒪᓕᕐᐸᒋᑦ ᓇᓗᓇᐃᕐᓯᒍᑏᑦ, ᑐᑭᒧᐊᒃᑎᑦᑎᔨ ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ ᐱᔭᕇᔭᐃᔪᓐᓇᕐᐳᖅ 

ᐊᕕᑕᐅᔾᔪᑎᖏᓐᓂᒃ ᐱᔾᔪᑎᖃᕐᓗᑎᒃ ᓈᖕᒪᒋᔭᐅᓯᒪᑎᓪᓗᒍ ᐊᐅᓚᑦᓯᔨᒻᒪᕆᒧᑦ. ᑐᙵᕕᒃᑯᑦ ᐋᑦᑎᓇᓱᐊᕋᔭᕐᐳᑦ 

ᖃᐅᔨᒃᑲᐃᔾᔪᑎᓂᒃ ᐃᖅᑲᓇᐃᔭᕐᑎᒧᑦ ᑕᐃᒪᓐᓇ ᐱᔪᓐᓇᑐᐊᕈᑎᒃ.  

9.0 ᐃᖅᑲᓇᐃᔭᖅᑏᑦ ᓄᖅᑲᕐᓂᖏᑦ  

 

9.1 ᐃᓐᓇᐅᓂᕐᒧᑦ ᓄᖅᑲᕐᓂᖅ 

 

9.1.1 ᐱᔾᔪᑖ 

 

ᐃᑉᐱᒋᔭᐅᑦᓯᐊᕈᑎᒃᓴᖏᓐᓄᑦ ᐃᓐᓇᐅᓂᕐᒧᑦ ᓄᖅᑲᖅᑐᑦ, ᓇᓗᖅᑯᑎᖁᓇᒋᑦ ᐊᒻᒪᓗ ᐃᑉᐱᓇᕐᓂᖓᓄᑦ, ᐊᒻᒪᓗ 

ᑮᓇᐅᔭᑎᒍᑦ ᐸᕐᓇᐅᔾᔭᐅᒍᑎᒃᓴᖏᓐᓂᒃ ᐊᒻᒪᓗ ᐊᓯᖏᓐᓄᑦ ᐅᖃᐅᔾᔭᐅᒋᐊᕈᑎᒃᓴᖏᓐᓂᒃ ᑖᒃᑯᐊ 

ᐃᖅᑲᓇᐃᔭᖅᑎᑦ.  

 

9.1.2 ᒪᓕᒐᑦᓴᓕᐊᖑᓯᒪᔪᑦ 

 

ᐃᓐᓇᐅᓂᕐᒧᑦ ᓄᖅᑲᕐᓂᖅ ᖃᑦᓯᑐᐃᓐᓇᕐᓂᒃ ᐅᑭᐅᖃᕋᓗᐊᕐᐸᑦ ᒪᓕᒐᑦᓴᓚᑦᑖᖑᓐᖏᑦᑐᖅ ᑐᓐᖓᕕᒃᑯᓐᓂ. 

ᐃᓐᓇᐅᓂᕐᒧᑦ ᓄᖅᑲᕐᓂᖅ ᓄᖅᑲᓚᑦᑖᓂᕐᒨᖓᔪᖅ, ᓄᖅᑲᕈᒪᓕᕐᓂᕐᒥᓄᑦ ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓂᕐᒥᒃ. 

 

ᑐᓐᖓᕕᒃᑯᑦ ᐃᓐᓇᐅᓂᕐᒧᑦ ᓄᖅᑲᓂᕐᒧᑦ ᐃᑲᔫᑎᒃᓴᑖᖅᑎᑦᓯᖃᑦᑕᖅᑐᑦ ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᑎᒍᑦ 

ᐃᑲᔫᑎᓂᒃ ᐲᔭᐃᓂᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ. 

 

ᐃᖅᑲᓇᐃᔭᖅᑎ ᐃᖅᑲᓇᐃᔭᕐᓯᒪᑉᐸᑦ ᑐᓐᖓᕕᒃᑯᓐᓂ ᐊᑯᓂᐅᓂᖅᓴᖅ ᖁᓕᑦ (1490) ᐊᕐᕌᒍᑦ ᐊᒻᒪᓗ 

ᐃᓱᒪᓗᓂ ᓄᖅᑲᕈᒪᓂᕐᒥᒃ ᐃᓐᓇᐅᓂᕐᒧᑦ, ᑐᓐᖓᕕᒃᑯᑦ ᑐᓂᓯᓂᐊᖅᑐᑦ ᐃᓐᓇᐅᓂᕐᒧᑦ ᓄᖅᑲᕈᑎᒃᓴᒫᓂᒃ 

ᐃᑲᔫᑎᓂᒃ. ᑖᒃᑯᐊ ᐃᑲᔫᑎᒃᓴᑦ ᐊᑐᐃᓐᓇᐅᒋᐊᓖᑦ ᓄᖅᑲᕐᓂᐅᓴᓐᖏᓐᓂᖓᓂ ᐃᓐᓇᐅᓂᕐᒧᑦ ᐃᖅᑲᓇᐃᔭᖅᑎ 

ᐱᕕᒃᓴᖃᕈᓐᓇᖁᓪᓗᒍ ᐸᕐᓇᓂᕐᒥᒃ, ᑎᒥᒃᑯᑦ, ᐃᓱᒪᒃᑯᑦ ᐊᒻᒪᓗ ᑮᓇᐅᔭᑎᒍᑦ, ᐊᓯᔾᔨᕐᓂᐅᓂᐊᖅᑐᒧᑦ. 

 

9.2 ᓄᖅᑲᕐᓂᖅ 

 

9.2.1 ᐱᔾᔪᑖ 

 

ᑲᒪᒋᔭᐅᑦᓯᐊᖁᓪᓗᒍ ᐃᖅᑲᓇᐃᔭᖅᑎᐅᑉ ᓄᖅᑲᕐᓂᖓ ᐃᑉᐱᓇᕐᓂᖓᓂᒃ ᐃᑉᐱᒋᔭᐅᑦᓯᐊᕐᓗᓂ. 

 

9.2.2 ᖃᐅᔨᒃᑲᐃᔾᔪᑎᑖᖅᑎᑦᓯᒋᐊᖃᕐᓂᖅ 

 

ᐃᖅᑲᓇᐃᔭᖅᑎ ᖃᐅᔨᒃᑲᐃᒋᐊᓕᒃ ᐊᖓᔪᖅᑳᒥᓂᒃ ᑎᑎᕋᕐᓗᓂ ᓄᖅᑲᓛᕈᒪᓕᕐᓂᕐᒥᓂᒃ ᑐᓂᓗᒋᑦ ᑎᑎᖅᑲᑦ 

ᑎᑭᐅᑎᓯᒪᔫᓐᓂᒃ ᐱᓇᓱᐊᕈᓰᒃ ᒪᕐᕉᒃ (2) ᕿᒪᐃᓚᐅᓐᖏᓂᕐᒥᓂ ᐱᓕᕆᐊᒥᓂᒃ.  

 

9.2.3 ᓄᖅᑲᕐᓂᖓᓄᑦ ᐊᑭᓕᖅᑕᐅᓂᖓ 

 

ᑐᓐᖓᕕᒃᑯᑦ ᐊᑭᓖᔭᕆᐊᓖᑦ ᐃᖅᑲᓇᐃᔭᖅᑎᒥᒃ ᓄᖅᑲᖅᑐᒥᒃ: 

 

(i). ᐅᓄᕐᓂᖓᑕ ᓇᓕᒧᖓᓂᒃ ᑕᒪᐃᓐᓂᒃ ᕿᑲᕆᐊᕈᑎᒃᓴᒫᑦ ᐊᒻᒪᓗ ᐃᓕᖅᑯᓯᕐᒧᑦ ᓄᖅᑲᖓᒍᑏᑦ 

ᐅᓪᓗᐃᑦ ᓄᖅᑲᖓᒍᑎᒃᓴᒫᓕᐊᒥᓂᖏᓐᓂᒃ ᑭᓯᐊᓂ ᐊᑐᕐᓯᒪᓐᖏᑕᖏᓐᓂᒃ; 

(ii). ᑮᓇᐅᔾᔭᒃᓴᐅᑎᖏᓐᓂᒃ ᐃᑲᔫᓯᐊᒃᓴᖏᓐᓂᓪᓗ ᐊᑭᓕᖅᑕᐅᔾᔪᑎᒋᒋᐊᓕᖏᓐᓂᒃ ᐅᓪᓗᖓᓄᑦ 

ᑎᑭᓯᒪᔪᓂᒃ ᐃᖅᑲᓇᐃᔭᖅᑎ ᖃᐅᔨᒃᑲᖅᑕᐅᓂᖓᓄᑦ ᓄᖅᑲᖅᑎᑕᐅᓂᐊᕐᓂᕐᒥᒃ; ᐊᒻᒪᓗ 

(iii). ᐊᑐᕆᐊᖃᕐᐸᑕ, ᓄᒃᑎᖅᑕᐅᔾᔪᑏᑦ ᐊᒻᒪᓗ ᓄᒃᑎᕆᔾᔪᑎᒃᓴᓄᑦ ᐊᑭᓕᐅᑎᒃᓴᒫᑦ. 

9.3 ᓄᖅᑲᕐᓂᖅ ᐊᖏᖃᑎᒌᓯᒪᓂᒃᑯᑦ 

 

9.3.1 ᐱᔾᔪᑖ 

 

ᐃᑉᐱᓇᖅᑐᒥᒃ ᐃᓱᓕᒍᑎᖃᕈᑎᒃᓴᖏᓐᓂᒃ ᐃᖅᑲᓇᐃᔮᒃᑯᑦ ᐃᓅᖃᑎᒌᑦᓯᐊᕐᓗᑎᒃ ᑐᓐᖓᓱᖃᑦᑕᐅᑎᓗᑎᓪᓗ. 

 

9.3.2 ᒪᓕᒐᑦᓴᓕᐊᖑᓯᒪᔪᑦ 

 

ᑐᓐᖓᕕᒃᑯᑦ ᐊᒻᒪᓗ ᐃᖅᑲᓇᐃᔭᖅᑎ ᐃᒪᐃᒍᓐᓇᖅᑐᑦ, ᖃᖓᑐᐃᓐᓇᖅ ᑎᑎᖅᑲᒃᑯᑦ, ᐊᖏᖃᑎᒌᓪᓗᑎᒃ 

ᐃᖅᑲᓇᐃᔭᖅᑎ ᓄᖅᑲᓂᐊᕐᓂᖓᓂᒃ ᐃᖅᑲᓇᐃᔮᒥᓂᒃ ᑐᓐᖓᕕᒃᑯᓐᓂ. 

 

ᑕᒪᐅᓈᖅᑐᖃᖅᑎᓪᓗᒍ, ᐃᖅᑲᓇᐃᔭᖅᑎ ᓄᐊᑦᓰᓇᕐᓂᐊᖅᑐᖅ ᐊᒻᒪᓗ ᐊᑭᓕᕐᓱᖅᑕᐅᓗᓂ ᐃᖅᑲᓇᐃᔭᖅᑎᐅᑉ 

ᑮᓇᐅᔾᔭᒃᓴᐅᑎᖏᓐᓂᒃ ᐃᑲᔫᓯᐊᓂᓪᓗ ᐅᓪᓗᖓᓄᑦ ᓄᖅᑲᕐᓂᖓᑕ, ᐊᓯᖏᓐᓂᑦᑕᐅᖅ ᐅᓄᕐᓂᖏᓐᓂᒃ 

ᐊᖏᕈᑕᐅᓯᒪᔪᓂᒃ ᑕᒪᒃᑮᓐᓄᑦ ᐱᓇᓱᐊᖃᑎᒌᓐᓄᑦ.  

 

9.4 ᓄᖅᑲᕐᓂᖅ ᐱᔾᔪᑎᖃᓐᖏᓪᓗᓂ 

 

9.4.1 ᐱᔾᔪᑖ 

 

ᓇᓗᓇᐃᖅᑕᐅᓯᒪᖁᓪᓗᒍ ᓄᖅᑲᕐᓂᖅ ᐃᖅᑲᓇᐃᔮᒥᒃ ᑎᑎᕋᖅᑕᐅᓯᒪᓗᓂ ᐊᒻᒪᓗ ᐊᐅᓚᑕᐅᓗᓂ ᓈᖕᒪᑐᒃᑯᑦ 

ᐊᒻᒪᓗ ᓈᖕᒪᒋᔭᐅᓗᓂ ᑕᒪᒃᑮᓐᓄᑦ ᐃᖅᑲᓇᐃᔭᖅᑎᒧᑦ ᑐᓐᖓᕕᒃᑯᓄᓪᓗ. 

 

9.4.2 ᖃᐅᔨᒃᑲᐃᔾᔪᑎᓕᐅᕐᓯᒪᒋᐊᖃᕐᓂᖅ 

 

ᐃᖅᑲᓇᐃᔮᖓ ᐃᖅᑲᓇᐃᔭᖅᑎᐅᑉ ᒪᓕᒐᖅᑎᒍᑦ ᓄᖅᑲᖅᑎᑕᐅᒍᓐᓇᖅᑐᖅ ᐱᔾᔪᑎᖃᓐᖏᓪᓗᓂ 

ᖃᐃᔨᒃᑲᐃᔾᔪᑎᑖᖅᑎᑕᐅᓯᒪᑐᐊᕐᐸᑦ ᐃᖅᑲᓇᐃᔭᖅᑎ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᐊᑭᓕᖅᑕᐅᖔᕐᓗᓂ 

ᖃᐅᔨᒃᑲᐃᔾᔪᑎᑖᖅᑎᑖᓐᖏᖔᕐᓗᓂ. 

 

ᑖᒃᑯᐊ ᖃᐅᔨᒃᑲᐃᔾᔪᑏᑦ, ᐅᕝᕙᓘᓐᓃᑦ ᐊᑭᓕᖅᑕᐅᖔᕈᑏᑦ ᖃᐅᔨᒃᑲᐃᔾᔪᑎᑖᓐᖏᖔᖅᑐᒥᒃ, ᑐᓂᔭᐅᓂᐊᖅᑐᑦ 

ᐃᖅᑲᓇᐃᔭᖅᑎᒧᑦ ᑐᓐᖓᕕᒃᑯᑦ ᓄᖅᑲᖅᑎᑕᖓᓄᑦ ᐃᖅᑲᓇᐃᔮᖓᓂᒃ ᐱᔾᔪᑎᖃᓐᖏᓪᓗᑎᒃ. ᖃᐅᔨᒃᑲᐃᔾᔪᑎ 

ᑐᕌᖓᔪᖅ ᐃᓱᓕᑦᑕᕐᕕᓕᖕᓄᑦ ᐊᒻᒪᓗ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓄᑦ ᐅᓪᓘᑉ ᐃᓚᐃᓐᓇᖓᓂ. 

 

ᐃᖅᑲᓇᐃᔮᖅ ᓯᕕᑐᑎᒋᓂᖓ ᖃᐅᔨᒃᑲᐃᔾᔪᑎᓖᓂᖅ/ᓄᖅᑲᓂᕐᒧᑦ ᐊᑭᓕᖅᑕᐅᔾᔪᑦ 

ᑎᑭᓯᒪᔪᓂᒃ 90−ᓄᑦ ᐅᓪᓗᓄᑦ ᖃᐅᔨᒃᑲᐃᔾᔪᑎᑖᕆᐊᑐᓐᖏᑦᑐᖅ 

90 ᐅᓪᓗᓂᒃ 6 ᑕᖅᑭᓄᑦ 2 ᐱᓇᓱᐊᕈᓰᒃ 

6 ᑕᖅᑭᓂᒃ 1-ᒧᑦ ᐊᕐᕌᒍᒧᑦ 4 ᐱᓇᓱᐊᕈᓰᑦ 

1-3 ᐊᕐᕌᒍᑦ 8 ᐱᓇᓱᐊᕈᓰᑦ 

3-5 ᐊᕐᕌᒍᑦ 12 ᐱᓇᓱᐊᕈᓰᑦ 

5-10 ᐊᕐᕌᒍᑦ 16 ᐱᓇᓱᐊᕈᓰᑦ, ᐃᓚᖃᖅᑐᓂ 2 ᐱᓇᓱᐊᕈᓰᒃ 

ᐊᕐᕌᒍᑕᒫᑦ ᐱᔨᑦᓯᓂᕐᒧᑦ 5 ᐅᖓᑖᓄᑦ ᐊᕐᕌᒍᓄᑦ 

ᐅᖓᑖᓄᑦ 10 ᐊᕐᕌᒍᑦ 16 ᐱᓇᓱᐊᕈᓰᑦ, ᐃᓚᖃᖅᑐᓂ 3 ᐱᓇᓱᐊᕈᓰᒃ 

ᐊᕐᕌᒍᑕᒫᑦ ᐱᔨᑦᓯᓂᕐᒧᑦ 5 ᐅᖓᑖᓄᑦ ᐊᕐᕌᒍᓄᑦ 

10.0 ᓈᖕᒪᖏᓪᓕᐅᕈᑎᓄᑦ ᐋᖅᑭᑦᓲᑏᑦ 

 

10.1 ᐅᓐᓂᕐᓘᑏᑦ ᖃᕿᐊᕐᓯᔾᔪᑏᓪᓗ 

 

10.1.1 ᐱᔾᔪᑖ 

 

• ᐋᖅᑭᑦᓱᐃᒍᑎᒃᓴᑦ ᐃᖅᑲᓇᐃᔭᖅᑎᓄᑦ ᐅᓐᓄᕐᓗᒍᑎᓂᒃ ᓈᖕᒪᑦᑐᒃᑯᑦ ᑕᑉᐱᕐᓱᐃᖏᓪᓗᑎᓪᓗ; 

• ᐊᐅᓚᑦᓯᔾᔪᑎᒃᓴᓂᒃ ᐋᖅᑭᑦᓲᑎᓂᒃ ᓈᖕᒪᓐᖏᓕᐅᕈᑎᓄᑦ ᑐᓐᖓᕕᒃᑯᓐᓂ; ᐊᒻᒪᓗ 

• ᐋᖅᑭᑦᓱᐃᔾᔪᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓄᑦ ᐱᕚᓪᓕᑎᑦᓯᒍᑕᐅᖁᔭᐅᔪᓂᒃ 

ᐊᑐᐊᒐᕐᓄᑦ, ᐊᐅᓚᑦᓯᔾᔪᑎᓄᑦ ᐊᐅᓚᑦᓯᒍᑎᒃᓴᓂᓪᓘᓐᓃᑦ ᐃᖅᑲᓇᐃᔮᒧᑦ. 

 

10.1.2 ᐅᓐᓂᕐᓘᑏᑦ ᖃᕿᐊᕐᓯᔾᔪᑏᓪᓗ  

 

ᐃᖅᑲᓇᐃᔭᖅᑏᑦ ᐅᖃᖃᑕᖁᔭᐅᕗᑦ ᐃᓱᒫᓘᑎᒥᖕᓂᒃ ᖁᕕᐊᒋᓐᖏᑕᒥᓐᓘᓐᓃᑦ ᑐᓐᖓᕕᒃᑯᑦ ᐊᑐᐊᒐᖏᓐᓂᒃ 

ᐊᑐᖃᑦᑕᖅᑕᖏᓐᓂᓪᓗ, ᐊᒻᒪᓗ ᓇᓗᓇᐃᕐᓯᓗᑎᒃ ᐊᐅᓚᑦᓯᔾᔪᓯᐅᔪᓂᒃ ᐱᐅᓯᒋᐊᕆᐊᓕᖕᓂᒃ. 

 

ᐊᑐᖅᑕᐅᔪᖅ ᑕᑉᕙᓂ ᑎᑎᕋᕐᓯᒪᓂᖓ, ᐅᓐᓂᕐᓘᑎ ᑐᕌᖓᔪᖅ ᐅᖃᐅᓯᐅᔪᒥᒃ ᐃᖅᑲᓇᐃᔭᖅᑎᒥᒃ 

ᐅᖃᐅᓯᓕᖕᒥᒃ ᖁᕕᐊᒋᓐᖏᑕᒥᓂᒃ ᑐᓐᖓᕕᒃᑯᑦ ᐊᑐᐊᒐᖏᓐᓂ, ᐊᐅᓚᑦᓯᔾᔪᑎᓂ, ᐊᑐᖃᑦᑕᖅᑕᖏᓐᓂᓗ 

ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖏᓐᓂ. ᖃᕿᐊᕐᓯᒍᑎ ᑐᕌᖓᔪᖅ ᐊᑭᓖᑎᑦᓯᒍᑕᐅᓯᒪᔪᒥᒃ ᑐᓐᖓᕕᒃᑯᑦ 

ᐊᑐᐊᒐᖏᑎᒍᑦ, ᐊᐅᓚᑦᓯᔾᔪᑎᓂ ᐊᒻᒪᓗ ᐊᑐᖃᑦᑕᖅᑕᖏᓐᓂ ᐊᑐᖅᑕᐅᑎᑕᐅᓯᒪᔪᒥᒃ ᑕᒻᒪᕈᑕᐅᓪᓗᓂ, 

ᓈᖕᒪᖏᑦᑐᒃᑯᑦ ᐅᕝᕙᓘᓐᓃᑦ ᐊᔾᔨᐅᖏᑎᑕᐅᓂᒃᑯᑦ. 

 

10.1.3 ᐊᐅᓚᑦᓯᔾᔪᓰᑦ 

 

ᐃᖅᑲᓇᐃᔭᖅᑎ ᐅᖃᐅᓯᒃᑯᑦ ᑎᑎᕋᕐᓯᒪᔪᒃᑯᓘᓐᓃᑦ ᐅᓐᓂᕐᓗᑉᐸᑦ ᖃᕿᐊᕐᓯᑉᐸᓪᓘᓐᓃᑦ, ᐊᑐᖅᑕᐅᒋᐊᓖᑦ 

ᒪᓕᑦᑕᐅᓗᑎᒃ ᐅᑯᐊ: 

 

(1) ᐊᖓᔪᖅᑳᕇᒃ ᐃᖅᑲᓇᐃᔭᖅᑎᓗ ᐋᔩᕋᕈᑎᖃᕐᓗᑎᒃ ᐅᓐᓂᕐᓘᑎᒥᒃ ᖃᕿᐊᕐᓯᔾᔪᑎᒥᓪᓘᓐᓃᑦ 

ᒪᕐᕉᒃ (2) ᐅᓪᓘᒃ ᐃᓗᐊᓂ ᐅᓐᓂᕐᓘᑎᒧᑦ ᖃᕿᐊᖅᑕᐅᓂᕐᒧᓪᓘᓐᓃᑦ ᐅᖃᐅᓯᐅᓯᒪᔪᒧᑦ. 

 

(2) ᐊᖓᔪᖅᑳᕇᒃ ᐃᖅᑲᓇᐃᔭᖅᑎᓗ ᐋᖅᑮᒍᓐᓇᖏᑉᐸᑎᒃ ᓈᖕᒪᖏᓪᓕᐅᕈᑎᒥᒃ, ᐊᖓᔪᖅᑳᖓ 

ᑐᓴᖅᑎᑦᓯᓂᐊᖅᑐᖅ ᐱᓕᕆᒡᕕᐅᑉ ᑐᑭᒧᐊᒃᑎᑦᑎᔨᖓᓂᒃ ᖃᓄᐃᒍᑕᐅᔪᒥᒃ. ᐱᓕᕆᒡᕕᖕᒧᑦ 

ᑐᑭᒧᐊᒃᑎᑦᑎᔨ ᐋᔩᕋᕈᑎᖃᕐᓗᓂ ᓈᖕᒪᖏᓪᓕᐅᕈᒻᒥᒃ ᐃᖅᑲᓇᐃᔭᖅᑎᒥᒃ ᐊᖓᔪᖅᑳᖓᓂᓪᓗ 

ᑕᓪᓕᒪᑦ (5) ᐅᓪᓗᐃᑦ ᐃᓗᐊᓂ ᖃᐅᔨᒃᑲᖅᑕᐅᓚᐅᕐᓗᓂ. 

(3) ᐱᓕᕆᒡᕕᒃᒥ ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑎᓗ ᐋᖅᑮᒍᓐᓇᖏᑉᐸᑎᒃ ᓈᖕᒪᖏᓪᓕᐅᕈᒻᒥᒃ, 

ᑐᑭᒧᐊᒃᑎᑦᑎᔨ ᑐᓴᖅᑎᑦᓯᓂᐊᖅᑐᖅ ᐊᐅᓚᑦᓯᔨᒻᒪᕆᒻᒥᒃ ᖃᓄᐃᒍᑕᐅᔪᒥᒃ. ᐊᐅᓚᑦᓯᔨᒻᒪᕆᒃ 

ᐋᔩᕋᖃᑎᖃᓕᕐᓗᓂ ᓈᖕᒪᖏᓪᓕᐅᕈᒻᒥᒃ ᐃᖅᑲᓇᐃᔭᖅᑎᒥᒃ, ᐊᖓᔪᖅᑳᖓᓂᒃ ᐊᒻᒪᓗ 

ᐊᐅᓚᑦᓯᔪᒥᒃ ᐱᓕᕆᒡᕕᖕᒥ ᑐᑭᒧᐊᒃᑎᑦᑎᔨᒥᒃ ᑕᓪᓕᒪᑦ (5) ᐅᓪᓗᐃᑦ ᐃᓗᐊᓂ 

ᖃᐅᔨᒃᑲᖅᑕᐅᓚᐅᕐᓗᓂ ᑖᑦᓱᒥᖓ. 

 

(4) ᐱᓕᕆᒡᕕᖕᒥ ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑎᓪᓗ ᐋᖅᑮᒍᓐᓇᖏᑉᐸᑎᒃ ᓈᖕᒪᖏᓪᓕᐅᕈᒻᒥᒃ, 

ᑐᑭᒧᐊᒃᑎᑦᑎᔨ ᖃᐃᔨᒃᑲᐃᓂᐊᖅᑐᖅ ᐊᐅᓚᑦᓯᔨᒻᒪᕆᒻᒥᒃ ᖃᓄᐃᒍᑕᐅᔪᒥᒃ. ᐊᐅᓚᑦᓯᔨᒻᒪᕆᒃ 

ᐋᔩᕋᖃᑎᖃᕐᓗᓂ ᓈᖕᒪᖏᓪᓕᐅᕈᒻᒥᒃ ᐃᖅᑲᓇᐃᔭᖅᑎᒥᒃ, ᐊᖓᔪᖅᑳᖓᓂᒃ ᐊᒻᒪᓗ 

ᐊᐅᓚᑦᓯᔪᒥᒃ ᐱᓕᕆᒡᕕᖕᒥ ᑐᑭᒧᐊᒃᑎᑦᑎᔨᒥᒃ ᑕᓪᓕᒪᑦ (5) ᐅᓪᓗᐃᑦ ᐃᓗᐊᓂ 

ᖃᐅᔨᒃᑲᖅᑕᐅᓚᐅᕐᓗᓂ ᑖᑦᓱᒥᖓ. 

 

(5) ᐊᐅᓚᑦᓯᔨᒻᒪᕆᒃ ᐊᒻᒪᓗ ᐃᖅᑲᓇᐃᔭᖅᑎᓪᓗ ᐋᖅᑮᒍᓐᓇᖏᑉᐸᑎᒃ ᓈᖕᒪᖏᓪᓕᐅᕈᒻᒥᒃ, 

ᐊᐅᓚᑦᓯᔨᒻᒪᕆᒃ ᖃᐃᔨᒃᑲᐃᓂᐊᖅᑐᖅ ᐊᖓᔪᖅᑳᖏᓐᓂ ᐃᓚᒋᔭᐅᔪᒥᒃ ᑲᒪᒋᔭᖃᖅᑐᒥᒃ 

ᐊᑐᐊᒐᕐᓂᒃ ᐱᓕᕆᒡᕕᖕᒧᑦ, ᐊᒻᒪᓗ ᑐᓂᓯᓗᓂ ᑎᑎᕋᕐᓯᒪᔪᓕᒫᓂᒃ. ᐊᖓᔪᖅᑲᐅᑎᓄᑦ 

ᐃᓚᒋᔭᐅᔪᖅ ᐋᖅᑮᒐᓱᐊᕐᓂᐊᖅᑐᖅ ᐅᓐᓂᕐᓘᒻᒥᒃ ᖃᕿᐊᕐᓯᒍᑕᐅᔪᒥᓪᓘᓐᓃᑦ ᐅᓪᓗᐃᑦ ᖁᓕᑦ 

ᐃᓗᐊᓐᓂ ᖃᐅᔨᒃᑲᖅᑕᐅᓚᐅᕐᓗᓂ ᑖᑦᓱᒥᖓ. 

 

 (6) ᐃᖅᑲᓇᐃᔭᖅᑎ ᓈᖕᒪᓴᓐᖏᑉᐸᑦ ᐃᓱᒪᓕᐅᕈᑎᖓᓂ ᐊᖓᔪᖅᑳᓂ ᐃᓚᒋᔭᐅᔪᒧᑦ, 

ᐅᓐᓂᕐᓗᒋᐊᒃᑲᓐᓂᕈᓐᓇᖅᑐᖅ ᐃᓱᒪᓕᐅᕈᑕᐅᔪᒥᒃ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. 

 

10.1.4 ᐃᓱᓕᕈᑕᐅᔪᖅ 

 

ᖃᖓᑐᐃᓐᓇᖅ ᑕᒪᓐᓇ ᐊᑐᖅᑕᐅᑎᓪᓗᒍ, ᐃᓱᓕᒍᑕᐅᔪᖅ ᐊᖏᖃᑎᒌᒍᑕᐅᒍᓐᓇᖅᑐᖅ ᐊᑐᓕᖁᔨᔾᔪᑎᒃᑯᑦ 

ᐊᓯᔾᔨᖅᑕᐅᖁᓪᓗᒍ ᐊᑐᐊᒐᖅ, ᐊᑐᖅᑕᐅᖃᑦᑕᖅᑐᖅ ᐅᕝᕙᓘᓐᓃᑦ ᐃᖅᑲᓇᐃᔮᒨᖓᔪᖅ. ᑕᐃᒪᐃᒋᐊᖃᕐᐸᑦ, 

ᐊᖓᔪᖅᑳᕆᔭᐅᔪᖅ, ᐊᐅᓚᑦᓯᔨᒻᒪᕆᒃ ᐅᕝᕙᓘᓐᓃᑦ ᐊᖓᔪᖅᑲᐅᑎᓂ ᐃᓚᒋᔭᐅᔪᖅ ᑐᓂᓯᖔᕈᓐᓇᖅᑐᖅ 

ᐊᑐᓕᖁᔨᔾᔪᑎᒥᒃ ᑎᑎᕋᕐᓯᒪᔪᒃᑯᑦ ᐊᐅᓚᑦᓯᔨᐅᔪᓄᑦ ᐊᓯᔾᔩᒍᓐᓇᖅᑐᓄᑦ ᑖᑦᓱᒥᖓ.  

11.0  ᐃᖅᑲᓇᐃᔭᖅᑎ ᑎᑎᕋᖅᑕᐅᓯᒪᔾᔪᑎᖏᑦ   

 

11.1 ᐃᖅᑲᓇᐃᔭᖅᑏᑦ ᑎᑎᕋᖅᑕᐅᓯᒪᒍᑎᖏᑦ  

 

11.1.1 ᐱᔾᔪᑖ 

 

• ᓇᓕᖅᑯᑦᓯᓯᒪᑦᓯᐊᖁᓪᓗᒋᑦ, ᐊᑕᖐᓗᑎᒃ ᐊᒻᒪᓗ ᒫᓐᓇᕐᓂᓴᐅᓗᑎᒃ ᐃᖅᑲᓇᐃᔭᖅᑏᑦ 

ᑎᑎᕋᖅᑕᐅᓯᒪᒍᑎᖏᑦ ᐸᐸᑕᐅᓗᑎᒃ, ᐱᔭᕆᐊᖃᕐᓂᕐᒧᑦ ᒐᕙᒪᑐᖃᒃᑯᑦ ᒪᓕᒐᑦᓴᖏᑎᒍᑦ 

ᐊᒻᒪᓗ ᑐᓐᖓᕕᒃᑯᑦ ᐊᐅᓚᑦᓯᔾᔪᑎᒋᒋᐊᓕᖏᑎᒍᑦ; ᐊᒻᒪᓗ 

• ᐃᖅᑲᓇᐃᔭᖅᑎᒨᖓᔪᑦ ᑎᑎᕋᖅᑕᐅᓯᒪᒍᑎᖏᑦ ᑲᓐᖑᓇᖅᑎᑕᐅᖏᓐᓇᕈᑎᒃᓴᖏᓐᓄᑦ. 

 

11.1.2 ᐃᖅᑲᓇᐃᔭᖅᑎᓄᑦ ᑎᑎᕋᖅᑕᐅᓯᒪᒍᑏᑦ 

 

ᑐᓐᖓᕕᒃᑯᑦ ᓇᓗᓇᐃᕐᓯᒪᓂᐊᖅᑐᑦ ᐃᖅᑲᓇᐃᔭᖅᑎᓄᑦ ᑎᑎᕋᖅᑕᐅᓯᒪᒍᑏᑦ ᐊᑕᖏᕆᐊᖏᑦ, 

ᓇᓕᖅᑯᑦᓯᓯᒪᒋᐊᖏᑦ ᐊᒻᒪᓗ ᒫᓐᓇᒨᖓᒋᐊᖏᑦ, ᐊᒻᒪᓗ ᑲᓐᖑᓇᖅᑎᑕᐅᓂᖏᓐᓄᑦ ᒥᐊᓂᕆᔭᐅᑦᓯᐊᕆᐊᖏᑦ 

ᐊᑕᓇᐃᕐᓯᒪᔫᒥᑎᑕᐅᖏᓐᓇᕆᐊᖏᓪᓗ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓ ᐋᖅᑭᐅᒪᑦᓯᓂᐊᖅᑐᖅ ᐃᖅᑲᓇᐃᔭᖅᑎᓄᑦ ᑎᑎᕋᖅᑕᐅᓯᒪᒍᑎᓂᒃ 

ᐊᑐᓂᑦ ᐃᖅᑲᓇᐃᔭᖅᑎᓄᑦ. 

 

ᑎᑎᕋᖅᑕᐅᓯᒪᒍᑏᑦ ᐃᓗᓕᖃᕐᓂᐊᖅᑐᖅ ᑐᓴᐅᒪᔾᔪᑕᐅᒋᐊᓕᖕᓂᒃ ᒐᕙᒪᑐᖃᒃᑯᑦ ᒪᓕᒐᑦᓴᖏᑎᒍᑦ ᐊᒻᒪᓗ 

ᐊᑐᕆᐊᓕᖏᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᑲᔫᑎᒃᓴᓂᒃ ᑕᐃᒪᐃᓕᖓᑎᓪᓗᒋᑦ. 

 

11.1.3 ᑕᑯᒍᒪᓂᖅ 

 

ᑕᑯᒍᒪᓂᕐᒧᑦ ᑐᓴᐅᒪᔾᔪᑎᓂᒃ ᐃᖅᑲᓇᐃᔭᖅᑎᓄᑦ ᑎᑎᕋᖅᑕᐅᓯᒪᒍᑎᓂᒃ ᑐᖅᑯᖅᑕᐅᓯᒪᔪᓂᒃ 

ᖃᐅᔨᒍᒪᔾᔪᑎᖏᑎᒍᑦ ᑭᓯᐊᓂ ᑕᑯᔭᒃᓴᐅᔪᑦ. 

 

ᑕᐃᒃᑯᑐᐊᑦ ᒪᓕᒐᖅᑎᒍᑦ ᐱᔾᔪᑎᓖᑦ ᑕᑯᒋᐊᕈᓐᓇᖅᑐᑦ ᑖᑦᓱᒥᖓ ᑐᖅᑯᖅᑕᐅᓯᒪᔪᒥᒃ, ᐊᒻᒪᓗ ᑖᒃᑯᐊ ᑭᓯᐊᓂ 

ᑕᑯᒍᓐᓇᖅᑎᑕᐅᓂᐊᖅᑐᑦ ᑐᓴᐅᒪᔾᔪᑎᒃᓴᓂᒃ ᑎᑭᐅᑎᓯᒪᔪᓂᒃ ᒪᓕᒐᖅᑎᒍᑦ ᐊᑐᕆᐊᓕᖏᓐᓄᑦ. 

 

ᐃᖅᑲᓇᐃᔭᖅᑏᑦ ᐱᔪᓐᓇᐅᑎᖃᕐᐳᑦ ᑕᑯᓂᕐᒥᒃ ᐃᓗᓕᓕᒪᖏᓐᓂᒃ ᑎᑎᕋᖅᑕᐅᒪᒍᑎᒥᓂᒃ ᖃᖓᑐᐃᓐᓇᖅ 

ᐊᒻᒪᓗ ᓇᓕᖅᑲᖏᓐᓂᒃ ᐱᓗᑎᒃ ᐊᒥᓱᓕᐅᕈᑎᒃᑯᑦ ᓇᓕᑐᐃᓐᓇᖏᓐᓂᒃ ᑎᑎᕋᖅᑕᐅᓯᒪᒍᑎᖏᑕ 

ᑕᐅᑐᒃᑎᖃᕐᓗᓂ ᐃᖅᑲᓇᐃᔭᖅᑎᐅᖃᑕᐅᔪᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᒡᕕᐊᓂ. ᐃᖅᑲᓇᐃᔭᖅᑏᑦ 

ᑎᑎᕋᖅᑕᐅᓯᒪᓂᖏᓐᓄᑦ ᑐᖅᑯᖅᑕᐅᓯᒪᔪᑦ ᐊᓂᑕᐅᒋᐊᖃᓐᖏᑦᑐᑦ ᐊᑦᑕᓇᐃᕐᓯᒪᕕᒋᔭᖓᓂ ᑎᑎᕋᕐᓯᒪᔪᒃᑯᑦ 

ᐊᖏᖅᑕᐅᓚᐅᓐᖏᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑭᒧᐊᒃᑎᑦᑎᔨᖓᓄᑦ.  

12.0 ᐃᖅᑲᓇᐃᔭᖅᑎ ᖃᓄᐃᓐᖏᓯᐊᕐᓂᖓ  

12.1 ᐃᖅᑲᓇᐃᔭᖅᑎ ᐃᑲᔪᖅᑕᐅᔾᔪᑎᖓ  

 

12.1.1 ᐱᔾᔪᑖ  

 

ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑐᓐᖓᕕᒃᑯᓐᓄᑦ ᐃᖅᑲᓇᐃᔭᖅᑎᑦ ᓇᓗᓇᐃᕐᓯᓗᑎᒃ ᐱᕕᒃᓴᖃᕐᓗᑎᓪᓗ 

ᐊᔪᓐᖏᑐᕐᔪᐊᓄᑦ ᐃᑲᔫᑎᓂᒃ ᐋᖅᑭᑦᓲᑎᒃᓴᖏᓐᓂᒃ ᐃᓅᓯᕐᒥᓂ ᐊᑲᐅᓐᖏᓪᓕᐅᕈᑎᓂᒃ ᐊᒃᑐᐃᓂᖃᕐᓯᒪᔪᓂᒃ 

ᐃᖅᑲᓇᐃᔮᒥᒍᑦ ᐊᐅᓚᑦᓯᓂᖏᓐᓂ ᐅᕝᕙᓘᓐᓃᑦ ᐃᖅᑲᓇᐃᔭᕆᐊᖃᑦᑕᕈᓐᓇᕐᓂᖏᓐᓂᒃ. 

 

12.1.2 ᐃᖕᒥᒨᖓᔪᑦ ᐃᓅᓯᕐᒥᓂ ᓈᖕᒪᖏᓪᓕᐅᕈᑏᑦ 

 

ᑐᓐᖓᕕᒃᑯ ᐃᓕᓴᕐᓯᐅᒪᕗᑦ ᐊᒥᓲᒻᒪᑕ ᐃᓅᓯᖏᓐᓂ ᐊᑲᐅᓐᖏᓪᓕᐅᕈᑎᓖᑦ ᐃᖅᑲᓇᐃᔭᖅᑎᓄᑦ 

ᐊᐅᓚᑦᓯᑦᓯᐊᓐᖏᒍᑕᐅᕙᑦᑐᓂᒃ ᐃᖅᑲᓇᐃᔮᒥᓂᒃ ᐃᖅᑲᓇᐃᔭᕐᕕᖕᒦᖃᑦᑕᓂᕐᒥᓘᓐᓃᑦ. 

 

ᐊᑲᐅᓐᖏᓪᓕᐅᕈᑕᐅᓲᑦ ᐃᓚᖏᑦ ᐃᒥᐊᓗᖕᒥ ᐊᑐᕐᓂᓗᖕᓂᖅ, ᐊᐃᑉᐸᕇᑦ ᖁᕕᐊᓲᑎᓐᖏᓐᓂᖏᑦ, ᐃᓚᒌᑦ 

ᖁᕕᐊᓱᓐᖏᖃᑦᑕᐅᑎᓂᖏᑦ, ᐃᖅᑲᓇᐃᔭᖅᑎ, ᐊᐃᑉᐸᖓ ᐅᕝᕙᓘᓐᓃᑦ ᐃᓚᖓᓂᒃ ᖃᓂᒪᔪᖃᖅᑎᓪᓗᒍ, 

ᑮᓇᐅᔭᑎᒍᑦ ᒪᓕᒐᖅᑎᒍᓪᓘᓐᓃᑦ ᐊᑲᐅᓐᖏᓪᓕᐅᕈᑏᑦ, ᐊᓯᖏᓪᓗ. 

 

12.1.3 ᒪᓕᒐᑦᓴᓕᐊᖑᓯᒪᔪᑦ 

 

ᐊᔪᕐᓇᓐᖏᒐᐃᒻᒪᑦ, ᐊᖓᔪᖅᑳᕆᔭᐅᔪᑦ ᐃᑲᔪᖃᑦᑕᓲᑦ ᐃᖅᑲᓇᐃᔭᖅᑎᓂᒃ ᐃᓅᓯᕐᒥᓂ ᐱᔭᕆᐊᑐᔪᒃᑰᖅᑐᓂᒃ 

ᒪᓂᒪᑎᑦᓯᓂᒃᑯᑦ ᐋᖅᑭᑦᓯᒪᑦᓯᒋᐊᖅᑐᑎᒃ ᐃᖅᑲᓇᐃᔭᕐᓇᖏᓐᓂᒃ, ᐊᑯᓂᐅᓐᖏᑦᑐᒧᑦ−ᐋᖅᑭᑦᓯᒪᔪᒥᒃ 

ᐃᑲᔪᖅᑕᐅᔾᔪᑎᒃᓴᑲᓐᓂᖏᓐᓂᒃ ᐃᖅᑲᓇᐃᔭᖅᑎᒧᑦ, ᐊᒻᒪᓗ ᓄᖅᑲᖓᓚᐅᐱᓪᓚᑎᑦᓯᓂᕐᒥᒃ ᕿᓂᕐᓂᖓᓂ 

ᐃᑲᔪᖅᑕᐅᔾᔪᑎᒃᓴᖓᓂᒃ 

ᐃᖅᑲᓇᐃᔭᖅᑎ ᓇᖕᒥᓂᖅ ᑲᒪᒋᐊᓕᒃ ᐃᖕᒥᒨᖓᔪᓂᒃ ᐊᑲᐅᓐᖏᓪᓕᐅᕈᑎᓂᒃ ᐃᖅᑲᓇᐃᔭᖃᑦᑕᕐᓂᖓ 

ᐅᑎᖁᓪᓗᒍ ᐱᓕᕆᑦᓯᐊᕈᓐᓇᕐᓂᖓᓄᑦ. ᐃᖅᑲᓇᐃᔭᖅᑎ ᐃᑲᔪᖅᑕᐅᔾᔪᑎᒃᓴᓯᐅᕐᓂᖓ 

ᐊᒃᑐᐃᓂᖃᕆᐊᖃᓐᖏᓚᖅ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓂᒃ.  

 

ᑐᓐᖓᕕᒃᑯᑦ ᐊᖏᕐᓯᒪᑦᓯᐊᓂᒃᑯᑦ ᑐᓂᓯᒪᓂᖏᓐᓂᒃ ᓂᕆᐅᒋᔭᓖᑦ ᐃᖅᑲᓇᐃᔭᖅᑎᓂ, ᐅᑉᐱᓇᑦᓯᐊᕐᓗᑎᒃ, 

ᐃᑲᔪᖅᑕᐅᔾᔪᑎᒃᓴᓯᐅᕐᓂᕐᒥᒃ ᐊᔪᓐᖏᑐᕐᔪᐊᒥᒃ, ᐱᔭᕆᐊᖃᕐᓂᖏᑎᒍᑦ, ᐃᓅᓯᕐᒥ ᐊᑲᐅᓐᖏᓪᓕᐅᕈᑎᓂᒃ 

ᐋᖅᑭᑦᓲᑎᒃᓴᓂᒃ ᑕᒪᒃᑯᐊ ᐊᑲᐅᓐᖏᓪᓕᐅᕈᑏᑦ ᐊᒃᑐᐃᓂᕐᓗᓐᓂᖏᓐᓂᒃ ᐃᖅᑲᓇᐃᔮᒥᒃ ᐊᐅᓚᑦᓯᓂᖏᓐᓂᒃ 

ᐅᕝᕙᓘᓐᓃᑦ ᐃᖅᑲᓇᐃᔭᕆᐊᑦᓯᐊᓐᖏᓗᐊᖃᑦᑕᓕᕋᐃᒻᒪᑕ. 

 

ᖃᓂᒪᓂᕐᒧᑦ ᓄᖅᑲᖓᓂᖅ, ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖅᑐᑎᒃ ᓄᖅᑲᖓᓂᖓ ᐊᒻᒪᓗ ᕿᑲᕆᐊᖃᕐᓂᕐᒧᑦ 

ᓄᖅᑲᖓᓃᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᖅᑎᓄᑦ ᐊᖏᖅᑕᐅᓯᒪᓗᑎᒃ ᓄᖅᑲᖓᒍᑎᒃᓴᒫᓂᒃ ᐃᖅᑲᓇᐃᔭᑎ 

ᐋᓐᓂᐊᓂᖓ ᖃᐅᔨᓴᖅᑕᐅᑦᓯᐊᖁᓪᓗᒍ ᒪᒥᓴᖅᑕᐅᓗᓂᓘᓐᓃᑦ. 

 

ᑐᓐᖓᕕᒃᑯᑦ ᐊᑭᓕᕐᓱᐃᔾᔮᖏᑦᑐᑦ ᐃᓅᓯᓕᕆᔨᓂᒃ (ᓲᕐᓗ ᐃᓱᒪᓕᕆᔨᓂᒃ ᐃᓄᓕᕆᔨᓂᓪᓘᓐᓃᑦ) ᐅᕝᕙᓘᓐᓃᑦ 

ᐃᖏᕐᕋᔾᔪᑏᑦ ᐊᑭᖏᓐᓂᒃ ᐊᒃᑐᐊᔪᓂᒃ ᖃᐅᔨᓴᖅᑕᐅᓂᕐᒧᑦ ᒪᒥᓴᖅᑕᐅᓂᕐᒧᓘᓐᓃᑦ. ᐃᑲᔪᖅᑕᐅᔾᔪᑎᖏᓐᓄᑦ 

ᐊᑭᓖᒍᑏᑦ ᐊᑐᐃᓐᓇᐅᑐᐃᓐᓇᕆᐊᓖᑦ ᑲᓇᑕ ᒐᕙᒪᖓᓂᒃ ᓄᓇᕗᒻᒥᓘᓐᓃᑦ. ᐊᖏᖅᑕᐅᓯᒪᒍᓐᓇᖅᑐᑦ 

ᖃᓄᐃᒍᑎᖓᒍᑦ ᐊᒻᒪᓗ ᐊᖏᖅᑕᐅᓯᒪᒋᐊᓕᒃ ᐊᐅᓚᑦᓯᔨᒻᒪᕆᒻᒧᑦ, ᑐᓐᖓᕕᒃᑯᑦ ᐊᑭᓖᒍᓐᓇᖅᑐᑦ ᐃᖏᕐᕋᔾᔪᑏᑦ 

ᐊᑭᖏᓐᓂᒃ (ᐃᖏᕐᕋᔾᔪᑎᓂᒃ ᑐᔪᕐᒥᔾᔪᑎᓂᓪᓗ ᑖᒃᑯᑐᐊᓂᒃ) ᐃᖅᑲᓇᐃᔭᖅᑎ ᖃᐅᔨᓴᖅᑕᐅᓂᖓᓂ 

ᐅᕝᕙᓘᓐᓃᑦ ᒪᒥᓴᖅᑕᐅᓂᖓᓂ ᓯᓚᑖᓂ ᓄᓇᖓᑕ ᑎᑭᐅᑎᓯᒪᔪᒥᒃ ᒪᕐᕉᓐᓄᑦ (2) ᐊᐅ54ᓪᓚᕐᓯᒪᓃᓐᓄᑦ.  

 

12.1.4 ᐃᖅᑲᓇᐃᔭᖅᑎ ᖃᓄᐃᓕᖓᓂ ᒪᒥᓴᖅᑕᐅᓂᖓᓂ 

ᐃᖅᑲᓇᐃᔭᖅᑎ ᓄᖅᑲᖓᓂᖓ ᒪᒥᓴᖅᑕᐅᓂᕐᒧᑦ ᖁᑉᕙᐸᓪᓕᐊᓂᐊᖅᑐᖅ ᐱᓕᕆᐊᖓ ᓄᖅᑲᖓᓂᓕᒫᖓᓂ. 

 

ᐅᑎᑉᐸᑦ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᖅᑎ ᐅᑎᖅᑎᑕᐅᓂᐊᖅᑐᑦ ᐃᖅᑲᓇᐃᔮᕆᓚᐅᖅᑕᒥᖕᓄᑦ ᐅᕝᕙᓘᓐᓃᑦ 

ᑐᓂᔭᐅᓂᐊᖅᑐᖅ ᓇᓕᒧᒐᓚᖓᓂᒃ ᐱᓕᕆᐊᒥᒃ ᓇᓕᒧᒐᓚᓕᖕᒥᒃ ᑮᓇᐅᔾᔭᒃᓴᐅᑎᖏᓐᓂᒃ ᐃᑲᔫᓯᐊᓂᓪᓗ 

ᑕᑉᕗᖓᑦᓴᐃᓐᓇᖅ ᐃᓂᖓᓄᑦ. 

  

12.2 ᓇᔪᒐᑦᓴᖃᑦᓯᐊᕐᓂᖅ  

 

ᑐᓐᖓᕕᒃᑯᑦ ᓇᔪᒐᑦᓴᖃᑦᓯᐊᑎᑦᓯᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᓇᓗᓇᐃᖅᑕᐅᓯᒪᔾᔪᑎᓕᖏᓂᒃ 

ᖃᓄᐃᓐᓂᖏᓐᓂᒃ ᐃᓄᓕᒫᓄᑦ ᐱᔪᓐᓇᐅᑏᑦ ᐱᖁᔭᖏᓐᓂ, ᑭᓯᐊᓂ ᓇᔪᒐᑦᓴᖓ ᓴᖅᑮᓂᐊᓐᖏᑉᐸᑦ 

ᐱᔭᕆᐊᑐᔪᒥᒃ (ᓲᕐᓗ, ᐊᑭᑐᓗᐊᕐᓂᖓᓄᑦ ᐅᓇᒻᒥᓇᓐᖏᑉᐸᑦ ᑐᓐᖓᕕᒃᑯᓐᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 

ᐊᑦᑕᓇᖅᑐᒦᓐᓂᐅᓴᒍᑕᐅᑉᐸᑦ). 

 

12.3 ᐸᒡᕕᓴᒋᐊᖃᓐᖏᓂᕐᒧᑦ ᐊᑐᐊᒐᖅ  

 

12.3.1 ᐱᔾᔪᑖ 

 

ᐊᑦᑕᓇᓐᖏᑦᑐᒥᒃ ᐸᒡᕕᓴᑦᑕᐅᓇᓐᖏᑦᑐᒥᓪᓗ ᐃᖅᑲᓇᐃᔭᕐᕕᖃᖅᑎᑦᓯᓂᕐᒧᑦ. 

 

12.3.2 ᐸᒡᕕᓴᓐᓂᖅ 

 

ᐸᒡᕕᓴᓐᓂᖅ ᐃᓕᖓᒍᓐᓇᖅᑐᖅ ᐊᑕᐅᓯᐊᕋᓗᐊᕈᓂ ᐊᒥᓱᐊᖅᑎᕐᓗᓂᓘᓐᓃᑦ ᖃᓄᐃᓕᐅᓂᕐᓗᑲᑦᑕᓂᕐᒧᑦ 

ᐊᑯᓂ. ᐸᒡᕕᓴᓐᓂᕐᒨᖓᒍᓐᓇᖅᑐᑦ ᐊᒥᓱᑦ, ᓲᕐᓗ: 

 

• ᐅᓗᕆᐊᓵᕆᓂᖅ, ᒥᑭᓪᓕᑎᕆᓂᖅ, ᐅᕝᕙᓘᓐᓃᑦ ᐅᖃᐅᓯᒃᑯᑦ ᐋᓐᓂᖅᑎᕆᓂᖅ; 

• ᑐᓐᖓᓇᓐᖏᓪᓗᓂ ᐅᖃᕐᓂᕐᓘᑏᑦ ᑕᒪᒃᑯᓄᓐᖓᖓᔪᓄᑦ ᐅᕕᓂᖃᑎᒌᓐᖏᓂᕐᒧᑦ, 

ᐅᑉᐱᕐᓂᓕᕆᓂᕐᒧᑦ, ᐊᔪᕈᑎᖃᕐᓂᕐᒧᑦ ᐅᕝᕙᓘᓐᓃᑦ ᐅᑭᐅᖏᓐᓂᒃ; 

• ᓴᖅᑭᔮᖅᑎᑦᓯᓂᖅ ᐊᖑᑏ/ᐊᕐᓇᐃᑦ ᐊᔾᔨᒌᓐᖏᓐᓂᖏᓐᓂᒃ, ᐅᕕᓂᖃᑎᒌᓐᖏᓂᕐᒥᒃ ᒥᑭᓪᓕᑎᕈᑏᑦ 

ᐅᕝᕙᓘᓐᓃᑦ ᐊᓯᖏᓐᓂᒃ ᑕᑯᒥᓇᓐᖏᑦᑐᓂᒃ ᐊᔾᔨᓐᖑᐊᓂᒃ ᐅᕝᕙᓘᓐᓃᑦ ᑕᑯᔭᒃᓴᓂᒃ 

ᐊᑭᓐᓇᕐᒥᐅᑕᓂᒃ; 

• ᓄᓕᐊᕐᓂᕐᒨᖓᔪᓂᒃ ᐅᖃᐅᓯᖃᖃᑦᑕᕐᓂᖅ ᐅᕝᕙᓘᓐᓃᑦ ᐃᑦᑎᒎᓐᓂᕐᒧᑦ ᐅᓇᒻᒥᓵᕈᑎᓂᒃ; 

• ᐱᔮᖅᑯᒻᒥ ᑎᒥᒃᑯᑦ ᐊᒃᑐᐃᒋᐊᕐᓂᖅ; ᐅᕝᕙᓘᓐᓃᑦ 

• ᑎᒥᒃᑯᑦ ᐋᓐᓂᕐᓯᓂᖅ, ᐃᓚᒋᔭᐅᓗᓂ ᓄᓕᐊᕈᒪᓂᕐᒧᑦ ᐋᓐᓂᕐᓯᓂᕐᒥᒃ. 

 

“ᐅᓇᒻᒥᓇᕐᓵᕐᓂᖅ ᓄᓕᐊᕐᓂᕐᒧᑦ” ᐊᐅᓚᓂᒃᑯᑦ ᒥᑭᓪᓕᑎᕆᓗᓂ, ᑲᓐᖑᑦᓯᑎᑦᓯᓂᖅ ᑲᖑᓵᕆᓂᕐᓘᓐᓃᑦ 

ᑭᓇᑐᐃᓐᓇᕐᒥᒃ. ᐃᓚᒋᔭᐅᓗᑎᒃ ᐅᑯᓄᓐᖓᖓᔪᑦ ᑖᒃᑯᑑᓐᖏᑦᑑᒐᓗᐊᑦ: 

 

• ᐊᒃᑐᐃᓂᖅ ᐃᔨᒋᓂᕐᓘᓐᓃᑦ ᑭᓇᑐᐃᓐᓇᕐᒥᒃ ᓄᓕᐊᕐᓂᕐᒧᑦ ᐅᓇᒻᒥᓵᕈᑎᒥᒃ; 

• ᖃᐅᔨᓇᓱᐊᕐᓂᖅ ᑭᓇᑐᐃᓐᓇᐅᑉ ᓄᓕᐊᕐᓂᕐᒧᑦ ᐃᓅᓯᖓᓂᒃ; 

• ᐊᓂᖃᑎᖃᓛᕈᒪᓂᕐᒧᑦ ᐊᐱᕇᓐᓇᖃᑦᑕᕐᓂᖅ ᕿᐱᓗᒃᑕᐅᖃᑦᑕᕋᓗᐊᕐᓗᓂ; 

• ᓴᖅᑭᔮᖅᑎᑦᓯᓂᖅ ᑕᑯᒥᓇᓐᖏᑦᑐᓂᒃ ᐊᔾᔨᓐᖑᐊᓂᒃ ᓱᓇᒃᑯᑖᓂᓪᓘᓐᓃᑦ; 

• ᐊᐅᓪᓚᑎᑦᓯᕕᖃᖃᑦᑕᕐᓂᖅ ᑭᓇᑐᐃᓐᓇᕐᒥᒃ ᓄᓕᐊᕈᒪᓂᕐᒨᖓᔪᓂᒃ ᑎᑎᖅᑲᓂᒃ ᐅᕝᕙᓘᓐᓃᑦ 

ᑎᑎᕋᕐᕕᖃᕐᓗᓂ; 

• ᐅᖃᐅᔾᓂᖅ ᓈᖕᒪᓐᖏᓂᖓᓂᒃ ᐃᖅᑲᓇᐃᔭᕐᕕᖓᓄᑦ ᐱᔾᔪᑎᖃᕐᓗᓂ ᐊᕐᓇᐅᓂᖓᓄᑦ/ 

ᐊᖑᑕᐅᓂᖓᓄᑦ; 

• ᐅᖃᐅᓯᒃᑯᑦ ᑎᑎᖅᑲᑯᓪᓘᓐᓃᑦ ᐋᓐᓂᖅᑎᕆᓂᖅ ᑲᑉᐱᐊᓵᕆᓂᕐᓘᓐᓃᑦ; ᐅᕝᕙᓘᓐᓃᑦ 

• ᑐᓐᖓᓇᓐᖏᑦᑐᓂᒃ ᐅᖃᖃᑦᑕᕐᓂᖅ, ᒥᑕᖕᓃᑦ, ᖁᕐᓕᐊᕐᓃᑦ, ᐊᒻᒪᓗ ᐃᔪᕐᓴᐅᑎᖃᕐᓃᑦ 

ᑭᓇᑐᐃᓐᓇᐅᑉ ᑎᒥᖓᓂᒃ ᑕᐅᑦᑐᐊᓂᒃ ᑐᕌᖓᑎᓪᓗᒍ ᐊᕐᓇᐅᓂᖓᓂᒃ ᐊᖑᑕᐅᓂᖓᓂᒃ. 

 

ᐃᓚᒋᔭᐅᔪᑦ ᑲᑎᒪᔨᓄᑦ ᐃᖅᑲᓇᐃᔭᖅᑏᑦ, ᐅᕝᕙᓘᓐᓃᑦ ᐱᔨᑦᓯᖅᑐᑦ ᑐᓐᖓᕕᒃᑯᓐᓄᑦ ᖃᖓᓕᒫᑦᓯᐊᖅ 

ᐸᑉᕕᓴᑦᑕᐅᓂᖃᕆᐊᖃᓐᖏᓚᑦ. ᐊᔾᔨᐸᓗᖓ, ᑭᓇᓕᒫᑦᓯᐊᖅ ᐸᒡᕕᓴᒋᐊᖃᓐᖏᓚᖅ ᑭᓇᓕᒫᒥᒃ, ᖃᖓᓕᒫᖅ, 

ᐃᖅᑲᓇᐃᔭᕐᕕᖕᒥ ᐅᕝᕙᓘᓐᓃᑦ ᐃᖅᑲᓇᐃᔮᒨᖓᔪᒥ ᐊᐅᓚᑕᐅᔪᒥ. 

 

12.3.3 ᐱᔪᓐᓇᐅᑏᑦ ᐱᓕᕆᐊᒃᓴᓪᓗ 

 

(1) ᐃᖅᑲᓇᐃᔭᖅᑎᓕᒫᑦ ᐱᔪᓐᓇᐅᑎᖃᕐᐳᑦ ᐃᖅᑲᓇᐃᔭᕐᕕᖃᕐᓂᕐᒥᒃ ᐸᒡᕕᓴᑦᑕᐅᓇᓐᖏᑦᑐᒥ. 

 

(2) ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᖃᑎᒥᓂᒃ ᐃᑲᔪᖅᑕᐅᔪᓂᓪᓗ ᑐᓐᖓᓇᕐᕕᖃᕆᐊᖃᕐᐳᑦ 

ᓂᑲᒍᓱᓪᓗᑎᓪᓗ. 

 

(3) ᐃᖅᑲᓇᐃᔭᖅᑎᓕᒫᑦ ᐱᔪᓐᓇᐅᑎᓖᑦ ᓄᖅᑲᑎᑦᓯᓂᕐᒥᒃ ᓱᕈᑦᑎᕆᔾᔪᑎᓂᒃ, ᑲᓐᖑᑦᓯᑎᑦᓯᓂᕐᒥᒃ 

ᒥᑭᓪᓕᑎᕆᔾᔪᑎᓂᓪᓗ ᐃᓕᖅᑯᓯᖃᕐᕕᓕᖕᓂᒃ ᐃᖅᑲᓇᐃᔭᖃᑎᒥᖕᓄᑦ, ᐃᑲᔪᖅᑐᓂᒃ 

ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓂᒃ. 

 

(4) ᐃᖅᑲᓇᐃᔭᖅᑎᓕᒫᑦ ᐱᔪᓐᓇᐅᑎᖃᕐᐳᑦ ᑭᐅᖃᑦᑕᓂᕐᒥᒃ ᐅᖃᐅᓯᖃᖃᑦᑕᓂᕐᒥᓪᓗ 

ᐱᓂᕐᓗᑦᑐᓂᒃ ᑕᑯᒍᑎᒃ ᐊᓯᒥᓐᓂᒃ ᐃᖅᑲᓇᐃᔭᖃᑎᒥᓂᓪᓘᓐᓃᑦ ᐸᒡᕕᓴᑦᑕᐅᔪᓂᒃ 

ᐸᑉᕕᓴᑦᑐᓂᓪᓘᓐᓃᑦ. 

 

(5) ᐊᐅᓚᑦᓯᔨᓂ ᐱᓕᕆᔪᓕᒫᑦ ᐱᓕᕆᐊᒃᓴᖃᕐᐳᑦ ᐸᑉᕕᓴᑦᑎᓯᑦᑕᐃᓕᓂᕐᒥᒃ ᐃᖅᑲᓇᐃᔭᕐᕕᖕᒥ 

ᐅᕝᕙᓘᓐᓃᑦ ᐃᖅᑲᓇᐃᔮᒨᖓᔪᒥᒃ ᖃᓄᐃᓕᐅᕈᑕᐅᔪᒥᒃ. 

 

(6) ᐊᖓᔪᖅᑳᕆᔭᐅᔪᑦ ᐋᖅᑭᒋᐊᕆᖃᑦᑕᕆᐊᓖᑦ ᐋᖅᑭᒋᐊᕆᐊᓕᖕᓂᒃ ᐸᑉᕕᓴᓐᖏᔾᔪᑎᒃᓴᓂᒃ 

ᑕᐃᒪᐃᑦᑐᖃᕋᐃᑉᐸᓘᓐᓃᑦ, ᐅᐃᕆᓯᒪᔪᖅᑕᖃᖁᓇᒍ ᐊᒻᒪᓗ ᓴᐳᔾᔨᓂᕐᒥᒃ ᐅᓐᓂᕐᓗᑦᑐᒥᒃ 

ᑕᑯᓐᓇᖅᑐᒥᓂᕐᒥᓘᓐᓃᑦ ᐊᑭᒋᐊᖅᑐᖃᕐᓂᕐᐸᑦ. 

 

12.3.4 ᐅᓐᓂᕐᓗᓐᓂᕐᒧᑦ ᐊᑐᖅᑕᐅᔪᒃᓴᑦ 

 

A. ᐸᒡᕕᓴᑦᑕᐅᒍᕕᑦ 

 

(1) ᐸᒡᕕᓴᑦᑕᐅᒍᕕᑦ, ᐊᐅᓚᔾᔭᒋᐊᕈᑎᒋᖅᑳᕆᐊᓖᑦ ᐸᒡᕕᓴᑦᑐᖅ ᖃᐅᔨᒃᑲᕐᓗᒍ ᐅᖃᐅᓯᖏᑦ 

ᐃᓕᖅᑯᓯᖓᓗ ᒥᑭᓪᓕᑎᕆᓂᐅᓂᖓᓂᒃ ᐅᕝᕙᓗᓐᓃᑦ ᐃᓱᒫᓗᓐᓇᕐᓂᖓᓂᒃ. 

 

(2) ᐸᒡᕕᓴᑦᑕᐅᔪᖅ ᐸᒡᕕᓴᑦᑕᐅᒍᒪᑎᓐᓇᒍ ᓄᓕᐊᕐᓂᕐᒨᖓᔪᓂᒃ ᑎᑎᕋᖃᑦᑕᕆᐊᓕᒃ 

ᐃᓱᒫᓗᓐᓇᕐᓂᖓᓂᒃ ᖃᓄᐃᓕᐅᕐᕕᐅᓂᖓ ᐊᒻᒪᓗ ᓄᖅᑲᖅᑎᑦᓯᓇᓱᐊᖃᑦᑕᓂᕐᒥᓂᒃ. 

ᓇᓗᓇᐃᖅᑐᐃᖃᑦᑕᖁᔭᐅᕗᑦ ᐅᓪᓗᖓᓂᒃ, ᖃᐅᔨᓴᐅᑦ ᓇᒧᓐᖓᑎᓪᓗᒍ ᐊᒻᒪᓗ ᓇᓂ 

ᖃᓄᐃᓕᐅᓂᕐᓗᒃᑕᐅᓂᖓᑕ, ᐊᑎᖏᑦ ᑕᑯᓐᓇᖅᑐᑦ ᐊᒻᒪᓗ ᓇᓗᓇᐃᕐᓗᒋᑦ ᐅᖃᐅᓯᖏᑦ. 

 

(3) ᐸᒡᕕᓴᐃᓐᓇᑐᐃᓐᓇᕐᐸᑦ ᐅᕝᕙᓘᓐᓃᑦ ᐊᔪᕈᕕᑦ ᐅᕝᕙᓘᓐᓃᑦ ᓵᓐᖓᒍᒪᓐᖏᒃᑯᕕᐅᒃ 

ᐸᒡᕕᓴᑦᑐᖅ ᑐᕋᐃᓐᓇᕐᕕᒋᓗᒍ, ᐅᖃᐅᑎᒋᐊᓖᑦ ᐊᖓᔪᖅᑳᕆᔭᑦ. ᐅᖃᖃᑎᒋᒍᓐᓇᖅᑕᖓ 

ᐊᖓᔪᖅᑳᕕᑦ ᐱᔾᔪᑎᓗᑎᑦ (ᐊᖏᕈᕕᑦ) ᐅᕝᕙᓘᓐᓃᑦ ᐋᖅᑭᒋᐊᕆᔨᒃᑰᕈᓐᓇᓂᕐᒥᒃ. 

ᐋᖅᑭᒋᐊᕆᔨᖃᕐᓂᖅ ᐊᑐᖅᑕᐅᒍᓐᓇᖅᑐᖅ ᑭᓯᐊᓂ ᑕᒪᕐᒥᒃ ᐊᖏᖃᑎᒌᑉᐸᑕ 

ᐃᓚᒋᔭᐅᔪᓐᓇᓂᕐᒥᒃ ᐊᐅᓚᓂᐅᔪᒥ. ᐋᖅᑭᒋᐊᕆᔨᒃᑰᕐᓂᖅ ᐊᔪᕐᓇᕐᐸᑦ, ᐅᓐᓂᕐᓘᑎᖕᓂᒃ 

ᑎᑎᕋᖁᔭᐅᓂᐊᖅᑐᑎᑦ ᓇᓗᓇᐃᕐᓯᒪᔪᒃᑯᑦ ᐊᐅᓚᑦᓯᒍᑎᒃᓴᒥᒃ. 

 

(4) ᓇᓗᓇᐃᕐᓯᒪᔪᒃᑯᑦ ᐊᐅᓚᑦᓯᒍᑎᒃᓴᖅ ᐅᓐᓂᕐᓘᑎ ᐱᔭᐅᑉᐸᑦ, ᑐᓐᖓᕕᒃᑯᑦ 

ᖃᐅᔨᒋᐊᑲᐅᑎᒋᒋᐊᓖᑦ ᐅᓐᓂᕐᓘᑎᒥᒃ ᐃᓕᓐᓂᐊᕐᓯᒪᔪᒥᒃ ᑕᑉᕗᓐᖓᖓᔪᒥᒃ ᐊᑐᕐᓗᑎᒃ 

ᑐᓐᖓᕕᒃᑯᓐᓂᒃ ᐅᕝᕙᓘᓐᓃᑦ ᓯᓚᑖᓃᓐᖔᖅᑐᒥᒃ ᑐᓐᖓᕕᒃᑯᑦ. ᖃᐅᔨᓴᖅᑎ ᐊᐱᕐᓱᓂᐊᖅᑐᖅ 

ᐅᓂᒃᑳᕐᓯᐅᕆᓗᓂ ᐅᓐᓂᓗᑦᑐᒥᒃ, ᐸᒡᕕᓴᓐᓂᕋᖅᑕᐅᔪᒥᒃ ᐊᒻᒪᓗ ᑕᑯᓐᓇᖅᑐᒥᓂᕐᓂᒃ. ᑕᒪᕐᒥᒃ 

ᐃᖅᑲᓇᐃᔭᖅᑏᑦ ᐊᖏᕐᓯᒪᔭᕆᐊᖃᕐᐳᑦ ᐱᓕᕆᖃᑕᐅᓂᕐᒥᒃ ᖃᐅᔨᓴᖅᑕᐅᓂᖓᓂ ᐅᓐᓂᕐᓘᑎ 

ᐊᒻᒪᓗ ᐃᑲᔪᕈᓐᓇᕐᓂᕐᒥᒍᑦ ᐋᖅᑭᒋᐊᕈᑎᒃᓴᓯᐅᕐᓗᑎᒃ ᐊᑲᐅᓐᖏᓪᓕᐅᕈᑕᐅᔪᒧᑦ. 

 

B. ᐃᑉᕕᑦ “ᐸᓯᔭᐅᒍᕕᑦ” 

 

(1) ᐸᓯᔭᐅᒍᕕᑦ ᐸᒡᕕᓴᑦᑐᒥᓂᐅᓂᕐᓂᒃ, ᑕᑯᒋᐊᑦᓯᐊᕐᓗᑎᒃ ᐃᓕᖅᑯᓯᕆᔭᕐᓂᒃ. ᐃᒻᒪᖃ 

ᐱᔮᖅᑯᑕᐅᓐᖏᑦᑐᒥ ᑲᑕᑦᑎᕆᔪᒥᓂᐅᔪᑎᑦ ᑲᓐᖑᑦᓯᑎᑦᓯᔪᒥᓂᐅᔪᑎᓪᓘᓐᓃᑦ ᐊᓯᖕᓂᒃ. 

ᑕᐃᒪᐃᑉᐸᑦ, ᐃᓕᖕᓂᒃ ᐊᐅᓚᔾᔭᒋᐊᕆᐊᓖᑦ ᐊᓯᔾᔩᒋᐊᖃᕐᓃᑦ ᐃᓕᖅᑯᓯᕐᓂᒃ. 

ᐃᓱᒪᒋᔪᓐᓇᐃᕐᕕᐅᒍᒪᓗᑎᒃ ᒪᒥᐊᒍᓐᓇᕐᒥᔪᑎᑦ. 

 

(2) ᐅᓐᓂᕐᓘᑕᐅᒍᕕᑦ ᖃᓄᐃᓕᐅᕈᑎᒋᔭᕐᓂᒃ, ᑎᑎᕋᖃᑦᑕᕐᓗᒋᑦ ᐅᖃᖃᑎᒌᓐᓂᓯ ᐊᒻᒪᓗ 

ᐃᓕᓐᓃᖔᖅᑐᒥᒃ ᐸᑉᕕᓴᓐᓂᕋᐃᒍᑕᐅᔪᒥᒃ ᑕᑯᓐᓇᖅᑕᑦ. ᑎᑎᕋᕐᓗᒋᑦ ᖃᖓᐅᓐᓂᕐᒪᖔᖅ, 

ᐅᓪᓗᖏᑦ, ᓇᓂ ᐊᒻᒪᓗ ᐊᑎᖏᑦ ᑕᑯᓐᓇᖅᑐᒥᓃᑦ. 

 

(3) ᐃᓂᓪᓚᒐᑦᓴᐅᖏᑉᐸᑦ ᐅᓐᓂᕐᓘᑕᐅᔪᖅ ᐃᒫᑐᐃᓐᓇᖅ, ᐋᖅᑭᒋᐊᒃᑲᐃᔨᑖᕈᒪᒍᓐᓇᖅᑐᑎᑦ 

ᐅᕝᕙᓘᓐᓃᑦ ᐊᖏᕈᑎᒋᔪᓐᓇᖅᑕᑦ ᑕᑉᕘᓇᕈᒪᔪᖃᕐᐸᑦ. 

 

(4) ᐅᓐᓂᕐᓘᑕᐅᔪᖅ ᓇᓗᓇᐃᕐᓯᒪᔪᒃᑰᑕᐅᑉᐸᑦ ᖃᓄᐃᓐᓂᕆᔭᕐᓂᒃ ᐃᓚᒋᔭᐅᒋᐊᖃᕐᓂᐊᖅᑐᑎᑦ 

ᖃᐅᔨᔭᐅᓇᓱᐊᕐᓂᖓᓄᑦ. 

 

12.3.5 ᖃᐅᔨᔭᐅᓇᓱᐊᕐᓂᖓᓄᑦ ᐊᐅᓚᑕᐅᓂᖓ 

 

ᖃᐅᔨᓴᖅᑕᐅᒋᐊᕋᔪᑦᑐᑦ ᖃᐅᔨᔭᐅᓇᓱᐊᖅᑐᑦ ᑐᑦᓯᕌᖓᒍᑦ ᐅᓐᓂᓗᑦᑑᑉ. ᑭᓯᐊᓂᓕ, ᐸᒡᕕᓴᓐᓂᕋᖅᑕᐅᔪᖅ 

ᖃᐅᔨᓴᖅᑕᐅᖁᔨᔪᓐᓇᕐᒥᔪᖅ. ᐊᑐᖅᑕᐅᒐᔪᐃᑦᑑᒐᓗᐊᖅ, ᐊᐅᓚᑦᓯᔨᒻᒪᕆᒃ ᖃᐅᔨᓴᕆᐊᖅᑎᑦᓯᔪᓐᓇᕐᒥᔪᖅ 

ᓇᖕᒥᓂᖅ ᐋᖅᑭᑦᑕᒥᒍᑦ. 

 

ᐊᐅᓚᑦᓯᔨᒻᒪᕆᒃ ᑎᒃᑯᐊᕐᓯᓂᐊᖅᑐᖅ ᖃᐅᔨᓴᖅᑎᐅᓂᐊᖅᑐᒥᒃ ᐱᖓᓱᑦ (3) ᐅᓪᓗᐃᑦ ᐃᓗᐊᓂ ᑐᒃᓯᕋᕈᑕᐅᔪᒥᒃ 

ᐱᓚᐅᕐᓗᓂ. ᖃᐅᔨᓴᖅᑎ ᑐᑭᓯᓇᓱᐊᕆᐊᓯᓂᐊᖅᑐᖅ ᕿᓚᖕᒥᐅᓂᕐᐹᒃᑯᑦ ᐱᔪᓐᓇᕐᓯᑐᐊᕈᓂ. 

 

ᐅᓐᓂᓗᑦᑐᖅ ᓴᒃᑯᐃᑉᐸᑦ ᐅᓐᓂᕐᓘᑎᒥᓂᒃ ᖃᐅᔨᔭᐅᓇᓱᐊᕐᓂᖓ ᐱᐊᓂᓚᐅᖅᑎᓐᓇᒍ, ᖃᐅᔨᓇᓱᐊᕈᑕᐅᔪᖅ 

ᑲᔪᓯᑐᐃᓐᓇᓂᐊᖅᑐᖅ, ᓇᓗᓇᐃᖅᑕᐅᓯᒪᓂᖓᒍᑦ ᑕᑉᕙᖔᖅᑐᒥᒃ ᖃᐅᔨᔭᐅᓯᒪᓕᖅᑐᓂᒃ. 

 

ᖃᐅᔨᓴᖅᑕᐅᓕᕋᑖᕐᓂᕐᒥ, ᖃᐅᔨᓴᖅᑎ ᑐᓴᖅᑎᑦᓯᓂᐊᖅᑐᖅ ᐱᓇᓱᐊᖃᑎᒌᑦᑐᓂᒃ ᐱᔪᓐᓇᐅᑎᖏᓐᓂᒃ 

ᐊᐅᓚᓂᖃᑦᓯᐊᕈᑎᒃᓴᖏᓐᓂᒃ ᐋᖅᑭᑦᓱᐃᒍᓯᕐᓂᓪᓗ. ᐱᓗᐊᖅᑐᒥ, ᐱᔪᓐᓇᐅᑎᓄᑦ ᐅᑯᓄᓐᖓᖓᔪᓄᑦ:  

 

• ᑐᓴᖅᑎᑦᓯᒍᑕᐅᓗᓂ ᐅᓐᓂᕐᓘᑕᐅᔪᖅ; 

• ᑐᓂᔭᐅᓗᓂ ᓇᓕᖅᑲᓂᒃ ᑎᑎᕋᕐᓯᒪᔪᓂᒃ ᐱᓂᕐᓘᑕᐅᓂᕋᖅᑕᐅᔪᒥᒃ ᐊᒻᒪᓗ ᐱᕕᒃᓴᖃᕐᓂᕐᒥᒃ 

ᑭᐅᓂᕐᒥᒃ ᑖᒃᑯᓄᖓ; 

• ᐅᓐᓂᕐᓘᑕᐅᔪᖅ ᖃᐅᔨᔭᐅᓇᓱᐊᑲᐅᑎᒋᓗᓂ ᑲᑉᐱᐊᓱᓐᖏᓪᓗᓂ ᐊᑭᒋᐊᖅᑕᐅᓂᐊᕐᓂᕐᒥᒃ; 

• ᐃᓚᖃᕐᓗᓂ ᐃᓚᒋᔪᒪᔭᒥᓂᒃ ᑲᒪᒋᔭᐅᓂᖓᓂ; 

• ᖃᐅᔨᒃᑲᖅᑕᐅᔫᒥᔭᖃᑦᑕᕐᓗᓂ ᖃᓄᐃᓕᐅᕐᐸᓪᓕᐊᒍᑕᐅᔪᓂᒃ ᖃᐅᔨᓴᖅᑕᐅᔪᒥᒃ; 

• ᑐᓴᖅᑎᑕᐅᓗᑎᒃ ᐋᖅᑭᒋᐊᕈᑕᐅᑎᓐᓇᓱᐊᖅᑕᖏᓐᓂᒃ ᐊᐅᓚᑦᓯᔨᒻᒪᕆᐅᑉ; 

• ᑲᓐᖑᓇᖅᑎᑕᐅᓂᖓᓂᒃ ᐊᒻᒪᓗ ᐊᔾᔨᒌᑎᑦᓯᓂᒃᑯᑦ ᐋᖅᑭᑦᓱᐃᓂᖅ; ᐊᒻᒪᓗ, 

• ᑐᓵᔨᒥᒃ, ᐊᑐᕆᐊᖃᕐᐸᑦ. 

 

12.3.6 ᖃᐅᔨᔭᐅᔪᒧᑦ ᓇᓗᓇᐃᕐᓯᒍᑕᐅᓲᖅ  

 

ᐱᒋᐊᕐᓂᖓᓂ, ᐅᓐᓂᓗᑦᑐᖅ ᓴᖅᑮᒍᓐᓇᕐᐳᖅ ᖃᓄᐃᓕᐅᕐᓂᐅᓂᕋᖅᑕᐅᔪᖅ ᑕᐃᒪᐃᓚᐅᓐᖏᓐᓂᖓᓂᒃ 

ᐊᒻᒪᓗ ᑐᓐᖓᕕᖃᕐᐳᖅ ᓇᓕᐊᖕᓂᑐᐃᓐᓇᖅ ᓄᓕᐊᕐᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥ ᐸᒡᕕᓴᓐᓂᕐᒧᑦ. 

 

ᑖᒃᑯᐊ ᓇᓗᓇᐃᖅᑕᐅᔪᑦ ᖁᓛᓂ ᐃᒪᐃᓐᓂᕋᐃᒍᑕᐅᔪᑦ ᐊᑐᖅᑕᐅᓂᖏᑦ ᓴᖅᑭᖅᑕᐅᓯᒪᓕᕐᐸᑕ, 

ᓇᓗᓇᐃᕐᓯᒍᑕᐅᔪᒧᑦ ᓱᖅᑯᐃᖅᑕᐅᓇᓱᐊᕐᓂᖓ ᓴᖑᖔᕐᓂᐊᕐᐳᖅ ᐸᒡᕕᓴᓐᓂᕋᖅᑕᐅᓯᒪᔪᒧᑦ. ᑖᓐᓇ 

ᓇᓗᓇᐃᕐᓯᒍᑎᒥᓂᒃ ᓴᖅᑭᒋᐊᓕᒃ ᖃᐅᔨᔾᔪᑎᒥᓂᕐᓂᒃ ᓴᖅᑮᓗᓂ ᐃᓚᖏᓐᓂᒃ ᖃᓄᐃᓕᐅᕐᓂᕋᐃᒍᑕᐅᔪᑦ 

ᑕᐃᒪᐃᓚᐅᓐᖏᓐᓂᖏᓐᓂᒃ, ᐅᕝᕙᓘᓐᓃᑦ ᑐᓐᖓᕕᖃᓐᖏᓐᓂᖏᓐᓂᒃ ᐸᒡᕕᓴᓐᓂᕐᒨᖓᒐᓚᑦᑐᓂᒃ. 

 

ᖃᐅᔨᔭᐅᔪᒧᑦ ᓇᓗᓇᐃᕐᓯᒍᑕᐅᔪᖅ ᐊᑐᖅᑕᐅᔪᖅ ᖃᐅᔨᓴᖅᑎᒧᑦ ᑕᑉᕙᖔᕐᓂᐊᖅᑐᖅ “ᖃᓄᐃᓕᐅᕈᑕᐅᓲᖅ 

ᑭᓇᓕᒫᒧᑦ” ᐊᑐᖅᑕᐅᓗᓂ ᐅᕝᕙᓘᓐᓃᑦ “ᓱᓕᓂᕐᓴᐅᔪᒃᓴᕐᓯᐅᕐᓗᓂ” ᐊᑐᕐᓗᒋᑦ ᓱᖅᑯᐃᕐᓯᒍᑕᐅᓪᓚᑖᖅᑐᒥᒃ. 

 

12.3.7 ᐃᖢᐊᕐᓴᖅᑕᐅᒍᑎᒃᓴᑦ ᐋᓐᓂᖅᑕᐅᓯᒪᔪᒧᑦ  

 

ᑐᓐᖓᕕᒃᑯᑦ ᐊᔪᕐᓇᖏᓐᓂᓕᒫᖓᒍᑦ ᐋᖅᑭᒍᑎᒃᓴᓯᐅᕐᓂᐊᖅᑐᑦ ᐃᖢᐊᕐᓴᖅᑕᐅᒍᑎᒃᓴᖏᓐᓂᒃ ᐱᕋᔭᑕᐅᔪᒧᑦ. 

 

ᑭᓇᑐᐃᓐᓇᖅ ᖃᐅᔨᔭᐅᔪᖅ ᐸᒡᕕᓴᑦᑐᒥᓂᐅᓂᖓᓂᒃ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐅᑯᓄᓐᖓᖓᔪᓂᒃ 

ᐋᖅᑭᒋᐊᖅᑕᐅᒍᑎᖃᕐᓂᐊᕐᐳᖅ: 

 

• ᐅᖃᐅᓯᒃᑯᑦ ᑎᑎᖅᑲᑯᓪᓘᓐᓃᑦ ᒪᒥᐊᒍᑎᓕᐅᕆᐊᖃᕐᓂᖓ ᐸᒡᕕᓴᑦᓯᒪᔪᖅ; 

• ᐊᓯᐅᔨᓂᖅ ᑮᓇᐅᔾᔭᒃᓵᖏᓐᓂᒃ; 

• ᐃᖅᑲᓇᐃᔮᖅ ᐅᕝᕙᓘᓐᓃᑦ ᖁᑉᕙᕆᐊᕈᑎᒃᓴᖅ ᖁᔭᓈᖅᑕᐅᓕᕐᓗᓂ; 

• ᐊᑭᓖᑎᑦᓯᒍᑏᑦ ᔭᒐᐃᒍᑕᐅᔪᓕᒫᓂᒃ ᐃᖅᑲᓇᐃᔮᒃᑯᑦ ᐃᑲᔫᑎᓂᒃ, ᓲᕐᓗ ᖃᓂᒪᓂᕐᒧᑦ 

ᓄᖅᑲᖓᒍᑏᑦ; 

• ᐊᑭᓖᑎᑦᓯᒍᑏᑦ ᐋᓐᓂᓚᐅᕐᓂᕐᒥᓄᑦ ᐃᑉᐱᓐᓂᐊᓂᒃᑯᑦ; ᐊᒻᒪᓗ/ᐅᕝᕙᓘᓐᓃᑦ 

• ᐊᖏᕈᑕᐅᓂᖓ ᓄᒃᑎᖅᑕᐅᔾᔮᖏᓐᓂᖓᓂᒃ, ᐅᕝᕙᓘᓐᓃᑦ ᓄᒃᑎᖅᑕᐅᓂᕆᓚᖓᓚᐅᖅᑕᖓ 

ᑭᐳᒃᑕᐅᓐᓂᖓᓂᒃ, ᑭᓯᐊᓂ ᓇᖕᒥᓂᖅ ᓄᒃᑎᕈᒪᑉᐸᑦ. 

 

ᑎᑎᕋᖅᑕᐅᓯᒪᓂᖏᑦ ᐅᓐᓂᕐᓘᑕᐅᓂᖓᑕ, ᖃᐅᔨᓴᖅᑕᐅᓂᖓ ᐅᕝᕙᓘᓐᓃᑦ ᐃᓱᒪᓕᐅᕈᑕᐅᔪᖅ ᐅᓐᓂᓗᑦᑑᑉ 

ᑎᑎᕋᖅᑕᐅᓯᒪᓂᖏᓐᓄᑦ ᑐᖅᑯᐃᕕᖕᒨᖅᑕᐅᔾᔮᖏᑦᑐᑦ, ᐅᓐᓂᕐᓘᑎ ᓱᓕᓂᒃᑰᓚᐅᕐᐸᑦ. ᓈᖕᒪᒋᔭᐅᓐᖏᓂᕐᒧᑦ 

ᐃᖅᑲᓇᐃᔮᒧᑦ ᕿᒥᕐᕈᓂᐅᓚᐅᖅᑐᖅ ᐃᓕᔭᐅᓚᐅᖅᑐᖅ ᐅᓐᓂᓗᑦᑑᑉ ᑎᑎᕋᖅᑕᐅᓯᒪᓂᖏᓐᓅᖅᑕᐅᓚᐅᖅᑐᖅ 

ᐱᔾᔪᑕᐅᓪᓗᓂ ᐸᒡᕕᓴᖕᓂᖅ ᐲᖅᑕᐅᓂᐊᖅᑐᑦ ᑎᑎᕋᖅᑕᐅᓯᒪᕕᖏᓐᓂᒃ. 

 

12.3.8 ᐋᖅᑭᑦᓱᐃᒍᑎᒃᓴᑦ ᐸᒡᕕᓴᑦᑐᒧᑦ  

ᐃᖅᑲᓇᐃᔭᖅᑎ ᖃᐅᔨᔭᐅᔪᖅ ᐸᒡᕕᓴᓚᐅᕐᓂᖓᓂᒃ ᐊᓯᒥᓂᒃ ᐅᑯᑎᒎᓇ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ 

ᐋᖅᑭᒋᐊᖅᑕᐅᒍᑎᖃᕐᓂᐊᖅᑐᖅ ᐃᓂᖅᑎᕈᑎᒃᑯᑦ ᒪᓕᓪᓗᒋᑦ ᐊᐅᓚᑕᐅᔾᔪᓯᖏᑦ ᐋᖅᑭᑦᑕᐅᓯᒪᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᕐᓯᔾᔪᑎᖏᓐᓂ: 

 

• ᑎᑎᕋᕐᓯᒪᔪᒃᑯᑦ ᓱᐊᒃᑕᐅᔾᔪᑎᖏᓐᓄᑦ ᐋᖅᑭᒋᐊᕈᑏᑦ; 

• ᓄᖅᑲᖓᑎᑕᐅᓗᓂ ᐊᑭᓕᕐᓱᖅᑕᐅᖏᓪᓗᓂ; 

• ᓄᒃᑎᖅᑕᐅᓗᓂ, ᓈᖕᒪᖏᑉᐸᑦ ᐃᖅᑲᓇᐃᔭᖃᑎᒌᖏᓐᓇᖅᑎᑕᐅᓂᖏᑦ ᑲᒪᖃᑕᐅᔪᓄᑦ; 

• ᐊᑉᐸᕆᐊᖅᑕᐅᓗᓂ; ᐅᕝᕙᓘᓐᓃᑦ 

• ᓄᖅᑲᖅᑎᑕᐅᓗᓂ ᐱᔾᔪᑎᖃᕐᓗᓂ. 

 

ᖃᐅᔨᓴᖅᑕᐅᓂᖓᒍᑦ ᖃᐅᔨᔭᐅᓐᖏᑉᐸᑦ ᓱᖅᑯᐃᕐᓯᒍᑕᐅᓗᓂ ᐃᑲᔪᕐᓯᒍᑎᒃᓴᒥᒃ ᐅᓐᓂᕐᓘᑕᐅᔪᒧᑦ, 

ᑎᑎᕋᖅᑕᐅᔾᔮᖏᑦᑐᖅ ᐅᓐᓂᕐᓘᑕᐅᔪᖅ ᑎᑎᕋᖅᑕᐅᓯᒪᕕᖓᓅᖅᑕᐅᔾᔮᖏᑦᑐᖅ ᐸᒡᕕᓴᓐᓂᕋᖅᑕᐅᓯᒪᔫᑉ. 

 

ᖃᐅᔨᓴᖅᑕᐅᓂᖓᒍᑦ ᖃᐅᔨᔭᐅᑉᐸᑦ ᐸᒡᕕᓴᓚᐅᕐᓂᖓᓂᒃ, ᖃᓄᐃᓕᐅᕐᓯᒪᓂᖓᓄᑦ ᐊᒻᒪᓗ ᐃᓂᖅᑎᕈᑕᐅᔪᑦ 

ᐸᒡᕕᓴᑦᑐᒥᓂᕐᒧᑦ ᑎᑎᕋᖅᑕᐅᓯᒪᓂᐊᕐᐳᑦ ᐸᒡᕕᓴᑦᓯᒪᔫᑉ ᑎᑎᕋᖅᑕᐅᓯᒪᕕᖏᓐᓄᑦ. 

 

12.3.9  ᓱᖅᑯᐃᖅᑕᐅᓯᒪᓐᖏᑦᑐᖅ ᐅᓐᓂᕐᓗᒍᑎ  

 

ᐅᓐᓂᕐᓗᒍᑕᐅᔪᖅ ᓱᓕᓂᒃᑰᕐᐸᑦ ᑭᓯᐊᓂ ᐸᒡᕕᓴᓐᓂᖅ ᓱᖅᑯᐃᖅᑕᐅᖏᓪᓗᓂ, ᐊᑭᓖᑎᑦᓯᒍᑎᑕᖃᔾᔮᖏᑦᑐᖅ 

ᑖᑦᓱᒧᖓ ᐅᓐᓂᕐᓗᓚᐅᖅᑐᒧᑦ, ᐊᒻᒪᓗ ᑎᑎᕋᖅᑕᐅᓯᒪᓐᖏᓪᓗᓂᑦᑕᐅᖅ ᑎᑎᕋᖅᑕᐅᓯᒪᔪᖁᑎᖏᓐᓂ. 

ᐊᑐᖅᑕᐅᒐᔪᐃᑦᑑᒐᓗᐊᖅᑎᓪᓗᒍ ᐅᓐᓂᕐᓘᑎ ᓱᓕᓂᒃᑰᖓᓐᓂᖏᑉᐸᑦ − ᓇᓗᓇᐃᕆᐊᒃᑲᓂᕐᓗᒍ, ᑖᓐᓇ 

ᐅᓐᓂᓗᑦᑐᖅ ᓇᓗᓇᐃᕐᓯᒍᑎᑦᓴᖃᓐᖏᓯᐊᕐᓗᓂ ᐊᒻᒪᓗ ᐱᔮᖅᑯᒻᒥ ᐊᒻᒪᓗ ᖀᒥᓐᓂᕐᒧᑦ ᐅᓐᓂᕐᓗᓚᐅᕐᐸᑦ − 

ᑖᓐᓇ ᐃᓂᖅᑎᖅᑕᐅᓂᐊᖅᑐᖅ ᐊᒻᒪᓗ ᑎᑎᕋᖅᑕᐅᓗᓂ ᖃᓄᐃᓕᐅᕐᓂᐅᔪᖅ ᑎᑎᕋᖅᑕᐅᓯᒪᔪᖁᑎᖏᓐᓂ. 

 

ᐊᑭᓖᑎᑦᓯᒍᑏᑦ ᑖᑦᓱᒧᖓ ᐅᓐᓂᓗᑦᑐᒧᑦ ᓱᓕᓐᖏᑦᑐᒥᒃ ᐊᔾᔨᒋᓂᐊᖅᑖ ᖃᓄᐃᓕᐅᖅᑕᐅᒍᑎᖓ 

ᐸᒡᕕᓴᓐᓂᕐᒨᖓᔫᑉ. 

 

12.3.10  ᐊᑭᒋᐊᕐᓂᖅ 

 

ᐊᑭᒋᐊᕐᓂᖅ ᐱᖕᒪᕆᐅᓂᖓᓂ ᐃᓂᖅᑎᕈᑕᐅᔪᒥᒃ ᓯᖁᒥᑦᓯᓂᐅᓂᕋᖅᑕᐅᔪᖅ. 

 

ᑭᓇᑐᐃᓐᓇᖅ ᐊᑭᒋᐊᖅᑐᖅ ᖃᓄᑐᐃᓐᓇᖅ ᐊᑭᒋᐊᕐᓂᒃᑯᑦ ᑭᓇᑐᐃᓐᓇᕐᒥᒃ ᐅᓐᓂᓗᑦᓯᒪᔪᒥᒃ ᐸᒡᕕᓴᑦᑕᐅᓂᕐᒧᑦ, 

ᓱᖅᑯᐃᖅᑕᐅᓗᓂ ᐸᒡᕕᓴᖕᓂᕐᒧᑦ ᖃᐅᔨᓴᖅᑕᐅᓂᖓᒍᑦ, ᐅᕝᕙᓘᓐᓃᑦ ᐸᓴᒋᔭᐅᓂᖓᒍᑦ 

ᐸᒡᕕᓴᑦᑐᒥᓂᐅᓂᖓᓂᒃ ᓇᓗᓇᐃᖅᑕᐅᔪᖅ, ᑖᒃᑯᐊ ᓇᖕᒥᓂᖅ ᓵᑕᑦᓴᓐᖑᖔᖅᑐᑦ ᐸᒡᕕᓴᓐᓂᕋᖅᑕᐅᖔᕐᓗᑎᒃ 

ᐊᒻᒪᓗ ᐊᑭᓖᑎᑕᐅᓗᑎᒃ ᖃᓄᐃᓕᐅᕈᑎᒋᔭᖏᓐᓄᑦ. 

 

ᐊᑭᓖᑎᑦᓯᒍᑕᐅᒍᓐᓇᖅᑐᑦ ᐊᔾᔨᖏᑦ ᖃᐅᔨᓴᖅᑕᐅᓂᖏᑎᑐᑦ ᐸᒡᕕᓴᑦᑐᒥᓃᑦ. 

 

12.3.11  ᖃᐅᔨᓴᖅᑎᐅᑉ ᐅᓂᒃᑳᖓ 

 

ᖃᐅᔨᓴᖅᑎ ᑐᓂᓯᓂᐊᖅᑐᖅ ᑎᑎᕋᕐᓯᒪᔪᓂᒃ ᐅᓂᒃᑲᓂᒃ ᐊᐅᓚᑦᓯᔨᒻᒪᕆᒻᒧᑦ 14 ᐅᓪᓗᐃᑦ ᐃᓗᐊᓂ 

ᑎᒃᑯᐊᖅᑕᐅᓚᐅᖅᑎᓪᓗᒍ. 

 

ᑖᓐᓇ ᐅᓂᒃᑳᖅ ᓇᓗᓇᐃᕐᓯᒍᑕᐅᓂᐊᖅᑐᖅ ᖃᓄᐃᑦᑑᓂᖓᓂᒃ ᐅᓐᓂᕐᓘᑎ, ᓱᖅᑯᐃᖅᑕᐅᓂᖓ ᐊᒻᒪᓗ 

ᐊᑎᖏᑦ ᑕᐅᑐᑦᑐᒥᓃᑦ, ᐃᓱᒪᒃᓴᕐᓯᐅᕈᑎᒃᓴᓂᒃ ᐋᖅᑭᑦᓯᒍᑎᒃᓴᓂᒃ ᐊᑲᐅᓐᖏᓪᓕᐅᕈᒻᒧᑦ ᐊᒻᒪᓗ 

ᐊᐅᓚᔾᔭᐃᒋᐊᕈᑕᐅᖁᔭᐅᔪᒥᒃ ᑐᓐᖓᕕᒃᑯᓐᓂᒃ.  

 

ᐊᐅᓚᑦᓯᔨᒻᒪᕆᒃ ᕿᓚᖕᒥᐅᓂᕐᐹᒃᑯᑦ ᑐᓴᖅᑎᑦᓯᓂᐊᖅᑐᖅ ᐅᓐᓂᓗᑦᑐᒥᒃ ᐊᒻᒪᓗ ᐸᒡᕕᓴᑦᑐᒥᒃ ᖃᐅᔨᔭᖏᓐᓂᒃ 

ᖃᐅᔨᓴᖅᑎᐅ ᐊᒻᒪᓗ ᐃᓱᒪᓕᐅᕈᑕᐅᔪᓂᒃ ᐋᖅᑭᒋᐊᕆᒍᑕᐅᓂᐊᖅᑐᓂᒃ ᐃᓂᖅᑎᕈᑕᐅᓂᐊᖅᑐᓂᓪᓗ. 

 

12.3.12  ᐅᓐᓂᕐᓘᑏᑦ 

 

ᓇᓕᑐᐃᓐᓇᖏᑦ ᐱᓇᓱᐊᖃᑕᐅᔪᖅ ᐅᓐᓂᕐᓘᑕᐅᔪᒧᑦ ᓈᖕᒪᓴᓐᖏᑉᐸᑦ ᓴᖅᑭᖅᑐᓂᒃ ᖃᐅᔨᔭᐅᓇᓱᐊᕐᓂᖓᓂᒃ 

ᐅᕝᕙᓘᓐᓃᑦ ᑭᖑᓂᐊᒍᑦ ᐃᓱᒪᓕᐅᕈᑕᐅᔪᓂᒃ ᐊᐅᓚᑦᓯᔨᒻᒪᕆᒻᒧᑦ, ᐅᓐᓂᕐᓗᒍᓐᓇᖅᑐᖅ ᐊᖓᔪᖅᑲᐅᑏᑦ 

ᑲᑎᒪᔨᕋᓛᖏᓐᓄᑦ 30 ᐅᓪᓗᐃᑦ ᐃᓗᐊᓂ ᑐᓂᔭᐅᓚᐅᖅᑎᓪᓗᒍ ᐊᐅᓚᑦᓯᔨᒻᒪᕆᐅᑉ ᐃᓱᒪᓕᕈᑎᒋᔭᖏᓐᓂᒃ.  

 

ᐊᖓᔪᖅᑲᐅᑏᑦ ᑲᑎᒪᔨᕋᓛᖏᑦ ᐱᕕᒃᓴᖃᕐᓂᐊᖅᑐᑦ ᖁᓕᓂᒃ (10) ᐅᓪᓗᓂᒃ ᑭᒡᒍᑎᒃᓴᒥᒃ ᐅᓐᓂᕐᓘᑕᐅᔪᒧᑦ 

ᐃᓱᓕᒍᑕᐅᓗᑎᒃ ᐃᓱᒪᓕᐅᕈᑎᖏᑦ. 

 

ᓇᓕᑐᐃᓐᓇᖏᑦ ᐱᓇᓱᐊᖃᑕᐅᔪᑦ ᖁᕕᐊᒋᔭᖃᓐᖏᒃᑯᑎᒃ ᐃᓱᓕᒍᑕᐅᔪᒥᒃ ᐃᓱᒪᓕᐅᕈᒻᒥᒃ, ᐊᒻᒪᓗ 

ᐅᓐᓂᕐᓘᑕᐅᒋᐊᓐᖓᓚᐅᖅᑐᖅ ᑖᒃᑯᑎᒎᓇ ᐱᕋᔭᒍᑕᐅᓚᐅᕐᓂᖓᓂᒃ ᑎᑎᕋᕐᓯᒪᓂᖓᒍᑦ ᒐᕙᒪᑐᖃᒃᑯᑦ 

ᐅᕝᕙᓘᓐᓃᑦ ᐅᑭᐅᖅᑕᖅᑑᑉ ᐊᕕᑦᑐᕐᓯᒪᓂᖓᓂ ᐃᓄᓕᒫᓄᑦ ᐱᔪᓐᓇᐅᑎᓄᑦ ᐱᖁᔭᓂ, ᐊᓱᐃᓛᒃ ᑖᓐᓇ 

ᐱᕕᒃᓴᖅᑎᑕᐅᕗᖅ ᐅᓐᓂᕐᓘᑎᓕᐅᕐᓂᕐᒥᒃ ᓄᓇᕗᒻᒥ ᐃᓄᓕᒫᑦ ᐱᔪᓐᓇᐅᑎᖏᓐᓄᑦ ᐋᖅᑭᒋᐊᒃᑲᐃᔨᒃᑯᓐᓄᑦ 

ᐅᕝᕙᓘᓐᓃᑦ ᑲᓇᑕᒥ ᐃᓄᓕᒫᑦ ᐱᔪᓐᓇᐅᑎᖏᓐᓄᑦ ᑲᒥᓴᖏᓐᓄᑦ. 

 

12.3.13  ᑲᓐᖑᓇᖅᑎᑕᐅᔪᖅ 

 

ᑐᓐᖓᕕᒃᑯᑦ ᓴᖅᑮᔾᔮᖏᑦᑐᑦ ᐅᓐᓂᓗᑦᑑᑉ ᐅᕝᕙᓘᓐᓃᑦ ᐸᒡᕕᓴᓐᓂᕋᖅᑕᐅᔫᑉ ᐊᑎᖓᓂᒃ, ᐅᕝᕙᓘᓐᓃᑦ 

ᖃᓄᐃᓕᐅᕈᑕᐅᔪᓂᒃ ᐊᒃᑐᐊᔪᓂᒃ ᐅᓐᓂᕐᓘᑕᐅᔪᒧᑦ, ᑭᓇᑐᐃᓐᓇᕐᒧᑦ, ᑭᓯᐊᓂ ᐱᔭᕆᐊᖃᕐᐸᑦ 

ᖃᐅᔨᓴᖅᑕᐅᓂᖓᓄᑦ ᐅᓐᓂᕐᓘᑕᐅᔪᖅ ᐅᕝᕙᓘᓐᓃᑦ ᐃᓂᖅᑎᕈᑕᐅᒋᐊᓕᖕᓄᑦ ᐊᒃᑐᐊᔪᓄᑦ ᐅᓐᓂᕐᓘᑎᒧᑦ, 

ᐅᕝᕙᓘᓐᓃᑦ ᐊᑐᖅᑕᐅᒋᐊᓕᖕᓄᑦ ᒪᓕᒐᖅᑎᒍᑦ. 

 

ᐃᖅᑲᓇᐃᔭᖅᑏᑦ ᑲᒪᖃᑕᐅᔪᑦ ᐅᓐᓂᕐᓘᑕᐅᔪᒥᒃ ᐃᖅᑲᐃᑎᑕᐅᒋᐊᖃᑦᑕᕐᐳᑦ ᑐᓴᕈᑎᓕᐊᕆᔭᐅᓯᒪᔪᓕᒫᓂᒃ 

ᑲᓐᖑᓇᖅᑎᑦᓯᖁᔭᐅᓪᓗᑎᒃ, ᑭᓯᐊᓂ ᑖᑦᓱᒥᖓ ᖁᓛᓂ ᑎᑎᕋᕐᓯᒪᔪᒥᒃ ᐱᔾᔪᑎᖃᕐᐸᑕ. ᑕᒪᕐᒥᒃ ᑐᓴᕈᑏᑦ 

ᑐᓴᖅᑎᑦᓯᒍᑕᐅᔪᑦ ᖃᐅᔨᓴᖅᑎᒧᑦ ᐊᓯᖅᑯᑉᕕᖃᓐᖏᑦᑐᒃᑯᑦ ᑲᓐᖑᓇᖅᑎᑕᐅᓂᐊᕐᐳᑦ. ᓴᖅᑭᖅᑕᐅᔪᓐᓇᖅᑐᑦ 

ᑭᓯᐊᓂ ᐱᔭᕆᐊᖃᕐᓂᖏᑎᒍᑦ ᒪᓕᒐᑦᓴᓕᐅᖅᑕᐅᓯᒪᔪᒃᑯᑦ ᐱᐊᓂᒍᑎᒃᓴᒫᖑᓗᑎᒃ ᖃᐅᔨᓴᕐᓂᕐᒧᑦ. 

13.0 ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᖅ ᐊᑦᑕᓇᐃᕐᓯᒪᓂᕐᓗ 

 

13.1 ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᖅ ᐊᑦᑕᓇᐃᕐᓯᒪᓂᕐᓗ 

13.1.1 ᐱᔾᔪᑖ 

 

ᐱᔾᔪᑎᖓ ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᕐᒧᑦ ᐊᑦᑕᓇᐃᕐᓯᒪᓂᕐᒧᓪᓗ ᐊᑐᐊᒐᖃᕈᑕᐅᔪᖅ: 

 

• ᐃᖅᑲᓇᐃᔭᕐᕕᖏᑦ ᑐᓐᖓᕕᒃᑯᑦ ᐊᑦᑕᓇᐃᕐᓯᒪᓂᕐᓴᐅᖁᓪᓗᒋᑦ ᖃᓄᐃᓐᖏᓯᐊᖁᓪᓗᒋᓪᓗ 

ᐃᖅᑲᓇᐃᔭᖅᑏᑦ; 

• ᐃᑯᓪᓚᐅᒥᒍᑕᐅᓗᓂ, ᐅᖑᒪᔭᐅᓗᑎᒃ ᐊᒻᒪᓗ ᓴᐳᔾᔭᐅᓯᒪᓗᑎᒃ ᖃᓄᐃᓐᓇᖅᑐᓄᑦ 

ᐃᖅᑲᓇᐃᔭᕐᕕᖕᒥ ᐋᓐᓂᕐᓂᐅᓴᓂᕐᒧᑦ ᖃᓂᒻᒪᓯᕐᓄᓪᓗ; 

• ᑐᓐᖓᕕᒃᑯᑦ ᐋᖅᑭᑦᓯᒪᑦᓯᐊᖅᑐᓂᒃ ᑲᒪᒋᐊᕈᑎᒃᓴᖃᖁᓪᓗᒋᑦ ᐊᐅᓚᑦᓯᔾᔪᓯᕐᓂᓪᓗ

 ᑲᒪᒍᑎᒃᓴᓂᒃ ᖃᓄᐃᓐᓇᖅᑐᓄᑦ, ᐱᕐᕈᓗᐊᕿᓂᕐᒧᑦ, ᐋᓐᓂᓂᕐᒧᑦ, ᐋᓐᓇᐊᓇᖅᑐᓄᑦ 

ᖃᓂᒻᒪᓯᕐᓄᓪᓗ; ᐊᒻᒪᓗ 

• ᒪᓕᒃᑕᐅᑦᓯᐊᖁᓪᓗᒋᑦ ᐊᑐᖅᑕᐅᒋᐊᓕᓕᒫᑦ ᒪᓕᒐᖅᑎᒍᑦ ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᕐᒧᑦ 

ᐊᑦᑕᓇᐃᕐᓯᒪᓂᕐᒧᓪᓗ. 

 

13.1.2 ᑐᕌᖓᓂᖓ 
 

ᐊᓯᖏᑎᒍᑦ ᐋᖅᑭᑦᑕᐅᓯᒪᓐᖏᑉᐸᑦ, ᑖᓐᓇ ᐊᑐᐊᒐᖅ ᑐᕌᖓᔪᖅ ᑐᓐᖓᕕᒃᑯᑦ ᐊᒡᓚᕝᕕᓕᒫᖏᓐᓄᑦ 

ᐃᖅᑲᓇᐃᔭᖅᑎᖏᓐᓄᓪᓗ. 

ᑖᓐᓇ ᐊᑐᐊᒐᖅ ᑐᕌᖓᔪᖅ ᓂᕈᐊᖅᑕᐅᓯᒪᖃᑦᑕᖅᑐᓄᑦ ᑭᒡᒐᖅᑐᐃᔪᓄᑦ ᑐᓐᖓᕕᒃᑯᓐᓂᒃ, 

ᑕᐃᒫᑦᓴᐃᓐᓇᖅ ᐊᑦᑕᓇᐃᕐᓯᒪᓂᕐᒧᑦ, ᐱᔪᓐᓇᐅᑎᓄᑦ ᐊᒻᒪᓗ ᐋᖅᑭᑦᓲᑎᓄᑦ ᐊᑐᐃᓐᓇᐅᔪᓄᑦ 

ᓇᓕᑐᐃᓐᓇᖏᓐᓄᑦ ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᑖᓐᓇ ᐊᑐᐊᒐᖅ ᑐᕌᖓᔪᖅ ᐃᖅᑲᓇᐃᔭᖅᑏᑦ ᓂᕈᐊᖅᑕᐅᓯᒪᔪᓪᓗ ᑭᒡᒐᖅᑐᐃᔪᑦ ᐊᐅᓪᓚᕐᓯᒪᓂᖏᓐᓂ 

ᐱᓕᕆᐊᒥᓄᑦ.  

 

13.1.3 ᒪᓕᒐᑦᓴᓕᐊᖑᓯᒪᔪᑦ 

 

ᑐᓐᖓᕕᒃᑯᑦ ᐃᓕᓴᕐᓯᓯᒪᔪᑦ ᐱᖕᒪᕆᐅᓂᖓᓂᒃ ᐊᑦᑕᓇᐃᕐᓯᒪᒋᐊᖃᕐᓂᖅ ᖃᓄᐃᓐᖏᑦᓯᐊᕆᐊᖃᕐᓂᕐᓗ 

ᐃᖅᑲᓇᐃᔭᕐᕕᖕᒥ ᐃᖅᑲᓇᐃᔭᖅᑎᒥᓄᑦ ᐊᒻᒪᓗ ᒪᓕᒃᑕᐅᒋᐊᖃᕐᓂᖏᓐᓂᒃ ᑕᒪᕐᒥᒃ ᒪᓕᒐᑦᓴᓕᐊᖑᓯᒪᔪᓕᒫᑦ 

ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᕐᒧᑦ ᐊᑦᑕᓇᐃᕐᓯᒪᓂᕐᒧᓪᓗ. 

ᐊᖓᔪᖅᑳᕆᔭᐅᔪᓕᒫᑦ ᐃᖅᑲᓇᐃᔭᖅᑏᓪᓗ ᐊᔪᕐᓇᖏᓐᓂᓕᒫᖓᒍᑦ ᖃᐅᔨᒪᒋᐊᑦᓯᐊᖃᑦᑕᕆᐊᓖᑦ ᑖᒃᑯᐊ 

ᐃᖅᑲᓇᐃᔭᖃᑎᖏᓪᓗ ᐃᖅᑲᑲᓇᐃᔭᕐᕕᖏᑦ ᐊᑦᑕᓇᐃᕐᓯᒪᑦᓯᐊᕋᓗᐊᕐᒪᖔᑕ ᑐᓐᖓᕕᒃᑯᑦ ᐊᓪᓚᕝᕕᓕᒫᖏᑦ. 

ᐃᖅᑲᓇᐃᔭᖅᑏᑦ ᐃᓚᓕᐅᔾᔨᓯᒪᖃᑦᑕᕆᐊᖃᓐᖏᑦᑐᑦ ᐱᓂᕐᓗᓂᕐᒥᒃ ᑐᓐᖓᕕᒃᑯᑦ ᐊᓪᓚᕝᕕᖏᓐᓂᒃ 

ᐅᓗᕆᐊᓇᕈᓐᓇᖅᑐᓂᒃ ᖃᓄᐃᓐᖏᑦᓯᐊᕆᐊᖃᕐᓂᕐᒧᑦ ᐊᑦᑕᓇᐃᕐᓯᒪᓂᕐᒧᓪᓗ ᐃᖕᒥᓐᓄᑦ ᐊᓯᖏᓐᓄᓪᓗ. 

ᑐᓐᖓᕕᒃᑯᓐᓄᑦ ᓯᕗᓪᓕᐸᐅᔾᔭᐅᔭᕆᐊᖃᖅᑎᑕᐅᓂᐊᖅᑐᖅ ᐃᖅᑲᓇᐃᔭᕐᕕᖕᒥ ᐊᑦᑕᓇᐃᕐᓯᒪᓂᕐᒥᒃ 

ᖃᓄᐃᓐᖏᓯᐊᕐᓂᒥᓪᓗ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᖅᑲᓇᐃᔭᖅᑎᓕᒫᑦ. 

13.1.4  ᐊᑐᓕᖅᑎᑕᐅᓂᖓ 

ᐊᐅᓚᑦᓯᔨᒻᒪᕆᒃ  ᐊᑐᐊᖅᓯᔾᔪᑎᒃᓴᓕᐅᕐᓂᐊᖅᑐᖅ,  ᒪᓕᒋᐊᓕᖕᓂᒃ,  ᐊᐅᓚᑕᐅᔾᔪᓯᕐᓂᒃ  
ᐊᐅᓚᑦᓯᔾᔪᓯᕐᓂᓪᓗ  ᐊᑐᓕᖅᑎᑕᐅᔾᔪᑎᒃᓴᖏᓐᓂᒃ ᑖᒃᑯᐊ ᐊᑐᐊᒐᑦ ᐊᒻᒪᓗ ᐱᓇᓱᐊᕋᑦᓴᓕᐊᖑᓯᒪᔪᑦ 
ᑖᒃᑯᓇᓂ ᐊᑐᐊᒐᕐᓂᒃ ᑲᔪᓯᑎᑕᐅᑦᓯᐊᖁᓪᓗᒋᑦ. 

13.1.5     ᖃᐅᔨᒋᐊᖅᑕᐅᖃᑦᑕᕐᓂᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᕆᓂᐊᖅᑕᖓ ᖃᐅᔨᒋᐊᖃᑦᑕᕐᓂᖅ ᑲᑐᔾᔨᖃᑎᒌᑦ ᐊᐅᓚᓂᖏᓐᓂᒃ 

ᐊᒻᒪᓗ ᒪᓕᒋᐊᓕᖕᓂᒃ ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᕐᒧᑦ ᐊᑦᑕᓇᐃᕐᓯᒪᓂᕐᒧᓪᓗ 

ᐃᖅᑲᓇᐃᔭᕐᕕᖕᒥ ᖃᓄᐃᓐᖏᓯᐊᕐᓂᕐᒧᑦ ᐊᑦᑕᓇᐃᕐᓯᒪᓂᕐᒧᓪᓗ ᑲᑎᒪᔨᕋᓛᑦ ᓴᖅᑭᑕᐅᓂᐊᖅᑐᑦ ᐊᑐᓂᑦ 

ᑐᓐᖓᕕᒃᑯᑦ ᐊᒡᓚᕝᕕᖏᓐᓂ. ᐃᓚᒋᔭᐅᔪᑦ ᑲᑎᒪᔨᕋᓛᓄᑦ ᑭᒡᒐᖅᑐᐃᔨᓃᓐᖔᓂᐊᖅᑐᑦ ᑕᒪᒃᑮᓐᓂᒃ 

ᐊᐅᓚᑦᓯᔨᓂᒃ ᐃᖅᑲᓇᐃᔭᖅᑎᓂᓪᓗ. ᑲᑎᒪᔨᕋᓛᑦ ᐃᓱᒪᒃᓴᕐᓯᐅᕈᑎᒃᓴᓂᒃ ᐊᑐᓕᖁᔨᔾᔪᑎᓂᓪᓗ 

ᓇᓗᓇᐃᕐᓯᖃᑦᑕᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓚᒋᔭᐅᓗᑎᒃ ᓴᖅᑮᓂᖅ ᖃᓄᐃᓐᓇᖅᑐᓂᒃ 

ᐊᑦᑕᓇᖅᑐᓂᓪᓗ ᐃᓱᒫᓘᑕᐅᔪᓂᒃ ᐅᕝᕙᓘᓐᓃᑦ ᐊᑲᐃᓪᓕᐅᕈᑎᖏᓐᓂᒃ ᐃᖅᑲᓇᐃᔭᖅᑏᑦ ᐱᓕᕆᒡᕕᖕᒥᓐᓂ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑮᓂᐊᖅᑐᑦ ᑮᓇᐅᔭᑦ ᐊᑐᖅᑐᒃᓴᓂᒃ ᑲᑎᒪᔨᕋᓛᓄᑦ 

ᑲᔪᓯᐊᑎᑦᓯᑦᓯᐊᕈᑎᒃᓴᖏᓐᓂᒃ ᐊᐅᓚᓂᕆᔭᕆᐊᓕᖏᓐᓄᑦ. 

 

 

 


